
ТАРИХНАМАҒА КІРІСПЕ

Термин түсінігінің қалыптасуы. Ғылымда тарихнама терминінің бірнеше түсінігі бар. Тарихнама термині екі сөздің қосындысынан пайда болған. Біріншісі – тарих көне араб тілінен аударғанда «уақыт» ұғымын білдіреді. Екіншісі – наме көне парсы тілінде «кітап», «сөз» дегенді білдіреді. Орысша «историография» сөзі де екі бөлшектен тұрады. «История» – өткен заман жөніндегі зерттеу, «графос» – жазамын. 
«Тарихнама» сөзін әр заманда, әр уақытта әртүрлі мағынада пайдаланған. Кейде бұл термин тарихтың синонимі ретіндеде пайдаланылады. Ресей елінде ХҮІІІ ғасырдың басында тарих ғылым болып қалыптасу кезінде алғашқы тарихшыларды «тарихнамашылар» деп атады. Мысалы Г.Ф. Миллер (1748 ж.),1767 ж. – М.М. Щербатов, 1803ж. Н.М.Карамзин осындай атаққа ие болды.
Кәсіби тарих ғылымының дамуына байланысты аталған терминнің ауқымы тарыла бастады. Тарихшылардың зерттеу тәжрибесін жинақтау, ғылыми библиография жасау, тарихшылардың өмірбаянын жазу, оларды насихаттау қажеттілігі туындайды. Оқу орындарында тарих ғылымының тарихы жөнінде лекция курстарын оқу да кезек күттірмейтін мәселеге айналды. ХХ ғасырдың 40–жылдарында Қазан университетінде проф. Иванов, Киев университетінде проф. Лошняков тарихнама курсынан лекция оқи бастады.
Алғашқы уақытта тарихнамашылар тарихшылардың өмірбаяны және олардың жазған еңбектерін тізіп шығумен қанағаттанды. Мұндай жағдай кітаптардың атынан-ақ көрініс тапты. Орыстың белгілі тарихшысы С.М. Соловьева өз кітабын «Писатели русской истории XVIII в.» деп атаса, К.Н. Бестужев–Рюмин «Биографии и характеристики» деп аталатын кітабын жариялады.
Бірте–бірте 1884 жылы М.О. Коялович деген орыс тарихшысының «История русского самосознания по историческим памятникам и научным сочинениям» атты кітабы жарық көрді. Мұнда автор алғаш рет тарихи ой–пікірдің қалыптасуына көңіл аударады. Ол тарихи сана ұлттық сананың негізі екендігін дәлелдеді. В.С. Иконников деген екінші бір тарихшы өзінің «Опыт русской историографии» деп аталатын еңбегінде әртүрлі деректердің ғылыми айналымға кіруін, архив мекемелеріне шолу жасап, археография ғылымының қалыптасуына және университет қызметіне тоқталды. Автордың пікірінше тарихнама ғылымының негізгі мақсаты деректану, тарихтың теориясы және археография мәселелерімен айналысуымен шектелуі тиіс. Оның бұл пікірін П.Н. Милюков, В.О. Ключевский, А.С. Лаппо-Данилевский сияқты сол замандағы Ресейдің беделді тарихшылары қолдады. П.Н. Милюков өзінің 1913 жылы жазған белгілі шығармасы «Главные течения русской исторической мысли» тарихнаманы деректер корпусын жасау, ғылыми жұмыстарды ұйымдастыру сияқты бөгде әрекеттермен айналыспауы қажет екендігін дәлелдеді. Ал А.С. Лаппо-Данилевский тарихнама мен тарих теориясының арасында айырмашылық жоқ деді. Сонымен төңкеріске дейінгі орыс тарих ғылымында тарихнаманың негізгі мақсаты жөнінде ортақ пікір болмады.
Кеңес үкіметінің алғашқы жылдары төңкеріске дейінгі тарих ғылымының жетістіктері ескерілмеді. ХХ ғасырдың 40–жылдарына дейін тарихнамалық зерттеулерге көңіл аударылмады. Кеңес ғалымы М.Н. Покровский тарих саясаттың негізі деген идея бойынша тарихи процесс тап күресінің пәрменді құралына айналды. 1941 жылы жарық көрген Н.Л. Рубинштейннің «Русская историография» атты еңбегі кеңестік тарихнамалық шығармалардың бастауы болды. Автор тарихнама ғылымының негізгі мақсаты тарих ғылымының тарихын жан-жақты баяндау деп көрсетті.
1955 жылы «Очерки истории исторической науки в СССР» деп аталатын академиялық басылым жарық көрді. Мұнда «...историография – это наука, изучающая историю накопления знаний о развитии человеческого общества, историю совершенствования методов исторического исследования, историю борьбы различных течений в области истолкования общественных явлений» деп тарихнама ғылымының пәнін осылайша айқындайды. Ғылыми концепцияларды талқылаудың орнына авторлардың қоғамдық–тарихи көзқарастарына көбірек көңіл аударды. «Очерктің» авторлары революция қайраткерлерінің тарихи пікірлеріне баса тоқталды. Яғни тарихнама қоғамдық ой–пікір тарихының ықпалынан шыға алмай қалды.
1961 және 1971 жылдары «Историография истории СССР с древнейших времен до Великой Октябрьской социалистической революции» атты оқулық жарық көрді. Редакциясын басқарған белгілі тарихшылар В.Е. Иллерицкий және И.А. Кудрявцева. Онда тарихнама пәні былайша көрсетіледі: «установление классовой сущности исторических теорий». Оның кемшілігі тарих бағыттардың күресі марксистік–лениндік методологияның жеңісіне әкелді деген тезис. Оқулықта негізгі акцент тарихнама ғылымының ревлюциялық бағытын насихаттауға бағытталды.
ХХ ғасырдың 60–жылдарында «Истори СССР» журналы беттерінде тарихнама ғылымының пәні жөнінде пікірталас басталды. Журнал бетінде белгілі тарихшылар өз пікірлерін білдірді. 1962–1963 жылдары «Вопросы истории» журналы да осы тақырыпқа пікірталас ұйымдастырды. А.Л. Шапиро, С.О. Шмидт, А.М. Сахаров, М.В. Нечкина, Е.Н. Городецкий, Л.В. Черепнин сияқты ғалымдар өз пікірін білдірді. Осының нәтижесінде ХХ ғасырдың 50–60 жылдарында тарихнама ғылымының пәні туралы бірнеше пікір айтылды. Оларды шамамен үш топқа бөлуге болады.
1. Тарихнама дегеніміз тарихи ой–пікірдің тарихы. Философия тарихы, әлеуметтану және қоғамдық ой–пікірдің тарихымен сабақтасып жатыр.
2. Тарихнаманың ауқымы кең. (А.Л. Шапиро, С.О. Шмидт, Л.В. Черепнин) Оған тарихи білімнің тарауы, өткен заман уақиғаларының көркем әдебиетте, өнерде көрініс табуы, яғни тарихнама дегеніміз тарихи білімнің тарихы.
3. Тарихнама – тарих ғылымының тарихы (А.М. Сахаров, М.В. Нечкина, Е.Н. Городецкий и др.). Бұл пікірлердің барлығына да қосылуға болады. Өйткені, тарихнама ғылымының дамуына әсер еткен факторлар әрқилы. Осы күні ғалымдардын көпшілігі Кеңес заманының белгілі тарихшысы А.М. Сахаровтың концепсысын ұстанады. Ол дискуссияны қортындылай келе тарихнама пәніне мынандай анықтама берді: «Под историей исторической науки понимаем процесс развития историической науки и всех её подсистем, а под историографией – науку, изучающую этот процесс. Таким образом, в широком смысле историографией называют специальную историческую дисциплину, которая изучает сложный, многогранный и протииворечивый процесс развития исторической науки и его закономерности».
Дегенмен Мәскеу университетінің профессоры И.Ковальченконың «Методы исторического исследования» монографиясындағы тарихнама анықтамасы көңілге қонымды. Ол тарихнама пәнінің мынандай нұсқасын ұсынады:
1.Историография как совокупность научных трудов о какой либо проблеме или периоде, общественно–исторического развития (историография народничества и т.д.). В этом случае под историографией понимается вся историческая литература, созданная по данному вопросу на протяжении времени его научного изучения;
2.Историография как совокупность исторических трудов, созданных в ту или иную эпоху, на том или ином этапе исторической науки безотносительно к их тематическому содержанию (историографии советского общества);
3. Историография как работы по истории исторической науки.
Сонымен, тарих деп аталатын көп салалы ғылымның өз тарихы, жүріп өткен жолы, шыққан белестері, көтерілген биігі бар. Міне осы күрделі де, терең процесті зерттейтін ғылымның саласын тарихнама деп атаймыз.
Тарихнама білімнің ғылымға айналу процессін, әр заманда, әр елде пайда болған тарихи ой–пікірлер мен концепцияларды, тарихи–зерттеу мекемелерін, осы салада кадр дайындау мәселелерін шешу сияқты қадау–қадау проблемаларды да қарастырады. Бұл тарихнаманың алғашқы түсінігі.
Белгілі бір тақырыптың немесе елдің, континентің, ұлттар мен ұлыстардың зерттелуі де тарихнаманың құзырында. Бұл оның екінші мағынасы.
Сонымен, тарихнама деп тарих ғылымының даму белестеріне баға беретін, әртүрлі ғылыми ой–пікір мен концепциялардың, тарихи мектептердің, тарихшылардың ғылымға қосқан үлесін, үлкен проблемалар мен ұсақ тақырыптардың зерттелу деңгейін анықтайтын ғылымның бір саласын атаймыз.
Тарих ғылымы басқа да ғылымдар сияқты күнделікті дамып келе жатқан ғылым. Әсіресе соңғы жылдары тарихқа деген көзқарас мүлде өзгерді. Қазақ тарихы бойынша әр елдердің мұрағаттары мен кітапханаларынан табылып жатқан құнды деректер біздің тарихқа деген дәстүрлі көзқарастарымызды жоққа шығарды. Сондықтан да тарихнама ғылымының алдында тұрған міндеттер шаш етектен.
1. Тарихнаманың ғылым ретіндегі алдына қойған негізгі мақсаты тарихи білімнің жинақталуы, оның уақыт өте келе ғылымға айналу процессі, оған әсер еткен қоғамдағы мәдени–рухани ахуал, философиялық ой–пікірлердің ықпалы сияқты проблемаларға жауап іздеу.
Осы мақсатты орындау жолында мына төмендегі міндеттерді жүзеге асыру қажеттілігі туындайды.
· Тарих ғылымының даму барысындағы методологиялық дәстүрлердің эволюциясын, тарихи ой–пікірлердің таласын, күресін, белгілі бір күрделі теориялық мәселелерге көзқарастың өзгеруі процессін зерттеу.
· Тарих ғылымындағы әртүрлі кезеңдер мен дәуірлердегі зерттеушілерді қызықтырған тақырыптар мен проблеммаларды анықтау.
· Деректерге сыни, ғылыми көзқарастың қалыптасуы процессін зерттеу.
· Тарих ғылымындағы зерттеу әдістері, оның заманауи түрлерін, тарихи шығармалардың жаңа жанрларын пайдалану–тарихнаманың мәртебелі міндеті.
· Тарихи білім беру ісін, тарихшы–кадрларды дайындау, олардың кәсіби біліктілігін арттыру, тарихи зерттеу жұмыстарын ұйымдастыру процессін анықтау. 
· Қазақ тарихшыларының шетел ғалымдарымен байланысын, олармен ғылыми поблемаларды шешудегі қарым–қатынасының тиімділігін анықтау. 
· Тарих ғылымындағы шешімін таппаған проблемаларды айқындау.
· Міне осы көрсетілген теріске асқан жағдайда тарих ғылымы қоғамдағы өз орнын тауып, халқымыздың тарихи санасын қалыптастырудағы мәртебелі міндетін абыроймен орындап шығатыны белгілі.
Тарихнама курсын игеру барысында студенттер мына төмендегі талаптарды орындауы қажет:
· тарихи ілімдердің, ой–пікірлердің және концепциялардың мәнін, мазмұнын, негізгі методологиялық ағымдардың заңдылықтары мен эволюциясын білу.
· Тарих ғылымына елеулі үлес қосқан ірі тарихшылардың еңбектерімен танысу.
· Тарихи мәтіндерге тарихнамалық талдау жасау әдістерін меңгеру.
· Ғылымдағы ағымдар мен тарихи концепциялардың бағыты мен мазмұнын салыстыру әдістерін үйрену.

2. Тарихнаманың ғылыми пән ретінде негізгі зерттеу аспектілері.
· Тарихтың әр кезеңіндегі тарихи танымның әлеуметтік алғы шарттарын ескере отырып, қоғамдағы тарихи ой–пікірлер мен концепциялардың сол қоғамдағы саясат пен биліктің ықпалының әсерін анықтау зерттеушінің алғашқы міндеттерінің бірі. Мұның өзі тарихшының саяси және әлеуметтік позициясын анықтауға септігін тигізеді.
· Тарихи ой–пікір бағытының теориялық–методогиялық ұстанымдарын анықтау тарихнамашы ғалымның келесі міндеті. Бұл үшін тарих ғылымы мен философияның, әлуметтанудың, экономикалық теорияның басқа да қоғамдық және жаратылыстану ғылымдарының арақатынасын зерттеу қажет. 
· Тарихи шығармалардың деректемелік базасына баға беру, тарихшының нақтылы зерттеу әдістерін меңгеру деңгейін анықтау тарихнамашының үшінші міндеті. Ғылымдағы сан алуан мектептер мен бағыттардың зерттеу әдістерінің ерекшеліктерін,олардың деректер мен дәйектерді пайдалану тәжірибесін бағамдау қажет.
· Әр заман, әр қоғам тарих ғылымынан өз күтері бар.Соған байланысты ғылым да сол қоғамның сұранысын қанағаттандыруға тырысады. Қалыптасқан саяси–экномикалық ахуалға байланысты ғылымның тақырыбы өзгереді. Тарихты қалайда ғылым дегенмен ол қоғамның қажеттілігін өтеуге икемделеді. Осы процесске объективті баға беру де тарихнамашының мәртебелі міндеті.
· Әртүрлі ғылыми бағыттар мен мектептердің тарихи процесс жөніндегі концепциялары мұқият зерттеуді қажет етеді. Өйткені олардың пікірлеріне талдау жасау тарих ғылымының даму процессін қадағалауға мүмкіншілік береді. Уақыт өте келе тарихи уақиғаларға, құбылыстарға көзқарас өзгеруі мүмкін. Тарихшылар арасындағы пікірталас ғылымның алға жылжуына алғы шарттар жасайды. Ескі пікірлердің орынына жаңасы келеді. Бірақ ғылымдағы дәстүр үзілмейді, өз жалғасын табады. Міне осы ғылымдағы қарама–қайшылықтарды нақтылы мысалдар арқылы айқындау да тарихнама ғылымның мойнындағы міндет. Осы жоғардағы міндеттерді іске асыратын тарихшы–маман. Оларды заман талабына сәйкес дайындау, ғылыми зерттеу жұмыстарын тиімді ұйымдастыру, біткен шығармаларды жарыққа шығару ғылымның жедел дамуына ықпал етеді. Сондықтан бұл мәселе де тарихнама ғылымының зерттеу аспектісіне жатады.
Жоғарыда түгенделген тарихнамалық зерттеулердің аспектілері бір– бірімен тығыз байланысты. Зерттеуші осыларды кешенді түрде қарастырғанда ғана айтулы жетістіктерге қол жеткізу мүмкіндігі бар.
Тарихнамашы жан-жақты дайындықтан өтуі керек. Тарих ғылымы көп салалы. Кез келген тарихи шығарманы ғылыми талдаудан өткізу үшін тарихшы осы салалардан хабардар болуы қажет. Ол тек ғылыми сыншысы ғана емес, сонымен қатар ғылымның келешек жаңа бағыттарын да анықтай алады. Соңғы жылдары тарих ғылымының теориялық мәселелері мен әдіснамасына аса көңіл бөлінуде. Соған байланысты тарих факультеттерінде теориялық білім беретін пәндердің пәрменділігін күшейту абзал. 

3. Тарихнама ғылымының принциптері. Басқа да тарих ғылымының салалары сияқты тарихнаманың да өз ұстанымдары мен әдістері бар. Оның негізгілерінің бірі – тарихилық приципі. Оның мәні мынада: кез– келген тарихнамалық құбылыс қоғамда қалыптасқан факторларға байланысты даму процесінде зерттелуі қажет. Яғни, белгілі бір ғалымның тарихи концепциясы немесе ғылыми бағыттың ой–пікірінің тууы, дамуы және оның ғылымда түпкілікті орын алу процесі өз кезегімен баяндалады. Орыс тарихнамасында бұл принципті ұстанған XIX ғасырдың белгілі тарихшысы С.М. Соловьев.
Соңғы жылдары тарихшылар арасында тұтастық принципы орын алып отыр. Тарихтың кезеңдерін немесе тарихнамалық бағыттың бірін зерттеу барысында тарихи білімнің барлық элементтерінің байланысын бір жүйе ретінде қарастыру. Кез келген тарихшының ғылыми көзқарасын анықтау үшін оның таңдаған тақырыбы, жинаған деректер корпусының толықтығы, деректерді талдау әдістері сияқты оның зерттеу лабороториясындағы тағы да басқа ұсақ–түйектерге баса назар аудару қажет. Оның шығармасының контекстісінен өзіңе керек цитатаны жұлып алып өз тұжырымыңызды дәлелдеуге пайдаланатын болсаңыз қателікке ұрынуыңыз мүмкін.
Кеңес заманында тарихшылар міндетті түрде ғылыми зерттеу процесінде таптық принципті ұстанды. Тіпті бұл принципті пайдалана отырып жазылған шығарманың ғылымилығына шүбә келтірілмеді. Сондықтан тарихшының ғылыми еңбегін талдамас бұрын оның авторының таптық көзқарасына көңіл аударылатын еді.
Қазақ тарихына байланысты еңбектерді талдағанда автордың ұлттық көзқарасы ескерілуі керек. Өйткені күні бүгінге дейін қазақ тарихы бөтен ұлттың дүниетанымы негізінде жазылып келеді. Белгілі бір ұлттың тілін, ділін, дінін, әдет–ғұрпын жете білмей оның тарихы жөнінде тұшымды еңбек жазу мүмкін емес. Сондықтан егер басқа бір халықтың тарихына терең бойлау үшін ұлттық принцип сенің негізгі ұстанымын.

4. Тарихнама ғылымының әдістері. Тарихнама ғылымының өзіне тән әдістері бар. Ғылымның тарихын зерттеуде, концепциялар мен әр тарихшының ой–пікірін анықтау үшін көптеген әдіс–тәсілдерді пайдалануға тура келеді. Солардың кейбіріне тоқтала кетелік:
Салыстырмалы–тарихи әдісті көбіне әртүрлі концепциялардың ортақ белгілері мен айырмашылықтарын, бірінен бірі нені алды немесе оның басқаларға ұқсастығы жоқтығын анықтау үшін пайдаланады.
Проблемалы–хронологиялық әдісті пайдалана отырып ғылым тарихындағы үлкен проблемаларды бөлшектеп зерттеу, әрбір проблеманың хронологиялық ретпен қарастырылуын анықтайды.
Тарих ғылымының тарихын уақыт бойынша бөлшектеп зерттегенде ғана жақсы нәтиже алуға болады. Әр заманда ғалымдардың зерттеу әдістері, деректерге деген көзқарасы, өзекті тақырыптары болған. Мұны тек кезеңдеу әдісін пайдалана отырып шешу мүмкіндігі бар.
Ретроспективті әдіс ғылымның бүгінгі өскелең шағында өткенге көз жүгірту. Өткен заман авторларының еңбектеріне ғылымның бүгінгі нәтижелерін пайдалана отырып оның дұрыс–бұрыстығын анықтау, сөйтіп өткен заман авторының ғылыми нәтижесіне баға беру.
Перспективті–талдау әдісі тарих ғылымының өткені мен бүгінгі жетістіктерін талдай отыра оның келешегін анықтау. Бұл әдіс негізгілердін бірі болып есептеледі, өйткені ғылымдағы тың проблемаларды көтереді, жас ғалымдарға жөн сілтейді.

5. Тарихнамалық дерек. Тарихнамалық дерек дегеніміз тарихшының ғылыми еңбектері, және сол ғылыми шығарма пайда болу процесіндегі барлық құжаттар жатады. Орыс тарихшысы А.М. Сахаров тарихнамалық фактіге белгілі бір тарихшының өзіне тән концепциясын жатқызды. Ал концепция ол ғалымның бірнеше еңбегінде көрініс табуы мүмкін. Сонымен тарихи дерекке мына төмендегілер жатады: монография, мақала, конференцияларда жасалған баяндама, тезистер, рецензия, пікір, ғылыми–зерттеу мекемелерінің іс–қағаздары, съездің, дөңгелек үстелдің, семинар хаттамалары, стенограммалары. Яғни ғалымның концепциясының қалыптасуына әсер еткен оның лабораториясындағы құжаттардың барлығы тарихнамалық дерекке жатады.

6. Тарихнамалық шолу. Кез келген тарихи шығармада тарихнамалық шолу болуы қажет. Сапалы жасалған шолу автордың кәсіби деңгейінің көрінісі. Шолудың негізгі мақсаты таңдап алынған тақырыптың зерттелу деңгейін анықтау. Сол мақсатқа жету жолында ол мына міндеттерді орындайды: Өзіне дейінгі тархшылардың еңбектерімен танысады, тақырып тарихнамасының кезеңдерін анықтайды, методологиялық тұрғысын, дерктемелік базасына баға береді, тақырыптың шала зерттелген немесе мүлде зерттелмеген тұстарын анықтайды сөйтіп өз зерттеуінің міндеттерін анықтайды.

7. Тарихнамалық талдау әдістері
Зерттеу жұмыстары барысындағы тарихнамалық талдаудың қажеттілігі. Кез келген зерттеу жұмыстары сол тақырып бойынша жарық көрген әдебиетпен танысудан басталатындығы баршамызға белгілі. Тек танысып қана қоймай зерттеуші өзіне қажет деп тапқан ғылыми шығармаларға тарихнамалық талдау жасайды. Ол ғылыми жұмыстың кіріспе бөлімінің қажетті бір бөлшегі.
Тарихнамалық талдаудың бірнеше түрлері бар. Алғашқысы – тарихнамалық аннотация. Мұндай талдау көбінесе тезис немесе мақала жазғанда пайдаланылады. Бұл үшін тек зерттеушіні қызықтырған шығарманың библиографиялық сипаттамасы мен оның қандай мәселені қозғайтындығы қысқаша көрсетіледі.
Талдаудың келесі күрделі түрі – тарихнамалық талдау. Зерттелуі жоспарланған тақырыптың толық тарихнамалық талдудан өтуі қажетті процедура. Бұл жұмыстың тыңғылықты өтуі келешекте атқарылар шаруаның перспективасын, тақырыптың көмескі зерттелген тұстарын, ашылмай қалған мәселелерін айқындауға көмектеседі.
Тарихнамалық талдаудың екі деңгейі бар. Талдаудың төменгі деңгейі монографиялық еңбектердің кіріспесінде беріледі. Автор тек өзі таңдап алған тақырыбының зерттелу деңгейін анықтаумен шектеледі. Мұндай ұмтылыс диплом жұмыстарын орындау барысында кездеседі.
Жоғарғы деңгейі – арнайы тарихнамалық зерттеу. Белгілі бір тақырып немесе тарих ғылымының бағыты бойынша жүргізілген тарихнамалық талдаудың нәтижесі мақала немесе арнаулы монография ретінде жарық көреді. Бұл жерде тарихнамашы жарияланған немесе жарияланбаған бүкіл тақырып бойынша еңбектерге ғылыми талдау жасап оның шынайы нәтижелерін көрсетеді.
[bookmark: _Toc408736039][bookmark: _Toc408887053]Тарихнамалық талдаудың реті. Тарихнамалық талдау үлкен дайындықты қажет етеді. Себебі өзіңнің әріптесі жазған шығармаға баға беру үшін сол тақырыпты сынап отырған автордан терең білуің қажет. Сондықтан да көбіне тарихи шығармалардың кіріспе бөліміндегі тарихнамалық талдаулары нәтижесіз болып жатады.
Әсіресе диплом жұмысын жазу барысында студенттер осындай кемшіліктерге ұрынып жатады. Көбіне олар өздері пайдаланған әдебиеттің тізімін берумен шектеледі. Тіпті кейде кіріспе диплом жұмысының негізгі бөлімі жазылып біткеннен кейін орындалады. Мұндай жағдайда оның тарихнамалық талдауы жай ғана формальды роль атқарады.
Тарихнамалық талдаудың негізгі мақсатының өзі белгілі бір тақырыптың зерттелу деңгейін анықтау, осыған дейін тарихшылардың жинақтаған тәжрибесін игеру, сөйтіп, тарихнамалық дәстүрге өз үлесіңді қосу. Осыдан кейін барып зерттеу жұмысының мақсаты мен міндеттері анықталады.
Мұқият жүргізілген тарихнамалық талдау зерттеушіге өз жұмысының бағытын, онда көтерілетін мәселелердің ретін, зерттеудің методологиялық негіздерін анықтауға мүмкіншілік береді.Сонымен, тарихнамалық талдау зерттеу жұмысының ең қажетті, ең құнды бөлігі, оның нәтижелі аяқталуының кепілі.
[bookmark: _Toc408710272]Тарихнамалық кезеңдерді анықтау. Әрбір кезеңге талдау жасау (әр кезеңге ғылыми әдебиеттерді топтастыру, әдебиеттер түрлеріне сипаттама беру, зерттеліп отырған проблемалардың концептуальдылығын анықтау, тақырыпты зерттеуге үлес қосқан авторларды атау және олардың еңбектеріне баға беру, әр түрлі уақытта тақырыптың көңіл аударылған аспектілері). Қорытынды жасау аз зерттелген, көмескі ашылған мәселелерді анықтау, келешек зерттеудің аспектілері мен кезеңдерін анықтау.
[bookmark: _Toc408736041]Тарихнамалық талдау пәнін анықтау – тарихшының алдында тұрған өте күрделі міндет. Оны дұрыс шешу үшін мына төмендегі ережені қатаң түрде сақтау қажет. Біріншіден, тарихнамалық талдау тарихнамалық зерттеу пәні бойынша жүргізіледі. Екіншіден, тарихнамалық пән нақтылы –тарихи зерттеуге байланысты таңдалады. Әлбетте, таңдау барысында тарихнамалық пән барынша тақырыпқа жақынырақ болғаны жөн. Тарихнамалық талдау пәні кейде нақтылы – тарихи зерттеу пәнімен сәйкес келе бермейді. Одан хронологиялық шеңбері жағынан немесе кеңірек немесе тарырақ болуы мүмкін. Тарихнамалық талдау пәнінің мазмұны да территориялық аспектісіде кеңірек болады. 
Тарихнамалық талдау пәнінің кезеңдерін анықтау. Бірінші кезекте пән бойынша ғылыми–библиографиялық әдебиеттердің сипатамасы жасалады. Олардың жалпы саны көрсетіледі. Егер ол белгісіз болса, онда жалпылама, шамамен айтылады. Келесі кезекте тарихнамалық талдаудың хронологиялық шеңбері белгіленеді. Оның ең төменгі шегі тақырып бойынша жарық көрген алғашқы мақаладан басталады. Ал жоғарғы шегі осы жөніндегі соңғы мақаламен аяқталады. Бұл мақалалар тақырыпқа арнайы жазылуы шарт емес. Тіпті тақырыптың кейбір мәселелері туралы жай ғана сөз қозғаса да жеткілікті.
Хронологиялық кезеңдерге бөлудің үш шарты бар. Біріншісі зерттеу пәнінің түсінігі бойынша концепцияның ауысуы. Екіншісі – оған қызығушылықтың әлеуметтік жағдайының өзгеруі. Үшіншісі – ғалымдар арасындағы тақырыпты одан әрі зерттеуге мүдделіліктің саябырлауы. Мұның да бірнеше себептері бар. Тақырып зерттеліп болды деген түсініктің пайда болуы, немесе саяси коньектураның өзгеруі. Мысалы Кеңес елінде Коммунистік партияның билік басынан кетуіне байланысты оның тарихын зерттеуге қызығушылық су сепкендей басылды. Тарихнамалық кезеңдер жалпы Қазақ тарихының даму кезеңдерімен сәйкес келуі де, келмеуі де мүмкін. Тарихнамалық талдау жөніндегі әңгіме, оны жалпылама кезеңдеуден басталады. Содан кейін оның саны мен хронологиялық шегі көрсетіледі.
Тарихнамалық кезеңдерді талдау мына төмендегі аспектілер бойынша жүргізіледі.
1. Әр кезеңнің сипаттамасын беру.
2. Әр кезеңнің өз ішінде әдебиеттерді түрлеріне қарай бөлу.
3. Ғылыми әдебиеттің негізгі түрлеріне сипаттама беру.
4. Тарихнама ғылымының әр кезеңінде зерттелген аспектілерін бағалау.
5. Зерттегелі отырған тақырыбыңыздың негізгі концепцияларын анықтау.
6. Тақырыпты зерттеуге үлес қосқан авторларды және олардың негізгі еңбектеріне сипаттама беру.
Әдебиеттерге сипаттама беру барысында олардың жанрына аса көңіл аудару қажет. Олардың публицистикалық, ғылыми–көпшілік немесе ғылыми түрлері бар.
Егер тақырып бойынша ғылыми шығармалар болмаған жағдайда зерттеуші оған жақын немесе хронологиялық шеңбері бір жалпылама еңбектерді пайдалануға мәжбүр болады. Бұл тарихнамалық талдаудың екінші кезеңінде атқарылатын шаруа.
Тек талдаудың үшінші кезеңінде ғана ғылыми шығармаларға баға беру мүмкіндігі туады. Олардың мақалалары мен монографиялары талқыланады, оларға сілтеме беріледі. Сілтеме тек негізгі–негізгі еңбектерге беріледі. Әдетте олардың санын бесеуден асырмайды. Асып бара жатса «тағы да басқалар» деген сияқты белгі салынады.
Белгілі бір елдегі тарихи танымның дамуына сол елдегі әлеуметтік–саяси жағдайдың әсер ететіндігі белгілі. Оның өзгеруіне байланысты тарихнамалық жаңа кезең басталады. Мысалы еліміздің тәуелсіздік алуына байланысты тарих ғылымының еркін дамуына жағыдай туды. Яғни қазақ тарихнамасының жаңа кезеңі басталды. Сондықтан, әсіресе соңғы жылдары пайда болған тарихи шығармаларға аса көңіл бөлген абзал.
Тарихнамалық кезеңдердің жалпы сипаты оның хронологиялық шегін анықтаудан басталады. Содан кейін сипаттама беріліп отырған кезеңде тақырыптың зерттелу деңгейіне баға берген абзал, оған дейінгі кезеңмен салыстыру қажет. Зерттелу деңгейі жоғары болса оның себептерін көрсетіп, әсер еткен жағдайларға тоқталған жөн. Егер тақырыпқа бұл кезеңде онша мән берілмесе, кедергі болған себептерге талдау жасау қажеттілігі туындайды.
[bookmark: _Toc408710276][bookmark: _Toc408736044]Келесі кезекте дәл осы кезеңде тарихшылардың жеткен жетістіктеріне тоқталады. Мына төмендегі сұрақтарға жауап беріледі: алғашқы жарияланған мақала, ғылыми мақала, ғылыми кітап, монография, қорғалған кандидаттық және докторлық диссертация,жарияланған тарихнамалық еңбек,а жарияланған деректанулық еңбек,өткізілген ғылыми конференциялар мен семинарлар.
Әрбір тарихнамалық кезеңнің негізгі әдебиет түрлерін анықтау.
Тарихнамалық кезеңнің жалпы сипатынан кейін тарихнамалық пәннің зерттелуі көрініс тапқан ғылыми әдебиеттер тізімі беріледі.
- Зерттеу пәніне немесе оның кейбір аспектілеріне тікелей байланысты әдебиеттер. Оны практика жүзінде арнаулы әдебиеттер деп атайды.
- Зерттеу пәні оның бір ғана аспектісі болған үлкен проблема туралы әдебиет.
- Зерттеу пәні жөнінде басым концепция көрініс тапқан іргелі шығармалар.
- Зерттеу пәні бойынша жарияланған арнаулы тарихнамалық еңбектер.
- Зерттеу пәні бойынша жарияланған арнаулы деректемелік еңбектер.
- Зерттеу пәні бойынша жарияланған арнаулы библиографиялық еңбектер.
- Зерттеу пәні бойынша қорғалған кандидаттық және докторлық диссертациялар.
Әрбір кезеңге сипаттама бергенде тек қана зерттеліп отырған проблема көрініс тапқан әдебиеттер ғана аталады. Сынағанның жөні осы деп, автордың кемшіліктеріне асыра көңіл бөліп, оған кезінде шешілмеген ғылыми проблеманың себептерін бір басына үйіп–төгудің реті жоқ.
Тарихнамашы өзі талдап отырған автордың жетістіктеріне аса мән беріп, оның өзіне дейінгі кезеңдердегі тарихшылармен салыстырғанда ғылымға қандай жаңалықтар кіргізді, проблеманы зерттеуге қандай үлес қосты деген сияқты сұрақтарға жауап бергені абзал.
Әдебиеттердің негізгі түрлеріне сипаттама зерттеу пәні сол кезеңде терең, толық әрі жан–жақты зерделенген шығармалардан басталады.
Белгілі бір тарихнамалық кезеңдегі зерттеу пәнінің көңіл бөлінген басты аспектілері. Тақырыптың зерттелу тарихын қарастырғанда алдымен көңіл аударатыңыз оның қандай аспектілері терең әрі толық зерделенгені. Әсіресе әдебиеттің қай түрінде проблема көрініс тапқан.
Келесі кезекте осы тақырып бойынша ерекше еңбек еткен авторлар мен олардың шығармаларына тоқталасыз. Оларды қызықтырған аспектілер ғылыми еңбектің қай түрлерінде жарияланғандығы көрсетіледі.
Тақырыптың басты аспектілері тағы да қандай ғылыми шығарма түрлерінде жарияланғандығы талданады. Әрине талдауға ілінетіні алғаш жарық көргендері. Ол шығармалар толық әрі терең зерттелуі қажет. Алғашқы мақала, алғашқы тарихнамалық, деректемелік зерттеулер назардан тыс қалмайды. Міне, осылайша тарихнамалық кезеңдердің барлығына сипаттама беріледі. Айрықша көңіл аударылатыны тарихнамалық кезеңдердің алғашқы және соңғысы.
Алғашқы тарихнамалық кезеңді талдаудың ерекшелігі. Тақырыпқа қызығушылық әдетте алғаш рет ғылыми-көпшілік әдебиетінде көрініс табады. Мұнда тарихшылардың көңілін проблемаға аудару мақсатында тарихи құбылыс жөнінде жалпы мәлімет, оның қысқаша сипаттамасы беріледі. 
Соңғы тарихнамалық кезеңді талдаудың ерекшелігі. Тақырыпты зерттеудің алғашқы хронологиялық шегі анықталады. Жаңаша көзқарас тұрғысынан жарық көрген алғашқы еңбек қашан жазылды? Оның методологиялық жаңалығы қандай? Тақырыпқа концепция өзгерді ме? Кеңес заманында жазылған еңбектердің теориялық кемшіліктеріне баға беру қажет. Қазақ тарихындағы жаңа концепциялық тұрғыда зерттеулер проблемалар қандай?
[bookmark: _Toc408887058]Тарихнамалық талдаудың қорытындыларын нақтылау. Кез келген ғылыми шығарманың кіріспе бөліміндегі тарихнамалық талдау қорытынды жасаумен аяқталады. Онда автор тақырыптың әр аспектісінің зерттелу деңгейін анықтайды. Хронологиялық кезеңдері мен территориялық аспектілеріне көңіл аударылады. Аса толық зерттелген аспектілері көрсетіледі. Көмескі зерделенген мәселелердің себебі анықталады. Келешекте атқарылар ғылыми жұмыстардың бағыт-бағдары айқындалады. Тиімді әрі терең жүргізілген тарихнамалық талдау жоспардағы ғылыми жобаның мақсаты мен мідеттерін дұрыс айқындауға септігін тигізеді.

Бекіту сұрақтары
1. Тарихнамлық талдау неге қажет?
2.Тарихнамалық аннотация дегеніміз не?
3. Тарихнамалық талдау әдістерін ата.
4. Тарихнамалық кезеңдердің ортақ және айрықша белгілері қандай?
1. Тарихнама түсінігінің қалыптасуы қандай белестерден өтті?
2.Кеңес заманындағы тарихнаманың ғылым ретіндегі пәні 
3.Тарихнаманың алдында тұрған мақсат, міндеттерін ата .
4. Тарихнама пәнінің зерттеу аспектілері қандай?
5.Тарихнама пәнінің деректері?
6.Тарихнама пәнінің принциптері
7.Тарихнама пәнінің әдістері
8.Тарихнамалық шолу дегеніз не?

І. КӨНЕ ШЫҒЫС ЕЛДЕРІНДЕГІ ТАРИХТАНУ ДӘСТҮРІ

Адамзат пайда болған сәтте-ақ, оның тарихы да дүниеге келеді. Әр елдің, әр халықтың, әр мемлекеттің өткені мен бүгінгісі тарих болып қалыптасты. Бірі папируста, бірі тасқа қашалып, бірі қағазға жазылса, қайсы бірі ауызша түрде ұрпақтан-ұрпаққа берілді. Тарих алдымен білімге айналды, одан бертін келе ғылымға айналды міне, осыдан бастап оның зерттеу объектісі пайда болды. Жазу өнері шыққан кезден бастап қоғамдағы кейбір зиялы адамдар өз замандастары, өмір сүрген ортасы, әміршілер мен кейбір белгілі адамдар жөнінде жазбаша деректер қалдырды. 

1. Қосөзен, Иран және Египет жерінде тарихи білімнің қалыптасуы. 
Б.з.д. 539 жылы парсылар Месопатамияны жаулап алған соң, бірқатар вавилон жазбалары пайда болды. Оларда Кир патшасының мемлекет тұрғындарын Вавилон патшасы Нобонидтың езгісінен құтқарып алғаны жөнінде айтылды. Вавилон хроникасында Кир қала тұрғындарына бейбітшілікті сыйға тартып, храмдар мен Вавилон халқын өз қамқорлығына алғандығын айтады. Мазмұны жағынан осы жазбаға ұқсас, вавилон абыздары құрастырған «Цилиндр Кира» атты жазба бар. Бірақ, көрсетілген жазбалар патшаның тапсырысы бойынша үгіт–насихаттық сипатта вавилондық абыздардың қолымен жазылғандықтан, сыни көзқарасты талап етеді.
Қазіргі кезеңде бізге белгілі 200–ге жақын ежелгі парсы жазбаларының ішінен, тек біреуі ғана тарихи дерек ретінде сипатталады. Ол шамамен б.з.д. 519 ж. ежелгі парсы, элам, аккад тілдерінде құрастырылған, І Дарий патшаның әйгілі Бехистун жазбасы. ХХ ғасырдың 30–40–ыншы жылдарында ағылшын ғалымы Г. К. Роулинсон дешифровкасын жасаған. Биіктігі 105 метр шатқалдағы жазудың ені 22, ал енді биіктігі 7 метр. Тасқа қашалып сынылап жазылған мәтін Даридің Ахурамазда құдайының алдында тұрған барельефінен басталады. Жазудың төрт бағанасы үш тілде, ал бесіншісі тек көне парсы тілінде жазылған. Соңғы бағанасы шамасы кейінгі кезде қосылған болуы керек.
Дерек тілдерге аударылып, Ахеменид державасының барлық өлкелеріне жіберілген болатын. Оған дәлел ретінде, ХХ ғасырдың басында Египеттің оңтүстігінде жатқан Элефантин аралында жүргізілген археологиялық қазбалар нәтижесінде, осы жазбаның арамей тіліндегі нұсқасы бар папирустар табылды. 1899 жылы Вавилон қаласындағы патша сарайының ескі орнында тасқа жазылған аккадтық нұсқасы табылды. 
Тарихи деректе б.з.д. 522–521 жылдары Парсы патшасы бірінші Дарийдың өзі жаулап алған елдердегі көтерілістер мен бүліктерді аяусыз басқандығы жөнінде айтылады. Дерек үш бөлімнен тұрады. Кіріспе бөлімінде Дарийдің жеке басына байланысты мол мәліметтер бар. Одан әрі парсылар жүргізген шайқастар, олардың дәлме дәл орыны, уақыты, қолға түскен тұтқынның саны көрсетілді. Соған қарағанда, әрбір шайқастан кейін оның есебі жазылып отырған. Жазбаның тарихи бөлімі Мысырға қарсы болған Камбиз жорығы жөнінде мәліметтерден басталып, 521 жылы Дарийдың көтерілген вавилондықтардың көсемі Арахты жеңуімен аяқталады.
Бұл деректе сол заманда қазақ даласын мекендеген тайпалар жөнінде де деректер бар. Сақ көсемін тұтқынға алумен байланысты оқиғаларға арналған V бағанасының 20–30–жолында былай делінген: «Дарий патша былай дейді: содан кейін мен әскеріммен Сақтарға аттандым. Шошақ бөрік киетін сақтар шайқасқа шықты. Мен теңізге жеттім де, бүкіл әскеріммен арғы бетке өттім. Сөйтіп мен сақтардың бір бөлігін ойсырата талқандадым да, екінші бөлігін тұтқынға алдым... Скунха деген көсемін қолға түсіріп, маған әкелді. Сол жерде мен өз дегеніммен екінші біреуін (олардың) көсемі қылып тағайындадым. Бұдан кейін ел маған қарады».
Бұл мәтін шошақ бөрік киетін тиграхауда–сақтар туралы ақпарат беретін, сақталып қалған бірден–бір жазбаша құжат. Онда тиграхауда – сақтарының жері басталатын бір үлкен өзеннің бар екендігі де айтылады. Сақтар мен массагеттер еліне Ахеменид патшалары Дарий мен II Кирдің жорықтары тарихи анықталған фактілер қатарына жатады. 
Бехустин жазбалары сыни көзқарасты талап етеді. Мақтаншақ патшаның өзінің әскери өнерін мадақтап жазған құжат сол кездегі тарихи шындықты ашпайтындығы белгілі.
Зороастризмнің киелі "Авеста" кітабы алғашқы тарихи шығармалардың бірі. Ахурамазда Құдайына арналған "Авеста" жырларының авторы Заратуштра ("Кәрі түйеші" деген мағына береді). Ол Каспий теңізінің шығыс–солтүстігін қоныстаған арий тайпасының Спитама руынан шыққан тарихи тұлға. Зерттеушлердің айтуына қарағанда біздің эрамызға дейін IX ғасырда өмір сүрген. Табиғи дарынының арқасында отыз жасында жаңа дінді ойлап табады. Қазақстан, Орталық Азия, Иран, Әзірбайжан, Aуғанстан жерінде таралған Заратуштра ілімінің қасиетті жазбалар жинағы біздің заманымызға дейін III ғасырында хатқа түскен 21 кітаптан тұрады.
Басында Айға, Күнге, отқа, суғатабынатын арийлер оның діни уағыздарын қабылдай қоймады. Әсіресе турлар қатты қарсылық көрсеткен. Заратуштра басқа жақтарға қонысаударып, өз ілімін көрші елдерге таратады. Осылайша зороастризм діні дүниеге келді.
Деректің қазақ жерін мекендеген ру–тайпалардың тарихын, мәдениетінтанып білуде маңызызор. Онда көшпелі тайпалар "турлар" деген жиынтық атаумен беріледі. Сонымен қатар"Авестада" "сайримдер", "дахтар" деген тайпалартуралы да айтылады.
Tурлар мен арийлер арасындағы шым–шытырық оқиғалар Әмудария мен Сырдария, Каспиймен Арал, Еділмен Кама өңірлерінде өрбиді. Көшпелі тайпалар доңғалақты арбаларды пайдаланған. Олардың қарулары – садақпен жебе, найза, айбалта, кәсібі – малөсіру (өгіз, жылқы және түйе), тамағы – етпен сүт, Құдайға құрбандыққа шалуға жылқы, сиыр, қойәкелетіндігі баяндалған. Авестадағы құнды деректер археологиялық материалдармен де расталып отыр.
Авестада адамзат тарихы 1200 жылға созылатындығы айтылады. Алғашқы 3000 жылын «алтын ғасыр» деп атады. Осы кезде әлем суықты да, ыстықта да, өлім мен дертті, кәрілік дегендерді білмеген. Малдың көптігінен жердің беті көрінбеген. Бұл әлемді жаратушы – Ахурамазда билігі кезеңі еді. Содан «алтын ғасыр» белесі біткен соң, Ариман аштық, дерт пен өлімді өмірге әкелді. Бірақ, әлемге Зороастра пайғамбар руынан шыққан құтқарушы келіп, жақсылық жамандықты жеңіп, әлемде шынайы патшалық жайғасады.
«Ветхи–завет» («Көне шарт») кітабының адамзат мәдениеті тарихында орны жоғары. Мұнда алғашқы рет қоғамдық мораль мен мемлекеттік институттың эволюциясы баяндалған. Шамасы, автор сол кездегі Иран басқыншыларының әрекеттерін өз көзімен көрген болуы керек. Өйткені, кітаптың мәтінінде бізге осыған дейінгі белгілі Дарий патшаның Вавилонды жаулау саясаты көрініс тапқан. Біздің эрамыздың алғашқы ғасырында өмір сүрген нәсілі еврей, кітаптың авторы Дарийды да, оның баласы Кирды да құдайдың жіберген адамы ретінде көрсетеді. 

2. Қытайдағы тарихи сананың ерекшеліктері.
Тарихы бай ел – Қытай елі. Әсіресе, жаңа дәуірде Қытай елі дүниежүзі тарихшыларын қызықтырды. Синология деп аталатын ғылым пайда болды. Қытай өз тарихын тасқа басып, сүйекке өрнектеп, қағазға жазып қалдырған ел. Біздің эрамызға дейінгі ХІІІ–ІХ ғасырларда Шаң–Ин қоғамында сүйекке жазу дәстүрі пайда болды. 
Келесі қадам деп батыс Чжоу қола ыдыстарындағы инскрипцияларды (б.з.д. ХІІ/ХІ–VІІІ ғғ.) есептеуге болады. Оларда Чжоу билеуші үйі иесінің істеріне ерекше назар аударылған. Мұнда чжоулықтардың прототарихи ойлау деп атауға болатын, уақыт пен ұрпақ арасында байланысты ұғынуы анық көрінеді.
Қолда бар жазбаша шығармалардың ең көнесі «Шан шу» («Өткен туралы жазбалар») және «Шицзин» («Әндер мен әнұрандар кітабы»), олардың ең ежелгілері б.з.д. VІІІ ғасырға, мүмкін одан да ертерек мерзіммен белгіленеді. 
Тарихты ұғынып зерттеуді Кун–Цзының есімімен байланыстыру керек, ол Батыста латын тіліне бейімделген Конфуций (б.з.д. 551–479 жж.) деген атпен белгілі болды. Ол ұлы ойшыл, мемлекет қайраткері, ұстаз, этиканың білгірі, Қытайда және кейбір көрші елдерде бүгінгі күнге дейін жеткен философиялық ағымның негізін қалаушы. Ұстаздың өзі немесе оның шәкірттері жазған «Чунь–цю» («Көктемдер және күздер») хроникасындағы және «Лунь юй» («Әңгімелесулер және толғамдар») философиялық трактатындағы мәліметтер Конфуций еңбегінің нәтижесі болып табылады. Оның идеялары мен көзқарастарының әсерімен жазылған шығармалар «Цзо чжуани» (Цзо Цюмин мырзаның хроникасы), «Мэн–цзы» («Мэн Кэ ұстаздың трактаты»; шамамен бз.д. 372–289 жж.), «Сюн–цзы» («Сюнь Куан ұстаздың трактаты»; б.з.д. 325–238 жж.) және т.б.
Конфуцийдың концепциясын дамытқан Мэн–цзы «Қоғамды адамгершілік негізінде басқаруды» жақтады, халық – мемлекеттің негізі деп есептеп, билеушіден жоғары қойды және өзінің «Тарихи айналым» деген теориясын жасады. Ол бойынша әр 500 жыл сайын елде тәртіп орнататын нағыз билеуші пайда болады. Конфуцийдің Қытайды қытайлықтардың өздерінің зерттеуіне қосқан ең зор үлесі білімді ортада өз еліне және оның тарихына терең қызығушылық пен құрмет сезімін туғызуы болды. 
«Передаю, а не создаю, доверяя древним и любя их» деген сөздерді әр білімді қытайлық жатқа білді. Кунцзының арқасында қытайлықтар әлемдегі ең тарихы бай ұлтқа айналды. 
Қытай тарихнамасының қалыптасуында атақты, бәрімізгі белгілі қытайдың тарихшысы Сыма Цяньнің (шамамен б.з.д. 145–86 жж.) орны ерекше. Ол «Ши цзи» («Тарихшының жазбалары») атты әйгілі тарихи шығарманың авторы. Бұл кітап тек қана Қытай қоғамы жөнінде ғана дерек беріп қоймай, сонымен қатар, көршілес корей, монғол, түркі тайпалары туралы да мағлұмат береді. Шығарма 5 үлкен тараудан тұрды: «негізгі жазбалар», «хронологиялық кестелер», «трактаттар», «мұрагерлік үйлер» және «биографиялар». Тараулардың кейбірі мысалы «Трактаттар» сегіз бөлімнен, кейбірі мысалы, «Биографиялар» алпыс тоғыз бөлімнен тұрды. «Негізгі жазбалар» атты тарауда аңызға айналған император Хуан–диден (б.з.д. 2697–2598 жж.) бастап ханьдық император У–диге (б.з.д. 140–87 жж.) дейінгі жеке билеушілердің хроникасы болып табылады; «Хронологиялық жазбаларды» Сыма Цянь жаңадан енгізген және онда Чжоу кезеңіндегі билеушілер мен оқиғалар суреттелді; «Трактаттар» – салт–дәстүр, музыка, күнтізбе, астрономия, құрбандыққа шалу, экономика және басқа тақырыптарға жазылған шағын монографиялар; «Мұрагерлік үйлер» деген тарауда У, Ци, Лу, Янь сияқты жеке патшалықтардың тарихы зерттелген; соңғы тарау тек адамдардың биографияларынан ғана емес, көрші халықтар мен елдердің тарихына арналған бөлімдерден құралды.
Чжэн ши деп аталатын жанр, яғни қандай да бір әулеттің билігі кезінде болған оқиғалар жазылған ресми тарих (әулет тарихы) жанры пайда болды. Мұндай жанрдағы шығармалар монархтың бұйрығымен жазылды. Осы жанрда жазылған алғашқы еңбекті атақты ежелгі Қытай тарихшысы Бан Гу (32–92 жж.) жазды. Оның еңбегі «Хань шу» («Хань әулетінің тарихы») деп аталды. Чжэн ши жанрында жазылған соңғы шығарма «Мин ши» («Мин әулетінің тарихы») ХVІІІ ғасырда Цин маньчжур әулеті кезінде (1644–1911 жж.) құрастырылды. «Эрши сы ши» («Жиырма төрт әулет тарихы») деген атаумен танылған бұл жинақ толығымен шетел тілдеріне аударылған жоқ. «Әулет тарихтары» екі негізгі тараудан – «Негізгі жазбалар» мен «Биографиялардан» құралды.
Ресми тарихтардан басқа, алғашқы хроника «Го юй» («Мемлекеттер туралы хабарламалар») атты шығарманы атауға болады. Бұл еңбекте б.з.д. Х–V ғғ. оқиғалар сол кездегі сегіз патшалық: Чжоу, Лу, Ци, Цзинь, Чжэн, Чу, У және Юэ жөнінде материал берілген. Дәстүр бойынша бұл шығарманың авторы деп Цзо Цюмин аталады. 
Ежелгі Қытай философиясының гүлденуіне байланысты тарихи мәселелерге көп көңіл бөлінген трактаттар пайда болды. Мысалы, «Мо–цзы» («Мо Ди ұстаздың трактаты»), «Шан–цзюнь шу» («Шан облысы билеушісінің кітабы»), «Хань Фэй–цзы» («Хань Фэй ұстаздың трактаты»), әскери еңбектер «Сун–цзы бин–фа» (Сунь У ұстаздың әскери туралы трактаты»), «Сунь Бинь бин–фа» («Сунь Биньнің әскери өнер туралы трактаты») және басқалар. 
Б.з.д. 213 жылы Қытайдың мәдени мұрасына үлкен зиян келтірілді. Б.з.д. 221 жылы елді біріктірген, император Цинь Ши–хуандидің бұйрығы бойынша көптеген тарихи еңбектер өртелді. Өртелінген еңбектердің арасында жеке кітапханаларда сақталынған «Шан шу» және «Ши цзин» шығармалары болды. Сондықтан билікке Хань әулеті (б.з.д. 206 ж. – б.з. 220 ж.) келген кезде ғалымдар жоғалған мәтіндерді қалпына келтіру үшін үлкен жұмыс тындырды. 
Жоғарыда есімі аталған Бан Гу, тарихшы, музыкатанушы және каллиграф Цай Юн (132–192 жж.) және басқа мамандар 62 жыл мен 225 жыл аралығында үзілістермен жұмыс жасай отырып, «Дун–гуань Хань цзи» («Дун–гуань сарайында құрастырылған Хань әулет туралы жазбалар») атты шығарманы жазды. Философ Ван Чун (27–97 жж.) Конфуций идеяларына қарсы шықты. Оның сақталынған жалғыз еңбегі «Лунь хэн» («Критические рассуждения») деп аталды. 
Қытай тарихшылары сондай–ақ, сөздіктер құрастырды. Шамамен б.з.д. ІІІ ғасырда алғашқы «цыдянь» (сөздер мен сөз тіркестерінің сөздігі) – «Эр я» (канондық кітаптарға арналған синонимдер мен глосстар сөздігі) жасалды. ІХ ғасырда ол «Шисань цзин» («Он үш канондық кітап») конфуциандық канонына кіргізілді. Кейінірек диалектизмдердің алғашқы сөздігі «Фань янь» («Түрлі аймақтарда қолданылатын сөздер») пайда болды. Оның авторы Ян Сюн (б.з.д. 53 ж. – б.з. 18 ж.) бұл еңбекті 27 жыл жазды. Сюй Шэн (шамамен 58–147 жж.) 20 жыл бойы жазған «Шо–вэнь цзе–цзы» («Иероглифтердің түсіндірме сөздігі») сөздігі сол дәуірдегі маңызы зор шығарма. Хань дәуірінің соңында Лю Сидің «Шин мин» («Атаулардың түсіндірме сөздігі») атты сөздігі құрастырылды. Сол кезде фаньце деп аталған, белгілердің дыбысталуы жөнінде ақпаратты берудің ерекше әдісі тарала бастады. Аталған еңбектер лингвистикалық жағынан құнды, сонымен қатар, қытай деректерімен жұмыс жасайтын тарихшыларға көп көмектеседі, өйткені онда тарихи ақпарат жинақталған.
3. Үндістандағы тарихи сана. Өзінің тарихына мән бермеген елдің бірі – Үндістан. Мәдниетінің, әсіресе көне мәдениетінің тереңдігіне, алуандығына қарамай үнді ұлыстарының, Үндістан елін мекендеген көне тайпалардың тарихы жөнінде мәлімет өте аз. Бұл жөнінде біз Инд өзенінің аңғарын мекендеген Мохенджено – Даро және Хараппы мәдениеті деп аталатын археологиялық ескерткіштерінен біраз мәлімет аламыз. 
Б.з.д. 3 мыңжылдықтың аяғында Үнді тайпалары мәдениеттің жоғарғы деңгейіне жеткен. Қола мен мыстан, тастан жасалған қару–жарақтары, екі–үш қабатты күйдірген кірпіштен салған ғимараттары осы күнге дейін адамзатты таңқалдырады. Нақ осы заманда олар жазуды үйренген. Көне үнді әліпбиінде 400–ге жақын пиктографтар мен буындық белгілер бар. Мұны өздері веды деп атайды.
Барлық ежелгі шығыс деректерінің ішінен Көне шарт кітабының орны ерекше. Себебі оларда мемлекеттік институттар мен жалпы қоғамдық ойлар эволюциясының толық сипаттамасы берілген. Кітап авторы Исайи, Вавилонды жаулап алынуының куәгері болған. Иосиф Флавийдың пікірі бойынша, кітап авторына «Цилинд Кира» және оған ұқсас вавилон жазбалары таныс болды. Автор Кирды Яхве құдайының өзіне теңгерген адам ретінде қарастырады. 
Греция, Рим, Қытай елдеріне қарағанда Үндістан елінде тарихнамалық дәстүр орнаған жоқ. Эпикалық шығармашылық, ауызша аңыздар үлкен рөл атқарды. Ланкада ғана жаңа эра басында буддийстік хроникалар құрастырылған болатын, бірақ олардың авторлары аңыздардан басқа үнді тарихы жөнінде ештеңе айта алмады. Санскрит шығармаларының ескерткіштерінде тарихи сананың жоқтығы көзге түседі. Үндістан ежелден келе жатқан ауқымды әдебиет пен қасиетті тілін сақтап келді. Ол санскрит деп аталады. Мәтіннің аударылымы және интепретациясы мәселелері бірінші орында тұрды. Сақталған қолжазбалар кейінгі уақытпен белгіленіп, мәтіннің тарихи реконструкциясы күрделі мәселеге айналады. Санскритологияның негізгі проблемаларының бірі – түсіндіру болып табылады. Үндістанда зерттеудің негізгі объектісі тарихтың өзі болмай, мәдениеті болды. Мәдениеттің өзі деректердің ерекшеліктеріне байланысты, хронологиясыз зерттеліп келді. 

3. Ежелгі түркі жұртының тарихи санасы.
1. Бітік жазулары. Біздің заманымыздың ҮІ ғасырының орта шенінің жазба деректерінде алғаш рет кездесетін түркі жұртының тарихы ғасырлар тұңғиғына кететіндігі бәрімізге, көшпенділер (номадттар), сақ–скиф тайпалары иран тілінің көне бір диалектісінде сөйлепті, (осетин ғалымы А. Абаев) деген тұжырымды көптеген ғалымдар қолдамайды. Осы жолдың авторларының бірі 1992 жылы алғаш рет сақтардың кейбір тайпалары көне түркі тілдерінде сөйлеуі мүмкін деген пікірді айтқан болатын. Сондықтан, сақ–скиф тайпаларын прототүрік терге жатқызар болсақ түркі әлемінің тарихын біздің заманымызға дейінгі дәуірден бастарымыз заңды сияқты. Ал енді олардың орнына саяси аренаға көтерілген ғұн, қаңғар, үйсін мемлекеттерінің түркі жұртының туын көтергендігі тарихи ақиқат, көптеген ғалымдар мойындаған. Өз тарихын тасқа жазып кеткен түркілер осы күні 250 миллионға жеткен.
2. Көне түркі мәдениетінің пайда болуы. Шартты түрде көне түркі өркениетін екі дәуірге бөлуге болады. Біріншісі – ҮІ–ІХ ал, екіншісі – ІХ–ХІІ ғасырлар арасы. Бірінші кезеңде саяси жағынан бір орталыққа бағынған империя қоластындағы түркілер, рухани жағынан – тәңіріге табынған. Екінші кезең–көшпенді түркілер бірнеше ұсақ мемлекеттер құрады, седентеризация процессін басынан өткізген түркі тайпалары рухани жағынан ислам дініне кіріп, түркілер ислам мәдениетінің озық үлгілерін жасады.
Қай халықтың болмасын рухани мәдениетінің негізінде тіл жатыр. Тіл халық, этнос тұтастығының негізгі белгісі. Тілдің негізінде әдебиет нұсқалары жасалады. Тілдің әсері кезкелген этностың әдет–ғұрпының, мінез–құлқының, ішкі дүниесінің, болмысының, қалыптасуына тиеді. Яғни тіл этнос менталитетінің синонимі іспетті. Жоғарда айтылғандай сақ–скиф заманында түркі тілінің негізгі қаланса, ғұн, қаңғар, үйсін дәуірінде оның пайдалану аясы ұлғайды. Ал түркі дәуірінде тіл өз дамуының көкжиегіне көтеріліп Еуразия құрлығында қуатты да айбарлы тілдердің қатарына енді. Орыс ғалымы В.М. Носилов, қазақ ғалымы С.А. Аманжолов көне түркі тілдерін зерттеп, олардың Орхон–Енисей ескерткіштерімен тығыз байланыстылығын дәлелдеді. Белгілі көне әдебиет зерттеушісі Х. Сүйіншәлиев “тілдік құрылысы жағынан ескерткіш жазуы (Орхон–Енисей ескерткіштерін айтып отыр А.К.) ескі қазақ тіліне мүлде жақын”дейді. Өкінішке орай Карпат пен Алтай таулары арасындағы сайын даланы мекендеген түркі ұлыстарының тіл ерекшеліктері жөнінде толық мағұлымат беретін ғылыми шығармаға әлі де зәру екендігіміз жасырын емес.
Көшпелілер өркениетінің терең зерттелген мәселелерінің бірі олардың жазуы яғни әліпбиі. Көптеген ғалымдардың айтуына қарғанда Орталық Азияның түркі жұрты руна, ұйғыр алфавиті негізіндегі таңбалы ескі жазуларды пайдаланған, ал кейінірек ислам дінін қабылдауға байланысты араб алфавитіне көшкен. Көне Түркі жазуларын ғалымдар үш топқа бөліп қарайды: Енисей ескерткіштері. Талас ескерткіштері. Орхон ескерткіштері. Орналасу жері болмаса таңбаларының қолданылуы арасында елеулі айырмашылық жоқ.
1. Енисей ескерткіштеріне Енисей бойынан және Тува, Хакас, Алтай республикаларының (бәріде Ресей құрамындағы Түркі республикалары) аймағынан және Ресейдің батыс сібірде орналасқан Жаңасібір (Новосибирск) облысы мен Ертіс бойынан табылған жазулар жатады. Оның қолданылған, жазылған жылдары Ү–ҮІІ ғасырлардың аралығы. Бұл аймақтан табылып отырған көне Түркі жазба ескерткіштердің жалпы саны қазіргі кезде шамамен 150–дей.
2. Талас ескерткіштері. Бұл аймақтағы жазулар Оңтүстік Қазақстан, Жетісу, Сыр бойы мен Қырғызстан аймақтарына таралған, соның ішінде көп шоғырланған жері қазіргі Жамбыл облысында. Қолданылған мезгілі бірыңғай ҮІІІ ғасыр. Ескерткіштердің жалпы саны шамамен 20 шақты.
3. Орхон ескерткіштері. Моңғолиядағы Орхон, Селенг, Тола өзендерінің бойынан және Ресейдегі Минусинск ойпатынан табылған ескерткіштер жатады. Қолданылған мезгілі ҮІІ–ҮІІІ ғасырлар. Ескерткіштердің жалпы саны 30 шақты. Алайда ең көлемді, ұзақ мәтінді жазбалар осы топқа жатады. Бұның ішінде тарихи құндылығы жағынан «Құтлығ қаған», «Білге қаған», «Күлтегін», «Тоныкөк», «Күлі Чор» және «Мойын Чор» ескерткіштерінің орны ерекше.
Яғни Көне Түркі жазулары Ү–ҮІІІ ғасырлар аралығында Сібір, Моңғолия, Шыңжаң, Қазақстан, Қырғызстан және Оңтүстік Ресей жерінде кеңінен қолданылғаны туралы қорытынды шығаруға болады. Бұл көрсетіліп отырған тарихи мезгіл (5–8 ғасырлар) мен оның таралған үлкен аймағы Ұлы Түркі қағандығы, одан бөлінген Батыс және Шығыс Түркі, Түргеш, Хазар қағандықтары мен Көк Түркілер (Екінші Түркі қағандығы) мемлекеттерінің аумағы мен өмір сүрген дәуіріне сәйкес келеді. Бұдан басқа қазіргі ғылымға Көне Түркі жазуларының Тибет аймағындағы және Еуропалық даладаларғы нұсқалары белгілі.
Зерттелу тарихы. Көне түркі жазуын тауып оны оқудың өз тарихы бар. Алғашқы түркілердің өз заманында қазіргі Моңғолия жерінде мекендегені белгілі. Сондықтан да көне түркі дәуірінің біраз ескерткіштері Орхон өзеңі алқабында табылған. Білге қаған, Күлтегін Тоныкөк, Онгин, Судона, Құла–шора, Мойын–Шора ескерткіштері, біздің заманымыздың ҮІІ–ҮІІІ ғасырларында, Түркі қағандығы дәуірлеп тұрған шамада жазылған. Бұлардың барлығы тасқа қашап, сыналап жазылған өз заманының белгілі адамдарының бейітінің басына орнатылған ескерткіштер.
Өкініштісі көне түркі жазуын танып, оқу тек қана ХҮІІІ ғасырда мүмкін болды. С.Ремезовтың «Сібір қалаларының, жерлерінің, шөл жалалар мен асуы қиын таулы өлкелерінің чертежі» деген еңбегінде «Орхон тасы» деп көрсетілген жер бар. Ол 1896–1897 ж. әйгілі Талас ескерткіші табылатын рунктке сай келеді. С.Ремезов көрсеткен материалдар 1701 ж. «Сібірдің, қалалардың және өлкелердің атласы» деген еңбекті жасау үшін пайдаланылған.
1721–1722 жылдары Сібір өлкесін аралаған Д.Е. Мессершмидттің экспедициясы да рун жазуының кейбір элементтері жөнінде қысқаша мәліметтер жазып қалдырған болса, айдауда /13 жыл/ жүріп, Сібірде қызмет істеген швед офицері Ф.И.Табберт – Страленберг, тіл біліміндегі жаңа ағым Орал–Алтай теориясының авторы, 1730 ж. Орхон–Енисей жазуының бірнеше үлгілерін тапқан. Олар Скандинвияның руналық жазуымен ұқсастығына қарап, оны «руналық» жазу деп атады. Атау онша дәл болмағанымен, қолайлы болып шықты және ғылымда осы атау орнығып қалды. 1793 ж. П.С. Паллас Орхон–Енисей жазуының бірсыпыра материалдарын жариялады.
Алдын ала берілген осындай азын–аулақ хабарлардан кейін Орхон–Енисей жазуының ескерткіштерін іздеуге баса назар аударыла бастады. 1818 жылы бірқатар жазу нұсқаларын Г.Спасский «Сибирский вестник» журналында жариялады. Оны Ф.И.Круг 1828 ж. латын тіліне аударып басты. Еңбекті сол уақыттың көрнекті ғалымдары А.Гумбольд пен Р.Ремюза өте жақсы бағалады. 1847 жылы М.А. Кастрен Енисей губерниясының Минусинск округіндегі Шушинск болысынан руникалық құпия жазу ескерткіштерінің жаңа түрін тапты да оны Г.Спасский 1857 жылы басып шығарды.
Бұл ескерткіштің мәтіні 1859 жылы тағы да жарияланды. 1887–1888 жылдары фин ғалымы Ж. Аспелин арнаулы экспедициямен барып, Енисей өзенінің бойындағы жазуларды зерттеп қайтты. Оның материалдар 1889 жылы жарияланды. Ж. Аспелин 1884 жылы Одесса қаласында өткізілген археологиялық съезде жасаған баяндамасында Орхон–Енисей жазуының сырын ашу үшін оны оңнан солға қарай оқу керек деп шешкен болатын. Бұдан әрі руна жазуының әр алуан үлгілерін жинау жұмыстары қыза түсті. 1881 жылы И.С. Боголюбский /Енисей, Абакан өзендерінің оң жақ жағалауынан, Майдашке қыстауынан т.б. жерлерден, А.В. Вдрианов /Саян тауынын маңайынан/, 1885 ж. И.В. Савенков /Тува өзенінің бойынан/ сияқты зерттеушілер Орхон–Енисей жазуы бар бірталай тас кездестіреді. Өзіне дейінгі жазушылардың пікірін талдап, Н.М.Ядринцев 1885 жылы үлкен мақала жазады. 1889 жылы Н.М. Ядринцев Көкшін Орхон (қазіргі Ұлан–Батыр қаласының батысында 400 км. жерде) өзенің алқабында жатқан тасқа жазылған ескерткіштерді тапты.
Бұл уақиға сол кездегі тек қана тіл біліміндегі емес, бүкіл көшпенділер руханияттын зерттеудегі үлкен бетбұрыстың, алғашқы көрінісі еді. Фин (1890), орыс ғалымдары (1891) арнаулы экспедициялар ұйымдастырып, одан да басқа ескерткіштер тауып, үлкен ғылымның отауын тігіп, түріктану ғылымның негізін қалады. Фин ғалымы Аксель Олай Гейкель, неміс ғалымы В.В. Радлов терең зерттеу жұмыстарының негізінде екі атлас жасап, оларға қосымша ретінде алты жинақ шығарды. Белгілі дат ғалымы Вильгелм Томсан 1893 жылы кездейсоқ табылған тастағы жазудың көшірмесін алып алғашқы рет сол жылдың желтоқсан айында Дания королдік ғылым Академиясының мәжілісінде оның оқылуын жария етті
Міне осыдан бастап көне түркі жазуын зерттеу дәстүрі қалыптасты. Ресей ғылымына зор үлес қосқан қазақ халқының досы ұлты неміс Фридрих–Вильгельм Радлов) орыс ғылымдары П.М. Мелиоранский, С.Е. Малов, Кляшторный қазақ ғалымдары Ғ. Айдаров, М. Жолдасбеков, Қ. Өміралив көне түркі жазуын оқуға үлкен үлес қосты.
Осы орайда, алғашқы рет осы ескерткіштерге көңіл бөліп, оған қамқорлық жасап халқымыздың игілігіне жарату қажеттілігін айтқан қадірменді жерлесіміз, ұлтымыздың қадірлісі Ілияс Омаров болатын. Өзің сол кездегі Қазақстан коммунистік партиясы Орталық Комитетінің хатшысы Ж. Шаяхметовке жазған хатында «Егер біз олардың бәрін бір орталыққа жинап, жинастырсақ, болашақ ұрпақ өздерінің тарихи мұраларын ертерек танып, сауатын ашар еді, мақтаныш сезіміне бөленер еді» -деп жазды. Амал қанша Кеңес дәуірінде ондай ағаларымыз арманына жете алмай кетті. Тек тәуелсіздікке қол жеткізген алғашқы жылдары И.Н. Тасмағамбетов сынды көкірегі ояу, көңілі таза, ұлтжанды баурымыз 1997 жылдың маусым айында елбасымызға жазған хатында «Республикамызда көне түркінің орхон сына жазулары тәрізді жәдігер–жауһарларымыздың болуы, басқаны былай қойғанда, өскелен ұрпақтың білім деңгейінің жоғарлауына сөзсіз ықпал етіп, оқу пәндерінің мазмұнын қайта қарауға және оқулықтардың жаңа үлгілерін дайындау барысында көп көмек еткен болар еді» (бұл да сонда) – деп жазды. Иманғали Нұрғалиұлының бастамасы ел президенті жағынан қолдау тапты. Сөйтіп жапон ғалымдарының көмегімен «Күлтегін» және «Тоныкөк» құлыптастарының көшірмесі Астанаға әкелініп, бүгінде Л.Н. Гумилев атындағы Евразия университетінде сақтаулы тұр.
Түркі жазуларының мазмұны. Тарих ғылымындағы соңғы фактілерге жүгінсек сына жазуды біздің заманымызға дейінгі қазақ жерін мекендеген сақ тайпалары да пайдаланған секілді. Бұған дерек немесе дәлел жоқ. Гипотеза ретінде қабылдауларыңызды өтінеміз. Ал енді біздің заманымыздың ІІІ–Ү ғасырлар аралығында руналық жазудың ғұн және шығыс вариантары болған. Жетісу мен моңғол жеріндегі түркілер ҮІ–ҮІІ ғасырларда көне түркі жазу өнерін одан әрі дамытқан. Ал енді ғұн варианты негізінде бұлғыр, хазар, қаңғар және қыпшақ жазулары қалыптасқан. 
Көне түркілер жазу үшін ағаш тақтайшаларды пайдаланған. Бұл жөнінде XIII ғасырдың екінші жартсында жазылған «Кодекс куманикус» атты кітапта кездесетін «біті–біті бітідім, бес агачка бітідім», «Узун агач басында улу біті бітідім» деген мақалдар дәлел. Бұл жерде «бітідім» деп тұрғаны жаздым» (Ежелгі дәуір әдебиеті. Жоғарғы оқу орындары филология факультеттері студенттеріне арналған хрестоматиялық оқу құралы. Құрастырған және өмірбаяндық деректерді жазған А. Қыраубаев. Алматы. Ана тілі 1991, 177 бет.) дегені. Жазу өнерін түркі жұртында кең тарғандығын басқа да мақал–мәтелдерден, жұмбақ–аңыздардан көреміз. 
Қорыта айтқанда, жазу өнері көне заманнан бастау алып, бірде өрбіп, бірде сөніп, бірде өсіп, бірде өшіп біздің заманымызға дейін жетіп отыр. Отаршылдық дәуірінде жазу–сызуы болмаған, екінші дәрежелі халықтың санатына қосылып, кеудені түзу ұстап, еңсеміз биік болмағандығы қандай өкінішті.
Көне түркілердің терең мағыналы рухани әлемі болғандығының келесі бір дәлелі–оның көркем әдебиеті. Әлбетте, кез келген халықтың мәдениетінің негізін қалайтыны - ауыз әдебиеті. Оны халық жасайды. Ол көбінесе, мақал–мәтел, ертегі–аңыз, жұмбақ ретінде қалыптасады да халық жадында сақталады. Уақыт өте авторлары ұмытылып, халық әдебиеті нұсқасы статусына ие болып қалады.
Көптеген деректерде, әсіресе қытай көне жазбаларында, ауыз әдебиеті әсіресе оның поэтикалық жанры түркілерге дейін қалыптасқан еді. Қазақ әдебиетінің көне дәуірін зерттеуші профессор Немет Келімбетов тіпті сақ заманында дастан айту өнерінің болғандығын айтады. Әрине жалаң сөз – дәлел емес. Дегенмен, олардан кейінгі заманда өмір сүрген ақындар мен ғалымдар көне түркілерде тамыры тереңге кеткен ауыз әдебиетінің бар екендігін жазып кеткен. Мысалы, көне түркілердің «Өтукен», «Ергене Көң» деген қасиетті жерлері туралы аңызды кездестіреміз.
Күлтегін, Білге қаған және Тоныкөк жазбаларын ғылымда алғаш рет 1965 жылы орыс ғалымы Т. Стеблева тарихи дастан ретінде бағалайды. Қазақ ғалым Х. Сүйнішалиев осы ойды ары қарай дамыта отырып жырдың қазаққа жақындығын, қазіргі қазақ өлеңдерінде сақталған дәстүрлермен сабақтасып жатқандығын дәлелдейді.
Поэзия жанрында жазылған бұл шығармалар, әлбетте, өте бағалы тарихи дерек. Мұнда айтылған фактілерді ой елегінен өткізіп, археологиялық және де басқа деректермен салыстыра отырып, көне түркі қоғамын реконструкция жасау үшін пайдалануға әбден болады. 
Кошо–цайдам тақтасы – түркі хандары Күлтегин (732) және Білге қағандарға арналған (735). Екеуінің де авторы қаған әулетінің бір мүшесі Иолығ–тегін. Бір ескеретіні ол алғашқы түркі тарихшысы. Бұл екі ескерткіш те басқа жәдігерлер үшін эталон сияқты. Кошо–цайдам мәтіндеріне Тоныкөк (716 ж.), Күлі–шор (722 ж.), Онгин жазуларыда жатады. Оларда негізінен Шығыс түркі қағандығы тарихы жөнінде мәлімет бар. Дегенмен онда Батыс түркі жерлерін мекендейтін «он оқ бүдүн», түркеш, қарлық, оғыз, кенегеарес, Жетысудағы соғдылар айтылады.
Орхон ескерткіштеріне жататын Селенг тасы (немесе Шине Усу ескерткіші), Терхин тақтасы (756 ж.) Елтеріс Білге–қаған (747–759 жж.) арналады. Бұл ескерткіштерде алғаш рет түркілермен бірге билік құрған қыпшақ этносы сөз болады. Дәл осы жерде Елтеріс–қағанның түркі, түргеш, қарлық және басмыл тайпаларымен қарым–қатынасы баяндалады. Алтай–тарбағатай қарлықтарының Жетісуға қоныс аударуы сияқты тарихи оқиғалардың уақыты көрсетіледі. Кейінде Қарлық және Қарахан мемлекеттерін құруға ат салысқан ягма тайпалары туралы алғашқы мәлімет те осы ескерткіштерде кездеседі. Енисей өзені алқабында табылған, Қырғыз мемлекеті туралы мағұлымат беретін Енисей және Суджин тақтасында да қазақ жерін мекендеген тайпалар жөнінде ақпарат кездеседі. Бір жерінде қырғыз елінде қайтыс болған түркеш бегі туралы айтылса, екінші бір жерінде, керісінше, түркештің Қара ханына елшілікке кетіп, оралмаған қырғызды жоқтайды. Бұл оқиғалар шамамен 744–756 жылдары болған.
Жетісу жеріненде Талас өзені бойынан Батыс Түркі қағандығы тарихынан сыр шертетін 12 жазу табылды. Олардың көпшілігі тасқа, метал монеталарға, ыдыс–аяқ, ағаш таяқшаға жазылған. Ескерткіштер шамамен ҮІ–ҮІІІ ғасырлар аралығын қамтиды. Мұнда қара түркештер әулетінің Сулук Чабыт–чора және оның баласы билік құрған дәуір жөнінде ақпарат береді.
Түркі әулеті VІ ғасырдың орта шенінде жеке мемлекет ретінде тарихи аренаға шықты. Алғаш рет жазба деректерінде Түрік қағандығы мен Қытай патшалығы арасындағы мемлекет аралық қарым–қатынас баяндалады. Күлтегін ескерткішінде Қытайдың езгісінде болып, құрып кетуге таянған түркі тайпаларының басын қосып, тәуелсіздікке жеткізген есіл ерлердің ерлігі жырланады. «Тәтті сөз, асыл дүниесіне көп алданып түркі халқы, қырылдың, түркі халқы жойылдың» (Ежелгі дәуір әдебиеті... 7 бет.) делінеді жырда.
VІ ғасырдың аяғы мен ХІІ ғасырдың басында жеке мемлекет болып шыққан. Түрік қағандығы Алтай мен Карпат таулары аралығын бағындырып, Ұлы түркі қағаңдығын құрады. Бұл процесс Күлтегін жырында былай көрініс табады «Ілгері – Шаң–түң жазыққа дейін жауладым, Тибетке сәл жетпедім. Батыста Інжу (Сырдария А.К.) өзеңін кеше Темір Қақпаға дейін жауладым. Терістікте – Байырқы жеріне дейін жауладым. Осыншама жерге дейін жорттым» (Бұл да сонда. 6 б.).
Күлтегін өз елінің гүлденуіне көп еңбек сіңірген адам. Көне түрік қауымы эгалитарлы қоғамнан шығып стратты қоғамға кіре бастаған уақыты еді. Әлеуметтік құрылымы жағынан үш топқа: бектер, қарабүдеңдер және таттар болып бөлінетін түркі жұрты біртұтас, мызғымас берік қауым болып қалыптасқан сияқты. Оған мына төмеңдегі жолдар куә. «...кедей халықты көп көтердім, кедей халықты бай қылдым, аз халықты көп қылдым» (Бұл да сонда. 8 бет).
Данышпан сол бабамыздың бізге қалдырған мына сөздерін оқып, ойланайық: «Көк тәңірі жаратқан, көк тәңірге ұқсас мен түрік қағаны, міне патшалық таққа отырдым. Менің халқым, руластарым, аталастарым, туыстарым, бауырластарым, менің соңыма ерген барлықтарың менің бір сөзімді де қалт жібермей тыңдаңыздар. Жоғарыда көк аспан жаратылғанда, жер төменде қарайып жатты. Екеуінің арасында адамның баласы жаратылды. Барлық адам баласының үстінен менің бабаларым Бұлқын қаған мен Естемі қаған қарады. Патшалық таққа отырып, олар әр тайпа өзінің одағын құрды. Солардың бірі түркі халқы болды. Дүниенің төрт бұрышы олардың жауы болды. Әскер алып шығып, дүниенің төрт бұрышындағы барлық халықты бағындырып алды. Сөйтіп оларды бейбіт өмір сүруге мәжбүр етті. Басы барлардың басын игізді, тізесібарлардың тізесін бүктірді. Менің інім Күлтегін өмірден өтті, мен қайғырдым. Өткір көзім өшкендей болды. Өткір ойым сөнгендей болды. Уақытты білмейтін көк тәңірі. Адам баласы туғанда өмірден өту үшін туады»,– деп жазылған. Зираттың басына қойылған көк тасындағы жазу, міне, осындай. Жазудағы терең ой–сөзінің қарапайымдылығында. Данышпан Тоныкөк қаған: «Мен қартайдым, дәрежем көкке жетті. Егер жер бетіндегі қаған бар бір халықтың ішінде жұмысқа құлқы жоқ, жұмыс істегісі келмейтін бір бейшара болса, ол сол халық үшін қандай қасірет болған болар еді. Мен данышпан Төныкөк: Білге қағанның түркі халқы үшін осының бәрін жазуға бұйырдым»,– деген сөзін тасқа қашатқан. Ұққан адамға еңбек сүйгіш бол, «сенің халқынды, елінді көрсетеді, еңбек етпеген жалқау адам елін, халқын кері тартады, қырсығы тиеді», – деп кейінгі ұрпақтарға өсиеті, ақыл, нақыл, ой тұжырымын қалдырған.
VІІІ ғасырға жататын «Тоныкөк» жырыңда да ел қорғау, түркі жұртының бірлігі, ел ішіндегі тыныштық, батырлардың бірлігі сөз болады. Тоныкөк тарихи тұлға, білімді, тәрбиелі. Ол өз дұшпандарының жоспарын, айла–амалдарын күні бұрын сезеді. Кез келген келіспеушілікті ақылға салып, ұтымды келіссөз жүргізіп, қан төгіссіз шешуге тырысқан.
Көне түркі деректерінің құндылығы, біріншіден, олардың авторларының жергілікті (автохтонды), екіншіден, олар өз көздерімен көрген, өздері қатынасқан (аутентивті) оқиғаларды баяндайды. Сондықтан да ондағы саяси, экономикалық және мәдени процесстер объктивті.
Қорыта айтқанда, түркі жұртының рухани әлемітек осы шығармалармен шектелмейді. Сөз саптауы, поэтикалық өлшемдермен келетін көне түркі әдебиетінің алғашқы нұсқалары зерттелу үстінде. Бұл процесс жаңа ғана өз жалғасын тапқан сияқты. Кез келген жыр, эпикалық шығарма, ертегі–аңыздар үлкен тарихи дерек. Сондықтан да әрі ғылыми, әрі тәрбиелік, әрі танымдық мәні бар мұндай жәдігерлерді кешеңді түрде зерттеу қажет. Жырдағы ата жолында беріктік, өткендер жасаған ерлік жорықтары мақтан тұту, түркі елінің басқа да мемлекеттермен терезесі тең тұруы, тіпті, керек десеңіз, олардан жоғары тұруы бүгінгі жастарды отаншылдық рухта тәрбиелеуде таптырмас мысал екендігі талас тудырмауға тиіс.

Бекіту сұрақтары:
1. Ежелгі Қосөзендегі тарихи сана?
2. Ертедегі Иран мен Египетте тарихи сананың қалыптасуы?
3. Ежелгі Қытайда тарихи сананың қалыптасуы?
4. Үндістандағы тарихи сана ерекшеліктері?
5. Мұсылман тарихнамасындағы тарихи сананың қалыптасуы?
6. Көне түркі мәдениеті қандай дәуірлерге бөлінеді?
7. Бітік жазу ескерткіштерін зерттеген кімдер?
8. Көне түркі ескерткіштері қандай топтарға бөлінеді?
9. Бітік жазу авторларының тарихи санасы туралы не білесіз?

II. АНТИКА ДӘУІРІНДЕГІ ТАРИХИ ОЙ

Антика тарихнамасы – бұл антика дәуірінде жазылған, грек және латын тілдеріндегі тарихи шығармалар. Бұл кезеңнің хронологиясы б.з.д. 1000 жылдан – б.з. 500 жылға дейінгі уақыт аралығын қамтиды. 
1. Көне грек тарихнамасы. Алғашқы кезде тарих көркем прозаның жанры ғана болды. Оның пайда болған жері – грек мәдениетінің орталығы кіші азиялық Иония, яғни Милет. Логогра́фтар (грек сөзі логос – сөз, графо – жазамын) деп аталатын бұл топ екі бағытқа бөлінді. Бірі – тарихшылар, екіншілері – сөз жазатындар. Бұлардың екі дәуірінің болғандығы белгілі. Аға ұрпағы – ҮІ–Ү ғасырлардың алғашқы жартысы. Кадм Милетский, Гекатей Милеский, Скилак.
Бүгінгі ғылымға белгілі ең алғашқы жазушы әрі әдебиетші – Кіші Азиядағы Милет қаласының тұрғыны Пандион баласы Кадм. Шамамен біздің дәуірімізге дейінгі ҮІ ғасырдың басында дүниеге келген. Өмір сүрген уақыты да, оның өмірбаяны да бізге беймәлім.
Византияда Х ғасырда жазылған Суда сөздігінде (Suidae Lexicon 1854 жылы грек тілінде жарияланған) оның төрт кітаптан тұратын «Милет және жалпы Ионияның пайда болуы» деп аталған шығарма жазғандығы айтылады. Финикия әліпбиін алғаш Грекия еліне әкелгенде осы Кадм екендігін де осы деректен оқимыз. ІХ–Х ғасырдағы болгар жазушысы Храбрдың «Сказание о письменах .....» деген шығармасында Кадмның грек әліпбиінің 16 әрпіне 3 әріп қосқаны жөнінде мәлімет бар.
Тарихта Кадм есімді бірнеше адам болған сияқты. Жоғардағы деректе 12 кітаптан тұратын «Аттика тарихын» жазған Архелай баласы Кадм туралы айтылады. Бұлардың қайсысы бұрын өмір сүргендігі тағы белгісіз. Орыстың 1890–1907 жылдары жылдары жазылған 82 томдық Брокгауз Ф. А. және Ефронның И.А. энциклопедиясында грек әдебиетінде бұларға дейін прозамен жазылған шығармалардың болмағанды айтады.
Милетте туған екінші бір автор Гектай. Шамамен б.д.д. 550 – 490 жылдары өмір сүрген. Көне грек тарихшысы, әрі географы. Геродоттың рухани әкесі, оған дем беруші.
Оның заманы – гректердің парсыларға қарсы соғыстарының заманы. Гектай барлық саяси оқиғаларға қатынасқан адам. Тіпті парсыларға елші ретіндегі қызметі де тарихта қалған. 
Бізге белгілісі оның «Шежіре» және «Әлемге саяхат немесе Жердің сипаттамасы» деп аталатын екі шығармасы. Оның өзі толық сақталмаған. Тек одан кейінгі авторлардың оған сілтемесі арқылы белгілі болып отыр.
Гектай алыс жерлерге саяхат жасаған, Африкада болған. Оның географиялық шығармаларында Азия, Африка және Европа елдеріне сипаттама береді. Ол елдердің табиғаты, өзен–көлдері, тұрғындары жөнінде мәлімет береді. Әлемнің картасын жасауға тырысқан, Анаксимандра картасын толықтыра-ды. Бізге дейін оның 300 фрагменттері жаткен. Әсіресе Африка жөнінде толық мағұлымат беруге талаптанады. Оның пигмей тайпасы туралы жазғандары осы күнгі этнограф–зерттеушілерді қызықтырары анық. Көне Мысыр жерінде абыздарға өзін құдайдың 16-ұрпағымын деп таныстырады. Әрине олар бұған сенбейді, бірақ оның тегін адам еместігін түсінеді.
	Оның біздің пәнімізге жақын «Шежіре» еңбегінде өзіне белгілі әулеттерді тарихи оқиғалармен байланыстырады. Мұнда ол аңыз–әңгімелерді, географиялық атауларды қарапайым скептицизм тұрғысынан қарастырмай, рациональді түсіндіруге тырысады. Яғни, Гектай ондай шығармаларға тарих дерек ретінде қарады деп айтуға толық мүмкіншілігіміз бар. Өкініштісі шығарма бізге толық жеткен жоқ, фрагменттерін Геродот өз еңбегін жазу барысында пайдаланғаны белгілі.
Скилак - грек саяхатшысы, географ. Азиядағы Кария жерінде б.э.д. ҮІ ғасырда дүниеге келген. Парсы патшасы І Дарийдің тапсырмасымен 519–516 жылдары Инд өзенінің бойымен және Парсы шығанағы жағалауына саяхатқа шыққан. Осы саяхатының нәтижесінде жазған еңбегін кейін Гекатей мен Геродот пайдаланады.
Логографтардың келесі ұрпағы Ү ғасырдың екінші жартысында өмір сүрген. Олардың қатарына Ксанф, Ферекид, Гелланик және басқалар жатады.
Ксанф – көне грек тарихшысы. Лидияда б.э.д. Ү ғасырдың екінші жартысында дүнеге келген. Лидия тархы жөнінде 4 кітаптан тұратын еңбек жазған. Фереки́д – б.э.д. 583–499 жылдар аралығында Сирос қаласында өмір сүрген. Космолог әрі мифограф. "Теогония" және "Космогония" атты шығармалардың авторы. Өз бетімен білім алған. Еңбектері түсінікті тілде, қысқа сөйлемдерді пайдаланып жазған, ең көп тараған грек аңыздарының авторы. Аңыздардың негізгі мазмұны – әлемді жаратқан құдай. Ферекидтің еңбектерін өзінен кейінгі көптеген авторлар пайдаланған.
Оның «Теогния» деп аталатын кітабында скифтердің патшасы Иданфурдың парсының патшасы Дариге жіберген хат орнына тышқан, көлбақа, құс, соқа және оқ жібергендігі жазылады. Скифтердің бұл қылығын Феркидте, басқа авторларда әртүрлі жориды.
[bookmark: _GoBack]Гелланик - (шамамен б.э.д.. 496 – 411.) грек тарихшысы. «Фороней тарихы», «Девкалион тарихы», «Троян оқиғалары», «Эолия тарихы», «Персия тарихы», «Аттила», «Карней жеңістері», «Гера абыздары» сияқты шығармалардың авторы.
Гелланиктен кейін өмір сүрген тарихшылар оның 30–ға жақын еңбек жазғандығын айтады. Олардың бізге дейін жеткені 180–ге жақын фрагменттері ғана. Логографтардың дәстүрінен айнымай ол барлық грек аңыздарын жинастырып бір жүйеге келтірген. Фукидит пен Страбон оның жіберген қателіктері үшін сынаған.
Логографтардың кейбір шығармалары жат жерге саяхаттаудың негізінде пайда болды. Мұндай еңбектерде сол елдерді мекендеген халықтардың этнографисы мен географиясы жөнінде бай мағұлыматтар бар. Аңыз–әңгімелер негізінде олар грек полистері, варварлар елдері тарихын, ақсүйектер әулетінің шежіресін жазуға тырысқан. Олардың кейінгі ұрпағы мұрағат құжаттары (қала хроникалары, мемлекет қызметіндегі адамдардың тізімі сияқты) негізінде Грекияның ертедегі тарихындағы оқиғалардың хронологиялық кестесін жасады. Бізге дейін жеткен Гелланик деген автордың «Аттила» атты шығармасында Афина және грек полистерінде болған оқиғалардың жылнамасы беріледі.
Тарихты жазу процесінде аңыз–әңгімелерді де пайдалануға болады деген қорытындыға алғаш келген де сол логографтар еді. Олар аңызда кездесетін адам ойына симайтын, қалыптан тыс күштердің әрекетін алып тастаса ондағы мәліметтер шындықты көрсетеді деп ойлады. Өкінішке қарай логографтардың еңбектерінің бізге дейін тек азғана фрагменттері жетті. Олар Афинада сотқа қатынасатындар үшін сөз дайындаумен айналысты.
Грек тарихшылары. Біздің жыл санауымызға дейнгі VII ғасырда Греция жерінде тарихи шығармалар әдеби жанрдың бір түріне айналды. «Тарихтың атасы» аталған грек тарихшысы Геродот, одан кейінгілер Фукидид, Полибий т.б. өз шығармаларында болған оқиғаларды шындыққа сәйкес жазуға тырысып, кейбір процестердің себебін, ішкі мәнін анықтауға талаптанды. Дегенмен, олардың тарихи еңбектері баяндау әдісімен жазылып, заманының белгілі адамдарының өмірін баяндаумен шектелді.
Олардан кейін өмір сүрген Рим тарихшылары Тит Ливий, Тацит, Световий т.б. да осылардың кебін киді. Тарихи шығарма неше түрл ішытырман оқиғалармен көркемделіп, қызғылықты етіп жазылды. Ол кезде тарих көркем шығарманың, өнердің бір түрі болып қала барді. Ертедегі гректер тарихтың құдайын «Клио» деп атады. Ол гректердің тоғызыншы музасы болып есептелді.
Геродот – ежелгі дәуірдегі грек тарихшысы, «тарихтың атасы» деп танылған жиһанкез. Ол шамамен біздің заманымыздан бұрынғы 484 – 425 жылдары өмір сүрген. Кіші Азияның оңтүстігіндегі Галикарнас қаласында дүниеге келді. 
Барлық кіші азиялық гректер парсы билігінен босап шыққанда, Галикарнас тұрғындары да жат жерлік билеушілерден құтылғысы келеді. Бірақ, олардың көтерілісі жеңіліс табады да, қайтадан басып–жаншу кезінде Геродоттың ағасы, әйгілі эпик ақын Паниассий қаза табады.
Өз отанының саяси өміріне жас кезінен–ақ белсенді түрде араласқан Геродот Галикарнастағы Лигдамида тиранды тақтан құлату жөніндегі сәтсіз әрекеттерінен кейін елден кетуге мәжбүр болды. Бірнеше жылдардан кейін Геродот еліне оралып, тағы да азаттық көтеріліске қатысады. Ол б.з.б. 454 жылы галикарнастықтардың жеңісімен аяқталады. Осыдан бастап, Галикарнас Афина қаласының сенімді серіктесіне айналып, сонымен бірге аттикалық басқарушылардың бір мүшесі болады.
Геродот б.з.б. 40–жылдардан бастап Грекияның көптеген өлкелерінде, тіпті парсы патшалығының өзінде болып сол жерлерді мекендеген әртүрлі халықтардың тарихы мен этнографиясын зерттеді. Кейінірек ол солтүстік Қара теңіз жағалауында, Египетте, Финикияда, Вавилонда және Грекияның еуропалық бөлігінде болды деген де мәліметтер бар. Ал енді Афина оның екінші рухани отанына айналды. Афинада сол дәуірдің танымал қайраткерлері Периклмен және Софоклмен танысты. Дүниетанымы, өмірлік көзқарастары сәйкес келгендіктен, әсіресе Софоклмен жақсы қарым–қатынаста болды.
Грек әлемінде қабылданған қағида бойынша әрбір адам туған жерінде ғана, яғни сол елдің азаматы болғанда ғана саясатпен айналысуға құқылы болатын. Геродот болса Самоста да, Афинада да шетелдік болып есептелді. Осы жағдайлар оның өмірлік ұстанымы саясат емес, тарих болуына әсер еткен болуы мүмкін.
Б.з.б. 444 жылы оңтүстік Италияда барлық гректерге ортақ Фурия колониясы құрылғанда Геродот сол жақтан жер алып, азамат болу құқығына ие болды. Протогор Абдерский жаңа колония үшін бірқатар заңдар жазса, архитектор Гипподам Мипетский қаланың жоспарын сызды.
Геродоттың осыдан кейінгі өмірі туралы мәлімет жоқтың қасы. Фурияда ол өзінің тарихи еңбегін аяқтаған болуы керек. Бір қызығы оның «Тарих» еңбегі кейде «...Геродот Галикарнастан жинап, жазды...», ал кейде «Геродот Фуриядан жинап, жазды...» сөздерімен басталатын. Тарихшы өзін Фурия азаматы деп атау–атамауын көп ойланды. Тіпті оның өмірінің соңын Фурияда өткізді деп айту қиын.
Белгілі бір мәліметтерге сүйенетін болсақ, ол кейін Афинаға оралды деген болжам бар, бірақ ол да анық емес. Бүкіл грек елінің қатысуымен болған, көп жылдарды қамтыған Афина мен Спартаның арасындағы Пелопоннес соғысы кезінде б.з.б. 425 жылы Геродот дүниеден өтті. 
Геродот Элладаның әлсіреп, Афинаның құлап, Кіші Азияның Персияның қол астына қайта өткенін көре алған жоқ. Оның заманында Грекия дәуірлеген мемлекет болды. Геродоттың еңбегі эллиндер рухының көтерілуіне күш берерлік әнұран болды. Бірақ тарихшы еңбегі аяқталмай қалды, ол дүниеден өткеннен кейін сол аяқталмаған күйінде жарық көрді.
Геродот көрген, естіген, оқыған материалдарын жинақтап, артына «Тарих» атты үлкен еңбек қалдырды. Кейіннен оның еңбегін тоғыз музаға сәйкестендіріліп, тоғыз кітапқа бөлген.
Геродот алғашқы төрт кітабында Лидия, Мидия мемлекеттері, Ахемен әулеті жөнінде жазып, олардың Мысырға, Вавилонға, сақтарға қарсы жорықтарына тоқталады. Қалған бес кітабы грек–парсы соғысына (біздің заманымыздан бұрынғы 500 – 449) арналған. Онда халықтардың тарихымен қатар этнографиясы, діні, әдебиеті, мемлекеттердің ішкі–сыртқы саясаты, экономикасы берілген.
Шығарманың төртінші кітабында парсыпатшасы Дарийдің сақтарға қарсы жорығы баяндалған. Онда сақтар елі жөнінде аса құнды мәліметтер кездеседі. Қолжазбаларының ішінде бізге жеткен Флоренция нұсқасы ағылшын, орыс, т.б. тілдерге аударылған.
Тұңғыш рет антикалық әдебиетте скифтердің географиялық орналасуы, саяси тарихы, әдет–ғұрпы, тұрмысы суреттеледі. Ол скифтердің Шығыстағы далалық көшпелі тайпалар арасынан келгенін айтады. Геродот грек авторларының көпшілігі сияқты қазақ жерін мекендеген тайпаларды "азиялық скифтер" деп атайды. Скиф атауы Солтүстік Қара теңіз өңірі мен Алдыңғы Азияның көшпелі тайпаларына қатысты қолданылады. Олардың тайпалық құрамы беріледі.
Мысалы, массагеттер, сарматтар(савроматтар), аргиппейлер, аримаспылар, исседондаржәне т.б. Геродот массагеттерді Каспий теңізінен шығысқа қарай, Сырдарияның (Аракстің) арғы жағына орналастырады. Сақтармен массагеттер еліне жасалған Дарийдің, Кирдің жорықтарын егжей–тегжейлі әңгімелейді.
Сақтар мекендеген жердің солтүстігіне қарай орналасқан сайримдер туралы барынша толығырақ деректер бар. Ол: "Танаис өзенінің (қазіргі Дон) арғы жағы сарматтардың қолында", – дейді. Сарматтартайпа бірлестігі құрамына солтүстік–батыс Қазақстан өңірінен шыққан аорстар да енген. Жайық–Елекөзендері аралығынан табылған археологиялық ескерткіштерде аорстардың сарматтармен мәдени ұқсастықтары бар екендігін анықтады. Геродот Дарийдің Скифияға жорығы туралы айта келіп: "Сарматтар скифтер жағында белсенді түрде соғысты", – деп жазды. Оларды әйелдер басқаратындығын айта келіп, амазонка әйелдер – тайпасы туралы аңызды баяндайды.
"Сармат әйелдері садақ атады, сапы лақтырады, аттың үстінде жүреді. Барлық саны үш жауды өлтіргенше қыз күйеуге шықпайды", – деп көрсетеді. Халықтардың шығыстан батысқа қарай көшуін айта келіп Геродот: Солтүстік–шығыс Қазақстанды мекендеген «...аримаспылар исседондарды өз жерінен ығыстырып шығарды. Ал исседондар скифтерді отырған орнынан қозғады, ал киммериліктер скифтердің тепкісіне төтеп бере алмай, өз елін тастап кетті", – деп жазды. Геродот: "Осынау көші-қон біздің заманымызға дейін VII–VI ғасырларда жүзеге асты" деп көрсетеді.
Геродот келтірген "алтын қырыққан құзғындар" туралы аңыз Алтай өңірімен байланысты шықса керек. Себебі бұл өңір алтын кенішіне бай екендігі белгілі, онда алтынға бай аримаспылар Алтай баурайын мекендеген деп топшылауға болады. Ірі алтын кені бар Алтай өңірін, Зайсан көлімаңын аргиппей және аримаспы тайпалары мекендегенін археологиялық қазбалар да айғақтайды.
Геродот скифтерінің шығыстан қоныс аударған далалық көшпелі тайпалар екендігін хабарлайды. Ал біздің елдің шығысындағы сақтардың Берел, Пазырық, Шілікті қорымдарынан табылған жәдігерлер бұл жердеежелгі өркениеттіңқанат жайғандығын дәлелдейді. Геродоттың баяндауынан сақтайпалары ішінен массагеттермен исседондардың бір–біріне ұқсас тайпаларекендігін байқауға болады. Оның айтуынша, массагеттерАракс (Сырдария) өзенінен шығысқа қарай исседондарға қарама–қарсы мекендеген ірі әрі күшті тайпа болған.
Геродот «Менің міндетім – айтылғандарды қайталау, бірақ мен ол айтылғандардың барлығына сенуге міндетті емеспін» деп жазды. Геродот бір ғана халықтың, бір ғана мемлекеттің тарихын жазумен шектелменген әмбебап тарихшы.
Көне Грекияның келесі бір тарихшысы Фукидид (460 – 399 / 396 гг. до н. э.) өз заманында болған тарихи оқиғаларды қағаз бетіне түсіріп кеткен көрнекті ғалымдардың бірі. Оның өмірбаяны жөнінде толық мәлімет жоқ. Оның өмірі туралы кейбір дәйектерді біз өзінің шығармаларынан кездестіреміз. Ақсүйектер әулетінің өкілі ретінде ол сол замандағы Грекия қоғамының саяси өмірінің көптеген жағдайларынан хабардар болған. Фракиядағы ірі жериеленуші және алтын шығатын кеніштердің қожасы болған оның әкесі баласының жақсы тәрбие және терең білім алуына жағдай жасады.
Жас кезінде ол Геродотпен кездесіп, оның лекциясын тыңдады деген мәліметте бар. Осы жағдай оның келешектегі өмір ұстанымының қалыптасуына үлкен әсер еткен сияқты. Оның ғылым жолына түсуіне белгілі Афина шешені Антифонт және философ Анаксагордан алған сабақтары да өз шарапатын тигізді.
Бірақ ол ғылымға бірден келген жоқ. Ат жалын тартып есейген шағында, ол сол кездегі саяси өмірге белсене араласып кетті. Бұл кезде Афина мен Спарта арасында Пелопоннес соғыстары жүріп жатыр еді. Міне осы науқанға Фукидидте Афина жағынан әскер басшысы ретінде қатынасуға мәжбүр болды. Соғыс ұзаққа созылды. Оның әскер басшы ретіндегі қызметі жөнінде ғылымда бірыңғай көзқарас жоқ. Бір белгілісі оны Амфиполь қаласы үшін болған шайқаста Афиналықтардың жеңілісінің себепкері болды деп кіналап, өмірлік қуғынға ұшыратады.
Афинаны тастап ол өзінің ата қонысы Фракияға қайта оралады. Осы жерде ол өмірінің қалған 20 жылын өткізеді. Өзі басынан өткізген Пелопонес соғыстары туралы материал жинауға кіріседі.
Грекияны және оның айналасындағы елдерді аралайды. Б.э.д. 404 жылы соғыс Афинаның жеңілісімен айяқталды. Бүкіл қуғын–сүргінге ұшыраған саяси қайраткерлерге кешірім жарияланады. Сөйтіп, Фукидид б.э.д. 400 жылы Афинаға қайта оралады. Оның өлімі жөнінде де толық мәлімет жоқ. Павсаний деген тарихшы ол айдаудан Афинаға келе жатқанда кісі қолынан қаза тапты дейді. Плутарх және басқа да тарихшылар ол Фракияда қайтыс болған деген мәлімет береді. Бірі оны өз өлімімен дүниеден озды дейтін болса, екіншілері оның қанын бөгде біреулердің мойынында деп жазады. Кім не деседе ол Афина қаласындағы ақсүйектер қорымына жерленген.
Пелоппонес соғыстары Фукидид өмірінің мәніне айналды. Ол оның бірінші күнінен бастап материал жинай бастады. Ол соғысты куәгер ретінде баяндап қана қоймай, оның ішкі себептерін түсінуге тырысты. Тарихшы ретінде ол дерек жинап, оны ғылыми жұмыста пайдаланудың үлгісін көрсетті. Соғыстың барысын күнделікті бақылау, соған қатынасқандардан мәлімет жинау, тіпті кейбір ресми құжаттардың түп нұсқасынан үзінділер келтіру сияқты деректанулық әдіс–тәсілдерді пайдаланады. Жиналған мәліметтерді бір бірімен салыстыра отыра қарастыру нәтижесінде ол әрбір тарихи оқиғаның себеп–салдарлық қатынастарын түсінуге тырысты.
Фукидид тарихтағы жеке тұлғалардың роліне де тоқталады. Олардың ел үшін жасаған еңбектері бағалай келіп,өз кітабында белгілі тұлғалардың көп алдындағы сөздерінен үзінді келтіреді. Фукидид шығармасының құндылығы – ондағы дерек ретінде пайдаланған келісім–шарттар, қарарлар сияқты ресми құжаттар. «Менің тарих жазғандағы негізгі мақсатым оқырманның көңілін көтеру емес, оған ой салу, жазылған дүниені ғасырлардың мұрасы ету» – дейді автор. Бүкіл жазғанын автор сегіз кітапқа бөлді. Зерттеу жұмыстары аяқталмай қалған. Оқиғаның баяндалуы б.э.д. – 411 жылмен бітеді. Автор кітабына ат та беріп үлгірмеген. Фукидид еңбегі өзі өлгеннен кейін «Тарих»деген атпен жарық көрді. Кейін бірнеше тілдерге аударылды. 1452 жылы Рим папасы Бесінші Николайдың бұйрығымен кітап латын тіліне аударылды. Ал 1502 жылы Венецияда типографиялық әдіспен басылып шықты. Осы күнге шейін Фукидиттің бұл еңбегі көне Эллада тарихынан зор мәлімет беретін құнды еңбек болып саналады.
Полибий (б.з.б. 201,– б.з.б. 120 ж.) – ежелгі грек тарихшысы. Ахей одағы басшыларының бірі. Үшінші македон соғысынан кейін Римге аманат ретінде жіберілді. Римде болған 16 жылда оның ақсүйектерімен тығыз қарым–қатынас жасады. Полибий саяси көзқарасы жағынан Грекияның олигархтық топтарының жетекшісі, демократтардың қарсыласы болды.
Полибийдің негізгі еңбегі – 40 кітаптан (бізше тараудан) тұратын “Жалпы тарих”. Бізге еңбектің алғашқы 5 кітабы және үлкенді–кішілі үзінділері жетті. Ол өз еңбегінде б.з.б. 220 – 146 жылдардағы Жерорта теңізі жағалауындағы мемлекетер (Грекия, Македония, Кіші Азия, Сирия, Египет, Карфагенжәне Рим) тарихын өзара сабақтастыра қарастырды.
Полибий Жерорта теңізінде Рим үстемдігінің орнауын баяндап, олардың жүргізген саясатын жоғары бағалады. Ол Римнің жетістіктерін монархияның, аристократтардың және демократиялық құрылыс элементтерін үйлестірудің жоғары дәрежеде ұйымдастырылуымен байланыстырады. Полибий тарихтың міндеті жеке адамдар іс–әрекетіне себепші болатын оқиғаларды суреттеу ғана емес, оларды түсіндіру деп таниды.
 Страбо́н – (грек., шамамен б.э.д.64/63 – б.э.23/24) – грек тарихшысы географы. Бізге дейін жетпеген «Тарих» деп аталатын кітаптың авторы. Келесі бір 17 кітаптан тұратын «Географии» атты еңбегі толық сақталған. Еңбектің құндылығы онда Орталық Азияны мекндейтін көшпелі тайпалар жөнінде мол мағұлыматтар бар.
Оның мәлімдеуіне қарағанда, Каспий теңізініңшығысына қарай массагеттермен сақтардың жері орналасқан. Ал қалғандарын Страбон жалпылама скифтер деген атаумен береді. "Бірақ әрбір тайпаның дербес атауы бар. Олардың арасында барынша белгілілер: асиилер, пассиактар, тохарлар, сакаравилер. Массагеттер тек Күнді ғана Құдай деп санайды және оған құрбандыққа жылқы шалады... аттылы–жаяу жақсы жауынгерлер. Ұрысқа алтын белдік тағып шығады. Аттарына алтын жүген салады. Оларда күміс жоқ, темір аз, бірақ қоламен алтын өте көп. Егіншілікпен айналыспайды, қайта номадтар (көшпенділер), скифтер сияқты мал бағып, балық аулап тіршілік етеді", – деп жазды. Бұдан Страбонның тарихи материалдарды көбінесе Геродоттікіне ұқсас екендігін аңғаруға болады.
2. Рим тарихнамасы. Рим тарихнамасының қалыптасуына ежелгі грек мәдениеті ықпал етті. Римдегі тарихи шығармалардың ең көне жанры анналдар (лат. annus – жыл) болды. Анналдар дегеніміз – Римде абыз–понтификтердің ежелгі уақыттан бері құрастырып келген оқиғалар тізбегі. Шамамен б.з.д. 123 жылы. Көп жылдар бойы жинақталған материалдар «Ұлы анналдарға» (80 кітап) кіргізілді. Ерте тарихи римдік еңбектер – «аға анналистердің» шығармалары б.з.д. ІІІ–ІІ ғасырларда грек тілінде жазылды.
Гай Саллю́стий Крисп 86 б.э.д., Амитерн – 35 б.э.д. Көне рим тарихшысы, саяси қайраткер, антика тарихнамасының реформаторы. Ол орталық Италиядағы Амитерн қаласында дүниеге келген. Кейбір деректерде Рим қаласында туды деп көрсетіледі. Ата–анасы, шыққан тегі жөнінде толық мәлімет жоқ. Ол сол кездегі барлық балалар сияқты латын және грек тілінде білім алған. 
Жас кезінде саясатпен айналысқан. Цезарь оны әскери қызметке шақырды деген де мәліметтер бар. Бірақ оның аты тарихта ғылыми шығармаларымен қалды.
«Катилины бүлігі» және «Югуртин соғысы» еңбектері оны сол замандағы тарихшылардың ең бір дарындыларының қатарына қосты. Ол тарихи шығарма жазу барысында саяси және әскери қайраткерлердің сөздерін тікелей келтіру әдісін қолданды.
Екіншіден ол Рим тарихына сыни көзқарас қалыптастыру қажеттілігін баса көрсетті. Оның негізгі кітабы «Тарих» деп аталушы еді. Бірақ ол бізге дейін толық жетпеді. Рим үстемдігінің әлсіреу себебін ол ел басындағылардың моральдық деңгейінің, адамгершіліктің, тазалықтың, төмендеуімен түсіндіреді.
Тит Ливий – (б.э.д.59–б.э. 17.) – Римнің белгілі тарихшыларының бірі. Өмірбаяны туралы деректер мардымсыз. Жасында Римнен кейінгі үлкен қала Патавиде (қазіргі Падуя) білім алған. Ливий алғаш рет Римнің толық тарихын жазуға тырысты. Оның негізгі еңбегі 142 кітаптан тұратын Рим империясының тарихына арналған. Өкініштісі оның тек 35 томы ғана бізге дейін жетіп отыр. Кітаптың атын автор «Жылнама» деп атаған. Кейін тарихшы Плиний Старший өзгертіліп, оны «Римнің пайда болғаннан бастау алатын тарихы» – деп атайды. Кітап 10 томнан (декада) топталған, әр декаданың басында арнаулы кіріспе берілген. Ливийдің мұрасын зерттеушілер кітаптің бірінші томы б.э.д. 27 жылы жазылғандығын анықтаған. Автор жалпы бұл еңбекке өзінің 40 жыл уақытын жұмсаған.
Ол өзіне дейінгі авторлардың еңбектерін кеңінен пайдаланған. Ал енді мұрағат құжаттарын сирек пайдаланады. Ол болған оқиғалардың шындығын, ондағы себеп–салдарлық байланыстарды іздеп әуре болмайды. Кез келген оқиғаны баяндағанда ол осы шындыққа жақын–ау деген фактыны пайдаланған өзінің сөзі бойынша «Раз дело касается столь древних событий, я буду считать достаточным признавать за истину то, что похоже на истину».
Публий Корнелий Тацит (б.э. 50–120 жылдар аралығы) атақты шешен болды. Оның негізгі тарихи еңбектері «Тарих» (14 кітаптан 1–4 кітаптар және 5 кітаптың басы сақталынған) және «Анналдар» (16 кітаптан бізге 1–6, 11–16 кітаптар жетті) деп аталды. Бұлардан басқа «Агри́кола», «Германия», «Шешендер туралы диалог» еңбектері бар.
Жас уақытында әртүрлі мемлекеттік қызметтерді атқарған. Сот ісіне араласып, сенатор болып, мемлекеттік қызметтің ең жоғарғы деңгейі консулдыққа дейін өскен. Өз заманындағы саяси құбылыстарға көңілі толмай, көрген–білгендерін, санасына тоқығандарын қағазға түсіріп кетуге тырысқан.
Осындай мақсат қойған Тацит деректерді мұқият қарастырып, келешектегі кітабы үшін материал жинай бастайды. Әсіресе соңғы он жылдың оқиғаларын ол жіпке тізген моншақтай етіп, түсінікті, жинақы фразаларды пайдалана отырып, шығармасын латынның классикалық әдебиетінің жақсы дәстүрінде жазып шығады.
Антикалық тарихшылардың ішінде Тацит деректерді пайдалануда шеберлігімен көзге түскендердің бірі. Өкініштісі, ол өз дерек көздерін қайдан алғандығын айтпайды. Зерттеушілердің пайымдауынша ол саяси памфлеттерді, заңнамалық актлерді, Рим қайраткерлерінің естеліктерін кеңінен пайдаланған. Өткен тарихи оқиғаларға қатынасқан тұлғалармен кездесіп, олардан ақпарат алған. Тацит деректерді сол күйінде өз шығармасына кіргізбейді. Реті келсе оларды бір–бірімен салыстыру әдісін пайдаланады. Қорыта айтқанда Тацит тек өз заманының ғана белгілі тарихшысы емес, оның шығармалары осы күнге дейін өз маңызын жойған жоқ.
Рим тарихнамасының соңғы өкілі – Аммиан Марцеллин. Шамамен 330–395 жылдар аралығында өмір сүрген. Оның өмірбаяны жөніндегі мәлімет тым мардымсыз. Тегі жағынан Кіші Азиядағы гректер отбасынан болуы керек. Рим–парсы соғыстарына қатынасқан, Рим империясының батыс бөлігінде мемлекеттік қызметте болған.
Оның жалғыз еңбегі «Әрекет» (Деяния) латын тілінде жазылған. Кейде кітаптың аты «Рим тарихы» деп те аталады. Француз, итальян тілдеріндегі нұсқалары да қазақшаға аударғанда «тарих» деген мағынаны білдіреді. Бізге дейін жеткен бөлігі Рим тарихының 353–378 жылдар арасын қамтиды.
Алғашқыда еңбек 30 кітаптан тұрған. 96–378 жылдардағы Рим тарихы баяндалған. Бірақ бізге жеткені тек 18 кітабы ғана. Автор оқиғаның хронологиясын сақтай отыра, аналитикалық әдісті пайдалана отыра баяндайды.
Бірақ, Аммиан антикалық авторлардың дәстүріндегі тарихи экскурс әдісін де ұмытпайды. Кітаптың тақырыбына байланысы жоқ Рим империясының географиялық, этнографиялық сипаттамасын береді. Жер сілкінісі, күннің, айдың тұтылуы сияқты табғат құбылыстарына тоқталады, әскери машиналар, мерует тастар, діни–философиялық ойлар, тағдыр туралы, келешекті болжау мүмкіншіліктері т.б. с.с. мәселелер сөз болады.
Аммиан Марцеллин антика дәуірінің соңғы авторы. Сондықтан ол өзіне дейінгі авторлардың еңбектерін толығынан пайдаланды. Бірақ ол көбіне өзі пайдаланған дерек көздеріне сілтеме жасамайды. Оның шығармасына негіз болған авторларды шартты түрде екі топқа бөлуге болады. Бірінші топқа аты аталған авторлар, екіншісіне аты шығармада көрсетілмегендер кіреді.
Дәстүр бойынша ол өз шығармасына белгілі қайраткерлердің сөйлеген сөздерімен хаттарын да пайдаланған. Олардың саны – 3 хат, 12 сөз. (Парсы патшасы II Шапур менимператор Констанци арасындағы хаттар, Констанци мен Юлианның жазысқан хаттары, Констанци, Юлианның сөздері).
Осыған қарамай, антика заманының тарихшылары нақтылы материалдар жинап, оларды талдаудан, сараптаудан өткізіп тарихты білімнен ғылымға айналуына жақындады. Грек–Рим авторларының еңбектерінде Қазақ жеріндегі саяси–экономикалық жағдай жөнінде де деректер кездеседі.
Прокопий - эллиндалған сириялық. Палестинадағы Кесарий қаласында ҮІ ғасырдың басында дүниеге келген. Осы жерде классикалық білім алды. Кемелге толған жасында жоғарғы мемлекеттік қызметтерде болған. Рим империясының ірі қолбасшыларының бірі Флавий Велизариидің хатшысы әрі кеңесшісі ретінде 527–542 жылдар аралығында сол заманда болған әскери қимылдардың бәріне қатынасқан.
Хатшы қызыметі оны барлық болып жатқан оқиғалардан хабардар болуына мүмкіншілік берді. Велизаридің жазған хаттары, сөйлеген сөздерінің мәтінінің барлығы Прокопийдің қолында болды. Сондықтан деректердің шынайылығына шүбә келтіру қиын.
Прокопий өте талантты адам болған, соның арқасында ол «Соғыстар», «Құрылыстар туралы», «Құпия тарих» сияқты шығармлар қалдырды. Оның ең көлемді еңбегі «Соғыстар», «Парсылармен соғыс», «Вандалдармен соғыс», «Готтармен соғыс» деген бөлімдерден тұрады. Бұл кітаптарда тек соғыс қимылдары ғана баяндалып қоймайды. Сонымен қатар Прокопий болған елдердің географиясы, этнографиясы, саяси, әскери қайраткерлердің портреті, күнделікті күйкі тіршіліктің көріністері кездеседі.

Бекіту сұрақтары.
1. Ертедегі Грекияда тарихи ой–пікірдің қалыптасуының алғы шарттары?
2. Логогра́фтар және олардың қоғамдағы орны?
3.Тарихи сананың қалптасуына үлес қосқан грек тарихшылары?
4. Анналдар дегеніміз кімдер?
5. Ірі Рим тарихшыларының еңбектеріне баға бер?

III. ОРТА ҒАСЫРДА МҰСЫЛМАН ТАРИХНАМАСЫ

1. Мұсылман тарихнамасының алғашқы дәуірі. 
	Ислам дінінің таралуы мәдениеттің өркендеуіне жол ашты. Бұл әдебиет саласында тарих жанрының дамуынан көрінді.
VІІ ғасырдың соңынан бастап негізінен араб тілінде, сондай–ақ, парсы, түрік, малай тілдерінде жеке халықтар мен әлем тарихы бойынша еңбектер жазылып, биографиялық сөздіктер құрастырылды. Тарихшы – мұсылмандар өз елдерінің тарихы мен мәдениетіне ғана қызығушылық танытқан жоқ, басқа елдерге жасалған саяхаттар да сипатталды. 
Тарихи баяндаулар интеллектуалдарға ғана емес, қарапайым халыққа арнап жазылғанымен, онда тарих философиясының да мәселелері көтерілді. Мысалы, Бируни ХІ ғасырда уақыт категориясына шолу жасады.
Егер Батыс Еуропалық тарихнамада бірыңғай хронология ХІ ғасырдан бастап қалыптасса, ал ислам тарихшылары оқиғаларды VІІІ ғасырдан бастап хронологиялық ретпен қойып белгілейді. Араб тарихшылары хрониканың басында жазбаша және ауызша деректерді талдап, салыстырған.
Араб тарихнамасының негізгі дерек көздері тарихи ру–тайпалық шежірелер мен әртүрлі исламға дейінгі тарихи әңгімелер еді. Одан кейін Мұхаммед пайғамбардың іс–әрекеті, діни–тарихи сюжеттер араб тарихнамасының маңызды тақырыбына айналды. Әлемдік тарихи процесс схемасы да құранның идеясымен сабақтас болып жатты. Бір қызығы ҮІІ–ҮІІІ ғасырда мұсылман шежіресін арабтардың арғы тегін библиядағы «халықтар таблицасына» сәйкестендіріліп жасалды.
Мұсылман тарихнамасының қалыптасуына астрономиялық білімнің (әлем тарихының хронологиясын қалыптасты) дамуы және көне ирандықтардың тарихи–эпикалық шығармалары (сасанидттік Ирандағы «Патшалар кітабы») үлкен әсер етті. Иудей–христандық апокрификалық (апо́крифы (көне грек сөзі – жасырылған, құпия) – соңғы иудейлік, алғашқы христиандық библия конондарына кірмеген шығармалар) аңыздарының да ықпалын көреміз.
Ортағасырлық мұсылман тарихнамасы тарихи процесті теологилық тұрғыда түсіндіреді. Сонымен қатар олар тарихтағы жеке тұлғаның да ролін жоққа шығармайды.
Жоғарыда тарихи шығармалардың негізінде шежірелер жатты дедік. Соларды жинап алғаш рет құрастырғандар: Мухаммед аль–Кальби (763 өмірден озды). Кейін оны толықтырған оның баласы Хишам (819 өмірден озды), Муарриджас Садуси (811 өмірден озды), Сухайм ибн Хафс (806), Мусаб аз–Зубайри (851 өмірден озды), Зубайр ибн Баккар (870), Ибн Хазм ( 1030 өмірден озды), аль–Калькашанди (1355–1418).
Араб тарихнамасының алғашқы дәуірінің көрнекті өкілі Мұхаммед аз–Зух–ри(741/42 өмірден озды). Ол жиналған шежірелік және аңыз–әңгімелер негізінде саяси мәні бар Мұхаммед пайғамбардың әскери жорықтары жөнінде еңбек жазды.
Осы тақырыпқа қалам тартқан екінші бір тарихшы Ибн Исхака(шамамен 704–768 немесе 767). Оның Пайғамбарымыз жөнінде жазған шығармасы кейінгі тарихшыларға үлгі болды.
Аль–Вакиди(747–823), Ибн Сад (өмірден озды 845), Ибн Сайд ан–Наса, Нураддина аль–Халаби тағы да басқалардың да еңбектерін атап өтпеске болмайды. Олар жазған агиографиялық пайғамбарлар мен мұсылман әулилері жөніндегі қиял–ғажайып шығармалар осы күнге дейін оқырманның қызығушылығын туғызады.
ҮІІІ ғасырдың екінші жартсы мен ІХ ғасырдың орта шенінде жекеленген тарихи оқиғаларға байланысты еңбектер пайда болады. Онда араб әскерінің жаулап алу, Халифаттың өз ішіндегі соғыстары баяндалады. Бұл тақырып Абу Михнаф (774 өмірден озды), Абу Убайда (өмірден озды 824 өмірден озды) әсіресе аль–Мадаини (ІХ ғасырдың орта шенінде қайтыс болған) шығармаларында көрініс тапты. Араб тарих ғылымының орталығы көп уақытқа дейін Ирак болып қала берді. 
ІХ ғасырдың екінші жартсында тархи баяндау тәсілімен жазылған шығармалар пайда болды. Олардың ішіндегі ең көрнектісі аль–Белазури (шамамен 820 – шамамен 892); Абу Ханифа ад–Динавери (895 өмірден озды) және аль–Якуби еңбектері. Анналдар түрінде жазылған бұл шығармаларда әлем тарихына шолу, мұсылман қауымы тарихының алғашқы кезеңі, араб әскерінің жорықтары және Халифаттың саяси тарихы сөз болады. Бұл жанрдағы ең ірі шығарма ат–Табаридің (838 немесе 839-923) көп томдық «Пайғамбарлар мен патшалар тарихы». Толық аты Абу Джафар Мухаммад ибн Джари́р ат–Табари. Заманының ірі тарихшысы. Персияда оқыған, бірақ шығамаларын арабша жазған. Оны кейде мұсылман тарихнамасының атасы деп те атайды.
Мұнда әлем тарихы тіршілік басталғанан ІХ ғасырға дейінгі оқиғалар баяндалады. Шығарманың толық мәтіні бізге дейін жетпеді. Ол 30 мың беттен тұрған екен, оқуға жеңіл болсын деп өзі көзі тірісінде қысқартылған нұсқасын жасаған. Шығарманың парсы, француз, шағатай тілдеріне аударылғандары да бар. Кейінде көптеген авторлар оның еңбегінің толық нұсқасын кеңінен пайдаланды.
Тарихи шығармалардың дидактикалық маңызын араб тарихшылары жақсы түсінді. Осындай шығармалардың бір түрін жазған Ибн Мискавайх (103 жылы қайтыс болды.) аль–Масуди (957 қайтыс болды), Хамзы аль–Исфахани (Х ғасырдың бірінші жартсында қайтыс болды), Ибн Мискавайха, Ибн аль–Асира (1160–1233), тағы басқа осы сияқты авторлар әлем тарихын түсінуге тырысты. Бұл ғалымдардың энциклопедиялық білімі, өмірге деген көзқарасы олардың жазған еңбектерін бүкіл әлемге паш етті.
Х ғасырдың екінші жартсында Аббасид халифатында билеушілер сарайында әулеттік хроника жазатын хатшы–мамандар пайда болды. Олар сарай ақындары сияқты елде, мемлекет ішінде болып жатқан уақиғаларды жіпке тізген моншақтай етіп тіркеп жазып отырды. Бұлардың ішінде де жетістіктерге жеткендері бар. Солардың бір–екеуін атап өтелік, аль–Ажахшийари, қайтыс болған уақыты 943; Хилаль ас–Саби. (969-1056), судей (Ваки аль–Кади, қайтыс болған уақыты 918; аль–Кинди, қайтыс болған уақыты 961; аль–Хушани, қайтыс болған уақыты 971).
Жергілікті тарихқа, қалалар мен провинция тарихына арналған шығармалар жазылды. Мысалы Мекке тарихы – аль–Азраки (қайтыс болған уақыты 858), Бағдад тарихы – Ибн Абу ТахираТайфура (819/20 – 893), аль–Хатибааль–Бағдади (1002–71), Египет тарихы – Ибн Абд аль–Хакама (798-871), мұсылман Испаниясы – Абд аль–Малика ибн Хабиба (796–853). Дамаск тарихы – аль–Каланиси (қайтыс болған уақыты 1160) және Ибн Асакира (1105-1176), Халеба (Алеппо) – Ибн аль–Адим (1192-1262), Гранад тарихы – Ибн аль–Хатиба (1313-1374).
Ерекше атап өтер тағы да бір тарихшы бар. Оның есімі аль–Хамдани (Х ғасырдың екінші жартсында қайтыс болған), Иемен тарихшысы, Оңтүстік Арабия тайпаларының географисы, археологисы, генеологиясы және әдебиеті жөнінде энциклопедиялық еңбек жазған.
Ортағасырлық мұсылман тарихнамасының осы дәуірінде анналдармен байланысып жатқан өмірбаяндық шығармалар пайда болды. Бұл дәстүр Ибрахим ас–Саби (994 өмірден озды) әулеттік тарихынан басталады. Одан кейін аль–Утби (961–1022, Буидтер тарихы, Газнавидтер тарихы сияқты шығармалармен толықты.
ХІІ–ХІІІ ғасырларда мұсылман тарихнамасының орталығы Сирия жеріне ауысты. Жергілікті Зенгид және Айюбидтер әулеті өз тарихын жаздырды. Имад–ад–дина аль–Исфахани (1125-1201), Ибн Шаддад (1145-1234), Абу Шам (1203-1268) әсіресе Ибн Васил (1207-1298). Осы салада үлкен жетістіктерге жетті. Осы жерде әлем тарихына байланысты туындылар пайда болды. Абу–ль–Фид, 1273-1331; аз–Захаби, 1274-1353; Ибн Касир,1300-1373 және басқалардың шығармаларын атауға болады.
Араб тарихнамасының бір ерекшелігі – ондағы өмірбаяндық еңбектердің басымдылығы. Якут, Ибн Халликан (1211-1282) және ас–Сафади (1296/97 - 1363), Ибн аль–Кифти (1172–1248) және Ибн Абу Усайби (1203-1270) тағы да басқа тарихшылар саяси, мәдени философия, медицина қайраткерлері жөнінде баға жетпес құнды дүнилер қалдырды.
2. Ибн Халдун (1332–1406жылдары) – XІV–XV ғасырлар белесінде өмір сүрген математиктердің арасынан бірінші болып қоғам дамуын талдады. Ол әр–түрлі қоғамдардың құрылымындағы айырмашылықтардың себептерін айқындады. Себептердің бірінші түрі – бұл психологиялық құбылыс, ол сезімтал, отбасындағы және тайпадағы жеке мүшелері мен топтарын байланыстыратын себептердің сипатын анықтайды. Екінші түрі – экономикалық құбылыс, табиғи және географиялық жағдайлармен, еңбек, қолөнер және өнер бөлінісімен байланысты болады. Себептердің үшінші түрі – саяси құбылыстар, яғни билікке иелер мен билікке бағынатындар арасындағы қарым–қатынастар, меншік құру, өкіметтің, мемлекеттің пайда болуы. Ибн Халдун қоғамның экономикалық дамуының нұсқалары туралы бірқатар пікірлер айтқан. Ол адам өңдіруші және меншік иесі болған кезде ғана қоғамдық тіршілік иесі болады деп түсінді.
Ибн Халдун адамның әрекеттерін табиғи, материалдық қажеттіліктерге негізделген әрекеттермен байланыстырып қарастырады. Ол былай деп атап өтті: «Aдамдардың ерекшеліктері қоғамдық өмір болып табылады. Бұл бірлескен өмір, қалада немесе ауылдық жерлердегі бірлескен қоныстану, бұл адамдадың бірігуге, адамдардың өздерінің кажеттіліктерін бірлесе қанағаттандыруға деген бейімділіктерімен түсіндіріледі, өйткені адам табиғатына өмір сүрудің қажетті құралдарын алуға бір–біріне көмектесуге ұмтылу тән».
Ибн Халдунның ойынша, қоғамдық өмірдің негізін адамдардың өңдірістік қызметі, олардың өзара көмектері, өзара әрекеттестігі құрайды. Осы екі фактор адамдардың өмір сүруіне және дамуына мүмкіндік береді. Өңдірістің өсуі мен артық азық–түліктің жинақталуы қоғам прогресінің басты факторлары болып табылады.
Ибн Халдун қоғам мен мемлекетті ажыратып қарады, олардың арақатынастары мен дамуының заңдылықтарын айқыңдауға тырысты. Оның тұжырымдамасына сәйкес ададар қоғамды тіршілікке кажетті құралдарды бірлесіп өндіру үшін құрған, өйткені бір адамның қабілеті оның тамақтануға деген қажеттілігін қанағаттандыруға жеткіліксіз. Еңбек бөлінісі – бірігудің ең алғашқы факторы; бірлесуге деген басқа себеп – сырттан төнетін қауіп–қатерден қорғану жөне қоғамдарға біріккен адамдардын өздерінің алакөздік табиғатының пайда болуынан жалпы қауіпсіздікті қамтамасыз ету. Қоғамға климат пен баска да табиғи факторлар ықпал етеді, бірақ ең бастысы – шаруашылық нысандары, өндіріс тәсілдері. Осыған байланысты Ибн Халдун екі кезеңін (күйін) бөліп қарайды: қарапайым немесе "ауылдық". Бұл кезеңде адамдар тек кажеттілерді ғана өндіреді және бұл ұйымның алдында азық–түлік бөлінісі проблемасы мүлде болмайды. Қоғамның нысаны толық тең дәрежелілік негізіндегі қандас туыстар ұйымы болып табылады.
Өркениетті немесе "қалалық" (қолөнердің, сауданың, ғылымнын, өнердің дамуы). Еңбек бөлінісінің дамуы және көптеген адамдардың күш–жігерлерін біріктіруі молшылық пенастамдық өндірісін тудырады, ол теңсіздік пен мәжбүрлеуге негізделген ұйымның пайда болуына әкеп соғады. Екінші кезеңге өміршілік (қоғам), (билік–меншік) сәйкес келеді.
Ибн Халдун әл–Фараби менмемлекеттің мәні туралы мәселе бойынша пікір таластырады, оның әл–Фарабиден айырмашылығы мемлекетті келісімшарттың немесе келісімнің негізінде пайда болған адамның жасанды туындысы емес, ұдайы қозғалыс пен дамуда болатын қоғамның табиғи дамуының қажетті күрделі және қарама–қайшылыққа толы өнімі деп карады.
ХІV ғасырда тарихшы Ибн Халдун (1332–1406 жж.) тарихи оқиғалардың өзара байланысын, араб, бербер, парсы, византия қоғамдарының пайда болуын, дамуын және құлдырауын зерттеді. Ол өз «Кіріспесінде» түрлі мәдениеттерді дамыған немесе дамымаған деп бөлмей, кез келген қоғамның жағдайын «өркениеттілік» (умран) деп сипаттайды. Ибн Халдунның айтуынша, кез келген қоғам көшпелі және отырықшы өмір салтының арасында болады. Ол мәдениет экономикалық және саяси процестердің ықпалымен дамиды деп есептеді. 
Ибн Халдун өз еңбегін асабия терминіне түсініктеме беруден бастайды. Асабия – ұжымдық ынтымақтастыққа негізделген көшпенді–бедуиндердің рулық немесе тайпалық бірлестіктері. 
Ибн Халдун бойынша мемлекеттің өмір сүру ұзақтығы үш ұрпақтың өмір сүру уақытына, шамамен 120 жылға тең. А.А. Игнатенко мұсылман әулеттері билігінің сипаты және ұзақтығы жөніндегі мәліметтерді талдап, Ибн Халдунның айтқандарымен келісті. А.А. Игнатенко «Сол дәуірдегі мемлекеттер мен қоғамдар дамуының циклділігі жөніндегі Ибн Халдунның идеялары – бұл орта ғасырлық шығыс қоғамының нақты аспектілерін ашып көрсететін әлеуметтанулық, ғылыми концепция» деген қорытындыға келді.
В.В. Бартольд пен француз зерттеушісі М. Бувье–Ажам Ибн Халдунды әлеуметтанудың негізін салушы деп есептеді. Ибн Халдунның концепциясы «күштеу теориясының» авторы Л. Гумпловичтің көзқарастарына ықпал жасады. А. Тойнби Ибн Халдунның концепциясын өзінің «Вызов–и–Ответ» деп аталатын теориясына кіргізді.
Соңғы уақытта Ибн Халдунның теориясын П. Турчин өз жұмыстарында пайдаланды. П. Турчин оның кейбір қазіргі концепцияларымен, Дюркгеймнің әлеуметтік бірігу теориясымен, «әлеуметтік капитал» теориясымен, «индивидуализм–коллективизмнің» әлеуметтік–психологиялық теорияларымен ұқсастығын анықтады.
 Мұсылман тарихнамасы тек араб елдерінде ғана сақталған жоқ. Сонымен қатар бұл дәстүр Осман елінде, Иранда Индияда тағы да басқа мұсылман елдерінде кеңінен дамыды.
ХҮ–ХҮІ ғасырларда мұсылман тарихнамасы Мысыр елінде өз жалғасын тапты. ан–Нувайри, (1279–1332) мәмүліктер тарихы, тарихи энциклопедия авторы (Ибн аль–Фурат, 1334–1405) жалпы хроникалар, алъ–Макризи(1364–1442), аль–Айни (1361–1451), Абу–ль–Махасин Ибн Тагриберди (1409 немесе 1410–1470) және ас–Суюти (1445–1505), сияқты полигистор (көп білетін, жан–жақты білімі бар адам) – тарихшылар – Мысыр елінің саяси–экономикалық, әлеуметтік және мәдени тарихы жөнінде көп томдық шығармалар жазып кейінгі ұрпаққа мұраға қалдырып кетті.

3. ІХ–ХII ғасырлардағы араб авторларының еңбектеріндегі қазақ даласы.
Орта ғасырдағы қазақ тарихын зарттеу үшін сол кездегі араб тілінде жазылған әртүрлі мазмұнда, әрқилы жанрдағы шығармалардың орыны ерекше. Араб халифтерінің басқыншылық саясаты оларды алыс–жақын елдерді саяси,экономикалық және гографиялық жағынан зерттеуге мәжбүрледі. Бұл мақсатта жер–жерлерге жіберілген елшілер, саяхатшылар және жансыздар басқыншыларды қызықтыратын алуан–алуан ақпараттар жинады.
 Ислам синкретті мәдениетінің көрші елдерге таралуы, араб елдерінің сауда керуендері Европа мен Азияның, көрші Африканың елдерін аралауы араб авторларының көзқарасын кеңейтті, білімін толықтырды. Олардың болашақта жазатын шығармаларына мол материал жиналды.
ҮІІІ ғасырдың басында араб әскері Орталық Азия және Қазақ еліне де жетті. Жарты ғасырға созылған қарулы қақтығыстан кейін еліміздің біраз бөлігі араб билігін мойындауға мәжбүр болды. Жаулап алынған жерлерді өз қол астында ұстап тұру үшін, елді мекен еткен тұрғындарды мұқият зерттеу қажеттігі туындады. Міне осы мақсатта Орталық Азия халықтары бойынша едәуір ғылыми, әдеби шығармалар жинақталды. Біз оларды мақсатына, мазмұнына және маңыздылығына қарай классикалық, географиялық, өмірбаяндық, діни шығармалар деп бөлеміз.
Классикалық араб әдебиетіндегі қазақтар жөніндегі алғашқы деректер. Қазақ даласын мекендеген тайпалар жөніндегі алғашқы мәліметтерді біз арабтың классикалық тарихи шығармаларынан кездестіреміз.
IХ ғасырда өмір сүрген ал–Балазури және ат–Табари еңбектерінде Жетісу өлкесі мен Оңтүстік Қазақстанды мекендеген ру–тайпалардың араб әскеріне Орталық Азия жерінде көрсеткен қарсылығы туралы жазылады. Онтүстік Қазақстан жеріндегі араб басқыншыларына жергілікті халықтың қарсылығы да кейбір шығармалардың негізгі тақырыбына айналған. 
Арабтың ірі тарихшыларының бірі ал–Балазури, «Елдерді жаулап алу туралы кітап» (Китаб футух ал–булдан), деп аталатын еңбек жазды. Өздеріңізге белгілі ат–Табарида «Пайғамбарлар мен патшалар тарихы» (Тарих ар–русул ва–л–мулук) атты еңбектің авторы. Бұл екі кітапта да Орталық Азияны мекендейтін тайпалар жөнінде көптеген мәліметтер бар.
Ат–Табари Араб халифатының бірсыпыра қалаларын аралаған ғалым. Өмірінің соңында Бағдат қаласында қоныстанып көрген–білгенін қағазға түсіріп, өз елінің тарихын болашақ ұрпаққа мирас етіп қалдырды.
Сол ғасырда өмір сүрген үшіші бір тарихшы ал–Джахиз «Достоинства тюрок» (Манакиб ал–атрак) деп аталатын кітаптың авторы. Энциклопедиалық білімді ғалым көшпелі түркілердің этнографиялық сипаттамасын берді. Аббасид халифтерінің жеке басын қорғайтын әскердің басым көпшілігі түркі жігіттері еді. Ол солармен жақсы қарым–қатынаста болған. Араб жұртына бейтаныс түркілерге автор жағымды мінездеме береді.
ІХ ғасырдыңалғашқы жартысында арабтың Тамим ибн Бахр есімді саяхатшысы қимақ даласында саяхат жасады. Ертіс өзенінің жағасындағы олардың астанасында болып қайтты. Не себепті, не үшін барғандығы бізге беймәлім. Саяхатшы өз еңбегінде кимақтардың тұрмыс–тіршілігі, шаруашылығы, Тараз қаласынан қимақ қағанының резиденциясына дейінгі жолда көрген–білгенін қағазға түсірген. 
Әлбетте бұл еңбектерде үлен тарихи проблема шешілген жоқ. Сол кездегі мұсылман әлеміне белгісіз болып келген алыстағы түркі жұртымен арабтардың алғашқы танысуы осылай басталған еді.
Географиялық шығармалардағы қазақ даласы. Әлемді жаулап алуды армандаған арабтар географиялық білімнің жинақталуына аса зор мән берді. Мемлекет саяхатшылардың ұмтылысына дем беріп, оларды әрқашанда қолдап отырды. Сондықтан да дәл осы дәуірде арабтың географиялық тақырыптарында жарық көрген бір топ авторларының еңбектері қазақ даласын зерттеуде таптырмайтын деректерге айналды.
Қазақ даласын мекендеген ру–тайпалар жөніндегі тарихи ой–пікір ІХ ғасырдағы географиялық шығармаларда кездеседі. Бізге дейін жеткен ең алғашқы шығарма «Китаб алмасалик ва–л–мамалик» (Жолдар мен мемлекет туралы кітап). Авторы пошта қызметкері Ибн Хордадбех. Ол «Жібек жолының» маршруты жөнінде мәліметтер береді. Ол жол Оңтүстік Қазақстан мен Жетісу арқылы өткендіктен, сол жерлерді мекендейтін токуз–гуз, огуз, карлұк, қимақ, қыпшақ, азгиши, түргеш сияқты тайпалардың, қалалар мен елді–мекендердің тізімін береді.
Ибн Хордадбехтың еңбегі халифаттың пошта қызыметінің мұрағат құжаттарына сүйеніп жазылған. Кейбір ғалымдардың пікірі бойынша автордың мәліметтері ҮІІІ ғасырға жатуы мүмкін.
Аль–Якуби (897немесе 905 жылы қайтыс болған) – араб тарихшысы, географ әрі жиһанкез. Толық аты– Ахмад ибн Абу Якуб ибн Джафар ибн Вадих аль–Катиб аль–Аббаси аль–Якуби. Бағдатта мемлекеттік қызметкер отбасында туған. Туған жылы белгісіз. Жасында Арменияда, кейін Хоросанда, өмірінің соңында Мысырда тұрады. 
Хоросанда екі томдық «Тарих» атты кітабын жазды. Бұл араб тарих әдебиетінде әлем тарихына арналып жазылған алғашқы кітап еді. Алғашқы томы христиан тарихына арналады. Христос және оның апостолдары, кейбір патшалар Ассирия, Грекия, Мысыр елдерінің тарихы, Пайдалы қазба байлықтары, әкімшілік бөліктері, халқы және олардың әдет–ғұрыптары туралы жөнінде мәліметтер келтіріледі.
Кітаптың екінші бөлімі мұсылман елдері тарихына арналған. Еңбекте басқа авторларда кездеспейтін құнды мәліметтер бар. Әсіресе оның Китаб аль–булдан («Елдер туралы кітап») деп аталатын шығармасында қазіргі Қазақстан жерін мекендеген ру–тайпалар жөнінде құнды пікірлер айтылады. Якуби, басқа да араб ойшылдары сияқты географияға қатты қызықты. 891 жылы ол өзінің жоғарыда көрсетілген еңбегін аяқтады. Бұл еңбек бүгінгі күнге дейін толық жеткен жоқ. Сипатына қарай еңбек әкімшілік–географиялық анықтаманы еске түсіреді. Басқа араб авторлары сиқты ол аңыз–ертегілерден алған деректерді пайдаланбаған. Сондықтан да ол құнды. Мұнда жол маршруттары, бір өлке мен екінші өлке арасындағы қашықтық, пайдалы қазба байлықтар, оларды өндіру сияқты тақырыптарға тоқталады. Якубидің екі кітабындағы мәліметтер қайталанбайды, керісінше бірін–бірі толықтыра түседі. Якуби шығармалары Кембридж қолжазбасы бойынша XIX ғасырдың соңында жарық көрді.
Кудама ибн Джафар Абу–ль–Фараджөмір сүрген уақыты белгісіз. Араб филологі және географы. Пошта бастығы қызметін атқарған. «Харадже және хатшының өнері» туралы кітаптың авторы. Шамасы 928 жылдың ар жақ бер жағында жазылған. Бізге дейін кітаптың тек екінші томы жеткен. Кітапта Араб халифаты құрамына кіретін елдер жөнінде мол мәлімет бар. Сонымен қатар оғыз, қимақ, қарлық, бұлғыр тайпалары туралы да жазылады. Бір құндылығы кітаптағы «Әлем картасында» түркі тайпаларының мекендеген жерлері көрсетіледі.	
Араб тарихи әдебиеттерінің ішіндегі орны бөлек щығарма Ибн ал–Факихтың «Китаб ахбар ал–булдан» (Елдер туралы әңгімелер кітабі). Автордың өзі жөнінде ешқандай мәлімет жоқ. Бәрімізге белгілі араб әдебиетінің анықтамасы іспетті. Ибн ан–Надимнің «Фихрист» кітабында оның есімі Ахмад екендігі және оның әдебиет пен өнердің білгірі екендігі айтылады.
Ол кездегі дәстүр бойынша кез келген автор өз шығармасын бастамас бұрын өзіне дейін жазылған еңбектерге шолу жасайды. Мұнда да ал–Джахиз, Ибн Хордадбех, ал–Джейхани еңбектеріне тоқталады. Кітап шамамен 903 жылдар шамасында жазылған. Онда Шығыс Еуропа мен Азияның көптеген елдері туралы мәліметтер бар. Әсіресе бізді қызықтыратыны түркі тайпалары жөніндегі деректер.
Х ғасырдың бірінші жартысында өмір сүрген парсы елінің энциклопедист–ғалымы Ибн Русте «ал–А’лак ан–нафиса» деп аталатын бірнеше томдық кітап жазды. Бүгінгі күнге жеткені астрномия және география жөніндегі жетінші томы. Еңбек Британ мұражайынан қолжазба күйінде табылды. Орыс шығыстанушы ғалымы профессор Хвольсон бұл еңбекті орыс тіліне «Известия о Хазарах Буртасах, Болгарах, Мадьярах, Славянах и Руссах Ибн–Дасты» (СПб.,1869). Деген атпен аударды. Ол оның толық та дұрыс аты Ибн Даста екендігін анықтады. Кейін Голландия ғалымы Де Гуе өзінің «Библиотеки арабских географов» (BGA) (1892) атты еңбегінде аталған еңбектің толық нұсқасын кіргізді. Әлбетте, кітап иран елінің тарихы жөнінде. Бірақ онда славян, рус, булгар, хазар, алан тағы басқа түркі тайпалары туралы да деректер бар.
Х ғсырда араб географиялық ғылымы өзінің шарықтау шегіне жетті. Осы уақыттағы көрнекті ғалым әрі саяхатшы, Иран елінің тумасы Ибрагим ибн Мұхаммед Абу Исхак аль–Фариси аль–Истахри (шамамен 850–934) 943–965 жылдары араб тілінде «Ауа–райы кітабы», «Мемлекеттер арасындағы жолдар» («Китаб масалик аль–мамалик»). Бұл кітаптар басқа да ғалымдардың еңбектеріне игі әсер етті.»). Кітапта Арабстан, Парсы теңізі, Магриб, Мысыр, Сирия, Рум теңіздері, Ирак, Индия, Иран, Хазар теңізі, Армения, Әзербайжан, Хорасан және Мәуереннахр елдерінің сипаттамасы берілген. Әрбір елдің шекарасы, қалалары, мемлекеттер арасындағы қашықтық, әр елдегі азық–түлік бағасы, сауда, қолөнер сяқты мәселелерге көңіл аударады. Бізге қажеттіде мәліметтер бар. Мысалы хазар, буртас, рус, бұлғыр және түркі тайпаларының мекендеген жерлері туралы мәліметтер.
Ибн–Хаукаль (Абдул–Касим–Мухамед) – аль–Истахри кітабын толықтырып қайта жазып шықты. Ол араб саяхатшысы X ғасырда Бағдат қаласында туған, 30 жылдан аса әртүрлі елдерде саяхат жасаған.
Оғыз, қарлық, қимақ, қырғыз, тогуз–огуз, хазарлар жөнінде мәліметтер бар. Ұлы жібек жолын және де басқа сауда–керуен жолдарының сипаттамасын береді. Исфиджаб, Тараз, Сауран, Суткент, Фараб, Кедер, Шаухартағы да басқа қалалар жөнінде жазады. Каспий, Арал теңіздері, Итиль және Сырдария өзендері туралы да мәліметтер бар. Каспий теңізінің оң жақ жағалауында болып, ол жерге Киев князі Святослав талқандаған Хазар қағандығының қашқындарымен тілдесуге мүмкіндігі болады. Осы жерде ол словян, хазар тайпалары және Еділ бұлғарлары туралы дерек жинады. Қосымша ретінде «Сурат ал– ард» («Жердің келбеті») географиялық карта берілген. М. де Гуе (1873) және Крамерс (1988–39) басып шығарған. 
Х ғасырда қазақ даласы арқылы арабтың екі жиһангезі өтті. Оның бірі – Ибн Фадлана. Оның өмірбаяны жөнінде бізде нақты мәлімет жоқ. 921 жылы Бағдаттан Араб халифатының бірнеше адамнан тұратын елшілік Еділ бойындағы бұлғырлар еліне жол тартты. Елшіліктің негізгі мақсаты хазарларға қарсы араб–бұлғыр одағын құру. Қосымша мақсаты Еділ бойында ислм дінін тарататын орталық жасау еді. Маусым айында шыққан елшілік Хамадан, Рей, Нишапур, Мерв, Бухара, одан әрі Хорезм, Үстірт және Жайық арқылы келесі жылы мамыр айында Еділге жетті. Осы саяхатты қағазға түсіріп отырған Ибн Фадлана болды. Бағдатқа қайта оралғаннан кейін ол «Жазба» (Рисала) деп аталатын кітап жазды. Мұнда, әрине, хазарлар жөнінде мол мәлімет бар. Сонымен қатар бүгінгі қазақ елінің батыс өңірін мекендеген тайпалар, башқұрттар, әсіресе, оғыздардың мекендеген жері, әлеуметтік–рухани жағдайы, шаруашылығы, этнографиялық еркшеліктері жөнінде жазылады.
Екіншісі Бухара әмірі Екінші Насрдың 942 жылы Қытайға жіберген елшісі Абу Дулаф. Бұл да саяхат барысында көрген–білгенін қағазға түсіріп, «Жазба» (Рисала) кітабында оғыз, қимақ, қарлық, джиклі тайпалары туралы құнды дерек беретін шығарма жазды.
Х ғасырдағы араб тарихнамасының көрнекті өкілі ал–Масуди. Толық аты–жөні Абу–ль–Хасан Али ибн аль–Хусейн аль–Масу́ди 896 жылы Бағдадта туған, – 956 жылдың қыркүйек айында Фустат, қаласында (қазіргі Каир) қайтыс болған. Заманының ірі тарихшысы. Ол сол замандағы барлық геграфиялық және тарихи шығармаларды жинастырып, толықтырып бір жүйеге келтірген. Өзінің энциклопедиялық еңбегі үшін «Арабтың Геродоты» атанған. Ибн Халдун оны «Тарихтың имамы» деп атайды.
Басқа да араб тарихшылары сияқты ал–Масуди көптеген өңірлерді аралайды. Деректерге қарағанда ол Аббасид халифатының барлық провинцияларын, Индияны, Кавказды, Каспий теңізінің жағалауларын Сирияны, Аравины, Мысырды аралаған. Кейбір ғалымдар ол Қытайда, Занзибарда, Шри–Ланкада тіпті Мадагаскарда да болған деседі. Ол өзінің кітаптарында Киев Русі мен Хазария жөнінде де мәліметтер береді. «Уақыт тарихы» (Ахбар аз–заман) еңбегі 30 томнан тұрған дейді. Бір өкініштісі бізге дейін толық жетпеген. Уақыт тезінен өтіп, бүгінгі күнге жеткені «Мурудж аззахаб ва ма’адин ал–джава «Алтын кеніштері және бағалы тастар» кітабы. Өлер алдында жазған Китаб ат–танбих вал–ишраф (Ескертулермен бақылағандарым).
«Алтын кеніштері» 132 бөлімнен тұрады. Оның бірінші бөлімінде әлемнің жаралғаны және «Көне өсиет» тарихы баяндалады. Одан әрі Индия, Эллада және Римнің қоғамдық–саяси құрылысы, халқының әдет–ғұрыптары, мәдениеті, елдің ауа–райы, қалаларындағы храмдар сөз болады. Кітаптың біраз бөлігі дін тақырыбына арналған. Онда индуизм, зороастризм, иудаизм, христиан және ислам жөнінде әңгіме қозғалады. Византия туралы айтылғанда олармен көршілес славян тайпалары, рустардың Хазар теңізіне жорығы, Еділ, Дон өзендері, Азов және Каспий теңіздері, қимақ, оғыз, қарлық, барсхан, токуз–гуз, тайпалары жөнінде құнды ақпараттар бар.
Кітаптың екінші бөлімінде онша қажетті материалдар жоқ. Автор антика ғалымдарының еңбектерінде кездесетін деректерді қайталайды. Ат–Табари сияқты араб жазушыларында кездесетін Мұхаммед пайғамбардың және араб халифтерінің өмірбаяны келтіріледі. Аль–Масудидің шығармаларында кейбір тарихи уақиғалар толық баяндалады. Дерек ретінде өзіне дейінгі шығармалар мен аңыз–әңгімелер жиі пайдаланады. Өкініштісі басқа да араб авторлары сяқты деректерд талдау, оларға сын көзімен қарау жоқтың қасы.
Араб тарихнамасына сүбелі үлес қосқан тарихшылардың бірі Әбу Шама аль–Макдиси. Толық аты–жөні – Әбу Шама аль–Макдиси Ших абуддин Әбуль–Қасым Әбдіррахман ибн Исмаил аль–Макдиси. 1203 жылы Дамаск қаласында туған. Белгісіз себептермен 1267 жылы кісі қолынан қаза болған. Негізгі шығармасы «Китаб ар–Раудатайн фи ахбар ад–даулатайн ан–нурийа ва–с–салахийа», «Екі әулеттің хабарлары туралы екі бақ кітабы»», Нур ад–Дин Махмуджәне Салах ад–Диннің билік құрған дәуіріне арналған. Шығыстанушы ғалымдардың айтуына қарағанда оның еңбектері басқа авторлардан көшірілген. Бірақ оның құндылығы сол ол көшірген шығармалар бүгінгі күнге дейін жетпеген.
Қазақ жерін мекендеген түркі тілдес тайпалар жөніндегі мәліметтер ХІ ғасырда өмір сүрген испан–араб ойшылы және географы Исхака ибн ал–Хусайн еңбектерінде кездеседі. Оның «Груды жемчугов с описанием знаменитых городов в любом месте», Андалусияда жазған еңбегі біздер үшін үлкен дерек. Ондағы ақпараттар Гардизи (ХI ғ.), әл–Бируни (ХI ғ.) және әл–Марвази (ХII ғ.) еңбектеріндегі мәліметтерді қайталайды. Дегенмен қимақтар жөніндегі деректері өте қызғылықты.
Ортағасырдағы Қазақстан тарихы үшін Шараф аз–замана Тахирал–Марвази (ХІI ғ.) «Природные свойства животных» (Табаи ал–хайаван) атты еңбегі де өте құнды. Сельджукид Меликшахтың сарайында (1072–1092) дәрігерлік қызмет атқарған. Оның шығармасында да түркі тайпаларының тарихи этнографиясы жөнінде таптырмайтын мәліметтер бар. Әсіресе Ұлы халықтар көші заманындағы тайпалардың қоныстануы жөніндегі ақпараттары өте құнды. Русстар туралы көзқарасы бүгінгі күннің саясатымен де қабысып жатыр. Олардың ата кәсібі көрші елдерді жаулау, егер олардың жылқысы болса адамзатқа үлкен қауып төндірген болар еді деп жазады.
Әбу Абдаллаһ Абдоллах Мұхаммед әл–Идриси (1100, Марокко, Сеута – 1161 немесе 1165, сонда) – араб географы, саяхатшы. Мароккодағы Идриси әулетінің атақты әмірлер ұрпағынан шыққан. Кордовада білім алған. Франция, Англияға саяхат жасаған. 1116 жылы Кіші Азияда болған. 1138 жылы Палермоға келіп, әуелі Сицилия королі Роджер ІІ (1130–54), кейін Вильгельм І(1154–66) сарайында тұрды. Қартайған шағында Сеутаға қайтып оралды. 1154 ж. ұзақ жылғы жинаған тарихи–географиялық деректерінің негізінде “Сурат әл–ард” (“Жер бейнесі”) атты атласын жасап шығарды. Картада тарихи–географиялық 2500 атау енгізіліп, бұларға қоса 7000 атауға қосымша түсінік берілген. Әл–Идриси картасы – 11-12ғ. қарлұқ, оғыз, қимақ, тоғыз оғыз т.б. тайпалар мен түрлі халықтардың орналасуы жөніндегі аса құнды дерек. Бұл еңбекте, әсіресе, қыпшақтар жөнінде толық мәлімет берілген.
Әл–Идрисидің бұдан басқа “Нұзхат әл–мұштақ фихтирақ әл–афақ” (“Жиһанкездіктен торыққан адамның көңіл көтеруі”) атты тарихи–географиялық шығармасында Қазақстан жерін мекендеген түркі тайпаларының, Еуропа мен Африка елдерінің тарихы баяндалған. Әл–Идрисидің географиялық жол жазбаларында Шу–Іле таулары, Сырдария өзенінің төменгі бөлігі, Арал бойы туралы мәліметтер, сонымен қатар осы өңірдегі темір, алтын, күміс, асыл тастар жайлы деректер берілген. 
ХIII ғасырда «Елдер тізімі» (Муджам ал–булдан) деген атпен толық географиялық түсіндірме сөздігі жарыққа шықты. Оның авторы Йакут, Ибн Абдал–лах ар–Руми аль–Хамави Абу Абдаллах Шихаб–ад-дин (1178 және 1180 аралығында –1229) – араб ғалымы, жазушы, филолог, тарихшы және географ. Шыққан тегі Кіші Азиядағы грек болуы мүмкін. Жасында бағдаттың саудагері сатып алып өзіне қызметші қылған. Арабша хат танып, мұсылманша білім алады. Сирия саудагерінің көмекшісі ретінде көптеген мемлекеттерді аралайды. Дін істеріне де араласып ақырында 1216 жылы Дамашық қаласынан қашып кетуге мәжбүр болады. Қазіргі түркімен жеріндегі Мерв қаласын келіп, оны 4 жылға жақын паналайды. Бұл жерде де ұзақ мекендей алмайды. Орталық Азияны Шыңғысхан әскері жаулап алған кезде ол Ирак жеріне қоныс аударады. 1229 жылы Халеб (Алеппо) қаласында дүние салды.
Йакут, бірнеше кітаптардың авторы. Ол өзінің шығармалары үшін материалды өмір бойы жинады. Еңбек жазуды 1218 жылы Мерв қаласында бастады «Әдебиетшілер сөздігі" ("Иршад аль–ариб ил-я Марифат аль–адиб"), араб әдебиетшілері мен ғалымдарының өмірбаянына арналған. Оған 1100–адамның өмірбаяны кірді. Екінші еңбегі "Елдер тізімінде" ("Мудж–ам аль–бул–дан") 16 000 мақала бар. Ғалым өз кітаптрына көшпелі түркі тайпалары туралы да мақалаларын кіргізген. Моңғол әскерінің қазақ жеріндегі әрекеті, қыпшақтар, аландар, бұлғырлар және Саксин өңірі туралы ақпараттары бүгінгі күнде де маңызын жойған жоқ.

4. Түркі–ислам тарихнамасы
X–XIII ғасырлар аралығында Қазақстанның қазіргі территориясы аса дамыған ортағасырлық араб–парсы–түркі өркениетінің ажырамас бөлігіне айналды. Тарихи тұрғыдан түркі ислам мәдениетінің қалыптасу процесі ұзаққа созылды. Исламның Орталық Азияға тарауы әйгілі Талас соғысында түркілер арабтармен бірігіп қытайларға қарсы шайқасуы түркілердің ислам өркениеті құрамына енуіне зор әсер етті. Тарихта түріктер осы өркениет құрамында Аббаси, Самани, Қарахан, Селжұқ және т.б. мемлекеттік жүйелерде ислам өркениетінің кең таралуына, өркендеуіне жан–жақты үлес қосты. Сонымен қатар түркілер ислам мәдениетінің белгілі тұлғаларына айналды.
Солардың бірі атақты Әбу Наср Әл–Фараби (870–950) – ұлы ғалым, ойшыл философ, математик, астролог, музыка теоретигі. Әскербасының отбасында дүниеге келген. Түркі ойшылдарының ең атақтысы, ең мәшһүрі, “Әлемнің екінші ұстазы” атанған ғұлама. Оның заманы “Жібек жолы” бойындағы қалалардың, оның ішінде Отырардыңэкономикасы мен мәдениетінің дамыған кезіне дәл келеді. Ол жас кезінде шығыс елдерін көп аралады. Барған елінде көптеген ғұлама, ойшыл–ақын, қайраткерлермен танысып, сұхбаттасты. Мұның өзі оның ой–санасының дамып, білімінің тереңдеуіне, өмірге көзқарасының қалыптасуына әсер етті. Қазақта көп жасағаннан сұрама, көпті көргеннен сұра деген мақал бар. Аяқ жеткен жерді аралап, сол заманның ойшыл дегендерін іздеп барып сабақ алған жас ғалым тым тез кемелденіп, атағы бүкіл шығысқа тарады. Тарихи деректер бойынша 70–ке жуық тіл білген. 150–ге тарта трактат жазып қалдырды.
Әбу Наср Әл–Фараби заманының әлеуметтік–саяси көзқарастарын, тіл мәдениетін, философиялық–гуманитарлық және жаратылыстану ғылымдары салаларын терең меңгеріп, осы бағыттарда өзі де құнды ғылыми жаңалықтар ашты.
Әбу Наср Әл–Фарабидің азаматтық, саяси, адам, қоғам жөніндегі ойлары “Фусул ал–мадани” (“Мемлекеттік қайраткерлердің нақыл сөздері”) трактатында қаралады. Бұл трактаттың тақырыптары әр түрлі болса да, негізінен бір мақсатқа – адам мен қоғамның ара қатынасы, оның жетілуіне арналған. Еңбектің өзіне тән бір ерекшелік сипаты – тәндік және рухани құбылыстардың салыстырылып отыратындығы.
Фараби «Азаматтық саясатта» қоғамды талдауды қаладан бастаса, “Нақыл сөздерде...” ол мұны ең кішкене ұядан, от басынан немесе үйден бастайды. Аристотель сияқты ол үйді бірнеше бөлікке – ері мен әйелі, қожайыны мен қызметшісі, ата–анасы мен баласы, мүлкі және иесі деп бөледі. Үйдің өзіне тән мақсаты болады, бірақ қаланың бір бөлшегі болғандықтан ол қала белгілейтін ортақ мақсатқа қызмет етуге арналады, сөйтіп бұл арада адамның өз басының мүдделерін қоғам мүдделеріне бағындыру туралы пікір айтылады. Бұл жерде Фарабидің қала дегенін мемлекет деп түсіне отырып, оның ойларынан үлкен азаматтық гуманизмнің биік көріністерін табамыз. Мұнда тек жеке басының мүдделері ғана емес, қоғам мүдделерін жоғары санауы үлкен бір азаматтықтың, адамгершіліктің қасиетті көріністері деп білеміз.
Әбу Наср Әл–Фараби адам міндетті түрде адал ниетті болу керек деп есептейді. Өйткені жақсы істер істеп, мұның төлеуін күтсе, адам бұл істерін жамандыққа айналдырады. Әбу Наср Әл–Фарабитіршілік істерден бойын аулақ салмайды, қайта адамдардың ақиқатқа жету жолына түсуіне көмектесуге тырысады. Бұл арада ол дін мен философияны салыстырады. Оның пікірінше дін философияға ұқсас: екеуі де жоғары принциптерге, бір заттардың бастамаларына түсінік береді. Бірақ философия дәлелдеуді, дін сенуді қажет етеді. 
Әбу Наср Әл–Фараби өз заманындағы ғылымның барлық салаларынан, әсіресе, математика, астрономия, физика, жаратылыстану ғылымдарынан көп мұралар қалдырды. “Ғылымдар тізбегі” деген еңбегінде сол кездегі ғылымды үлкен–үлкен бес салаға бөледі: 1) тіл білімі және оның тараулары; 2) логика және оның тараулары; 3) математика және оның тараулары; 4) физика және оның тараулары, метафизика және оның тараулары; 5) азаматтық ғылым және оның тараулары, заң ғылымы және дін ғылымы. Ғалым бұл ғылымдардың бәрінің пәнін анықтап, қысқаша мазмұнына тоқталады.
Ғұламаның ғылыми–философиялық еңбектерін байыптап қайта қарау барысында оның педагогика тарихындағы ұлы тұлғалардың бірі болғандығын көреміз. Ол – шығыс елдерінде тұңғыш сындарлы педагогикалық жүйе жасаған ағартушы оқымысты.
Әбу Наср Әл–Фараби. өзінің “Риторика”, “Поэзия өнері туралы”, “Бақытқа жол сілтеу” туралы трактаттарында этикалық, эстетикалық мәселелерге көңіл бөліп, көркемдік, сұлулық, бақыт, мейірбандық білім категорияларының бетін ашып, солардың негізін дәлелдеп берді. Фарабидің гуманистік идеялары әлемге кең тарады. 
 Жүсіп Хас Хажиб Баласағұни (1020) – ақын, ойшыл, ғалым, мемлекет қайраткері. Өмірі туралы мәліметтер аз сақталған. Философя, математика, медицина, астрономия, астрология, өнертану, әдебиеттану, тіл білімі, тағы басқа ғылым салаларының дамуына зор үлес қосқан. 
Жүсіп Баласағұнидің есімі әлемдік әдебиет пен мәдениет тарихында "Құтад–ғу білік" ("Құтты білік") дастаны арқылы қалды. Жүсіп Баласағұни бұл дастанды қазіргі жыл санау бойынша 1070 жылда жазып бітірген. Дастанды "хандардың ханы" – Қарахандар әулеті мемлекетінің (942 – 1210) негізін салушы Сүлеймен Арслан ханға (908 – 955) тарту етеді. Сол үшін хан өз жарлығымен Жүсіп Баласағұниға "хас хажиб" – "бас уәзір" немесе "ұлы кеңесші" деген лауазым берген.
Дастанның бізге жеткен үш нұсқасы бар. Біріншісі, Герат қаласындағы 1439 жылы көне ұйғыр жазуымен (қазір ол Вена қаласындағы Корольдік кітапханада сақтаулы), екіншісі, ХІҮ ғасырдың 1–жартысында Египетте араб әрпімен (Каирдің Кедивен кітапханасы қорында) көшірілген. Ал Наманған қаласынан табылған үшінші нұсқа ХІІ ғасырда араб әрпімен қағазға түсірілген. Бұл қолжазба Ташкенттегі Шығыстану институтының қорында сақтаулы тұр.
Ғалымдар осы үш көшірме нұсканың әрқайсысына тән өзіндік ерекшеліктерді жинақтай отырып, "Құтты білік" дастанының ғылымының негізделген толық мәтінін жасап шықты. Венгр ғалымы Герман Вамбери (1832–1913) "Құтты біліктің" бірнеше тарауын неміс тіліне аударып, 1870 жылы Инсбрук қаласында жеке кітап етіп бастырып шығарды.
Бұл шығарманы зерттеу, мәтінін дайындау және аударма жасау ісімен неміс ғалымы В.В. Радлов (1837–1918) жиырма жыл бойы (1890–1910) айналысқан. Түркия ғалымдары 1942–43 жылдары "Құтты біліктің" үш нұсқасын да Стамбұлдан үш том кітап етіп шығарды. 
Дастан орта ғасырларда бүкіл түркі әлеміне түсінікті болған Карахан әулеті мемлекеті түріктерінің тілінде жазылған. Оны Қаримов өзбек тіліне (1971), Н.Гребнев (1971) пен С.Иванов орыс тіліне (1983), А.Егеубаев қазақ тіліне (1986), бір топ аудармашылар Пекинде ұйғыр тіліне (1984) аударған.
Кезінде “Құтты білік” дастаны Шығыстың әр елінде әр түрлі аталып кеткен. Бір елде – “Айнак ул–мамлакат” (“Мемлекет тәртібі”), екіншісінде – “Панунаман му–лук” (“Әкімдерге насихат”), үшіншісінде – “Адаб ул–мулук” (“Әкімдердің әдептілігі”) деген атпен мәлім. Бұл атаулардың бәрі – “Құтты білік” дастаны, негізінен, мемлекетті басқару мәселесіне арналған шығарма екенін растай түседі. 
Шығарма 6520 бәйіттен (екі жолдық өлең) тұрады. Демек дастанда 13040 өлең жолы бар. Соның бәрі 85 тарауға бөлініп берілген. Кіріспесі қара сөзбен, ал негізгі бөлімдері аруз өлең өлшемінің ықшамдалған мутакариб деп аталатын түрімен жазылған. Кітаптың сюжеттік желісі негізінен шығарманың бас қаhармандарының өзара әңгімесінен, сұрақ–жауаптарынан, бір–біріне жазған хаттарынан тұрады. Төрт түрлі ізгі қасиеттің символдық көрінісі ретінде бейнеленген негізгі төрт қаhарман қоғамның көкейкесті мәселелері туралы әңгімелеседі. Мұндай сұхбатта олар ел басқарған әкімдер қандай болуы керектігін, оқу–білімнің қажеттігін, әдептілік пен тәлім–тәрбие мәселелерін дидактикалық–философиялық тұрғыдан сөз етеді.
"Құтты білік" дастаны белгілі бір мағынада елдегі негізгі заң қызметін атқарған. Дастанның басты идеясы төрт принципке негізделген. Біріншісі, мемлекетті дұрыс басқару үшін қара қылды қақ жаратындай әділ заңның болуы. Автор әділдіктің символдық бейнесі ретінде Күнтуды патшаны көрсетеді. Екіншісі, бақ–дәулет, яғни елге құт қонсын деген тілек. Бақ–дәулет мәселесі патшаның уәзірі Айтолды бейнесі арқылы жырға қосылған.
Үшіншісі, ақыл–парасат. Ақыл–парасаттың қоғамдық–әлеуметтік рөлі уәзірдің баласы Ұғдүлміш бейнесінде жырланады. Төртіншісі, қанағат, ынсап мәселесі. Бұл мәселе дастанда уәзірдің туысы, дәруіш Ордгүрміш бейнесі арқылы әңгіме болады.
Орта ғасырлық Шығыс ойшылдарына тән үйлесім – танымды көркем және ғылыми әдістермен ұштастыра қолдану Жүсіп Баласағұни ғибратында суреткерлік, ойшылдық, ғұламалық, философтық қасиеттердің үйлесім табуынан, ғылым даналығының біртұтастығынан көрінеді. Түркі мәдениетінің нәрлі бұлағынан сусындап, мұсылман өркениетінің қуатты ықпалымен толысқан ойшыл өз шығармасында адамның қоғамдағы орны мен қызметін түсінуге ұмтылып, мінсіз қоғам жайындағы өзінің биік философиялық мұраттарын баяндайды.
Жүсіп шығармасында өмір мәні пайымдалып, жалпы–адамзаттық рухани байлықтар – мұрат, дін, этика, өнер және даналықтың мәні сараланған. Ол ақиқатқа жету жолын адам мен әлемнің, ұлы ғалам мен микроғаламның үйлесімді болуы туралы қағидаға негіздейді. Төрт құдірет – от, су, ауа, жер жайлы ежелгі дәуірдің философиялық түсінгіне сүйене отырып, ол әлем осы төрттағанның үйлесімінен жаралған деп есептейді.
Осындай тағы бір төрттаған Жүсіп Баласағұниның қоғам туралы ойларында, яғни қазіргі түсініктегі әлеуметтік философиясында әділет, бақыт, ақыл және қанағат ретінде бейнеленіп, шығарманың төрт кейіпкерінің бойына жинақталған.
Ғалам мен микроғаламның тұтастығы, барабарлығы туралы ой Жүсіп дүниетанымының өне бойынан байқалады. Бұл жалған дүниені ақыл тезіне салып түзетуге болатынына да сенген ғұлама әлемдік үйлесімділік негізінде әділетті адамзат қоғамын құруды армандады.
Сондықтан ол ғылым мен білімге зор мән берген. Жүсіп Баласағүни жалпыға ортақ парасаттың танымның нәтижесі ретіндегі білімге көшуі адам мүмкіндігінің жүзеге асуы деп біледі. Ғұлама білімнің туа бітетіндігі жайлы пікірге қарсы шығып, оған парасатты іс–әрекеттің нәтижесінде қол жеткізуге болатынына сенеді. 
Білімге молынан сусындаған адам ғана көп нәрсеге қол жеткізе алады. Оның пікірінше, білім – даналық, денсаулық және жан толысуы. Оның ойынша, қоғам құрылымындағы кемелдіктің өлшемі әлеуметтік тәртіп бұзылғанда ғана көзге түсе бастайды. Сол кезде жаңа мұраттар мен ұрандар пайда болып, халық қолдауына ие болады. Ол қоғамдық құрылымның кемелдігін жеке адамның бостандығы, тәуелсіздігі анықтайды деп санады. 
Жүсіп Баласағұни өзінің әлеуметтік философиясында қоғамдағы кемелдіктің негіздері мен іс жүзіндегі көріністерін өзара тығыз байланыста қарастырады. Танымдағы кемелдік – білік, оның іс жүзіндегі көрінісі – укуш деп біледі. 
Ол өз еңбегінде зердеге айрықша тоқталған. Ең алдымен, даналық яғни қазіргі түсініктегі теориялық зерде туралы ой толғап, даналық табиғатын, оның ерекшелігін, туа біткен қабілетпен кейінгі білім жинақтаудағы адамның өз рөлі, таным процесінде ақиқатқа ұмтылу, т.б. мәселелерді қарастырады.
Ғұлама өз туындысын Шығыс перепатизмінің арнасында, сопылық ағымның қуатты ықпалымен жазып шыққан. Ойлау қызметі тек адамға ғана тән, жануарларда жоқ қасиет деп біледі ол. Егер сезім алдамшы болса, онда оған толық сенуге болмайды, ал ақыл, зерде әрқашан адамға қызмет етеді, оның жалғандығы жоқ.
Шығарманың негізгі айтар ойы – адамның адами жетілуі мен кісілік кемелденуі, сол арқылы мемлекет пен қоғамды қуатты, мықты, құтты ету. Кісілік кемелдену жолына түскен адам – өзінің қасиетіне, қалыбы мен негізіне мейлінше жақындаған асыл жан. Дастан оқырманына құт–берекемен, бақытқа өз адамгершілігін асыл етумен ғана жетуге болатынын ұқтырады. Ондағы “өзіңді сақтау”, “өзіңді ұмытпау” қағидасы адамның адамшылығын танытар қасиеті – адамгершілік пен кісілікті жетілдіруге бағытталған.
Ақын өтпелі өмір мен өлім жайында терең толғанады. Оның ойынша, өкініштің ең ауыры өлшеулі өмірде дүние қызығы мен тән тілегі жетегінде кетіп, діл тазалығын сақтай алмаудан туады, сондықтан адам өзінің кісілік қасиетімен бірге өмірдің өткіншілігін де ұмытпауы қажет. 
Мұнан өзге Жүсіп Баласағұни шығармашылығына ізгілікке құштарлық пен іңкәрлік, сопылық танымдағы Алланы сүю, әлем мен адам сырына терең бойлауға ұмтылушылық белгілер тән. 
Ақын әдептіліктің алуан түрін жырлай келіп, солардың ішіндегі ең бастысы – тіл әдептілігі деген түйін жасайды. Ол метафора, аллегория, гипербола, меңзеу, астарлап сөйлеу сияқты көркемдік құралдарды аса шебер пайдаланған. Кітаптың әдеби, тілдік, тарихи тұрғыдан ғылыми мәні ерекше.
Жүсіп еңбегі қазақ халқының тарихын, этникалық құрамын қалыптастырған ру–тайпалардың орта ғасырлардағы тұрмыс–тіршілігін, наным–сенімін, әдет–ғұрпын, сөз өнерін, тілін, т.б. зерттеп білу үшін аса қажетті, құнды мұра болып табылады.
 Махмұд Қашқари (1029–1101) Толық аты жөні Махмұт ибн әл Хұсейн ибн Мұхаммед. Туған жері қазіргі Қырғызстанжеріндегі Ыстықкөлжағасындағы (кей деректе Шу бойындағы) Барсхан қаласында әскерилер отбасында дүниеге келген. Қарахан әулетінен. Қашқарда, Бағдатта білім алған.
Византия, Түркия, Қытай және басқа елдерді аралаған–түркі ғалымы, әйгілі «Диуану лұғат–ит–түрк» (Түркі сөздерінің жинағы) атты еңбектің авторы. Түркі тілімен қатар, араб және парсы тілдерінде де еңбектер жазған. «Диуани лұғат ат–түрік» – ғалымның негізгі шығармасы. Онда көшпелілердің ой әлеміне қатысты да тамаша мұра жинақталған. Бұл тамаша энциклопедиялық туынды 1072–1078 жылдары Бағдатта жазылған. Түп нұсқасы жоғалып кеткен. 1206 жылы жасалған жалғыз көшірмесі Стамбулда сақтаулы. Толық нұсқасын қазақ тіліне А. Егеубаев аударды.
Ғалымның бұл кітабы ерте орта ғасырлық түркі халқының энциклопедиясы іспетті. Онда өте бағалы, кейбір жағдайларда таптырмайтын, XI ғасырда өмір сүрген көптеген түркі тайпалары тарихы жайындағы мәліметтер енгізілген.
Сөздік этноним, топоним, рулық терминдер, әр түрлі қызмет атаулары, тағамдар мен сусын атаулары, үй, жабайы жануарлар, құстар, айлар мен апта күнтізбесі, дәрілік жабдықтар, астрономия, әскери, медициналық, діни т. б. атаулар қамтылған.
Сол кездегі түркі халықтарының дүниетанымы, этикалық нормалары мен құндылықтары, өзін–өзі ұстау әдеті тілге тиек етіледі. Әр түрлі тайпалар арасындағы тарихи–мәдени байланыстар, Қазақстан мен Орта Азия аумағында болған кейбір тарихи оқиғалар жайында (Мәселен, Ескендір Зұлқарнайын жорығы туралы) құнды мәліметтер бар. Тарихшылардың назарын өзіне аударған – шығармадағы дүние жүзінің түрікше картасы. Кітапта 400 мақал–мәтел бар.
XV–XVIII ғасырдың басында түркі тіліндегі тарихи ой–пікір.Орта ғасырдың соңғы кезеңінде тарихтану ғылымында бірнеше түркі тілінде жазылған шығармалар пайда болды. Араб және парсы тілдерінде жазылған тарихи әдебиеттерді толықтыра түсетін мұндай шығармалардың авторлары қалыптасқан дәстүрді бұзбай, өзелінің тарихын өз тілінде жазуға тырысқан. Бұл еңбектерде қазақ хандығының құрылуы, қазақ даласындағы саяси уақиғалар, этникалық процестер баяндалады. Солардың бірнешеуіне тоқталып өтелік.
Орталық Азияда ХҮІ ғасырдың алғашқы ширегінде болған саяси уақиғалар жөнінде Абдаллах бен Мухаммадтің (Абдаллах Балхи –XV ғасырдың аяғы – XVI ғасырдың басы) «Зубдат аль–асар» («Сливки летописей») деп аталатын еңбегінен білуге болады. Білімді адам сол кездегі билікке қызмет істеген. Алдымен Темір ұрпақтарына, кейін Хорасанды көшпелі өзбектер жаулап алғанда Мұхаммад Шайбаниға қызмет етеді. Өзінің бұл еңбегін Шахрух және Ташкент билеушісі Келді Мухаммад–сұлтанның тапсырмасы бойынша жазған. Кітапта мұсылман әулеттерінің тарихы, Мұхаммад Шайбаниханның 1510 жылғы қазақтарға жасаған сәтсіз жорығы, Қасым ханның Түркістан және Ташкентке жасаған жорығы сияқты уақиғалар баяндалады. Көптеген уақиғаларды автор өз көзімен көрген, біраз материалдарды басқа да адамдардан алған сияқты.
Үндістан жерінде Ұлы моғолдар империясының негізін қалаушы, атақты ақын Бабыр (1483–1530) көпшілікке белгілі, «Бабыр–наме» (Бабыр жазбалары) атты тарихи шығарманың авторы.
Бабыр Орталық Азияда ХVІ ғасырдың алғашқы жартысында болған тарихи уақиғалардың тікелей куәгері, өзі соның бел ортасында жүрген адам. Жастық шағында Ферғананы билейді, Орталық Азияда бір орталыққа бағынған мемлекет құруға талпынады. Бірақ Дешті Қыпшақтан келген Мұхаммад Шайбанимен болған күресте жеңіліс тауып, 1504 жылы Ауған жеріне ығысуға мәжбүр болады. Осы жерден 1526 жылы Үндістан жеріне жорық жасап, осы жерде Ұлы Моғолдар мемлекетін құрады.
Бабыр шығармасы қазақ тарихы үшін өте құнды дерек. Мұнда тарихи география, Орталық Азияны сол заманда мекендеген тайпалар, өте күрделі, шиеленіскен саяси уақиғалар туралы деректер бар.
Өтеміс қажы ибн Маулана Мұхаммед Дост – ХҮІ ғасырдың екінші жартысында өмір сүрген тарихшы, атақты “Шыңғыснаманың” авторы. Хорезмдегі Шайбани әулетіне қызмет еткенақсүйектер отбасынан шыққан. Елбарыс ханның(1512 – 1525) сарайында қызмет еткен. Өкініштісі шығарма ғасырлар бойы ғылыми айналымға кірмеген. Алғаш рет Еуропа ғылымына В.В. Бартольд арқылы белгілі болды. Кейін қазақ тарихшылары В.П. Юдин, К.А. Пищулина Өтеміс қажы материалдарын өз еңбектерінде пайдаланды. Өтеміс қажы шығармаларының зерттеумен Е.Ф. Коль, А.З. Уәлиди Тоған, М.Кафали, Д.Девиз, т.б. айналысты.
«Мәдени мұра» бағдарламасына сәйкес 2010 жылы «Қазақстан тарихы туралы түркі деректемелері» атты кітаптың бірінші томына аталмыш шығарма факсимиле, транскрипция және мәтіннамалық ескертулерімен кірді. Зерттеу мақаласын В. П. Юдин жазды. Осы жерде кітаптың қолжазбасын тауып, аударып, баспаға дайындаған Вениамин Петрұлы Юдин (1928–1983жж.) туралы бірер сөз. 1950 жылы Мәскеу шығыстану институтын бітіргеннен кейін Қазақтың Абай атындағы мемлекеттік педагогикалық институтында ұстаздық етеді. 1961 жылы ол толығымен Шоқан Уәлиханов атындағы тарих, этнография және археология институтына ғылыми жұмысқа ауысады. Осы жерде ол 80–нен аса ғылыми еңбек жазған. Бірақ оның ғалым ретінде атын шығарған Өтеміс қажының «Шыңғыснамасы». Ол көзі тірісінде кітапты баспаға дайындап үлгірді, ал бұл жұмысты аяғына дейін жеткізген оның жұбайы Ю.Г.Баранова.
Кітап Өтеміс Қажы ибн Маулана Мұхаммед Достының XVI ғасырда жазған түркі тілдес тарихи "Шыңғыснаме" шығармасының қазақ тіліндегі алғашқы басылымы болып табылады. Дешті Қыпшақ, көшпенділерінің XIV ғасырдағы саяси тарихы, әлеуметтік–экономикалық өмірі туралы баяндайтын басылым Қазақстанның, Орталық Азияның, Еділ бойы мен Сібірдің ортағасырлық тарихының деректану саласына қомақты үлес болып қосылады.
Шығарманың негізгі дерегі – халықтың ауыз әдебиеті. Шыңғысхан, оның ұрпақтары, оның жасаған жорықтары халық есінде тарихи әңгіме, жыр, дастан, мақал–мәтел ретінде қалған. Осыларды жинап, жинақтап, іріктеп және талдап автор өз керегіне жаратқан. Ол өзі жазған уақиғалардан 300 жыл кейін өмір сүрген. Сондықтан ол бізге қарағанда зерттеу объктісіне жақындау. Өтеміс бабамыздың өмір сүрген уақыты аласапыран заман болатын. Дешті қыпшақ даласында төрелердің бірнеше саяси партиялары билік үшін талас үстінде еді. Шибан әулеті мен Тоқа Темір ұрпақтарының таққа таласы көшпелі қоғамда тұрақсыздық туғызды. Сондықтан кітаптағы Шыңғыс тұқымының қоғамдық–саяси, әлеуметтік–құқықтық, моральді–этикалық құндылықтарының практикалық маңызы аса зор еді.
Өтеміс қажы Орталық Азияны көп аралаған адам. Көп білетін адамдармен кездескен, шежіре жинаған, халықтың ауыз әдебетімен мұқият танысқан. Ол былай деп жазады: «Поскольку у меня было желание надлежащим образом знать об их (ханов Золтой Орды) обстоятельствах, по этой причине отправлялся к тем, о ком говорили, что такойто старый человек хорошо знает предания,и расспрашивал [его] и устанавливал истину, и, взвесив на весах разума, приемлемое сохранял в памяти, а неприемлемое отвергал». Осы сөздерге зер салсаңыз ол қолына түскеннің барлығын дерек ретінде пайдаланбаған. Яғни ол деректерді сынау әдістерін де меңгерген. 
Шығармамен мұқият танысқанымызда оның жазбаша деректерді де пайдаланғандығына көз жеткіземіз. Мысалы ол 1557–1558 жылдары Хулагу хан мен Берке ханның әскерлері кездескен уақиғасын баяндағанда Дост сұлтанның Хроникасы мен Дафтарын пайдаландым дейді.
Шыңғыснамада орта ғасырдың соңындағы Қазақстан жеріндегі көптеген оқиғалардың жауабын табамыз. Алтын Орда мемлекетінің саяси құрылысы, халқының этникалық құрамы, шаруашылығы және мәдениеті жөнінде бірталай мәліметтерді кездестіреміз. Кітапта ХΙΙΙ–ХΙV ғасырлардағы уақиғалар баяндалады. Бұл уақыт шамасы Бату мен Тоқтамыс хандар билеген тұс. Егер бұл кезең қазақ тарихында аз зерттелген болса, әлбетте Өтеміс ғұламаның еңбегінің құндылығы өте жоғары екендігі талас тудырмайды.
Кітап кіріспеден және тоғыз тараудан тұрады. Кіріспесі шағын ғана. Қалған тарауларында Алтын Орданың Шыңғыс, Иджан, Саин, Шибан, Берке, Момук–Темір, Токтага, Өзбек, Жәнібек, Бердібек атты хандарына арналған. Кітап Тоқтамыс оғыланның Алтын Орда тағына отыруымен аяқталады.
Автор хандар жөнінде баяндай келе сол заман қоғамындағы әлеуметтік жағдайға, хан билігі мен жергілікті халық арасындағы қатынастар жөнінде мәлімет береді.
Шибан ханның 1234–1238, 1238–1240 жылдардағы Русь, Крым, Еуропа жерлеріндегі жорықтары кезіндегі жер аттарына көңіл бөледі. Біз бұл жерде қазіргі Қырым, Украина жеріндегі тайпалар, поляк, венгр халқы туралы қызғылықты материалдарды кездестіреміз.
Кітаптың «Монғолдардың соғыс өнері» туралы бөлімінде 1238 жылы Шибанның Қырым жорығы кезініндегі соғыс тактикасына тоқталады. «Бір кезде ол өз әскеріне қолдарыңа не түссе соны алып бір–біріне соғып, кеш уақытынан таң атқанша дыбыс шығарыңдар деп бұйырды» – деп жазады. Осылайша он күн бойы қоршауға алынған қала халқын ашқай–шумен мазасын кетірген. Осы уақытта монғол әскері қала қамалының төрт жағын ішіне қарай үңгір қазған. Өтемістің айтуынша қазындының орыны осы күнге дейін бар көрінеді.
Өтеміс қажы Теңіз–Бұғаның Сыр бойында әкесінің басын көтергенде Жошы ұрпақтарын пайдаланғаны жөніндегі деректерді көрсетеді. «Очень наглым и злым человеком был этот Тенгиз–Буга. Жестоко истязал и унижал он огланов этих, что были из потомства государей его. Например, когда решил он возвести мавзолей над отцом своим Джир–Кутлы, то заявил: «Быть им строителями – и всю работу по [возведению] мавзолея поручил им, никого больше не привлекая. Даже воду подносить, кирпичи делать и поносить их приходилось им. Много мук приняли они: у одних спина превратилась в рану, у других грудь, у третьих были истерзаны ноги. [Так] рассказывают. А впрочем, Аллах лучше ведает!»,- деп жазады.
Жоғарыда айтылғандарды қортындылай келе Шыңғыснаманың тарихи шығарма ретінде шоқтығы биік, пайдаланған деректері шынайы, оның авторы тарих жазу әдістерін меңгерген деп айта аламыз. Ол пайдаланған деректер біз үшін таптырмайтын материалдар. Ауызша деректерді топтап, олардың деректемелік мүмкіншіліктерін айқындайтын уақыт жетті. Шыңғыснамадағы көптеген тарихи фактілер басқа да деректерде көрініс тауып отыр. Сондықтан да «ауызша тарихнамаға» ғылыми процессте орын беретін күн туған сияқты.
XVI ғасырдың екінші жартысында авторы белгісіз «Тазкира–йи Ходжа Мухаммад Шариф» («Ходжа Мухаммад Шарифтің ғұмырнамасы») деп аталатына биографиялық шығарма жазылды. Кітаптың атында көрсетілгендей Сайрамда дүниеге келген, ислам дінінің сопылық бағытын ұстанған, Самарқандта білім алып Қашқар қаласында Сәтүк Боғрахан мазары жанында қызмет істеген Ходжа Мухаммад Шарифке арналған. Еңбектің авторы оның өзі болуы да мүмкін. 1656–1666 жылдар шамасында қайтыс болған.
«Тазкира» күнделікті тұрмысты баяндайтын шығармалар қатарында. Екі бөлімнен тұратын шығарма сопылық рухты дәріптеуге, насихаттауға арналады. Екінші бөлімінде сол замандағы тарихи уақиғалар баяндалады. Шағатай әулетіне жататын Абд ар–Рашид–ханның баласы Абд аль–Латифтің қырғыздар мен қазақтарға жорығы, оның қазақ хандары қолынан қаза болуы жөнінде мәліметтер бар.
Келесі бір шығарманың авторы ақын әрі ғалым Мухаммад Салих. Оның жазған «Шайбани–наме» («Шайбан туралы кітап») ХҮІ ғасырдың алғашқы ширегінде Шығыс Дешті Қыпшақ пен Мәуренахр жерлеріндегі саяси уақиғаларға арналады. Кітапта Шибан әулетінің билікке таласы, олардың Жәнібек пен Керей, Бұрындық пен Қасым хандармен арақатынасы, Сыр бойындағы қалалар үшін күрес туралы мәліметтер бар. Сонымен қатар Орталық Азияның географиялық атаулары, көшпенді өзбектердің мемлекеттік, саяси және әлеуметтік–шаруашылық құрылымы, түркі–моңғол тайпалары жөніндегі деректерді кездестіреміз.
Шайбани ханның өзі де «Таварих–и гузида–йи нусрат–наме» (Избранные истории книги побед) деп аталатын тарихи шығарманың авторы болған сияқты. Монғолияда, Дешті Қыпшақта, Орталық Азияда, ел басқарған Шыңғыс тұқымының тарихы баяндалады. Мұнда Шибан хан жөнінде толық мәліметтер бар. Шығыс Дешті Қыпшақтағы саяси жағдай, Әбілхайыр ханның қазасы, Жәнібек пен Керейдің Жетісуға жорығы, Шибан ханның қазақ және моғол хандарымен қарым–қатынасы, көшпелі өзбек әскері туралы мәліметтері осы күнге дейін құндылығын жойған жоқ.
Қадыр Әлі Қосымұлы би (1530–1605 жылдары), 1602 жылы "Жылнамалар жинағы" атты қазақ тарихына қатысты пікір айтқан автор. Бұл – қазақ тілінде жазылған тұңғыш ғылыми еңбек. Туған жері – Сырдария бойы. Қадырғалидың ата–бабалары Қарахан әулеті билігінен бері үздіксіз хан сарайында қызмет етіп, ханның ақылшы–кеңесшісі, қол бастар батырлары болған. Оның өз атасы Темшік Шығай ханның батыры болса, әкесі Қосым бек лауазымын иеленген.
Ол қазақтың ұлы хандарының бірі Тәуекел сарайында қызмет етіп, ақылшы, кеңесшілік рөл атқарған. Араб, парсы тілдерін жақсы меңгергендіктен, асқан зор білімінің арқасында жасбекзадаларды оқытып, тәрбиелеген. Әсіресе оның үлкен үмітеткені – Оразмұхаммед сұлтан еді. Өзінің ғылыми еңбегінде бұл туралы былай дейді: "Менің аталарым Оразмұхаммед сұлтанның аталарына қызмет етті. Өзім Оразмұхаммедтің қасында болдым". 
Жас сұлтан Оразмұхаммедтің аңшылыққа құмар екенін, жылма–жыл ерте көктемде, күзде Ертіс, Тобыл бойын жағалап ит жүгіртіп, құс салатынын жансыздары арқылы біліп отырған. Сібірдегі орыс әкімдері 1588 жылы (патшаның тапсырмасы бойынша) аңдып жүріп, Тобыл алқабында қаршыға салып, көңіл көтеріп жүрген Оразмұхаммедті, Қадыр Әлі бастаған саятшы, нөкерлерімен қоса тұтқынға алады да, "аманат" ретінде Мәскеуге жөнелтеді. Орыс патшасы оларды жақсы қабылдайды, өз маңайында ұстайды. Ол1590–91 жылдары орыстардың шведтерге, Қырым хандығына қарсы жүргізген соғыстарына қатысады. 1592 жылы Ока өзені бойындағы Қасым хандығынан Оразмұхаммедке жер бөліп береді, 1600 жылы Борис Годунов оны Қасым ханы етіп тағайындаған. Қадыр Әлі бекбас уәзірлік қызметін атқарады.
Осы жерде Қадырғали өзінің атақты еңбегін жазады. Автор шығыс елдеріне, оның шаһарларына шолу жасап, қазақ сахарасын мекендеген жалайыр, арғын, қыпшақ, қаңлы, найман, қоңырат, керейіт, алшынт.б. түркі ру–тайпаларына тарихи анықтама берді. Ол Рашид ад–Диннің парсы тіліндегі "Жамиат–тауарих" шежіре кітабына сүйене отырып, Шыңғысхан әулеті және оның өзі жайында аса мол деректер келтіреді, қазақ хандарының өмірбаянына тоқталады. Онда қазақ жері, оның қалалары, ХIII–ХVӀ ғ. аралығындағы қазақ жеріндегі оқиғалар, қазақ хандарының ішкі–сыртқы жағдайлары, әлеуметтік топтар және қазақ жерін мекендеген ежелгі рулар бірлестігі жайында деректер бар.
"Жылнамалар жинағының" жалғыз көшірме данасын Қазан Университеті кітапханасына татар ғалымы И.Халфин тапсырған екен. Сол көшірмені шығыс қолжазбалар жинағына бастырғанда профессор И.Н.Березин былай деп алғы сөз жазыпты: "Біз шығармаға қандай ат берілгенін білмейміз, бірақ кітаптың негізгі бөлігі Рашид ад–Диннің әйгілі туындысының қысқаша аудармасынан тұрғандықтан, біз оның атын да қолжазбамызға бере аламыз". 
«Жылнамалар жинағы» – орта ғасырдағы қазақ тілінде жазылған тұңғыш тарихи шығармалардың бірі. Мұнда қазақ хандығының Х ғасырдың басынан бергі ішкі–сыртқы жағдайлары, қазақ тайпаларының халық болып қалыптасуы, оның халықаралық жағдайлары, хандардың және олардың төңірегіндегі түрлі әлеуметтік топтардың саяси ахуалдары жөнінде аса құнды мәліметтер берілген. Еңбек үш бөлімнен тұрады: Борис Годунов билігін бейнелеу; Рашид ад–Диннің «Джами ат–Тауарих» атты еңбегінің қысқаша аудармасы; Орыс ханның Оразмұхаммед сұлтанға дейінгі қысқаша аудармасы.
1603-1664 жылдар аралығында өмір сүрген Әбілғазы хан «Шаджара-йи-тюрк», «Түркілер шежіресі», «Щаджара–йи таракима» («Түркімен шежіресі»), деп аталатын екі шығарманың авторы. Ол Үргеніште туған. Әртүрлі саяси шиеленіс нәтижесінде Бұхарада, Хорезмде, Ташкентте және қазақ даласында тұрды.1643 жылы Арал маңында хан атағына ие болды.
Түркілер шежіресінде Орталық Азиядағы мемлекеттердің саяси құрылысы, әлеуметтік–эканомикалық жағдайы, тарихы, этнографиясы және тарихи географиясы баяндалады. Көшпелі өзбек хандығы, Қазақстан мен Орталық Азиядағы Шибан әулеті, Маңғыт ордасы туралы бөлімдері өте қызғылықты оқылады. Моңғол ұлыстары мен Сібірдегі Көшім хан туралы да мәліметтер бар.


Бекіту сұрақтары
1. Әдебиеттің, мәдениеттің дамуына ислам діні қалай әсер етті?
2. Араб тарихшыларының тарихи дерекке көзқарасы қандай болды?
3. Негізгі, ірі еңбектер жазған тарихшыларды ата?
4. Жекеленген тарихи оқиғаларға байланысты қандай еңбектер жазылды?
5. Тархи баяндау тәсілімен жазылған шығармаларды ата?
6. Дидактикалық шығармалар?
7. Әулеттік хроника шығармаларының ерекшеліктері қандай?
8. Жергілікті тарихқа, қалалар мен провинция тарихына арналған қандай шығармаларды білесіз?
9. Әлем тарихына байланысты қандай туындылар жазылды?
 10. Араб тарихнамасындағы Ибн Халдун орыны?
11.Қазақ жеріндгі рухани әлеуетке ислам дінінің әсер
12.Әбунасыр әл–Фарабидің ислам әлеміндегі орыны.
13.Әбунасыр әл–Фарабидің көзқарасының қалыптасуына әсер еткен факторлар.
14.Махмұд Қашқаришығармасындғы түркі тайпларының рухани әлемі.
15.Жүсіп Баласағұни шығармасындғы тарихи ой–пікірлер
16.Алтын Орда тарихына байланысты парсы тілінде жазылған қандай шығарманы атар едіңіз?

Тарихнамалық деректер:
Абусеитова М.Х., Баранова Ю.Г. Письменные источники по истории и культуре Казахстана и Центральной Азии в XΙΙΙ – XVIII вв. Алматы: «Дайк–Пресс», 2005.
История Казахстана в персидских источниках. Алматы: «Дайк–Пресс», 2005.
История Казахстана в арабских источникахIX – XVI вв. В трех томах. Алматы: «Дайк–Пресс», 2005.
Қазақстан тарихы туралы түркі тілдес деректемелері. Бес томдық. Алматы: «Дайк–Пресс», 2005
История Казахстана в арабских источниках.В 3–х томах. Ал., Изд–во «Дайк–Пресс», 2005.
История Казахстана (с древнейших времен до наших дней ). В 4–х т. Т.1. Алматы,: «Атамура», 1996.с.31 – 44.
Прошлое Казахстанав источниках и материалах. Сборник 1. Под ред. Асфендиярова С.Д. Алматы, «Казакстан», 1997. – 383с.
Арабские источники о тюрках в раннее средневековье. Баку. Элм. 19









IV. ОРТА ҒАСЫРДАҒЫ ЕУРОПА ТАРИХИ 
САНАСЫНЫҢ ЕРЕКШЕЛІКТЕРІ

1.Орта ғасырлар, орта ғасыр (лат. medіum acvum) – адамзат тарихының ежелгі дүние мен жаңа тарих аралығындағы кезеңі. Орта ғасыр деген ұғымды 1453 жылы итальян тарихшы–гуманисі Флавио Бьондо, енгізіп, XVIII ғасырда бүкіл ғалымдар мойындады. Бұған дейін Петрарка ойлап тапқан, Рим империясының құлауымен Қайта өрлеу заманының арсын қамтитын кезеңді қараңғы–түнек ғасыры – темные века – деп атаған болатын. XV–XVI ғасырларда ғалымдар бұл кезеңді:
Орта ғасыр – Батыс Еуропада феодализмнің өмірге келіп, үстемдік құруы және ыдырай бастау дәуірі. КСРО кезіндегі тарихғылымында Орта ғасырғақұлиеленушіРим империясыныңкүйреуі (шарттытүрде 476 жылы) мен XVII ғасырдағыағылшынреволюциясынадейінгікезеңжатқызылды. БұлЕуропада он екіғасырғатеңуақыт. Орта ғасыр ұғымы тарих ғылымында Еуропа тарихын зерттегенде ғана пайдаланатын термин. Дегенмен, бұл ұғым дүние жүзінің басқа аймақтарының тарихына арналған еңбектерде де кездеседі. 
Соңғы кезде тарих ғылымында Орта ғасырдың басталуы арабтардың Еуропаға шабуылы басталған кез (VIII ғасырдың басы), ал аяқталуы –Константинопольдіңқұлауы (1453ж.), Американың ашылуы (1492ж.), Германияда реформация мен шаруалар соғысы (1525 ж.) деген әр түрлі пікірлер айтылуда.
ЮНЕСКОшығарған «История человечеств» деп аталатын энциклопедияда орта ғасыр ислам дінінің пайда болуынан басталады деп көрсетілген. Әлем ғалымдары әлі ортақ пікірге келе қойған жоқ. Біздің ойымызша бұл анықтама тек Европа тарихына ғана тән сияқты. Европаның тарихындағы орта ғасыр үшке бөлінеді;
Ерте орта ғасыр (V ғасырдың аяғы – XI ғасырдың ортасы);
Жоғарғы немесе классикалық (XI ғасырдың ортасы – XIV ғасырдың аяғы);
Соңғы орта ғасыр (XIV–XVI ғасырлар),
Француз «Анналдар мектебінің» өкілдері «ұзақ ортағасыр» деген ұғым кіргізді. Олар орта ғасырды XVIII ғасырдың аяғына дейін созды. Орта ғасыр тарихын зерттейтін ғылым медиевистика деп аталады. Орта ғасырдағы тарихи ой–пікір антика тарихнамасының заңды жалғасы. Қоғамдағы құбылыстар мен процесстердің негізгі себебтерін орта ғасырлық авторлар сол қоғамның әлеуметтік жағдайымен байланыстырады. Орта ғасырдағы тарихи шығармалар тақырыбы мен жанры жағынан әртүрлі еді. Бұған анналдар, хроникалар, өмірбаяндық шығармалар, кейбір зайырлы және діни қоғамдар тарихы және ақсүйектер әулеттерінің генеологиялық шығармалары кірді.
Агиографиялық шығармаларда да сол замаңдағы қоғам жөнінде көптеген мәліметтер алуға болады. Бұл шығармаларда тек қана әулие дәрежесіне дейін көтерілген жеке тұлғалардың өмірі туралы ғана емес, оның өмір сүрген уақыты, ортасы, мекені туралы мағлұматтар кездестіруге болады. 
Европа жұртында жыл сайын өмірден өткен ата – бабаларын еске алуға арналған кездесулер, жиындар жиі болып тұрған. Осындай литургиялық іс–шарада ұрпақтар сабақтастығы, өткен мен бүгінгінің арасындағы байланыс туралы ой – пікірлер айттылған. Міне осылардың барлығы әлеуметтік есті қалыптастырады. Әрине, бұл шығармаларды шынайы тарихи зерттеулер қатарына жатқызу дұрыс болмас еді.
Орта ғасырлық тарихшылар жаңа пайда болған христиан дінінің ықпалынан шыға алмады. Адамзат тарихының даму заңдылығы діни көзқарас тұрғысынан түсіндірді. Кесарийлық Евсевий христиан хронологиясының негізін қалады. ІІІ ғасырдың 60–жылдарында дүниеге келген. Христиан дінінің таратушыларын қуғынға ұшыратқан кезде Евсевий Палестина, Египет, Финикия жерлерінде қашып жүріп, ақырында түрмеге түседі. Өмірінің соңында Тир қаласында қоныстанып, 331-жылы 80 жасқа қараған шағында қайтыс болады.
Өте білімді адам болған. Ол жай ғана архивариус қызметін атқара жүріп, сол замандағы христиан әдебиетін жинастырған. Үлкен кітапхана жасайды. Сөйтіп ІҮ ғасырдың басында өзінің атақты «Хронографиясын» жазып шығарды. Бұл еңбектің латын және армян тілдеріндегі нұсқалары сақталған.
Бірінші бөлімінде көптеген көне халықтардың тарихы, оларды билеген патшалардың тізімі және билік құрған уақыты қысқаша түрде баяндалады. «Хронологиялық конондар» деп аталатын екінші бөлімінде Аврам туғанан 325 жылға дейінгі тарихи оқиғалардың синхронды таблицасы берілген. Неге ол тарихты Аврамнан бастайды десек, Библияның еврей тіліндегі нұсқасында тіршілік сол туғанан кейін басталды деп есептейді екен.
Еңбектің сипаты универсиалды, ол әрі тарихи әрі теологиялық болып саналады. Автор тарихи фактілерге сүйене отырып «Көне шарт» кітабының тарихилылығын дәлелдейді. Әлем тарихының шытырман оқиғаларын уақыт жағынан бір арнаға түсіруі Евсевийдің үлкен жаңалығы. Бұған дейінгі грек тарихнамасында оқиғаларды баяндағанда хронология мәселелеріне көңіл аударыла қоймайтын. Өйткені ертедегі Грекида ортақ күнтізбе болмады. Әрбір қала өз календарын пайдаланатын.
Аврелий Августин (354 –430) – көне рим философы, христиан теологы, 395 жылдан бастап Гиппон епископы. «Құдай қаласы туралы» енбегінде белгілі «ұғыну үшін сенемін, сену үшін ұғынамын» формуласын негіздейді. Кітапта адамзат тек екі қаланың ғана азаматы болуы мүмкін. Бірі–Құдай қаласы, екіншісі–Жер қаласы. Бірінші қала тұрғындары тек құдай заңымен өмір сүреді, ал екіншісінікі құдайдан бас тартқан өр көкірек адамдар орнатқан заңға бағынады. Қалалардың қай мемлекеттекі екендігі айтылмайды. Қалалардың азаматтарының айырмашылығы олардың ішкі қасиеттерінде. Ертеңгі келесі өмірде құдай алдына барғанда әр адам өз ісіне жауап береді. Қай қалада өмір сүру әр адамның өзіне байланысты. Құдай екі қаланың да тұрғындарын бақылап отыр. Әр адамның тағдыры кесулі. Міне осы тұжырым келешекте христиан дінінің кальванизм бағытына негіз болды.
Кітап Римді вестготтар жаулап алғаннан кейін 413–427 жылдары жазылды. Бұл оқиға Августинге үлкен әсер етті. Мемлекеттік құрылыс тұрақсыз дейді автор, ал рухани жағынан берік адамдар бірлестігі мәңгілік. Мемлекеттік құрылым да құдайдың құдіретімен ел ішінде тәртіп сақтау үшін орнайды. Сондықтан адамдар заңды орындауға міндетті. Авугустиннің екінші көтерген мәселесі құдайға сенбейтіндермен күрес. Ол шіркеудің еретиктерге қарсы қуғын–сүргін саясатын негіздеуге тырысады.
Қорыта айтқанда, Аврелий Августин «Құдай қаласы жөнінде» өз шығармасында қарама – қарсы екі әлемнің: Аспан қаласы мен Жер қаласының күресіне арналған. Библияда негізделген адамзат тарихының моделін одан әрі дамыта отыра Ол қоғамның дамуы табиғаттан тыс, тылсым күште деген тұжырымға келеді. Яғни, адамның өмірі, оның қоғамдағы қызметі бір құдайдың қолында. Жалпы тарих дегеніміз – жақсылық пен жамандықтың, діншілдер мен күнәқорлар арасындағы күрес. Августин және оның жақтастары тарихтың жетер шегі бар деп есептеді. Күнәқорлар жеңілген күні тарих та өз мақсатына жетеді.
Павл Орозий жазған «Пұтқа табынушыларға қарсы тарих» шығарма тек христиан мәдениетінің алғашқы дәуірінің аса көрнекті ескерткіші ғана емес сонымен қатар орта ғасырдағы Европа тарихнамасының баға жетпес еңбектерінің бірі. Шығарманың 300 жақын қолжазбалары бар. Ол латын христиан хроникасының негізі қалады. Одан кейін өмір сүрген тарихшылардың оны еңбегіне сілтеме жасамағандары кемде кем. Х ғасырда Кордово халифының тапсырмасы бойынша шығарма араб тіліне де аударылды.
Орозидің өмірбаяны жөнінде мәлімет өте аз. Шамамен ІҮ ғасырдың аяғы Ү ғасырдың басында өмір сүрген сияқты. Тіпті оның туған жері, нәсілі туралы да дерек жоқ. Белгілісі ол 414 жылы Испаниядан Солтүстік Африкаға келгендігі. Осы жерге келгеннен кейін ол Августинге оқушы болады. Жоғарыда аталған трактатты соның тапсырмасы бойнша жазған сияқты. Себебі, ол өз шығармасында ұстазының концепциясын одан әрі тереңдете дәләлдеуге тырысады.
Адамзаттың христиан діні пайда болғанға дейінгі өмірін қайғы–қасіретке толы екендігін толғана баяндайды. Еңбек діндарлар арасында кең қолдауға ие болды. Тарихи процесске христиандық көзқарас тұрғысында жазылған бұл шығарма оны авторының беделін жоғары көтерді. Шығарма жеті кітаптан, екі бөліктен тұрады. Хорографиялық (география ғылымының әр жердің ерекшелігін сипаттайтын бөлімі) сипаттама берілген еңбек Жерорта теңізінің айналасын мекендеген халықтардың Римнің пайда болғанынан б.з.416 жылына дейінгі аралықтағы тарихына тоқталады.
Орозий шығармасы кейінен дәл осындай еңбектердің пайда болуына түрткі болды. ІХ ғасырдың аяғында король Альфред жасаған шығарманың англосаксон нұсқасы жарық көрді. Бұл хорографиялық жанрдың жаңа дәуірі еді. Альфред кітапты дәлме дәл аударуға тырысқан жоқ. Ол еңбектің біраз жерін қысқартып, тек оның қысқаша мазмұнын берді.
Сонымен, орта ғасырдың алғашқы дәуірінде тарихтанудың христиандық концепциясы қалыптасты. Егер көне гректер тарихтың басы да аяғы да жоқ, ол бір қайталанып келетін дөңгеленген дүние десе, христиан тарихшылары ол түзу бір жолмен дамиды деп дәлелдеді. Оның басы бар, белгілі бір мақсатқа жету үшін алға жылжиды.
Мұндай концепция провиденциализм деп аталды. Орыстың провидение деген сөзі (аударғанда – алдын–ала көре білетіндік; болжағыштық; жазмыш; жасаған; көрегендік; құдірет; құдіретті күш; тағдыр; хақтағала)
Бұл концепция бойынша тарих Адам пайда болған уақыттан басталады. Ол бақтың ішінде жүріп Еваны кездестіреді, екеуі алма жеп, күнә жасайды. Міне содан бастап адамзат күнәдан арылу жолына түседі. Бұл ұзақ жол. Алда қатаң сот. Тарихи процесс барысын құдайдың өзі бақылап отырады. Жоғарыда айтылған Августин мұны Құдай қаласы мен Жер қаласы арасындағы ұзаққа созылған күрес дейді. Түбі, Құдай қаласының тұрғындары жеңіске жетеді, өйткені тарихтың жолын құдай өзі күні бұрын белгілеп қойған.
Концепция бойынша адамзат тарихы алты кезеңге бөлінеді: 1. Адамнан бастап топан су қаптағанға дейін, 2. Нойдан Авраамға дейін, 3.Авраамнан Давидқа дейін,4. Давидтан оның Вавилон тұтқынына түскенге дейін, 5.Вавилон тұтқынынан Христостың туғанына дейін, 6. Христостың бірінші және екінші өмірге келу арасы.
2. Еуропа тарихнамасының гуманистік дәуірі
К.Маркс капиталистік қарым–қатынастардың пайда болуын ХVI ғасырдан бастайды. Бірақ Европа елдеріңде оның алғашқы көрінестері ХІV ғасырдың соңғы мен ХV ғасырдың басында біліне бастаған болатын.
Жаңа пайда болған товарлы–ақша қатынасы қоғамды түбегейлі өзгертті. Географиялық ашулар жаңа елдерді, жаңа жерлерді тану мүмкіндігін туғызды. Ғылымның, техниканың дамуы Европа экономикасын жаңа биік деңгейге көтерді. Қоғамдағы жеке тұлғаның білім дәрежесі кеңейді. Адамның әрекеті бөгде бір күшке байланысты емес, оның өзінің қолында екендігі белгілі болды. Жаңа тап буржуазия пайда болды. Осындай жағдайда қайта өрлеу мәдениеті пайда болып, бүкіл әлемді таң қалдырды. ХVI ғасырдың басында мәдени дамудың ең жоғарғы белгісі кітап шығару өнері пайда болды. 250–ге жақын кітап басу орталығы 40 000 кітап басып шығарды. Антика ақындарының, ғалымдарының еңбектері мыңдаған данамен жарық көріп Европаның түкпір–түкпіріне тарады. Кітап оқу адамдардың күнделікті дағдысына айналды. Сауаттылар қатары көбейді.
Гумани́зм (лат.Humanitas– адамгершілік, humanus – адамша,), Философиялық көзқарас. Қоғамның негізгі құндылығы–ол адам. Сондықтан ол бас бостандығына, бахытты болуына, өзінің қабілетін дамытуға құқылы.
Америка зерттушісі Уоррен Аллен Смит (Warren Allen Smith) бірнеше түсінігіне тоқталады: 
*гуманизм – ұғым, негізгі объктісі адам. 
*көне гуманизм – Аристотель, Демокрит, Эпикур, Лукреций, Перикл, Протагор және Сократұстанымдары.
*классикалық гуманизм – Қайта өрлеу гуманизмі Бэкон, Боккаччо, Эразм Роттердамский, Монтень, Томас Мор және Петрарка;
*теистік гуманизм – діни ұғым. Адам өзін өзі құтқару үшін құдайдың көмегіне жүгінуі қажет.
*атеистік гуманизм – Жан–Поль Сартра және басқалардың ұғымы.;
*коммунистік гуманизм – Карл Маркс нағыз гуманист әрі натуралист еді деп сенетін Фидель Кастро сияқты коммунистердің үғымы.
*натуралистік (немесе ғылыми) гуманизм - Қазіргі замандағы ғылымда қалыптасқан адамның өзін–өзі жетілдіруі туралы эклектикалық ұғымдар жиынтығы..
Цицерон «Адам қабілетінің жұмсақтық пен адамгершілікті негізге ала отырып қалыптастырған мәдени және адами дамуындағы ең жоғарғы құндылығы» деген түсініктеме береді. Ал Халқаралық гуманистік және этика одағының Жарғысында - «Гуманизм дегеніміз демократия мен этикаға негізделген адамзат өмірінің ұстанымы. Әрбір адам өз өмірінің мәні мен түрін айқындауға құқылы» деп жазылған. Америка гуманистерінің ассоциациясы «Гуманизм дегеніміз – прогрессивті өмір ұстанымы. Әрбір адам жоғарғы күштің көмегінсіз өзінің қабілетін дамытып, қоғамға өз үлесін қосуға міндетті» дейді.
Гуманистер адамның қоғамдағы рөліне жаңа көзқарас қалыптастырды. Адам барлық қызығын, рахатын осы өмірде көруі қажет. Әрбір адамның бақыты өз қолында. Сөйтіп қоғам дамуының теологиялық, концепциясынан бас тартқан гуманистер жаңа пайда болған буржуазия табының идеологиясына айналды.
Жаңа қоғамдық ой–пікірдің қалыптасуы ғылымның, оның ішінде тарих ғылымының өзгеруіне әкеліп соқты. Гуманистік тарихнама діни көзқарастан бастартып, ғылымның алдына жаңа проблемалар қойды. Гуманистер саясат адам әрекетінің ең жоғарғы формасы деп есептеді. Сондықтан оның тарихын зерттеу ғылының мәртебелі міндеті болып саналды.
Тарих қойнауына кеткен қоғамдардың саяси жүйесін, олардың жүргізген соғыстары егжегей–тегжейлі түрде зерттелді. Сөйтіп саяси тарих ғылымы пайда болды. Гуманистер шаруашылық, әлеуметтік мәселерге онша көп мән бермеді. Қоғамның горизанталды дамып прогреске ұмтылуын олар түсінбеді. Адамзат мемлекеттік түрдің бірнешеуін біледі, солар уақыт өткен сайын бірін–бірі ауыстырып отырады деп есептейді. Мұны қоғам дамуының циклдік формасы деп атайды.
Антика дәуірінің белгілі тұлғаларына арналған тарихи – мәдени шығармалар пайда болды. Солардың бірі Европа әдебиетінің классигі Франческо Петрарка (1304 – 1374). Оның 1337 жылдар шамасында жазылған «Белгілі тұлғалар туралы» деген латын тіліндегі шығармасында ол Рим тарихын белгілі тұлғалардың өмірбаяны арқылы баяндайды. Ромулдан бастап Цезарьға дейін өмір сүрген Римнің саяси қайраткерлерінің тарихтағы орнына ерекше, тым жоғары баға бере отырып, өз заманының саясаткерлерімен салыстырады.
Келесі бір итальяндық классик – жазушы Джованни Бокаччо (1313 – 1375) «Даңқты әйелдер туралы» деген еңбегі антика дәуірінде өмір сүрген әйелдер туралы қысқаша анекдот тәріздес әңгімелерден құралады. 
ХV–ХVІ ғасырда тарихи шығармалар көбейді. Тарихи шығарманы жазу әдістеріне арналған зерттеулер пайда болды. Саясатпен тиімді айналысу үшін саясаттың тарихымен танысу қажеттілігі түсінігі пайда болды. Тарихтан сабақ алу, тарихпен келешек ұрпақты тәрбиелеу жолға қойылды.
Дегенмен тарих жеке ғылым болып қалыптаспады. Ол көркем шығарманың бір бағыты болып қала берді. Ол университеттерде арнаулы пән ретінде оқытылмады. Гуманистердің кіргізген бір жаңалығы – деректерді талдау, оларды кеңінен пайдалану. Ғалымдар арасында «ad fontеs» (деректерге көңіл аудар) ұраны пайда болды. Тарихтаың даму деңгейі қоғам дамуының деңгейіне сәйкес болды. Олар түгелдей, біржолата схоластикалық – діни көзқарастан арыла алмады. Зерттелген тақырыптары да бір шеңберде болды. Олар тек саясат, соғыс, жеке бір тұлғалардың тарихынан аса алмады.
Ал енді Европаның жекелген елдеріндегі тарих ғылымының даму дәрежесіне тоқталайық.

3. Италия тарихнамасының «саяси–риторикалық» мектебі.
Гуманистік тарихнама аясында Италияда тарихшылардың бірнеше мектебі қалыптасты. Соның бірі Флоренция гуманисі Леонардо Бруни негізін қалаған «саяси–риторикалық» мектебі. Ол заманда тарихшылар әрі философиямен, әрі әдебиетпен, әрі саясатпен де айналысты. Көпшілігі саясаткерлер еді. Елдің әрбір азаматы Флоренция қаласының нағыз патриоты болып қана қоймай, ол бүкіл ісімен, қызметімен туған қаласының беделін, абырой–атағын көтеруге міндетті болды. Осындай пиғылдағы тарихшылар ойы аталған мектеп айналасында топтасты.
Леонардо Бруни (1370–1444) 12 томдық «Флоренция тарихы» атты еңбек жазды. Кітапта Флоренция қаласының пайда болған уақытынан бастап 1404 жылға дейінгі тарихы баяндалады. Автор Флоренция республикасын ертедегі Рим республикасының заңды мұргері, оның демократиялық дәстүрлерінің жалғасы деп есептейді. Ол Флоренция қаласының бай бюргерлік (пополондар) топтарына қарап, 1378 жылы кедей топтардың Чомпи көтерілісін де жақтамайды. Ол қаладағы орта топтың мүддесін көздейді.
Тарихшы ретінде Л.Бруни ортағасырлық дәстүрлерден толығымен бас тартып. Рим империясының құлауынан басталатын ұзын–сонар тарихи кезеңді ол «орта ғасыр» деп атауды ұсынды. Ол тарихи процесске саясат тұрғысынан қарайды. Сондықтан ол зерттеуші ретінде объективті емес. Антикалық авторларға еліктеп өз шығармаларында риторикалық әдістерге ұрынады. Сондықтан ол тарихи оқиғаларды драмаға айналдырып, тарихи тұлғаларды асыра мадақтайды. Л.Бруни өзінің эмоционалдық шығармаларында экономикалық әлеуметтік мәселелерге мән бермейді.
Мемлекетті басқаруда өткен замандардың тәжірибесін пайдалану Никколло Макиавеллидің (1469 – 1527) «Государь» атты еңбегінде айқын көрініс тапты. Белгілі гуманист, саяси–ойшыл, тарихшы. Флоренция республикасының әр–түрлі басшылық қызметтерін атқарған. Кейде елшілік миссиясын басқарып, Европаның көптеген елдерінде болып, олардың саяси өміріне белсене түрде қатынасқан саясаткер. Республика құлағаннан кейін ол өзінің поместьесінде ғылыми жұмыспен айналысты. 
Н.Макиавелли қоғамдағы орта таптың идеологы. Өз шығармаларында елдегі экономикалық және саяси тұрақтылықты қалады. Оның пікірінше Италия бір орталыққа бағынған қуатты елге айналуы үшін, ел ішінде тұрақтылық болуы қажет. Мұны тек қана күшті монарх қана жүзеге асыруы мүмкін. Саяси көзқарас жағынан республикашыл болса да, осындай пікір айтуға ол мәжбүр болды. Жоғарыда айтылған шығармада елдегі аумалы–төкпелі заманда қатаң тәртіптің қажеттілігін айта келіп, мемлекет басшысына шексіз билік берудің қажеттілігін дәлелдейді.
Сол 1513 жылы ол өзінің «Рассуждение по поводу первых десятых книг Тита – и Ливия» деп аталатын жартылай, саяси жартылай тарихи екінші еңбегін жариялайды. Бұл кітапта ол ел басқарудың республикалық түрінің қырымен сырына, оның саяси институттарына тоқталады.
1520 жылы «Какструччо Кастриканидің өмірі» деп аталатын ғұмырнамалық шығармасында саяси көзқарасын өзгертіп, ел басқарудың монархиялық, автократты түрін мадақтайды. 1520–1526 жылдар аралығында ол өзінің негізгі шығармасы, оның атын шығарған еңбегі «Флоренция тарихын» оқырман қолына тигізді. Мұнда ол өзінің мұратына айналған мемлекет басқарудың республикалық формасының Флоренция тарихында өміршен болмауының себептеріне талдау жасады. Аз ғана уақыт өмір сүрген Флоренция республикасы елдегі ішкі және сыртқы қайшылықтарының нәтижесінде тарих қойнауына кетті. 
Европа тарихнамасында Н.Макиавелли қоғамдағы әлеуметтік теңсіздіктің әлеуметтік соғысқа әкеліп соғатындығын алғаш түсінген тарихшы. Мемлекет басқарудың формалардың ауысуын Макиавелли тарихи процестің дамуындағы екінші заңдылық деп есептейді. Басқару жүйесінің мына төмендегі схемасы Монархия ˃ аристократия ˃ республика ˃ аралас түрі ˃ қайтадан монархия – Макиавелли шығармасының негізі. Бір формадан екіншіге ауысуы саяси зорлықпен аяқталатын саяси күрестің нәтижесі.
Н.Макиавелли тарихтағы көне дәуірді орта ғасыр ауыстыратындығы көзі жетті. Ол бұл терминдерді пайдаланбаса да екі дәуірдің ерекшеліктеріне тоқталды. Рим империясынң құлап, оған варвар патшаларының басып кіруінің негізгі себептерін христиан дінінің пайда болуымен байланыстырды. Италияның бытыранқылығын Рим папаларының сол саясатының нәтижесі екендігін дәлелдейді.
Флоренциядағы саяси күрестің негізгі белестеріне тоқтала отырып, Н.Макиавелли оған сипаттама берді. Бірінші кезеңде аристократтар өз ішінде күрессе, келесі белесінде халық (пополон) пен аристократия арасында, ал енді соңында пополондар мен плебейлер арасында қым–қиғаш қарама–қайшылықтар болып, соңы көтеріліске ұласты. Автордың пікірінше саяси күрестің циклдық қайталануында жеке бір тұлғаның әрекетіне байланысты емес, ол тарихи заңдылықтың көрінісі. Макиавеллидің тарихи концепциясына қорытынды жасау, белгілі бір тарихи құбылысқа баға беру тән. Гуманистік бағыттағы тарихшылардың ішінде ол өзінің ғылымилығымен ерекшеленеді. 
Ал енді оның кемшіліктеріне келетін болсақ, біріншіден оның деректер корпусының жұтандығы. Екіншіден сол замандағы тарих ғылымына тән деректерді ешбір талдаусыз, сол күнінде пайдалану. Автор тарихтағы жеке бір тұлғаның роліне аса бір мән береді. Бұл оның үшінші кемшілігі деп ойлаймыз. 
Макиавеллидің тарих ғылымында алатын орыны ерекше. Ол өз заманының ғылымының дамуына үлкен үлес қосқан, өзінен кейінгі тарихшыларға үлгі болған ғалым.
Ортағасырлық тарихнамада «деректемелік сын» түсінігі пайда болды. Мұнын авторы италия гуманисті Лоренцо Валла (1407 – 1457). Оның 1440 жылы жазылған «Константин сыйының түп нұсқасы туралы трактат» – атты еңбегінде кез–келген тарихи дерекке сын көзбен қарау қажеттілігі дәлелденді. Автордың сын тезіне салған құжаты император Константиннің епископы Сильвесторға Рим папасы лауазымың беру туралы Грамотасы. Осы құжаттың негізінде Рим империясының орталығы жаңадан негізі қаланған Константинополь қаласына көшірілді. Заманында осы құжаттың заңдылығына күмән тудырғандар көп болды. Бұлардың арасында тарихшылар да саясаткерлер де болған.
XVI ғасырдың орта шенінде Европа тарихнамасында жаңа сарын пайда болды. Қоғамдағы түбірлі бетбұрысқа байланысты жаңа тарихи сана қалыптасты. 
Француз заңгері, абсолютті монархияны жақтаушы Жан Боден тарихтың мәртебесіне жаңа түсінік берді. Қоғамды басқарудың тиімді түрлерін таңдауда әлем тарихының үздік тәжірибесін пайдалану қажеттілігін дәлелдеді. Жан Боден тарих ғылымының өзіне тән тану әдістері бар екендігін айтты. «Тарихты оқып – тану әдістері», «Мемлекет туралы алты хат» еңбектерінде тарихшының негізгі міндеттеріне тоқталды. Автор тарихшы алдымен тарихи фактінің шынайлығын анықтауы қажет. Ол тарихи фактілерді табиғат фактілермен салыстыруы. Табиғат фактілері қандай шынайы болса, тарихи фактілерде сондай объективті болуы қажет. Тарихи фактілерді іріктеу барысындағы зерттеушілер кездесетін қиындықтарды ескертеді. Деректерді салыстыра отыра сын тезіне салуды ұсынады. Тарихшының өткен уақиғаға, тарихи тұлғаларға баға беру құқығына күмәнмен қарайды. Ол тарихтың өз ішінде объективті зандылығы бар деген ойды білдіреді. Әрбір елдің географиялық жағдайы сол ел халқының психикасына, оның тарихи тағдырына әсер ететіндігін көрсетті. Жан Боден әр халықтың алға қарай даму мүмкіншілігін жоққа шығармайды. 
Тарих ғылымының қоғам дамуындағы ролі жөнінде 1572 жылы «Тарих жөніндегі он диалог» атты еңбек жазған Франческо Патриций (1529–1927). Оның тарихи көзқарасына тоқталайық. Тарих дегеніміз адамзаттың басынан өткен тәжірибелердің жиынтығы емес. Тарихтың негізгі мақсаты – ақиқатты тану, негізгі міндеті – кез–келген тарихи уақиғаның болғандығын анықтау. Дегенмен тарихи уақиғаның ақиқатың толық тану мүмкін емес. Франческо Петриций деректерге сын көзбен қарауды ұсынды. Өткен заманды зерттей отыра тарихшы, сол уақиғаны көрген адамдардың айтқандарын ғана пайдалану керек.
Ол философия мен тарих ғылымдарын салыстыра отырып, тарих тек фактілерге ғана жүгінетін ғылым дейді. Тарихтың негізгі объектісі – бүгінгі күннің шындығы. Тарих – өткен заман туралы әңгіме емес. Тарих естелік, болып өткен уақиғаның құжатқа негізделген ақиқаты. Міне, Патрицийдің тарих ғылымына көзқарасы осындай.
Сонымен қорытынды жасайтын болсақ гуманистік тарихнаманың негізгі жаңалығы төмендегідей:
1. Билік басына келген саяси партияалар, әлеуметтік топтар арсындағы күрес тарихи процесстің қозғаушы күші. Олар тарихтың даму заңдылығымен жалпы заңдылықпен байланыстыруға тырысты.
2. Филология ғылымының жетістіктерін пайдалана отырып, олар тарихи деректерді жүйелі түрде талдау жұмыстарының жүргізілуін талап етті. Тарихи құжаттарды жинақтап бастыруға көңіл аударылды. Осыған байланысты Қосалқы тарихи пәндер пайда болды
3. Тарихи процессті кезеңдеудің жаңа концепциясының (көне, орта, және жаңа ) негізін қалады.

4. XVII ғасырдағы тарихи білім деңгейі. Европа ғылымындағы төңкеріс. 
XVI ғасырда Европа қоғамында айтарлықтай өзгерістер орын алды. Экономикада, саясатта, әлеуметтік және халықтың рухани өмірінде жаңа қарым–қатынас орнықты. Адамның дүниетанымы өзгерді. Европа мәдениетінде жаңа таным принциптері қалыптасты. Ғылым қоғамға пайдалы ретінде есептеліп, оның дамуына барлық жағдай жасалды. 1543 жылы Н. Коперник «Об обращении небесных сфер» атты еңбегі жарық көрді. Міне осындай жаңалықтар ғылымдағы түбегейлі өзгерісін, немесе ғылымда төңкеріс болды деп қорытынды жасауға мүмкіндік берді.
XVI–XVII ғасыр аралығында Европа тарихында жаңа дәуірдің алғашқы кезеңі деп аталады. Жаңа замандағы ғылымдар арасындағы тарихтың орнын ағылшын ғалымын, мемлекет қайраткері, философ Френсис Бэкон (1561–1626) «Новом органе или великом восстановлении наук» (1610) еңбегінде білім жүйесін қарастырды. Бұл уақытта да тарих басқа гуманитарлы ғылымдардан бөлектеніп шыға алмады. Ол көбіне антика әдебиетің зерттеушілерге көмекші ғылым ретінде қарастырылды. XVII ғасырда тарихпен айналысу модаға айналып кетті. Әдебиетшілер тарихты данышпан ой–пікірінің қоймасы ретінде пайдаланды. Өздерінің тұжырымдарын дәлелдеу үшін олар тарихқа жүгінді. Оксфорд және Кембридж университеттерін азаматтық тарих кафедрасы ашылды. XVII ғасырда тарихи білім саяси күрес практикасында пайдалана бастады. Ағылшын революциясы барысында король жақтастары және оның қарсыластары өз пікірлерін дәлелдеу үшін тарих ғылымының жетістіктерін пайдаланды.
Ф. Бэкон тарих ғылымын екі бағытқа бөлді. Бірін – жетілген (совершенный), екіншісі – жетілмеген (несовершенный) деп атады. Алғашқысына ол саяси тарихнаманы кіргізді. Бұған жататындар: хроникалар, ұлы тұлғалар туралы жазылған шығармалар. Олардың негізгі дерегі – орта ғасырлық хроникалар, ауызша жеткен әңгімелер, естеліктер. Кейін көптеген авторлар ортағасырлық мемлекеттердің қоғамдық, саяси, құқықтық тарихына қалам тартып, өз зерттеулерінде жаратылыстану ғылымдарының тәжірибесін пайдаланды.
Бэконның өзі 1621 жылы жарияланған «Жетінші Генрихтың тарихи еңбегінде» Ағылшын мемлекетінің тарихына арнады. Ақ розалар мен қызыл розалардың соғысы нәтижесінде, Англия мен Шотландияның бірігу процессінде үкімет басына Тюдор әулетінің мүшесі Жетінші Генрихтің келгені белгілі. Автор осы шығармасында тарихи тақырыптың дәстүрлі шекарасын кеңейтіп, оған құқық тарихының біршама материалдарын кіргізді.
XVII ғасырдың екінші жартысында Британияда бірнеше саяси және тарихи трактаттар мен естеліктер жарық көрді. Онда елдегі революция, азамат соғысы, монархияны жаңалау сияқты болып өткен тарихи процестер көрініс тапты. Граф Кларендонның «Бүлік тарихы», Г. Барнеттің «Үкімет туралы екі трактат», «Діни шыдамдылық туралы» т.б. осындай шығармалар.
Ал енді тарихи шығармалардың жетілмеген түрлеріне тақырыпты толық ашпайтын, үлкен бір шығармалардың фрагменті, алғашқы нұсқасы, тарихи деректер, архив құжаттары, монета, елтаңба және т.б. жатады. Міне, осындай заттарды іздеу, табу оларды жинау және коллекциясын жасайтындар өзін «антикварлармыз» деп атайды. «Антиквар» (латынша–көне). Бэконның пікірінше антикварлар, кейде оларды «эрудиттер» деп атайды, тарихшыларға материал дайындайтын, көне заман жәдігерлерін қорғап – сақтайтын адамдар болып есептелді. Антикварлардың өздері де нағыз тарихшы ретінде тарихи шығарма жазуға талаптанбады. Олар мұндай шығарманы тек қана жазушылар ғана өмірге әкеледі деп есептеді. Сондықтан жазушыға қажет деректерді талдау әдістерін жетілдіруді, олардан неғұрлым мол ақпарат алу жұмыстармен айналысты.

Бекіту сұрақтары:
1. Орта ғасырлар ұғымы және онр қандай кезеңдерге бөлінеді?
3. Агиографиялық және литургиялық шығармалардан қандай деректер алуға болады?
4. Аврелий Августиннің көзқарасына сипаттама бер. 
5. Павл Орозий шығармасында тарихи шындық бар ма?
6.Тарихи дамудың провиденциализм концепциясының мәнін түсіндір? 
7. Еуропа тарихнамасының гуманистік дәуірінің сипаты.
9. Еуропа тарихнамасының гуманистік дәуірінің өкілдеріне баға бер?

Тарихнамалық деректер:
Хрестоматия по истории средних веков под ред. С. Д. Сказкина. Т. 2. М., 1963.
Морис де Вульф. Средневековая философия и цивилизация. Центрполиграв,2014, 253 стр.
Августин. Избранные сочинения. В 4 ч. – М., 1786.
ПавлОрозий. История против язычников. Книги I–VII, Издательство Олега Абышко, М., 2004
Франческо Петрарка. Книга песен. Государственное издательство художественной литературы, М. 1963г. 















V. АҒАРТУ ДӘУІРІНДЕГІ ЕУРОПА ТАРИХНАМАСЫ 

1789 жылы Францияда монархиялық билікке қарсы революциялық қозғалыс басталды. Келесі жылы король өлтіріліп, якобиншілердің терроры басталы. Осыдан кейін Франциядағы шиеленіскен саяси қақтығыстар нәтижесінде билік басына Наполеон Бонопарт келді. Франция империя болып жарияланып, жаулап алушылық соғыстар басталды. Сөйтіп, Европаның саяси картасында қаншалықты өзгерістер болғандығы белгілі.
Ағылшын еліндегі өндірістік төңкеріс техниканың, сонымен бірге нақтылы ғылымдардың, дамуына кең жол ашты. Сонымен қатар саяси экономия (А. Смит), фиолософия ғылымдары өз дамуының сара жолына түсті.
Тарих ғылымының рационалды және ағарту дәуірі. XVIII ғасырда тарих ғылымының пәні айқындала бастады. Тарихқа «ағарту ғасыры» атымен кірген бұл заманда кешегі провиденциализм бүгінгі «рационализм» идеяларына жол берді.
Жаңа ғана дүниеге келген буржуазия табына жаңа идея, жаңа көзқарас, жаңа руханият қажет болды. Тарихи прогрестің жетекші күші адам. Яғни тарих ғылымының негізгі объектісі де адам, оның өткені, бүгіні және келешегі деген ұғым қалыптасты. Бостандық, теңдік – қоғамдық прогресс процесіндегі негізгі құндылықтар. Прогрестің қозғаушы күші білімге негізделген ақыл–ой. Сонымен рационализм қоғамда кең өріс алған идеялық–интеллектуальді және мәдени қозғалыс. Ағартушылар концепциясы «табиғи құқық» және «қоғамдық келісім» теорияларына негізделген. Олар қоғамдық дамудың мәңгілік заңдылығын ойлап табу мүмкіншілігі барлығына сенді. Ақыл–ой және адамның табиғи қажеттілігі қоғамда тұрақтылықты қамтамасыз етеді деп дәлелдеуге тырысты. Ол үшін ел басындағы адам білімге құштар болуы керек. Білімді монарх олардың концепциясын жүзеге асырады деп ойлады (Вольтера и Дидро). Ағартушылық идеяның отаны Англия, бірақ оның рухани орталығы Франция болды. «Энциклопедии, или Толкового словаря наук, искусств и ремесел» Францияда жарық көрді.
Ағартушылар тарих ғылымына қатты қызықты. Өйткені тарих арқылы адамзаттың өмірлік тәжрибесін меңгеруге болады. Адамның ақыл–ойы барлық халықтарға ортақ. Сондықтан олар (Вольтера, И.Г. Гердера) әлем тарихын жазуға ұмтылыс жасады.
 Француз ғалымдары өз шығармаларында тарихи танымның объектісі адамзат қоғамы екендігін тағы да дәлелдеді. Тарихи заңдылық адамзат қоғамының ілгерілеп дамуы, тарихи дамуға табиғи факторлардың әсері сияқты проблемалар XVIII ғасыр авторларының шығармаларында көрініс тапты. Тарих білімнен ғылымға айналды, яғни ол өзінің пәнін тапты.
Сол кездегі тарих ғылымында екі бағыт қалыптасы. Бірінші бағыт тарихшы–эрудиттердің еңбектерінен және екінші бағыт тарихшы–философтардың шығармаларынан тұрды. Эрудиттер қолжазбалардағы мәтінді сынау әдістерін, археологиялық материалдарды зерттеу тәсілдерін жасады.
Тарихи процесске тарихилық тұрғыдан қараған және осы ұстанымның негізін қалаған белгілі итальян тарихшысы ВИКО Джамбаттиста (1668–1744). Ол тарихи процесс объективті және провиденциалды екендігін дәлелдейді. Қоғамның даму заңдылығын құдай анықтайды. Дегенмен де оған табиғи және ішкі себептер де әсер етеді. Сондықтан қоғамда болып жатқан құбылыстар объективті. Адам күнделікті тұрмысында өзінің әрекетін табиғи және тарихи заңдылықтар негізінде жүзге асырады. Адамзаттың бірлігі, әлемнің барлық халықтары мен мемлекеттері қоғам дамуының универсалды заңдылықтарына бағынады деген приинцип Вико концепциясының жаңалығы еді.
Вико «қоғамдық айналу» (общественного круговорот) теориясының авторы. Кез келген халық өз тарихында үш циклдан тұратын кезеңдерді басынан өткізеді. Бірінші кезеңде(құдайлар ғасыры) билік абыздар қолында, әлі мемлекеттік нышандар жоқ. Екінші кезеңде (батырлар ғасыры) ақсүйектер билеген мемлекет пайда болады, мұны ол батырлық дәуірі деп атайды. Ал енді адамзат тарихының соңғы кезеңінде (адамдар ғасыры) мемлекет бірте бірте демократиялыық сипатқа ие болады. Бұл дәуірді ол адами деп атайды. Сонымен бір цикл аяқталады да адамзат тарихы қайта басталады.
Қоғам төменнен жоғарыға қарай бағытымен дамиды. Әрбір цикл ішінде әлеуметтік қайшылықтар шиеленісе келе қоғамның күйзелісіне, дағдарысына әкеліп соғады. Соның нәтижесінде бірінші цикл ыдырап екінші қоғамдық құрлысқа жол береді. Өзінің концепциясын дәлелдеу үшін ол Рим тарихын мысалға келтіреді. Оның алғашқы дәуірінде қоғамды үрей биледі. Мемлекеттік аппарат жоқ. Билік құдайдың қолында, оның жер бетіндегі абыздарының ырқында. «Әулет бысшылары» және «әулет мүшелері мен қызметшілері» арасындағы қарама–қайшылық мемлекет белгілерін дүниеге әкелді. Келесі циклда «Әулет басшылары Феодалдарға айналады да екінші топ қарапайым халыққа айналады. Осылайша ертедегі Римде патрицилер мен плебейлер пайда болды. Мемлекет аристократиялық сипатқа ие болды. Мемлекет басқару күшке сүйенді. Феодалдар өзін құдайдай немесе жарты құдайдай сезінді. Екі топ арасындағы қарама–қайшылық қарулы қақтығыстарға апарып соғып отырды. Мұндай жағыдайда күрескерлер өз арасынан батырлар туғызды.
Циклдың ең жоғары деңгейі – адамдар ғасыры. Феодалдармен шаруалардың күресі нәтижесінде мемлекеттің демократиялық түрі пайда болады. Патшалық билік шектеледі, азаматтық және саяси теңдік орнайды. Қоғамдық құрылыс гуманистік құндылықтарға негізделеді, рационалдық құқық кең етек алады. Қоғамның алдыңғы екі деңгейінде болмаған қолөнер. Ғылым, философия және өнер пайда болады. Мемлекет аралық шекаралар жойылады, халықтар арасындағы қарым–қатынас күшейеді, олардың бірлігі артады, соның арқасында сауда–саттық, товар алмасу алдыңғы орынға шығады. Бірақ демократиялық бостандықпен теңдік анархияға, бірте-бірте қоғамның дағдарысына әкеліп соғады. Сөйтіп қоғам бұрынғы «таз қалпына» қайта түседі дейді Вико. Виконың тарихшы ретінде ғылымға қосқан үлесі, тарихилық прициптің негізін қалауы. Тарихи деректердің объктивтілігіне үлкен көңіл бөлді. Тіл, аңыз, заң, жерлеу және үйлену әдет–ғұрыптарын маңызды тарихи дерек деп есептеді.
Оның еңбектері қоғамда пікірталас тудырды. Оның идеяларын сынаушылар да қостаушылар да көп болды. Бірақ бұл еңбек оның атын әлемге паш етті. Осы кітаптың негізгі идеясын одан әрі дамытқан тағы да екі кітап жазды. Өмірінің соңында (1728) ғұмырнамалық еңбегін жариялады. 1735 жылы ол ресми түрде Неаполитан королдігінің тарихнамашы қызметіне тағайындалды.
[bookmark: .D0.91.D0.B8.D0.BE.D0.B3.D1.80.D0.B0.D1.]Неміс ағартушылығы. Оның көрнекті өкілі Канттың шәкірті, 1784–1791 жылдары жазылған «Идеи к философии истории человечества» деп аталатын шығарманың авторы Иога́нн Го́тфрид Ге́рдер (1744–1803). Қолөнерші отбасында дүниеге келген. Кёнигсберг университетінің дінтану факультетін бітіреді. Ригада оқытушылық қызметте болды. Осы жерде әдебиетпен айналысты. 1788 жылы Италияға саяхат жасады. 1776 жылы Германияға қайта оралды. 
Адамзат тарихын табиғат тарихының жалғасы деп есептеді. Қоғам дамуы біркелкі емес, бірде шапшаң жылдамдықпен дамыса, бірде бір орнында тоқтап қалуы мүмкін. Прогрестің критериі гуманистік идеялардың таралу дәрежесінде. Мәдениет дегеніміз – қоғамның өмір сүру әдісі. Тарихтың кезеңдері мәдениеттің даму кезеңдеріне сәйкес келеді. Оның орта ғасыр тарихына көзқарасы, басқа ағартушыларға қарағанда, ерекше еді. Барлық халықтардың шыққан жері Азия деп есептеді. Мал шаруашылығы, егіншілік және қоғамдық қатынастар сол континентте пайда болып жершарына тарады деп санайды. Осы процесте герман тайпалары ерекше роль атқарды. 
Еуроцентризм мен шовинизм идеяларына қарсы болды. Мұндай құбылыс варварлықтың белгісі деп жазды ол. Тарихи шығармалардың негізгі дерегі халық ауыз әдебиеті. Бұларды ол «халық өмірінің мұрағаты» деп атады. Библия да халық ауыз әдебиетінің туындысы. Сондықтан оны тарихи дерек ретінде пайдалануды ұсынды.
Француз ағартушылығы. Француздар өз тарихының орта ғасырымен айналыса бастады. Францияның әлеуметтік–саяси мекемелері мен француз халқының шығу тегі проблемасы тарихшыларды екі ойға бөлді.
Граф А. де Буленвилье және аббатом Ж.Б. Дюбо (XVIII ғасырдың 30–жылдары) арасындағы пікірталасқа Францияның бүкіл зиялы қауымы қатынасты. Елдің аристокртия қауымының өкілі Булевилье француз қоғамы және француз халқы елді галлдардың жаулап алуы нәтижесінде пайда болғандығы жөніндегі тезисті ұсынды. Оның пікірінше жаулап алушы галлдар дворян сословиесін құрады, ал жаулап алынған жергілікті халық қазіргі үшінші сословиенің негізі қалады. Король алдыңғы уақытта аристократтар қатарынан сайланды. Ал енді Ж.Б. Дюбо болса Француз мемлекетінің тарихын романдық теория тұрғысынан қарастырды. Француз халқы Галлияның жергілікті тұрғындары мен сырттан келген франк тайпаларының қосылуынан пайда болды. Кейін дворяндар билікті узурпация жасады дейді. Бұл теориялар экономикалық салада және қоғамдық–саяси өмірдегі дворяндар мен үшінші сословиенің күресінің көрінісі еді. Ағартушылар франк жаулауын мойындағанмен Буленвильенің сословиелік артықшылық пікірлеріне қарсы шықты.
Француз философы және тарихшысы Шарль Луи Монтескье (толық аты–жөні Шарль–Луи́ де Секонда́, барон Ля Брэд и де Монтескьё (1689–1755) 1748 жылы жазған Заңдар рухы трактатында адамдардың өміріне әсер ететін ішкі заңдылықтарды түсіндіруге тырысты. Ол ауқатты провинция дворянының отбасында дүниеге келген. Саяси көзқарасы жағынан конституцияға негізделген монархияны жақтаған. Бірақ биліктің тармақтары арасындағы тепе-теңдік азаматтардың жеке басының бостандығын қорғауға мүмкіндік береді деп ойлаған. Әлемді мекендеген әрбір халықтың тағдыры жөнінде салыстыру әдісін пайдалана отырып өзінше пікір айтқан. Тарихи заңдылықтарды «необходимые отношения, вытекающие из природы вещей»деп түсіндіреді. Әр халықтың даму заңдылығы өздері мекендеп жатқан географиялық ортаның жағдайына байланысты дейді ол. «От различия в потребностях, порождаемых различием климатов, происходит различие в образе жизни, а от различия в образе жизни – различие законов» деп қорытындылайды. Негізгі шығармалары: Персидские письма», «Энциклопедия, или Толковый словарь наук, искусств и ремёсел», «О духе законов».
Франсуа Мариаруэ Вольтер (1694–1778) – француз жазушысы, философы, тарихшысы, француз ағартушылары арасындағы көшбасшыларының бірі. Феодалдық қатынастарды, деспотияны, дінді қатты сынады. Жоғарыдан реформа жасау арқылы қоғамда өзгерістерге жетпекші болды. Әлеуметтік жамандық білімсіздіктен деп есептеген. Оның пайымдауынша, теңдік, еркіндік жаратылыстан берілген құқықтар. Барлық азаматтар заң алдында тең. Кез келген еркіндіктің бастауы – ар-ұждан мен сөз еркіндігі.
Католицизмге Вольтер қарсы болғанымен, жалпы дінге қарсы болған жоқ. Көпшілік халықты қолда ұстау үшін дін өте қажет деп есептеді. Ол үшін маңызды мәселелер: табиғи құқық, еркіндік, теңдік. Жеке тұлғаның еркіндігі қоғамда алғашқы орында болуы шарт, ал жалпы қоғам еркіндігіне ол мән бермеді. Жеке адам еркіндігінің негізі – сөз еркіндігі, онымен бірге баспасөз еркіндігі. Католик шіркеуініңқатаң тәртібіне адамның жекебас еркіндігін қарсы қойды. Оның пікірінше, нағыз еркіндік адамдар бір–бірінен тәуелсіз болған жағдайда болады. Яғни,автономды субъектілерге айналуы шарт болады. Сонда тәуелділік басқа сипаталады, адам тек қана заңға тәуелді болмақ. 
Ол еркіндік пен теңдікті бір–біріне қарсы қоймады, қайта еркіндік теңдікті толықтырып, күшейтеді. Мүлік теңсіздігі табиғи. Мүлік адамның қоғамдағы орнын анықтайды. Қоғамдық мәселелерді шешуде тек мүлік иелері ғана қатынасуға құқылы. Сословиелік артықшылықтарды және шіркеу сотын жоюды ұсынды. Аристократияны бюрократиямен ауыстыру қажеттілігін дәлелдейді.
Ал реформаларды жүргізуді білімге негізделген мемлекеттік билікке жүктеді. Мемлекет басында білімді, абсолюттік билігі бар монарх отыруы тиіс. Ол тек білімді, ақылды ғана емес, сонымен қатар қайырымды болуы керек дейді ол. Мемлекет – алғашында республика түрінде пайда болған отбасылар бірлестігі. Оның пайда болуы табиғи дамудың нәтижесі. Республикалық құрылыс адамдардың табиғи жағдайына сәйкес келеді. Мұндай жағдайда көпшілік өзінің мүддесін билікке жеткізе алады. Ал оны монарх немесе көпшілік сайлап қойған адамдар тобы іске асырады. 
Автор концепциясы мына төмендегі еңбектерде көрініс тапқан. Век Людовика XIV», «История Карла XII», «История России в царствование Петра Великого», «Опыт о нравах и духе народов и о главных исторических событиях» (1756), История» в «Энциклопедии» мақалалары.
Ол ғылымға «философия тарихы» деген ұғымды кіргізді. Тарихшының негізгі мақсаты тек фактілерді жинап оларды баяндау емес, оларды түсіндіру қажет екендігін айтты. Тарихшы тек корольдер тарихын емес сонымен қатар қарапайым халықтың рухын, әдет–ғұрпын баяндауы қажет деді. «Три вещи непрестанно влияют на склад и характер людей – климат, государственное управление и религия» – деп жазды ол.
Вольтер тарих ғылымының арнасын кеңейтті. Тек саяси проблмалармен қатар тарихшылар қолөнер, сауда, теңізде жүзу, халықтың орналасуы және әлеуметтік топтар тарихын зерттеуді ұсынды. Сонымен қатар ол ғылымның географиялық шеңберін де ұлғайтты. Батыста қалыптасып үлгірген еуроцентризм дәстүріне қарсы шыға отырып, ол Азия тарихына бет бұруға шақырады. Олардың қол жеткізген мәдени табыстарын пайдаланып қана қоймай, тарихын да білгеніміз дұрыс дейді. Вольтер ежелгі Үндістан мен Қытай, Жапония, Таяу Шығыс, Африка және Америка мен Еуропа өркениеттерін қарастырды. Тарихтағы прогрес теориясын қолай отыра ол былай дейді: «Нетрудно заметить, как сильно изменились почти на всей земле нравы со времени нашествия варваров до наших дней».Прогресті алға сүйрейтін қоғамның білімді өкілдері. Ал қалған бөлігі «не должны рассуждать, не должны идти самостоятельным путем»деп жазды ол. Ол тарихи деректерді пайдалануда сақ болуға шақырды: «достойны доверия те «памятники», которые вышли из–под пера просвещенных современников». 
Тарих ғылымындағы эгалитаризм теориясын қолдаушы «Рассуждение о происхождении и основаниях неравенства между людьми», «Об общественном договоре, или принципы политического права» сияқты тағы басқа да шығармалар жазған Жан–Жак Руссо́ (1712–1778). Ол көрнекті француз философы, жазушы, ойшылы. Мемлекетті халықтың тура басқару формасын ойлап тапты. Осы күнге дейін Швецарияда сол форма қолданылады. «Табиғи құқық» және «қоғамдық келісім» теорияларының негізінде адамзат тарихына реконструкция жасады. Оның пікірінше алғашқы қауымдық құрылыс дәуірінде қоғамда теңдік, бостандық принциптері басымдылық танытады. Дайын өнімді жинаумен, аңшылықпен айналысқан алғашқы адамдар қауымы бақытты да еркін өмір сүрді. Кейін келе халық санының артуына байланысты азық–түлік тапшылығы байқалады. Еңбек өнімділігін арттыру үшін адам қару–жарағы мен құрал–жабдықтарын жетілдіруге мәжбүр болады. Оны өркениетке жеткізген де, сонымен қатар бақытсыздыққа ұшыратқан да темірдің пайда болуы деп жазды ол. Осыдан бары жеке меншік пайда болды. Сол меншікті қорғау үшін меншік иелері мемлекеттік аппаратты ойлап тапты. Міне содан бастап адамзат азғындау жолына түсті. Одан құтылу жолы меншікті қайта бөлетін республикалық тәртіп орнату. Ондай тәртіп тек қана күш қолдану арқылы жүзеге асады. Сөйтіп ол деспотияға қарсы қарулы көтеріліс қажеттілігі заңдылығын дәлелдеді. Руссо өркениет прогресінің материалдық негізін және оның қарама–қайшылықтарын ашты.
Келесі бір француз ойшылы Анн Робер Жак Тюрго (1727–1781) Сорбон университетінде классикалық білім алған. Мемлекеттік қызметте болған, Франция тағына XV Людовик отырған уақытында теңіз министрі, ал 1774 жылы қаржы бақылаушы қызметтерін атқарған. Ол өз кезінде Франциядағы экономикалық реформалардың жасалуына мұрындық болды. Адамзат қоғамының даму негізінде экономика жатқандығын сөзімен де ісімен де дәлелдеген адам. Қоғам тарихы бірде дамып, бірде дағдарысқа ұшырап отыруы заңды құбылыс. Даму процесі білімнің оң нәтижесіне тікелей байланысты. Сонымен қатар тарихи дамудың әр дәуіріне материалдық өндірістің әр түрі сәйкес келеді. Күнен-күнге күшейе түскен теңсіздік прогрестің дамуына әсер етті. Адамның бір тобы өнермен және ғылыммен айналыса бастады. Саяси экономия ғылымындағы физиократиялық көзқарасқа ол қосымша бір пікірлер білдірді. Қоғамды тапқа жіктеуде ол 1. Өндірушілер табы, егіншілер; 2. жерге меншік иелері табы; 3. Егіншілікке қатынасы жоқ тап. Бірінші тапты ол капиталист–кәсіпкерлер, соңғы топты жалдамалы жұмыскерлер табы деп атайды. Осылайша кейін Адам Смиттің «Богатстве народов» аты кітабындағы қоғамның таптық құрылым теориясына алғы шарт жасады. Бізге қажеттісі 1750 жылы жазылған «Рассуждения о всемирной истории» кітабы.Онда ол «Человечество медлеными шагами движется ко все большему совершенству, «переживая попеременно спокойствие и волнения…» деп жазды.
Ж.Кондорсе. Белгілі математик, философ, энциклопедист, Француз революциясына қатысушы.1793–1794 жылдары «Эскиз исторической картины прогресса человеческого разума» атты еңбек жазған. Оның пікірінше прогрестің айқындаушы критериі ақыл–ойдың, ғылыми білімнің және жеке тұлғаның бостандығы дәрежесі. Ол шығармасында осы критерилерді негізге ала отыра әлем тарихын тоғыз дәуірге бөледі. Адамзат тарихының алғашқы бес дәуірінде, яғни алғашқы қауымдық құрылыстан антика уақытына дейін қоғам алға қарай дамиды. Ал біздің заманымыздың Ү–ХІ ғасырлар аралығын қамтитын алтыншы кезеңде қоғам дағдарысқа, күйзеліске ұшырайды. XI–XV ғасырдың орта шенін ол жетінші дәуір деп есептейді. Бұл дәуірде біршама жаңалықтар ашылды. Әсіресе кітап басу ісінің пайда болуы әлемдік өркениетке қосылған үлкен үлес еді. Еуропаның бірқатар елдерінде бостандықтың алғашқы белгілері көрініс тапты.
ХҮ ғасырдың ортасы мен ХҮІ ғасырдың ортасы аралығын сегізінші дәуір қамтиды. Бұл кезде философиялық ой–пікір қанат жайды, ғылым дамыды. Декарттан бастап француз ревлюциясына дейінгі дәуір Кондорс айтуынша соңғы тоғызыншы дәуір. Солтүстік Америкада, Францияда болған револциялық қозғалыстар заңды құбылыс. Ол тарихтың болжам жасау мүмкіндгіне шек келтірмеді. Келешектегі оныншы дәуір адамзат ақыл–ойының ғарыштап алға кетер заманы болады деп өз оқырмандарын сендірді.
Ағылшын ағартушылары. Генри Сент–Джон Болингброк (1678 – 1751), лорд – ағылшын саяси қайраткері, философ. Өзінің 1735 жылы жарияланған «Письма об изучениии пользе истории" атты еңбегінде материализм идеясын дамытады. Ол дінді сынайды, халықты бағынышты күйде ұстау үшін ойлап табылған құрал деп есептейді. Тарих ғылымына үлкен баға береді. Оның қоғамдағы роліне тоқталады. Тарихқа қызығушылық табиғи құбылыс, бірақ оны тек бір кәсіби проблеманы шешу үшін ғана емес, адамзаттың ғаламдық мәселесін ашу үшін айналысу қажет.Тарих бірнеше циклдардан тұрады. Әрбір циклдың басы және аяғы бар. Циклдарды тудыратын белгілі бір себептері бар дейді ол.
Ағылшын философы Юм Дейвид (1711,– 1776,) – әрі тарихшы, экономист, көсемсөзші. Юм жаңа еуропалық агностизмнің негізгі принциптерін жүйелеп, позитивизмнің бастауында тұрды. 1739 – 40 ж. Адам табиғаты жайлы трактатын жариялады. Ол 1741 жылы Эссе атты қоғамдық–саяси, моральдық–эстетикалық және экономикалық тақырыпқа арналған еңбегін, Діннің негізгі тарихы шығармаларын жариялады. 1752–1762 жылдары сегіз томдық «История Англии от вторжения Ю. Цезаря до революции 1688г.» атты шығармасы Еуропа тарихнамасына қосылған үлкен үлес еді. Тарихи баяндаудың негізінде саяси тарих жатыр. Ағартушылар дәстүрін жалғастырған автор дінге, халықтың мінез–құлқына, мәдениетіне, қоғамдық ой–пікірге ерекше көңіл аударады. Тілі жатық, фактілері әбден дәлелденген шығарма ағылшындардың жүздеген жылдар бой ұлттық тарихының сүйіп оқитын шығармасы болды.
Ағылшын ойшылдарының ішіндегі тарихқа ерекше көңіл бөлген Э.Гиббон (1737–1794) еді. 1776–1788 жылдары жазылған «История упадка и разрушения Римской империи» атты, көпшілікке ұнаған іргелі шығарманың авторы. Тарихшының негізгі міндеті әрбір нақты фактінің маңызын ашу деп түсінді. Ол тарихи материалды проблемалық–тарихи кезекпен баяндайды. Батыс және Шығыс Рим империясының ыдырауы көрші елдерді басып алу саясатының ұлғаюы деп дәлелдейді. Биліктің үш тармағының арасындағы тепе–теңдіктің жойылуы «цезарлық диктатураның» орын алуына әкеліп соқты. Империяның құлауына христиан діні де өз үлесін қосты. Жауынгерлердің рухының төмендеуі, олардың белсенділігінің азаюы, құлшылдық пиғыл, «еретиктерді» қуғындау, жалпы қоғамдық өмірдегі шіркеудің ролінің артуы, олардың бассыздығы халықтың ұнжырғасын түсірді. Міне Э.Гиббонның тарихи көзқарасы осындай.

Бекіту сұрақтары
1. Ағарту заманына шолу жаса?
2. Рационализм дегеніміз не?
3. Неміс ағартушыларының шығармаларын ата?
4. Ағылшын ағартушылары тарх ғылымына қандай жаңалықтар әкелді?
5. Француз тарихшыларының ғылымға қосқан үлесі қандай?

Тарихнамалық деректер:
Болингброк Г. Письма об изучении и пользе истории. М., 1978.
Вольтер Ф.М. Собрание сочинений. Т. 2. М., 1998
Ге́рдер И. Г. Идеи к философии истории человечества.М., 1976.
Гиббон Э. История упадка и разрушения Римской империи. М., 1883–1886
Кондорсе Ж. Эскиз исторической картины прогресса человеческого разума. М., 1936.
Монтескье Ш.Л. Избранные произведения. М., 1955.
Руссо Ж.Ж.Рассуждение о происхождении и основаниях неравенства между людьми. 2. Об общественном договоре, или Принципы политического права // Руссо Ж.–Ж. Трактаты. М., 1969; // Руссо Ж.–Ж. Об общественном договоре: Трактаты. М., 1998.
Тюрго Ж. Рассуждения о всемирной истории. В кн: Избранное филосовские пройзведения. М., 1937.
Киссель М. А. Джамбаттиста Вико. М., 1980.














VI. ХҮІІІ ҒАСЫРДАҒЫ РЕСЕЙ ТАРИХНАМАСЫ

 1.Ресейде тарих ғылымының қалыптасуы.
Орыстың ұлттық тарих ғылымының қалыптасу кезеңі XVIII ғасырда басталады. Ортағасырлық тарихи білімнің ғылымға айналуына әсер еткен Европадағы рационалистік ойлау әдістері еді. Бірінші Петрдың реформалары нәтижесінде Ресейге шетел ғалымдары келе бастады. Мектептер ашылды, Университеттің ірге тасы қаланды, Академия құрылды.
Орыс патшайымы Екінші Екатерина тұсында мемлекет тарихи зерттеулерге ерекше көңіл бөлді. Деректер корпусының толығуы тарихи тақырыптардың ауқымының ұлғаюына игі әсер етті.
ХҮІІІ ғасырдың 60–70 жылдарында тарихи білімге жұртшылықтың ықыласы артты, оған қызығушылардың саны күннен күнге көбейе түсті. Оның жетістіктері ғылымда, әдебиетте, өнерде диломатиялық қатынаста, тіпті заң шығару барысында да пайдалана бастады.
Ресейде тарихи шығармалардың пайда болуы оның мәдени деңгейінің өскендігінің белгісі еді. Осы кезде «Сөз» деп аталатын тарих пен көркем шығарманың арасындағы жанр пайда болды. Үйлену, нәрестенің дүниеге келу тойларында, жерлеу немесе еске алу рәсімдерінде сөз сөйлеу дәстүрі пайда болды. Тіпті бейбіт келісмдер жасау, патшаның таққа отыру, бір мекемелердің ашылуы сияқты іс–шараларда ұзақ–сонар сөздер айтылатын.
Орыстың белгілі ғалымы М.В.Ломоносов жаратылыстану ғылымы жөніндегі "О пользе химии", "О явлениях воздушных", "О происхождении света", "О рождении металлов" сияқты сөздері Ресей жұртшылығына, ел ішінде ғылым–білімнің таралуына игі әсерін тигізді.
И.А. Третьяковтың "Слово о произшествии и учреждении университетов в Европе на государственных иждивениях" (М., 1768), "Слово о римском правлении и о разных оного переменах" (М., 1769), "Рассуждение о причинах изобилия медлительного обогащения государства", Д.С. Аничковтың "Слово о свойствах познания человеческого" (М., 1770), сияқты сөздерінде тарихи ой–пікірлер айтылды 60–жылдардың орта шенінде орыс тарихының деректері жариялана бастады.
Академияны ұйымдастырған және аяғынан тік тұрып кетуіне ат салысқан шетелдік ғалымдар еді. Оның іщінде неміс ғалымдары ерекше көзге түсті. Байер Готлиб Зигфрид (1694–1738), неміс тарихшысы, филолог Ресей Академиясының академигі 1725 жылдан Ресейде тұрды. Көбіне шығыс мәдениетімен айналысқан. Орыс тілін білмесе де, кейбір осы күнгі тарихшылар сияқты, орыс тарихына қалам тартады. Көне Русь мемлекетінің пайда болу проблемасында, көптеген тарихшылардың наразылығын туғызған, нормандық теориясын негіздеді. Бұл теорияның авторлары ХҮІІІ ғасырдың орта шенінде Петербург Академиясында қызмет істеген неміс тарихшылары Г.З. Байер, Г.Ф. Миллер және А.Л. Шлецер. Олар орыс жылнамаларына сүйене отырып «жабайы» славян тайпалары өз мемлекетін құруға шамасы жетпегендіктен Новгородқа сырттан келген үш варяг княздары орыс мемлекетінің негізін қалады деп дәлелдеді. Бұл теорияға М.В.Ломоносов бастаған орыс патриоттары қарсы шықты. Олар орыс мемлекетінің пайда болу процесіндегі скандинавтардың ролін жоққа шығарды. Бірақ мәселе ашық қалды. Бірі оның негізін қалаға хазарлар десе, екіншілері – франктер ал үшіншілері – литва немесе батыс славян тайпалары деп есептеді. Бұл академиялық проблема осы күнге дейін шешімін тапқан жоқ. Кейбір монархист–тарихшылар және словянофил–тарихшылар бұл теорияны Ресейді Еуропаға қарсы қою үшін пайдаланды. Батыс Еуропадағы мемлекеттер жаулап алу нәтижесінде пайда болды. Ал Ресейде мелекет бейбіт түрде құрылды. Сондықтан орыс елінде билік пен халық арасында қарама–қайщылық жоқ деп дәлелдейді. Осы күнге дейін кейбір еуропалық норманистер славян халықтарының билік жасауға қабілетсіз екендігін жазады. Шындығында алғашқы орыс княздарының есімдері – Аскольд, Дир, Рюрик, Олег, Игорь, Ольга варягтардың есімдері екендігі тарихи жағынан дәлелденді. Олар билеуші әулетті негіздегеннен кейін орыс халқымен тығыз араласып кетті.
Орыс тарихнамасының негізін Фри́дрих Ми́ллер ́(1705–1783) қалады. Неміс ғалымы орыс патшасының шақыруы бойынша 1725 жылы Ресейге келеді. Ресей Академиясында тарихнамашы қызметін атқарады. Ресейде гуманитарлы ғылыми–зерттеу жұмыстарын ұйымдастырды.
Оның әсіресе Сібір жерін зерттеуге қосқан үлесі айтарлықтай. «Екінші Камчатка экспедициясын» басқарды. Он жыл бойы ол бүкіл Сібірді аралап, географиялық мәліметтермен қатар, мұрағат құжаттарын, археологиялық жәдігерлерді және этнографиялық материалдарды жинады.
Ол материалдардың аз ғана бөлігін өз жұмыстарында пайдаланса, көпшілігін кейінгі авторлардың еңбектеріне арқау болды. Ол қайтыс болғаннан кейін артында 258 портфель мұрағат құжаттары қалды деген ақпарат бар. Ресей жаулап алған Сібір хандығының бүкіл мұрағаты осы Миллер алып кетті деген де әңгіме бар.
Петербургке оралғанан кейін ол өзінің атын бүкіл әлемге паш еткен шығармаларын жазуға кірісті. Алғашқы еңбегі Ресейдегі ғылыми–зерттеу жұмыстарына арналды. Француз тілінде жарық көрген осы еңбектің арқасында Европа жұртшылығы Ресейде жүргізіліп жатқан ғылыми–зерттеулерден хабардар болды.
1749 жылы Ресей ғылым Академиясының мәжілісіндегі баяндамасында орыс халқының тарихына байланысты айтқан пікірлері кейбір ғалымдарға ұнамады. Миллер орыс мемлекетін құру процесіндегі варягтардың роліне ерекше көңіл бөліп, олардың түбі Скандинвия екендігін дәлелдуге тырысты. Бұл концепция академик М.В.Ломоносов пен Крашенинников тарапынан сынға ұшырады. Тіпті, кейін, оның ақыры Миллердің қызметінің төмендеуіне әсерін тигізді.
1750 жылы ол өзінің «Сібір патшалығының сипаттамасы» атты еңбегінің бірінші томын жарыққа шығарды. Әртүрлі себептерге байланысты екінші томының шығуы созылып кетті.
1755–1765 жылдары ол «Ежемесячные сочинения, к пользе и увеселению служащие» журналының редакторлығына тағайындалды. Міне осының беттерінде Сібір туралы ғалымның мақалалары жариялана бастады.
Миллер орыс тарихы жөніндегі көптеген алғашқы еңбектердің авторы. Мыслы мына «О летописце Несторе» (1755), «Известие о запорожских казаках» (1760), «О начале Новгорода и происхождении российского народа» (1761) и «Опыт новой истории о России» (1761) сияқты шығармалар орыс тарихнамасына қосылған сүбелі еңбектер еді. Сібірді мекендеген түркі тілдес тайпалар кейін қазақ халқының құрамына енді. Мысалы Сібір хандығының негізін қалаған керейлер бүгінде қазақ халқының құрамында. Сондықтан Миллерді қазақ тарихын зерттеуші деп те атауға әбден болады.
М.В.Ломоносов кәсіби тарихшы емес еді. Сол кездегі орыс ішінен шыққан алғашқы білімді адамдардың бірі ретінде, орыстар туралы тарихи сананы қалыптастыруға үлкен көңіл бөлді. Жоғарыда айтқанымыздай шетелдіктердің жасаған орыс тарихының концепциясына риза болмаған ол, өз халқының тарихына арнап бірнеше еңбектер жазды. 
М.В.Ломоносовтың негізгі тарихи шығармалары мыналар:"Древняя российская история от начала российского народа до кончины великого князя Ярослава Перваго или до 1054 года…" (Санкт–Петербург, 1766); "Краткий Российский летописец с родословием" (Санкт–Петербург, 1760); "Описание стрелецких бунтов и правления царевны Софии" (осыны Вольтер түгелімен өзінің "История Российской империи при Петре Великом"деп аталатын кітабына кіргізді. Амстердам, 1761). Отансүйгіштік пиғылдан жазылған ұлы ғалымның тарихи шығармалары орыс халқының тарихи санасының қалыптасуына игі әсер етті. Деректерді таңдау прициптері, зерттеу әдістері, тарихи процессті концептуалді түрде қайта қарауы, методологиялық мәселелерді қарастыруы бүгінгі күнгі жас тарихшыларға үлгі боларлық.
М.В.Ломоносовтың 1761 жылы И.И.Шуваловқа ұсынған "О сохранении и размножении русского народа" трактатында "Начало сего полагаю самым главным делом: сохранением и размножением российского народа, в чем состоит величество, могущество и богатство всего государства, а не в обширности земель без обитателей" – деп мемлекеттің байлығы да сапасы да сол жерді мекендейтін халықта деп атап көрсетеді. Меніңше оның пікірі бүгін де өзекті сияқты.
Ол кейбір жаратылыстану ғылымдарының өкілдері сияқты тарих жазу ісіне ат–үсті қарамаған. Мысалы өзінің негізгі тарихи шығармасы "Древней Российской историей…" жазу барысын былайша суреттейді : "…читал для собрания материй к сочинению Российской истории Нестора, Законы Ярославли, большой Летописец, первый том работы Татищева, книги Крамера, Вейселя, Гелмонда, Арнольда и другие, из которых брал… выписки и примечания, всех числом 653 статьи…"; "читал российские академические летописи без записок, чтобы общее понятие иметь пространно о деяниях российских". 
М.В.Ломоносов орыс мемлекетінің пайда болу жөніндегі нормандық теориясына қарсы шықты. Кейбір шетелдік ғалымдардың орыс елінің артта қалғандығы туралы айтқан пікірлерін сынайды: "Немало имеем свидетельств, что в России толь великой тьмы невежества не было, какую представляют многие внешние писатели". Ол бірінші Петрдың тарихтағы роліне зор баға береді. Оның өнеркәсіпті, сауданы, әскер мен флотты құрудағы еңбегі, оқу–ағарту және мәдени өмірді жандандыруы Ресей мемлекетін ілгері жылжытқандығын жазды. М.В.Ломоносовтың тарихи еңбектері неміс, француз, ағылшын тілдеріне аударылды.
1754 жылы М.В.Ломоносов Ғылым Академиясына Бірінші Петр, Бірінші Екатерина, Екінші Петр және Елизавета Петрқызының қызметіне арналған "медалическая история" жазуға ұсыныс жасайды. 
М.В. Ломоносов ұлттық тарихшы–кадрларды дайындауды мақсат етті. 1754жылы И.И.Шуваловқа жазған хатында ол Мәскеу университетінің фолософия факультетіне тарих профессоры штатын кіргізуді өтінеді. Ал заң факультетінде профессор "политики, который должен показывать взаимные поведения, союзы и поступки государств и государей между собою, как были в прешедшие веки и как состоят в нынешнее время" болуы керек деген пікір білдіреді.
1764 жылы Ғылым Академиясының жаңа жобасына орыс тарихын жазу үшін материалдар жинайтын тарихнамашы қызметін кіргізу жөнінде ұсыныс кіргізді. Бұл қызметті атқаратын адам барлық мұрағаттарға кіру құқығына ие болу шарт және ол "человеком надежным и верным", не склонным в своих исторических сочинениях" ко шпынствуи посмеянию". Ол 748 жылы Петербург академиясы жанынан құрылған «Историческое собрания»–ның мүшесі болды.
М.В.Ломоносов Ресейдің озық дәстүрлерін насихаттау, келер ұрпақты отансүйгіштік рухта тәрбиелеу үшін ұрпақтар сабақтастығын үзбеуде тарихтың ролін жақсы түсінді. "Велико есть дело смертными и преходящими трудами дать бессмертие множеству народа, соблюсти похвальных дел должную славу, и, пренося минувшие деяния в потомство и в глубокую вечность, соединить тех, которых натура долготою времени разделила" – деп жазды ол.
Оның сол кезде айтқан идеялық тұжырымдарының өзектілігі бүгінгі күнге дейін өзінің маңызын жойған жоқ. Әсіресе тәуелсіздігін жаңа алған елдер өз тарихын қайта жазғанда осы М.В.Ломоносовтың ақыл–кеңесіне жүгінген дұрыспа деп ойлаймыз. 

2. ХҮІІІ ғасырдың екінші жартысындағы орыс тарихнамасы.
Щерба́тов Михаи́л Миха́йлович (1733–1790) – орыс тарихшысы публицист, философ. Санкт–Петербург ғылым Академиясының құрметті мүшесі, Ресей академиясының мүшесі (1783). Өте ауқатты отбасыдан шыққан. Жасында жақсы білім алып, әскери қызметте болды. Отставкаға шыққаннан кейін әртүрлі мемлекеттік қызметте істейді.
Орыс тарихымен айналысты. Дворян тарихнамасының өкілі өзінің тарихи еңбектерінде дворян тобының мүддесін қорғайды. Көзқарасы жағынан – рационализмді және прагматизмді ұстанады. Провиденцилизмге қарсы. Щерба́тов М.М. археографиялық жұмыстармен айналысты. Ол көптеген деректерді пайдаланды. «Царственная книга», «Летопись о многих мятежах», «Журнал Петра Великого» сияқты деректерді іздеп тауып, оларды жарыққа шығарды. Орыс тарихына қатысты деректерді жинап, оларды бастыруға күш салды.
Дворян тарихшысы ретінде, соған сәйкес орыс тарихының схемасын жасайды. Оның пікірінше патшалық самодержавие Ресей үшін ең тиімді, ең ыңғайлы өзіне ғана тән мемлекеттік құрылым. Дворяндар боярлардың заңды жалғасы, орыс қоғамының іргетасы. Еңбектерінде дворяндар мен шаруалардың және патшаның бірлігі насихатталады. Щербатов орыс тарихын кезеңдерге бөлмейді, бірақ оның еңбегінің әрбір томы белгілі бір оқиғалармен басталып белгілі бір оқиғалармен бітеді. Оның жазған «История российская от древнейших времен» атты кітабы орыс тарихнамасының бір белесі.
Петр Иванович Рычков (1712–1777) Орыстың белгігілі тарихшысы, эканомисі, мемлекет қайраткері. Арғы тегі шетелдік, әкесі ХҮІІІ ғасырдың басында Ресейге кәсіп іздеп келген.
Жас кезінде неміс, голланд тілдерін, есеп–қисап мамандығын игереді. Соның арқасында Қазақ даласына аттанатын әскери–ғылыми экспедицияға бухгалтер қызыметіне орналасады. Алдымен И.К. Кириловпен, кейін В.Н. Татищевпен қызметтес болады. Бұл екеуі де қазақ даласының географиясы және тарихымен белсенді айналысқан тұлғалар. Осылардың тапсырмаларын орындай жүріп П.И.Рычков өзі де жаңа әрі ғылымға беймәлім өлкенің тарихына қызығады. Өз өмірінің 43 жылын осы жерде өткізген ғалым бірнеше еңбектің авторы болды, ұзын саны 50–ден асады.
Оның негізгі шығармалары «История Оренбургская» және «Топография Оренбургская» деп аталады. Өте бай деректер негізінде жазылған шығармаларда Орал тауының оңтүстік етегін, Қазақстанның солтүстік батысын мекендеген халықтардың тарихы, этнографиясы, шаруашылығы туралы мол мәліметтер бар. Әлбетте, ол өзі мүше болған Орынбор экспедициясы жөнінде толық ақпарат береді. П.И.Рычков кітаптарында жаңа өлкені отарлау процесін бүге–шігесіне дейін қалдырмай баяндайды.
Қамалдардың салынуы, орыстардың қоныс аударуы, егіншіліктің дамуы, келімсектермен жергілікті халықтардың қарым–қатынасы туралы жазғандары, Жайық орыс–казактарының пайда болуы, Жайық қалашығының салынуы сияқты мәселелер осы күнгі оқырмандарды да қызықтырары сөзсіз.
1741 жылы Рычков Орынбор шекара комиссиясынң жанындағы География департаментінің директоры болып тағайындалды. 1752 оның мұрындық болуының арқасында геодезистер тобы құрылды. Олар 1755 жылы Орынбор губерниясының Бас картасын және оған қосымша 10 карта жасады.
Осы карталарға қосымша түсіндірме ретінде «Топография Оренбургская» (бірінші бөлім – 1755, екінші бөлім – 1760). 1762 жылы еңбек Санкт–Петербургте академиялық журналда басылып шықты. Орыс география ғылымы үшін бұл еңбектің маңызы өте жоғары еді. Сол кездегі ең беделді М.В.Ломоносов, Г.Ф. Миллер сияқты ғалымдар жоғарғы бағасын берді.
Осымен қатар П.И. Рычков жаңа аймақты эканомикалық жағынан тиімді пайдалану үшін бірнеше мақалалар жазды. «О сбережении и размножении лесов», «О способе к умножению земледелия в Оренбургской губернии», «Описание урожая хлеба в Оренбургской губернии», «О содержании пчел», «О медных рудах и минералах, находящихся в Оренбургской губернии» тағы да басқа осы сияқты шығармалары Ресей журналдарына жарияланды.
П.И. Рычков бірнеше рет Ресей Академисына мүшелікке ұсынылады. Алдымен В.Н Татищев әрекетінен түк шықпады. 1758 жылғы Г.Ф. Миллердің талпынысы да сәтсіз аяқталды. Тек 1759 жылы М.В. Ломоносов араласып, сол жылдың 29–ыншы қаңтарында ол Ресей Академиясының мүше–корреспонденті болып сайланды. Оның шығармалары, әсіресе Қазақстан тарихы үшін, таптырмайтын дерек ретінде құнды.
ХҮІІІ ғасырдың екінші жартсында өмір сүрген белгілі тарихшы, дворян тарихнамасының өкілі Иван Никитич Болтин (1735–1792). Ғылымға кеш келді. Жас уақытында әртүрлі мемлекеттік қызметтер атқарып, өмірлік тәжрибе жинақтайды. Батыс Европа елдерінің тарихи–философиялық шығармаларымен танысты. Өзін В.Н. Татищевтің оқушысымын деп есептеді.
Тарихи процесстерге рационалдық, психологиялық прагматизм тұрғысынан қарады. Оның себеп–салдарлық негіздерін іздейді. Мұның өзі оны тарихи заңдылықтардың бар екендігін мойындауға мәжбүр етті.
Осы жылдары француз тарихшысы Леклерктің орыс тарихына арналған еңбегі жарық көрді. Леклерк Николай Гавриил (1726–1798) 1759 жылы император Елизаветаның шақыруымен Ресейге келген. Ол орыс тарихы бойынша материал жинап: "Histoire de la Russie ancienne et moderne" (1783–94) деп аталатын кітап жазған.
Осыған сын ретінде И.Н. Болтин «Примечанияна историю древния и нынешния России господина Леклерка» ( т.1–11,1788) деген екі томдық кітап жазды. Осыдан кейін ол М. Щербатов еңбегіне пікір ретінде «Критические примечания генерал–мойора Болтина на первый» том «Истории» князя Щербатова. (СПб., 1793) деп аталатын кітабын жариялады.
Екі кітаптан да біз И.Болтиннің тарихи көзқарасын анық көреміз. Ол тарихи құбылыстарға философиялық қорытындылар жасау, сыни интерпретация мәселелеріне көңіл бөледі. Ол тарих ғылымының мақсаты мен бағдарын анықтайды. Ғылыми–зерттеу жұмыстарына қатаң талап қоя білді. Бріншіден, жұмысты жазбас бұрын оған мұқият дайындалу қажет. Деректер корпусының толықтығы және оларды пайдалану әдістерін меңгеру. Екіншіден, тарих ғылымының арнаулы салалары болып есептелетін тарихи география және этнография ғылымдарының зерттелуін жолға қою. Үшіншіден, тарихи деректерді дұрыс ғылыми синтездеу ғылыми шығарманың жай ғана баяндау немесе көркем әдебиеттен айырмашылығын көрсетеді. Сонымен орыс тарихнамасында Болтин алғаш рет деректерді талдау мәселесін көтерді.
И.Н. Болтин барлық халықтардың даму заңдылықтарының бір екендігі туралы прогрессивті идеяны қолдады. Сөтіп ол ғылымда тарихи–салыстырмалы әдісті пайдалануды ұсынады. Оның тарихи көзқарасының прогрессивтілігі сол кездегі Европа ғылымын толық игеруінде еді.
XҮІІІ ғасырың екінші жартысында қоғамдық өмірде діннің рөлі төмендей бастады. Европа ойшылдарының алдыңғы қатарлы ой–пікірлері, өндірістік қатынастағы өзгерістер, Европа тарихнамасындағы жетістіктер Ресейде жаңа тарихи туындылардың пайда болуына әсерін тигізді.

3. ХҮІІІ ғасырдағы орыс тарихнамасындағы қазақ тарихының зерттелуі.
ХҮІІІ ғасырдағы Ресейдегі саяси жағыдай оның басшыларының отаршылдық пиғылының оянуына себеп болды. Сібір мен қазақ жерін отарлуды мақсат еткен Ресей алдымен оны географиялық жағынан зертту қажеттілігін түсінді. Осы мақсатпен орыс Ғылым Академиясы Экспедиция ұйымдастырды. Өздерінде ғылыми күштің жетпеуіне байланысты бұл жоспарды орындау үшін шет елдерден ғалымдар шақырды.
Ғылыми–зерттеу жұмыстары екі жақты жүргізілді. Бірі - жаңа жерлерді объктивті түрдезерттеп ,шынайы еңбектер жазса,екіншілері отарлау саясатын «ғылыми» тұрғыдан дәлелдеуге тырысты.
Кирилов Иван Иванович - Ресей Сенатының - обер-секретары. Ресей 
империясының географиялық атласын жасаушы.1733 жылы Сенатқа Орталық Азия және Индиия мемлекеттерімен суда жасауды жолға қою туралы мәселе көтерді. Үкімет бұл ұсынысты қолдап,оның өзіне тапсырма береді. Келесі жылы ол экспедиция ұйымдастырып, қазақ даласына аттанды. Қазіргі Орынбор обылысы жерінде Жоғарғы Жайық бекінісін салды. Осы жерді мекендеген башқұрт руларының есебін алып, дворян балаларынан 2 рота драгун әскерін қүрды. 1735 жылы жергілікті халықтың наразылығына қарамай Ор өзенінің Жайыққа құяр жерінде тағы бір бекініс солуға қол жеткізді. Осылай жүргенде1737 жылдың басында көкірек ауруынан қайтыс болды. Оның екі тарихи шығармасы бар. «Қырғыз-қайсақ және қарақалпақ ордалары туралы түсіндірме».
Татищев Василий Никитич (1686 –1750) – орыстың мемлекет қайраткері, тарихшы. Арғы тегі шоқынған татар болуы мүмкін. Мәскеудегі артиллерия мектебін бітірген. Солтүстік соғысына (1700–21) қатысып, кейін әртүрлі әскери, дипломаттық тапсырмаларын орындады. 1734–37 жылдары жаңа игеріліп жатқан Оралда шарушылық қызметтерде болып қазіргі Орынбор және Екатеринбург қалаларының негізін қалауға ат салысқан.
1738–41 жылдары В.Н. Татищев Орынбор экспедициясын басқарып, қазақ–орыс қатынастарына тікелей мұрындық болған саясаткер. Орынборда болған кезде ол қазақ басшыларымен жиі кездесіп, олармен бірнеше келіссөздер жүргізген. Олардың шақыруымен қазақ ауылдарында болған. 1736 жылы «Общее географическое описание всея Сибири» деп аталатын бітпей қалған еңбегінде қазақ халқына арнап бір тарау енгізуді жоспарлаған. 
1741–45 ж. Астрахан губерниясында қызыметте болған кезінде де ол қазақ халқының тарихы мен этнографиясы жөнінде материал жинаумен болды. В.Н.Татищев орыс тарихын зерттеуші және географ ретінде де көпшілікке белгілі. Әрине оның тарихшы ретінде атын шығарған еңбек орыс және шетел деректері негізінде жазған “История Российская с самых древнейших времен” Бұл еңбек 20–ыншы жылдары басталған болатын. 1739 жылы ол Академияға бірінші томын тапсырды. Академия мүшелері, әсіресе М.В. Ломоносов, үлкен қызығушылықпен қарсы алды. Дегенмен, әртүрлі себептерге байланысты кітаптың төрт томы ол қайтыс болғанан кейін, 1768–1784 жылдары жарық көрды. Ал соңғы томы, кейін, 1848 жылы өз оқырмандарын тапты.
Өзінің мазмұны жағынан, мәнділігі жағынан бірінші томның орны бөлек. Мұнда автор өз заманындағы тарихтың алатын орны туралы айтылады. Ол тарихтың практикалық қажеттілігін, оның саяи ғылым екендігін баса көрсетеді. Бірінші томының 81–інші бетінде отан тарихының жастарға патриоттық тәрбие берудің таптырмас құралы екендігі айтылады.
В.Н. Татищев тарихи деректерге аса мән берді. Ол алғаш рет орыс тарихнамасында тарих деректерді топтау және сынау мәселесіне тоқталады. Тарихи деректерді жинаудың тәсіл–амалдарын ойластырды. 1737 жылы Ресей империясының жергілікті әкімшіліктеріне хат жолдап, онда ел тарихына байланысты мәліметтерді, оның ішінде заттай деректерді жинастыруды өтінді. Орыс тарихының көне дәуірін зерттеуде ол жылнамаларға ерекше көңіл бөлді. 
Әлбетте, кез–келген халықтың тарихы оның шығу тегінен басталатындығы белгілі. Татищевте сөзінің басын славян тайпаларының көне тарихынан бастайды. Көне деректерді салыстыра отырып, Ресей жерін мекендеген халықтардың тегін үш этникалық топқа бөледі; скифтер, сарматтар және славяндар. Скифтерге түркі–татар көшпелі тайпаларын, сарматтарға Балтық жағалауындағы тар және русстарды жатқызды. Ал енді славяндар Дунай өзеннінің алқабын мекенеген, Ресей жерін жаулап алып, мұнда тұрған тайпалардың атын қабылдаған. Татищев нормандық теориясына тікелей қарсы шықпайды,бірақ өз кітабында бұл концепцияны жоққа шығаратын бірнеше фактілерді келтіреді.
Татищевтің тарихи көзқарасы орыс мемлекетінің мүддесіне сәйкес қалыптасты. Мемлекеттік құрылысты монархия, аристократия, демократия сияқты үш түрге бөліп, билік жүргізудің самодержавиелік формасын жақтады.
В.Н. Татищев Ресей тарихын үш кезеңдеріне бөлді.: 1. жеке биліктің үстемдігі (862–1132), 2. жеке биліктің бұзылуы (1132–1462), 3. жеке биліктің қалпына келтірілуі (1462 жылдан). Сөйтіп, Ресей тарихын самодержавие тариы деп түсіндірді.
Татищев Ресейде алғаш энциклопедиялық сөздік әзірлеуді қолға алды. Ол "Лексикон Российский, исторический, географический, политический игражданский" сөздігін “К” әрпіне дейін жасады. Бұл еңбек ол қайтыс болғаннан кейін жарық көрді.
Бұл сөздікте қазақ тарихына байланысты мақалалар да бар. «Кайсаки и киргизы», «Киргизы и кайсаки», «Кибитка» деп аталатын мақалаларында қазақ халқының этникалық территорясын, олардың үш жүзге бөлінетіндігін, өз арасындағы байланыс, Ресеймен, Жоңғар хандығымен қарым–қатынасын баяндайды. В.Н. Татищев қазақтың этногафиясына да көңіл аударды. «Кибитка» деп аталатын мақалада қазақтың кигіз үйіне сипаттама береді.
В.Н. Татищев орыстың дворяндық тарихнамасының белді өкілі. Өз еңбектерімен орыс тарих ғылымын тағы бір белеске көтерген ғалым. Шіркеуге, оның қоғамдағы және саясаттағы қысымшылығына қарсы күресті. 
 Жаңа бағыт орыс дворян тарихнамасының дағдарысына әкеліп соқтырды.Тарихтың ғылым ретінде мақсаты өзгерді.

Бекіту сұрақтары
1. ХҮІІІ ғасырдың алғашқы жартысындағы орыс мәдениетіне қысқаша сиппатама бер. 
2. Орыс ғылым академиясы тарихи зерттеулерді ұйымдастыруда қандай шараларды іске асырды?
3. Орыс тарихын зерттеуге неміс ғалымдары қандай үлес қосты?
4. Норманд теориясының мәнін түсіндір?
5. Орыс тарихын алғаш рет ғылыми түрде түсіндіруге тырысқан орыс ғалымын ата?
6. ХҮІІІ ғасырдың екінші жартысындағы орыс мәдениетінің жетістіктері қандай 
7. М.М. Щербатовтың еңбектеріндегі рационализм және прагматизм идеяларына сипаттама бер.
8. И.Н.Болтиннің қоғамдық–саяси және философиялық көзқарастары?

VII. XIX ҒАСЫРДАҒЫ ЕУРОПА ТАРИХНАМАСЫ

1.Тарихты материалистік тұрғыдан түсіну
XIX ғасырдың орта шегі мен екінші жартысында әлемнің көптеген елдерінде қалалар мен өндіріс қарыштап дами бастайды. Қоғамда адамдар арасында қарым–қатынас, күнделікті тұрмыс және тағы да басқа адамға байланысты жағдайлар өзгеріске ұшырады. Кешегі шаруа қалаға қоныс аударып, Люмпен пролетариатқа айналады. Оның енді табыс көзі тек өзінің екі қолы ғана.Қалада оның баспанасы, тұрақты жалақы алатын жұмысы болу қажет. Сөйтіп, қоғамда «жұмысшы проблемасы» туындайды.
Бұл кезде жаратылыстану ғылымдары айтарлықтай дамып, табиғатқа материалистік көзқарас негізінде үлкен нәтижелер бере бастайды. Міне осындай жағдайда саяси–әлеуметтік мәселелер жөніндегі зерттеулерге де дүниені материалистік тұрғыдан қарастыру түсінігі ене бастайды. Ғалымдардың бір бөлігі тарихи процеске материалдық өндірістік әсері мол деген концепцияны қабылдайды.
Қоғамның тұғыры немесе базисі екі бөліктен тұрады. Біріншісі өндіргіш күштер. Бұған еңбек құралдары мен жұмыс күші жатады. Екіншісі өндірістік қатынастар, яғни жұмыс беруші мен жұмысшының арасындағы өндірістік байланыс, келісім. Осыны ғылымда қоғамның экономикалық базисі деп атайды.
Қоғам дамуның материалистік түсінігінің негізін салған Карл Маркс. Оны қолдаған және бар көмегін аямаған Фридрих Эньгельс. Бұл екеуі де Германия азаматтары. 1845–1846 жылдары «Неміс идеологиясы», 1847 жылы «Нищета философии», 1859 жылы «Саяси экономиканы сынау», 1867 жылы «Капитал», 1876–1878 жылдары «Анти–Дюринг», 1893–1895 жылдары «Тарихи материализм туралы хат» сияқты еңбектер жазған.
К.Маркс жақсы тарихшы. Өзінің концепциясының негізінде ол Еуропа елдерінде болған тарихи оқиғаларды алды. Ол 1848–1849 жылдары француз революциясына арналған «1848–1850 жылдардағы Франциядағы тап күресі», Париж коммунасы туралы «Луи Бонопарттың 18 брюмері», «Франциядағы азамат соғысы» сияқты өзінің тарихи шығармаларын жазды. Мұнда ол саяси күрес экономикалық жағдайға тікелей байланысты екендігін дәлелдейді. Негізгі идеясы ұсақ–түйек реформаларды жүзеге асыра отыра қоғамдағы әлеуметтік шиеліністі шешуге қате болмайды. Мемлекеттік–бюрократиялық машинаны қиратпай әлеуметтік теңсіздікті жою мүмкін емес. Ф.Эньгельс те өзінің «Германиядағы революция және контрреволюция», «Германиядағы шаруалар соғысы» атты шығармаларымен тарихнамаға зор үлесін қосты.

2. Позитивизм тарихнамасының ерекшеліктері.
Жоғарыда көрсеткеніміздей капиталистік қатынас қарыштап дамып жатқан елдердегі өндірістік революция нақтылы ғалымдардың дамуын тездетті. Техникалық және жаратылыстану ғылымдарындағы жаңалықтар өндірістің дамуына игі әсерін тигізелі. Жаратылыстану ғылымыңдағы Ч.Дарвиннің эволюциялық теориясы қоғамтанушыларды өз концепцияларын қайта қарауға ынталандырды.
Міне осындай жағдайда дүниеге позитивизм идеясы келді. Философия ғылымының аясында пайда болған позитивизм түсініктері тарихшылар тарапынан да кең қолдау тапты. Тарихшылар деректерді сын тезінен өткізе отырып, одан нақтылы білім алуға тырысты. Ғалымдар енді шаруашылық және әлеуметтік мәселелерге кеңірек көңіл аудара бастады. Олардың арасында «Фактлер плюрализмі»теориясы, тарихи процеске эволюционистік тұрғыдан қарау, тарихи заңдарға функционалистік көзқарас сияқты концепциялар кең етек алды.
Позитив тарихшылары деректерді талдау әдістерін одан әрі дамытты. Олар статистикалық және салыстырмалы–тарихи әдістерді кіргізді. Тарих процеске саяси, экономикалық, әлеуметтік, биологиялық, идеологиялық, географиялық, психологиялық тағы да басқа сол сияқты факторлардың әсер ететіндігін анықтайды. Тарихшы өз зерттеулерінде осы факторлардың барлығын ескеруі қажет. Сонда ғана оның шығармасының нәтижелі болуы мүмкін. «Фактлер плюрализмі» теориясының мәні осында. Жоғарыдағы факторларды тең ұстай отыра позитивист–тарихшы дегенмен өз шығармасын көп факторлардың біріне ереше көңіл аударады. Олар «Прогресс теориясын» одан әрі дамытты.
Позитивизм ілімінің негізін қалаушы француз математигі О.Конт. Өзінің көзқарасын 1832–1842 жылдары жазған «Позитивті философия курсы» еңбегінде жария етеді. Ол барлық ғылымдарды теориялық және қолданбалы деп екіге бөледі. Тарихты ол қосымша пән деп есептеді. Ол жаңа қоғамды кең заңдылықтарын зерттейтін – әлеуметтану ғылымын ойлап тапты. Жаңа ғылым тарихшылар тапқан фактілердің бір–бірімен себеп–салдарлық байланысына талдау жасайды. Осылайша тарихтың заңдылығы ашылады. О.Конт адамзат тарихының дамуын кезектесіп келетін үш деңгейге бөледі (үш деңгейлік заң). Біріншісі теориялық (көне дәуір мен орта ғасыр), келесісі метафизикалық (XVI– XVIII ғасырлар) соңғысы позитивтік немесе ғылыми (қазіргі уақыт). Бір деңгейден келесісіне қоғам эволюциялық жолмен жетеді.
Позитивизм идеяларын қолдаған ағылшын тарихшыларының бірі Имполит Адольф Тэн. Ол 1863–1854 жылдары «Ағылшын әдебиетінің тарихы», 1876–1893 жылдары «Происхождение современной Франции» атты еңбектерінде жаңа әдістерді пайдалана отырып жазды. Бірінші кітап тарихи–генетикалық, ал екіншісінде «психологиялық» әдіс пайдаланды. Оның тарихи концепцияларына қысқаша тоқталып өтейік: Қоғамның психологиясына үш фактор әсер етуі мүмкін. Кез келген елдегі тарихи процеске әсер ететін негізгі факторларды И.Тэн «нәсіл–расса» деп атайды. Яғни сол елдің халқының ұлттық ерекшеліктері. Келесі фактор сол елдің географиялық саяси–әлеуметтік жағдайы. Ал соңғысы «Тарихи сәт» (исторический момент) – Тарихи дәстүр, географиялық орта және ұлттық ерекшелік негізінде «тарихи сәт» қалыптасады. Осы концепцияны пайдалана отырып И.Тэн 1871 жылы Франциядағы Перион коммунасының бастауына тоқталады. Ол мұрағат қорларынан біраз құжаттыр жинап XVIII ғасырдағы француз революциясының тарихын баяндайды. Халықтық қозғалыстың екі тобына ол ерекше тоқталады. Алғашқы топ қарапайым халық. Оны автор дөрекі, надан, ағарту философиясын бойына сіңірген, алдында кездескенің қиратушы, талқандаушы күш ретінде суреттейді. Екіншісі якобиншілер. Бұлар ерекше бір психологиялық тип. Руссоның идеясында тәрбиеленген, өмірде өзіне орын таба алмаған, тағдырына өкпелі, былшыл, артық әңгімеге жақын, өнбейтін шаруаның соңынан қуатын адам. Яғни революция қоғамға пайдасы аз, бар құндылықты қирататын қозғалыс. И.Тэннің кітаптарын консервативті топ зор ықыласпен карап алады.
Бірақ XX ғасырдың басында француздың А.Олар атты тарихшысы И.Тэн еңбегіне күйрете соққы берді. 1907 жылы оның «Тэн–тарихшысы» – атты кітабы жарық көрді. Онда ол Тэннің пайдаланған құжаттары өтірік деген қорытындыға келді. Олар ғылыми анықтама аппаратын толық тексеріп, кейбір құжаттарды пайдаланудағы И.Тэннің оның мазмұнын әдейі бұзғандығын, кейбір фактілер негізінде бұрыс қорытынды жасағандығын атап көрсетті. И.Тэн шығармаларының қоғамдағы тұрақтылықты сақтауға бағытталмаған, зияңды еңбек екендігін дәлелдеуге тырысты.
Ағылшын елінде позитивті идеяны қолдаған тарихшы Генри Томас Бокаль болды. Ағылшының белгілі тарихшысы 19 тілді білді, кітапханасында 22 мың кітабы бар еді. Оның арманы «Адамзат өркениетінің тарихын» жазу еді. Алдымен «Ағылшын өркениеті тарихы» атты екі томдық еңбегі жарық көрді. Ол адамзат тарихы табиғат тарихының жалғасы ретінде көрді. Тарихшы табиғи ортаны, байлықтың бөлінісін, халықтың өсімі процесін, әсіресе, білімнің жинақталуын зерттеуі қажет. Бокаль қоғам эволюциясының факторларын сипаттайды. Көне қоғамда өркениет жетістіктері географиялық ортаға тәуелді еді. Өркениет өзінің келесі деңгейінде азаматтың ақыл–ойына байланысты дамыды. Оның концепциясының негізгі идеясы – өркениет адамның ақыл–ойы эволюциясына байланысты.
XIX ғасырдың екінші жартысында Алмания жерінде белгілі тарихшы Ранке негізін салған мектеп өкілдері неміс тарихнамасында өз орнын алды. Олар көбінесе сыртқы саясат пен дипломатия тарихына аса назар салды. Олардың қатарына Г.Зибель, Г.Грейгке және Иоган Густав Берихад Дройзен жатты.
Генрих Зибель тапсырмасымен «Герман империясының негізін қалау» атты шығармасымен неміс тарихнамасын байытты. Г.Грейгкенің «Неміс тарихы» монографиясы, И.Дройзеннің «Прусс саясатының тарихы» зерттеуі де тарихнамаға қосылған үлкен үлес еді. Бұл шығармаларды неміс қоғамын біріктіру процессіндегі Пруссия миссиясы мен Гогенцоллердердің рөлін дәлелдейді.Сол кезеңде Алманияда елдің экономикасы мен әлеуметтік тарихын зерттеуге ат салысқан да ғалымдар болды. Елде позитивистік тұрғыдағы саяси экономия тарихи мектебі қалыптасты. Бұл мектептің көрнекті өкілдері Г.Шноллер, А.Вагнер, Л.Бренитано еді. Аты аталғандар негізінде экономикалық факторларға көңіл аударды. Олар экономикалық фактор психологиялық және табиғи факторлардың өзара тығыз байланыста ғана оң нәтиже беретіндігін дәлелдеді. Сонымен қатар гогонцоллерндердің әлеуметтік миссиясы концепциясын негіздеді.
Карл Брюхер (1847–1980) деген тарихшы герман тарихын кезеңдеудің жаңа схемасын ұсынды. Оның негізіне шаруашылық түрлерінің жатқандығын көрсетті.
Позитивтік бағытта зерттеу жұмысын жүргізген екінші бір неміс ғалымы Карл Лампрехт (1856–1915). Өз творчествасында экономикалық, әлеуметтік, саяси және рухани факторлардың синтезінде универсалды тарих жазуға тырысты. Тарих заңдылық психология заңдылығының бір түрі екендігін, ал тарих дегеніміз белгілі бір әлеуметтік психологиялық заманның ауысуы екендігін дәлелдеді.Мәдениеттің психологиялық сатылары герман тарихын кезеңдеудің негізі болды. 1891–1909 жылдары жарық көрген «Герман халқының тарихы» – атты шығармадағы герман тарихының алғашқы фазасы– шаруашылықтың ұжымдық түрі – «анимизм». Меншіктің пайда болуына байланысты жеке шаруашылық қалыптасады. Бұл дәуірді неміс ғалымдары «символизм» – деп атайды. Бұл дәуір ерте орта ғасырдан бастап X ғасырға дейін созылды.
Дамыған орта ғасырға Ламперехт екі мәдени кезеңді сиғызды: X–XIII ғасырлардағы – «типизм», XIII–XIV ғасырлардығы «конвенционализм». Бұл уақытта натуралды шаруашылық пен феодалдық вотчина үстемдік құрды. XV ғасырдан бастап товарлы–ақша қатынасының пайда болуына байланысты «индивидуализм» кезеңі басталады. Ал XVIII ғасырда оны «субъективизм» кезеңі ауыстырады. Сословиялық құрылыс ыдырайды және еркін экономикалық әрекет кезеңі туады. Әрбір мәдени кезең ішінде арнайы «әлеуметтік жан» пайда болады. Оны зерттеу үшін Лампрехт адамның психологиялық өмірін зерттейтін ғылым саласының қажеттігін айтады. Америка тарихнамасында позитивтік бағыт ұстанған Дон Мак Мастер өзінің «Америка халқының тарихы» – шығармасында халықтың тұрмыс–тіршілігін, әдет–ғұрпын, рухани жағдайына көңіл бөлді. Тарихи дерек ретінде газет–журнал мақалаларын, ұмытылған естеліктерді, хаттар мен күнделіктерді пайдаланды. Ол өз елінің тарихын эволюциялық процесс ретінде қарастырды. Тәуелсіздік үшін болған соғыс респектабельді революция. Оның негізгі қозғаушы күші «Ұлы орта тап».
Американдық екінші бір тарихшы Генри Адаек (1838–1918) америка тарихы бойынша лекция оқыды. Соның нәтижесінде «Донефферсон және Мэдисон билігі кезінде АҚШ тарихы» – атты еңбек жазды. Кітап позитивизм методологиясы тұрғысынан жазылған. Автор американдық әлеуметтік дамуын табиғаттағы физикалық құбылыстармен салыстырады. Ол елдің діни өмірін зерттейді, білім беру ісіндегі ағарту идеяларының рөлін ашты, отаршылдықтың американдықтар психологиясына әсерін түсіндіруге тырысты. Американ ұлттық сипатының эволюциясының нәтижесінде «жаңа типтегі адам» пайда болды.
Француз позитивистік тарихнамасының екінші өкілі Алексис Шарль – Анти Клерель де Токвиль (1805–1859). Белгілі қоғам қайраткері, парламент депутаты, әлеуметтанушы, тарихшы. Оның алғашқы іргелі шығармасы 1835–1840 жылдары жазылған «Америкадағы демократия». Мұнда ол Франциядағы және Америкадағы бірінші революцияларды салыстырады. Америка революциясы тәртіп пен заңды сақтай отыра діни рух пен бостандық идеяларының қабысқанына ғана ерекше көңіл аударады. Токвиль буржуазия мен дворяндар мүдделерінің одағы болған ағылшын саяси құрылысын мадақтайды.
Оның негізгі тарихи шығармасы 1856 жылы жазылған «Ескі тәртіп және революция». Бұл кітапты жазуға себеп болған 1848–1849 жылғы француз революциясы мен III Наполеонның төңкерісі. Авторитарлық режимге қарсы бола тұра Токвиль революциялық қайта құруларды ұнатпайды. Ол ескі тәртіпті француз халқы жеккөргендігін айта келе революцияны антифеодалдық деп есептейді. Бірақ ол ескі тәртіпті революциялық жолмен жою міндет емес екендігін, оның басқа да жолдары бар екендігіне тоқталады. Ол революция қарсаңында Францияда буржузиялық қоғамның негіздері қалыптаса бастағандығын атап көрсетті. Шаруалар меншігі, әкімшілік децентрализация, азаматтар құқығы сияқты шаралар іске асқан болатын. Революция бұл процессті тездетті. Оның франция қоғамына пайдасынан зияны көп болды. Токвиль алдына мынадай сұрақ қояды. Революция қандай себептермен іске асты. Бірақ оның себептерін іздеудің орнына оған жауаптыларды іздеді. Әлбетте революция алдында Францияда деспотизм орнатқан ескі үкімет кінәлі еді.

3. Еуропа романтикалық тарихнамасы.
XVIII ғасырдағы Француз революциясы тек қана өз елінде ғана емес бүкіл Еуропаға, қала берді әлемінің басқа да елдеріне өз әсерін тигізбей қойған жоқ. Бүкіл континентте буржуазиялық қайта құрулар басталды. Ағылшын елінде басталған өндірістегі жаңалықтар басқа да елдерге тарай бастады. Мұның өзі қоғамда жаңа екі таптың – буржуа мен жұмысшы таптарын дүниеге әкелді. Әлеуметтік саладағы өзгерістер, әлбетте, жаңа қоғамдық сананың қалыптасуына әсер ететіндігі белгілі. Либерализм (көпшілігі), консерватизм, радикализм, социализм сияқты идеологиялық ағымдар пайда болды.
Әлеуметтік төңкеріс қоғамда қоғамдық–саяси пікірталастарды туғызды. Көпшілік ойшылдардың революциядан күткен үміттері ақталмады. Ағартушылардың аңсаған қоғамдағы мемлекеттік құрылыс пен әлуметтік құрылымының өзгеруі орындалды. Абсолюттік монархия орнына азаматтық қоғам және конститутциялық монархия келді, жаңа таптар пайда болды. Бірақ шынайы бостандықтың ауылы әлі алыс еді. Тарихи процесті «табиғи құқық» (естественное право) және «қоғамдық келісім» (общественный договор) тұрғысынан түсіндіру күмән туғызды. Прогрестің бір түзудің бойымен даму концепциясы да дағдарысқа ұшырады. Революция нәтижесі жаңа саяси тұжырымдарды дүниеге әкелді. «Қоғамды алға жылжытатын – күрес» теориясы басымдылық таныта бастады.
Романтизм түсінігі. Міне осындай жағдайда мәдениетте, әлуметтік–гуманитарлы ғылымда жаңа–романтизм бағыты қалыптасты. Бұл терминді әдабиет теориясына кіргізген Фри́дрих фон Га́рденберг (Новалис–лақаб есімі) деген неміс әдебиетшісі еді. Белгілі фактілерге, ұғымдарға жаңаша түсінік беру романтиктердің негізгі мақсатына айналды. Бұл бағыт, тек көркем шығармаларға ғана әсер етіп қоймай, бүкіл қоғамдық ой мен ғылымды да қамтыды.
 Міне, осындай жағдайда, XIX ғасырдың орта шенінде тарих ғылымында үстемдік құрған романтизм тарихнамасы пайда болды. Дегенмен де, осы кезде ағарту дәстүрінің классикалық түріндегі рационализм бағыты мен мектептері қатар өмір сүрді. 
Романтикалық тарихнаманың негізгі позитивті белгісі – тарихилық (историзм) еді. Яғни, тарихи процесстің дамуы, жеке бір тұлғаның қолында емес, оның ақыл ойынан тыс дамиды. Бұл бағытты ұстанған ғалымдар, қоғамдық құбылысты зерттеуде оның нақтылы пайда болған заманынан шырқау биігіне дейін және ыдырау процессін зерттеу қажеттілігіне көз жеткізді.
Романтизмнің тарихи көзқарасы. Тарихи процесстің дамуын адамзаттың ғаламдық дамуынан іздемеу керек. Оны тек нақты бір халықтың немесе бір елдің тарихы арқылы білуге болады. Яғни, дамудың универсалды даму жолы жоқ (ағартушылар айтқандай) әр халықтың тарихының өзіне тән белгілері бар. Әрине, бұл идеолистік филофосияның негізінде әр халыққа тән «халықтық рух» бар деген идея. Бұл идеяның негізін қалаған Монтескье Вольтер сияқты ағартушылар қалаған еді. Бірақ ол рационалді тарихнамада өзінің қажетті орнын ала алмады. Кейін, неміс ғалымдары одан әрі дамытып, оған басқаша түсінік, басқаша мазмұнын берді. 
Романтикалық тарихшылар әрбір тарихи кезеңнің белгілерін оның ұлттық және географиялық негіздермен байланыстырды. Әр заманның, әр елдің, әр халықтың өзіне тән рухани, мәдени және шаруашылық ерекшеліктері бар. Тіпті күнделікті тұрмысы мен киім киісі де ерекше. Қоршаған орта мен қарым–қатынасында да айырмашылықтары бар. XIX ғасырдың алғашқы жартысындағы тарихшылар «Вживания» (жаттығу; көндігу; төселу; үйрену;), «Вчувствования» (сезіну), «Сопереживания» (бірге мазасыздану). Тарихилықтың қоғамдық ой пікірдегі үстемдігі XIX ғасырдағы бірінші жартысындағы қоғам өмірінде тарихтың беделінің өсуіне әсер етті. Ол «ғасырдың ғылымы» атанды. Осыған байланысты кәсіби тарихшылардың үлес салмағы көбейді. Еуропада тарихи қоғамдар құрыла бастады, журналдар ашылды, мұрағат және мұражай жұмыстары жанданды. Кейбір елдердің тарихына байланысты көп томдық тарихи деректер жарық көрді. 1826 жылдан бастап Германияда «Германия тарихының ескерткіштері», 1835 жылдан бастап Францияда «Франция тарихы бойынша жарияланбаған құжаттар» (400 том), 1836 жылдан бастап Италияда «Отан тарихының ескерткіштері», 1832–1861 жылдары Америкада «Америка мемлекеттік құжаттары» (38 том) шыға бастады. 
XIX ғасырдың бірінші жартысындағы Еуропа елдеріндегі тарихи деректердің жариялануы қоғамының тарихқа деген қызығушылығынан туындады. Естеріңізде болса, дәл осындай іспен XVII–XVIII эрудиттер айналысқан еді.
Тарихи деректердің жаппай жариялануы, олармен жұмыс істеу әдістерін жетілдіру мәселесін күн тәртібіне қойды. Неміс тарихнысы Леопольд Ранке, осы шаруаны өз қолына алып, тарихи сын әдісін қолданды.
Тарихқа деген қызығушылық қоғамдағы білімді адамдардың көпшілік бөлігін қамтыды. Тарихи шығармалар газет журнал беттерінде талқыланып конференциялары мен семинарлардың негізгі тақырыбына айналды. Франсуа Гизо, Фридрих Шлоссер, Тимофей Грановскийдің лекциялары үлкен аудитория жинады. Осы кезде әдебиетте тарихи роман жанры қалыптасты Вальтер Скотт, Виктор Гюго, Онре Де Бальзак, А.Пушкин, Д.Ф.Купер сияқты жазушылардың тарихи шығармалары көпшілік оқырманның сүйіп оқитын шығармаларына айналды.
 Айта кетер бір жай романтизм идеясы әртүрлі елдердің тарихшыларына әсері бірдей болмады. Оның әртүрлі бағыттары қалыптасты. XIX ғасырдың алғашқы жылдары романтизм бағытын ұстанған кейбір жазушылар мен тарихшылар тарихи процеске консервативті, ал енді кейбіреулері, тіпті реакциялық қоғамдық позициядан қарады. Олар француз революциясына да, буржуазиялық қатынастарға да теріс көзқараста болды. Эдмунд Берг Англияда, Новалис Гейнрих фон Офтердинген, Людовиг Тик, Фридрих Шлегель Германияда, Франсуа Рене де Шатобриан, Жозеф де Местр, Луи–Габриэль–Амбруаз Бональд Францияда. 
Осы бағыттағы тарихшылар мен публицистер француз революциясына, оның нәтижелеріне және ағартушылардың идеяларына қарсы мақалалар жариялады. Әсіресе, сынға ұшырағаны, ағартушылардың адамзат ақыл ойының мүмкіншілігінің шексіздігі ғылыми танымның рационалді тәсілі сынға алынды. Олар тарихқа мистикалық, провиденциялдық көзқарасты жақтады. 
Консерватор романтиктер орта ғасырды, ондағы адамдар арасындағы қарым–қатынасты, христиандық бірлікті, «рыцарь» мен «әулиелердің» заманын асыра мадақтады. Әсіресе, христиан дінінің құндылықтары ең жоғарғы рухани байлық болып есептеледі. Сөйтіп, буржуазия заманының рухсыз, ұсақ түйек есепке, эгоизмге негізделген қоғамын сынады.
Германия классикалық романтизмнің отаны еді. Дәл осы жерде романтикалық көзқарастың негіздері жасалды. Германия тарихнамасында консервативті романтизмнің мерейі үстем болды. К.Ф.Савиньи, К.Ф.Эйхгорн негізін салған «құқық тарихи мектебі (историческая школа права)» осы идеяның жүзеге асырушысы болды. Осымен қатар, Леопольд Ранке негізін қалаған «тарихты діни–консервативті тұрғыдан қарастыру» мектебі де тарихи зерттеулерге өз үлесін қосты. 
Ағылшын елінде консервативті романтикалық идеяларды дамытқан, 1790 жылы «Француз революциясы туралы ой» атты кітап жазған публицист – Эдмунд Берг еді. Кейіннен бұл бағыттағы идеяларды «Тори тарихнамасы» өкілдерімен қырықыншы жылдары қалыптасқан «Жас Англия» тобының мүшелері дамытты. Бірақ, Англияда бірде–бір тарихшысын консервативті романтикалық тарихнаманың өкілі еді деп айта алмаймыз. 
Консервативті романтикалық тарихнама Францияда да дамыды. Бұл елде О.Тьерри , Франсуа Рене де Шатобриан, Жозеф де Местр, Луи–Габриэль–Амбруаз Бональд шығармаларын жатқызуға болады. Алғашында романтикалық тарихи революциясы барысында, оған қарсылардың реакциясы ретінде пайда болды. Оның өкілдері эмиграцияда болғандар саяси көзқарасы ультророялизм бағытында еді.
 Олардың көрнекті өкілдерінің бірі Жозеф де Местр (1753–1821), 1802–1817 жж. Петербургте өмір сүрген. Философиялық көзқарасы жағынан провидиенцалист. Революция да, соғыс та құдайдың әмірімен болады. Сөйтіп ол адамзат қоғамын күнәһарлардан, пиғылы жаман адамдардан тазартады. 1796 жылы «Франция туралы ойлар» атты трактатын жазды. Сонымен қатар, белгілі трактаттарының бірі «Петербург хаттары», «Петербургтегі кештер» деп аталады. Оның ойынша, адам табиғатынан дөрекі, зұлым болып жаратылады. Сондықтан олдарды тек қатаң тәртіпте ұстап отыратын мықты мемлекетік аппарат керек. Оның басында шексіз билігі бар басқарушы отыруы тиісті. Қоғамдағы тепе–теңдікті ұстау процесінде ол шіркеуге де үлкен мән береді.
Луи де Габриель Амбруаз Бональд(1754–1840),француз философы. Христиан дінін белсенді қорғаушы.Оның негізгі жұмыстарының бірі «Теория политической и религиозной власти в гражданском обществе, основанная на разуме и истории» (1796) болды. Бональдтың пікірі бойынша, адам ақиқаттың түбіне жете алмайды, Адамның ақыл–ойы, қоғам, мемлекет барлығы да құдайдың ісі. Құдай мен адамның арасындағы байланыс Христос пен шіркеу арқылы ғана болады. Мемлекет тек қана теократиялық негізде бола алады. Революцияға, оның идеологтарын сынайды. Вольтер мен Руссо өздерінің шығармалары арқылы Францияның ғасырлар бойы қалыптасқан абсолютизімнің шаңырағын шайқалтты деп кінәлайды. Демократия қоғамның ең төменгі сатысының көрінісі. Өйткені ол құдайдың тәртібіне қарсы. Сонымен Бональд көзқарсы жағынан идеалист, монархист, бүкіл прогресске қарсы топтың өкілі.
Француз романтизімінің алғашқы өкілдерінің бірі атақты дипломат, жазушы, публицист Франсуа Рене де Шатобриан (1768 – 1848). Ауқатты дворян отбасында дүниеге келген. Заманында жақсы білім алған. Жас кезінде Солтүстік Американы аралаған. Еліне қайта оралған сәтте Француз революциясының куәгері болды. Бірден роялшылардың қарулы күштерінің қатарына кірді. 
1792–1800 жылдары Англияда эмиграцияда болды. Сонда жатып ол өзінің көпшілікке танымал болған шығармаларын жазды. 1797 жылы ол «Исторический, политический и моральный опыт о древних и новых революциях», 1802 жылы «Гений христианства» және 1809 жылы «Мученики» романын 1801 жылы «Атала, или Любовь двух дикарей в пустыне», 1802 жылы «Рене, или Следствия страстей» повесін жазды. Оның барлық шығармалары діни сарында. Христиан дінін ол әлем діндерінің ішіндегі ең жоғарғы деңгейде тұрғандығын дәлелдейді. Бұл дінді ұстанғандардың талғамы биік, өнер мен поэтикаға жақын, адамгершілігі жоғары деп жазады. Тіпті адамзаттың жер өңдеумен айналасуынан бастап ірі ғимараттар тұрғызуына дейінгі шаруалардың істелуі діннің арқасында дейді ол.
 Тағы да бір консервативті жазушы граф Ф.Д. Монзолье (1755–1838), реставрация жылдарында граф Буленвильенің орта ғасырлардағы Францияның қоғамдық–саяси құрылымдық идеяларын насихаттады, негізгі трактаттарының бірі «О французской монархии от ее основания до наших дней» (1814–1821) деп аталады. ХІІ ғасырдан бастап, Монзольенің ойынша, үшінші тап – құлдардың ұрпақтары, еріктілер мен крепостнойлар мемлекетті құлатуға тырысқан, және соңында француз революциясы өскен қоғамдық тәртіпті құлдыратты. Наполеон әскерінің кіруінен Францияның құлдырауы, Монзольенің ойынша, франктерге тән жаңа жаулап алу, мұнда қайта Францияны жаңғыртып, қайта дворяндық құрылымды өмірге әкелу.
1820 жылдары Францияда жаңа ғылыми ашулар, романтикалық бағыттағы тарихшылардың жаңа ұрпақтары еді, олар саяси көзқарас бойынша либералдар болды. Солардың ішіндегі атақтылары Огюстен Тьерри, Франсуа Гизо, Франсуа Минье, Адольф Тьер болды. Оларды либералды–ағартушылық бағыттарынан, прогрессивті мінездемеде адам тарихының дамуынан танымал болды. Франция үшін өкілдік басқаруды талап етті, яғни олардың ойынша бірінші орынға буржуазиялық конституциялық монархияның болуына және ортағасырлардағы тарихқа буржуазияның пайда болуымен генезисін, сонымен қатар оларды қызықтыратын саяси мекемелер болды.
Реставрация кезінде либералды тарихшылардың басты құндылықтары, тарихи ойлаудың дамуы қоғамдық топтаудың концепциясы және тарихтағы таптық күрестің рөлі еді. Бұл тарихшылар Француз революциясының мағынасына көп назар аударды. Оларды сонымен қатар, осы мемлекеттегі сияқты революциядан кейін, ХVІІ ғасырлардағы конституциялық монархияның қалыптасып келе жатқан Англия тарихы да қызықтырды.
Реставрация тұсында тарих мектебінің негізін қалаушы Огюстен Тьерри (1795–1856). Толық аты –Жак Николя́ Огюсте́н Тьерри́ болды. Анри Сен–Симонның жақын адамдарының бірі, оның хатшылық қызметін атқарған. Оның ең сүйікті оқушысымын деп есептеген, ол ақыры утопизм идеясынан жерініп одан бас тартады. 1817–1821 жылдары жазған еңбектерінде социализм идеяларының әсері көрініп тұратын. Оның негізгі еңбегінің бірі «Англияны нормандар жаулауының тарихы» (1825) және «Франция тарихы туралы хаттар» (1827).
«Тап күресі» немесе «сословия күресі» теориясының негізін қалаушы. Маркс бұл идеяны шын ниетімен қабылдап, оны «тап күресінің атасы» деп атады. Тьерри тап күресі тарихи дамудың мәні деп есептеді. Буржуазия, пролетариат және шаруалар өздерінен жоғары тұрған екі тапқа қарсы күш біріктіруі қажет деп есептейді.
Ол орта ғасырдағы Галлиядағы жергілікті кельттердің франк басқыншыларымен күресін де осы теория тұрғысынан қарастырады. Жакерия шаруалар соғысы мен ХІІ–ХІҮ ғасырлардағы қала көтерілістері оның ойынша революциялық–демократиалық сипатта болған. Ат төбеліндей феодалдарға қарсы француз корльдерінің қала магистраттарымен одағын прогрессивті құбылыс деп есептейді. Міне осы одақтың әлсіреуі ақырында революцияға әкеліп соқты. Ғалымның тілі жеңіл, жатық, өз шығармаларының стиліне көркемдік жағына қатты көңіл аударған. Деректерді пайдаланғанда олардың шынайылығына ерекше тоқталады.
Атақты тарихшылардың бірі Франсуа Гизо (1787–1874). Жасында оның отбасы Женеваға қоныс аударады. Осы жерде ол жақсы білім алды. 1805 жылы Парижге қайта оралып, оқуын жалғастырды. Мемлекеттік қызметте үлкен жетістіктерге жеткен адам. 1832 жылы білім министрі қызметіне, 1847 жылы шетел істері министрі тағайындалады. Франсуа Гизо көзқарасы жағынан либерал–консерватор болды. Ол тап күресі теорисын қолдады, оны әрі қарай дамытты.
 Оның басты еңбектерінің бірі «Опыты по истории Франции» (1823), «История цивилизации в Европе» (1828), «История цивилизации во Франции» (1829–1830). 1823 жылы 26 және 31 томдық Англия және Франция революциясы туралы екі сериялы заманхат басып шығарады. Ең бірінші, өркениеттің басты негізі, европейлік, қоғам жағындағы даму, және адмдардың рухани байлығы деп есептеген.
Қоғамдық өмірде Гизо таптар арасындағы күрестің мәнін көрді, кластардың пайда болуына соғыстардың ықпалы, бірақ тұтас алғанда кластық күрестің басты негізі мүлік теңсіздігінің әсерінен деп есептеген. Сонымен бірге, Гизо қоғам тарихын саяси принцип арасындағы күрес десе, мысалы, абсолюттік монархиямен бірге саяси бостандыққа ұмтылысы деп қарастырады. Гизо сонымен қатар, осы төрт таптық бөлініс бір емес, тіпті ХІІ ғасырдағы коммуналды революция кездің өзінде Гизоның айтуы бойынша, байларға өшпенділік деген.
Оның ойынша, қалыптасқан таптар үшінші таптың негізгі рухының түрі. Бұл адамдар, ерекше ойлау қабілеттерімен қатар мінездерімен, капитал құра алған, ол әлеуметтік шарықтауға әкеп соқтырды. Үшінші тап өзінің тарихи маңыздылығын конституциялық монархиялық тәртіптің қалыптасуы, және соның негізінде бостандық дәстүрі негізіне берік болды. Осы тәртіптің құрылуына Гизоға еуропалық өркениеттің дамуын ала отырып, қайта құруын қарастырды.
 Гизо ағылшын революциясының тарихымен көп айналысты, және арнайы еңбегінде өзінің қорытындыларын шығарды. Оның дәлелдеуінше, Англия революциясы, ерекшеліктеріне қарамастан, француздардікіне ұқсас, ал діни және саяси күрес әлеуметтік мағынаны алған және онда класстар арасындағы күресті, билікті жасырып отырған. 
Англиядағы монархия мен аристократия.
XIX ғасырдың басындағы тарих философиясында әлемдік–тарихи дамудың диалектикалық сипаты жөнінде ілім пайда болды. Оның авторы неміс классикалық философиясының көрнекті өкілі Г.Ф.Гегель. Ағарту идеясымен қабысып жатқан оның философиялық концепциясы историзмге негізделген еді. Оның түсінігі бойынша тарихи процесс дегеніміз біріне–бірі қарама–қарсы күштердің күресі нәтижесіндегі алға қарай даму мұны ол диолектика деп атады. Гегельдің бұл пікірі кейбір оның консервативті белгілеріне қарамай тарихи ой пікірдің одан әрі дамуына септігін тигізді. 
Дәл осы уақытта Еуропа тарихнамасында романтизм тарихнамасының тағы бір бағыты радикалды–демократиялық тарихнама қалыптасты. Оның көрнекті өкілдері Францияда – Ж.Мишле, Швейцарияда – Ж.Сисмонди, Германияда – В.Циммерман, ал Англияда – У.Коббет. 
Бұлардың көзқарасы бойынша тарихты зерттегенде қараша халықтың мүддесін көздеу қажет. «Қараша халық» деп олар қатардағы ұсақ өндірушілерді, шаруаларды және қолөнершілерді айтып отыр. Мишленің «Халық» деп аталатын шығармасы, В.Цимерманның «Германиядағы шаруалар соғысы» – атты кітабы дәл осы көзқарас негізінде жазылған. Олар капитализмді сынайды. Өндірістік төңкерістің нәтижесі халықтың тұрмысын ауырлатқанына тоқталады. Олардың кейбірі өткен заманда, орта ғасырдағы патриархалды тұрмысты аңсайды. Мәселен, Сисмонди «Экономикалық романтизм» – атты бағыттың негізін қалайды. Ол нағыз әділетті әлеуметті құрылыс орта ғасырдағы Италиядағы қала–республикаларда орнап еді деп жазады. Ал енді ағылшан Коббет өткен заманда болған «Ескі көңілді Англияға» қайта оралу идеясын айтады. 
Дегенмен де демократиялық тарихнаманың прогресс идеясын қолдайтындар болды. XIX ғасырдың бірінші жартысында Еуропа тарихнамасында социалистік пікір одан әрі дамыды, жаңа белеске көтерілді. 
XIX ғасырдың 40 жылдардың аяғында марксизм идеясы пайда болады. Осыған сәйкес қоғамдық процессті диалектикалық–материалисттік тұрғыдан түсіну пайда болады

Бекіту сұрақтары
1. XIX ғасырдың бірінші жартысындағы еуропаның рухани мәдениеті.
2. Романтизмнің қандай идеялары тарихшыларды қызықтырды?
3. Неміс романтикалық тарихнамасының өкілдері кімдер?
4. Ағылшын елінде консервативті романтикалық идеяларды дамытқан ғалым?
5. Францияда, романтикалық бағыттағы тарихшылар?

Ранке Л. Об эпохах новой истории. М., 1898.
Гизо Ф. История цивилизации в Европе. СПб., 1892.
Тьери О. Избранные произведения. М., 1937.
Абилев А.К. Казахстан в трудах П.И. Рычкова. // Некоторые вопросы историографии Казахстана. Сб. статей КарГУ – Караганда. 1980, с. 25–39



















VIII. ХІХ ҒАСЫРДАҒЫ РЕСЕЙ ТАРИХНАМАСЫ

 1.Ғасырдың алғашқы ширегіндегі орыс тархнамасы.
XIX ғасырың алғашқы ширегінде Ресейдің мәдени өмірінде айтарлықтай өзгерістер болды. Орыс тарихшылары ғылымның бүгінгісін бағамдап, оларды тарих ғылымының келшегі ойландырды. Қазанда, Харьковте, Тартуда, Киевте университетер ашылды. Ірі қалаларда орта оқу орындары жұмыс істей бастады Ресейде тарих ғылымының дамуына баспа ісінің жолға қойылуы өз әсерін тигізбей қойған жоқ .Әсіресе ғылыми жаңалықтарды тез арада қоғамға әйгілі ететін журнал шығару кезек күттірмейтін мәселе еді. Бұл да шешімін тауып, алғашқысы болып «Вестник Европы» Карамзиннің басшылығымен жарық көрді.Осыдан кейін «Московский вестник»,»Москвитянин», «Московский Телеграф», «Телескоп» сияқты басылымдар пайда болды.Бұлардың редакторлары сол кездегі белгілі жазушылар, тарихшылар Н.М.Карамзин, М.Т.Каченовский, М.П.Погодин, Н.А.Полевой, Н.И.Надеждин болды. Х1Х ғасырдың 40-ыншы жылдары губерния орталықтарында «Губернские ведомости» шыға бастады. Бұл басылым ресми болғанымен, оның беттерінде жергілікті тарихқа арналған материалдар басылды. 
Жоғары оқу орындары жанынан ғылыми Қоғамдар құрыла бастады. 1804 жылы Мәскеу университеті жанынан «Общество историии древностей российских» өз жұмысын бастады. Осындай қоғамдар Қазан мен Одессақалаларында да құрылды. Петербург қаласында Ғылым Академиясымен қатар 1837 жылдан бастап Археография комиссиясы, 1846 жылдан бастап Археология қоғамы жұмыс істей бастады. 1845 жылы негізі қаланған Орыс географиялық қоғамы Ресейдің шет аймақтарында өзінің бөлімшелерін ұйымдастырды.Бұл қоғам орыс империясының жер жерлерінде этнографиялық, археологиялық ізденістер мен халық ауыз әдебиетінің нұсқаларын жинай бастады. Міне осындай шаралардың арқасында қоғамның тарихқа қызығушылығы артып, жалпы ғылым белгілі бір дәрежеге көтерілді. Тарих көп салалы ғылымға айналды. Оның шаруашылықты, мемлекет және құқық, мәдениет салаларын зерттейтін бағыттары енші алып, бөлініп шықты. Тарихи деректерді зерттеу мәселесі жолға қойылды. Жоғарда айтқан Археографилық комиссясы жер-жерлерге экспедиция ұымдастырып, мұрағат құжаттары жиналды. Тарих ғылымының археография,палеография этнография, археология, геалогия сияқты қосалқы салалары жемісті жетістіктерге қол жеткізді. Осылардың нәтижесінде деректану және тарихнама жеке ғылым ретін алғашқы табыстарымен көзге түсті. Әсіресе Карамзиннің орыс тарихы жөніндегі іргелі еңбегі төңірегіндегі пікір-таластар ғылымға жаңа талаптар қойды. Еңбекі жалпы жоғары бағалай отыра, оның орыс ғылымындағы ерекше бір феномен екендігін мойындай отыра кейбір тарихшылар мұнымен тоқмейілсіп отырып қалмау қажеттілігін айтты. Карамзиннің концепциясы, көзқарасы,тарихи зерттеулердің міндетін түсінуі, деректерді пайдалану әдістері сынға алынды. Сонымен орыс тарихнамасында «сыни бағыттың» пайда болғандығы белгілі болды. Олардың негізгі жаңалығы тарихтың негізгі міндеті қоғамның ішкі құрылымын, ұлттық тарихты жасайтын халықты зерттеу және орыс тарихын әлем тарихының бір бөлшегі екендігін мойындау еді. Осы ретте олар романтизмге бой алдырды. Халықтың күнделікті тұрмысын, әдет-ғұрпын, халықтың рухын білуге құштарлық туындады.
Осы жылдары орыс тарихшыларын неміс ғалымы Шеллингтің әлемдік тарихи процестің жеке бір халықтың даму заңдылықтарыаен ара қатнасы туралы философиялық жүйесі қызықтырды.
Орыс тарихнамасында мемлекет пен құқық тарихы саласында бірнеше мектептер пайда болды. Олар мыналар: орыс тарихшысы М.П. Погодин негіздеген "официальной народности", славянофил бағыты (И.Д.Беляев); мемекетшілдік мектеп (Б.Н. Чичерин, К.Д. Кавелин). Мемлекетшілдік мектептің өкілдері тарихи процесте негізгі роль мемлекет деп есептеді. Қоғамдағы әлеуметтік,мәдени-рухани өзгерістер мемлекеттің әрекетіне байланысты. Сондықтан қоғамдағы әлеуметтік топтар мемлекет ісіне бағынуы қажет. Ресейде буржуазиялық қатнастардың белең алуына байланысты тарих ғылымында да айтарлықтай өзгерістер болды. Орыстың бірқатар тарихшылары жаңа тарихи бағыт-буржуазиялық тарихнаманың негізін қалады. И.Г.Эверс, М.Т.Каченовский, Н.А.Полевой, К.Д.Кавелин және С.М.Соловьев сияқты тарихшылар өз еңбектерін жаңа тұрғыдан жазды. Олар идиалистік позицияда бола тұрып, тарихи заңдылықтардың барлық халықтарға ортақ екендігін мойындады.
Орыс тарихшылары Батыс Европа тарихын да зерттеуге құлшына кірісті. Т.Н.Грановский,П.Н.Кудрявцев,С.В.Ешевский сынды ғалымдар Еуропа тарихын зерртеуде елеулі табыстарға жетті. Н.Я.Бичурин орыс шығыстану ғылымының негізін салды.
Николай Михайлович Карамзин (1766 - 1826) орыс тарихшысы. Арғы тегі татар мырзасы. Жасында жақсы білім алған. Әскери қызметте болған. 1789–1790 жылдары Европада болып неміс философы Иммануил Кантпен кездеседі. Ұлы француз революциясы кезінде Париж қаласында болып, Ресейге қайта оралғанда «Письма русского путешественника» атты шығармасын жазды. Дәл осы шығарма оның атын шығарды. Кейбір зерттеушілері орыс әдебиеті осыдан бастау алады деп есептейді. Карамзиннің атағы алдымен жазушы және журналист ретінде шықты. 1791 жылы орыс патшасы оған ресми түрде тарихнамашы атағын берді. Карамзинен кейін мұндай атақ еш тарихшыға берілген жоқ.
Оның философиялық көзқарасын анықтау қиын. Өйткені онда бір ізділік жоқ. Православие дінінің догмаларымен қатар ол идеализмнің жаңа теорияларын ұстанды. Оның қоғамдық көзқарасы «жұбату жүйесі-утешительная система» деп аталатынәлеуметтік теориясынан көрініс тапты. Оның мәні мынада-адамзат тарихы дегеніміз әлемдік прогресстің тарихы. Оның негізінде адамдардың рухани жетілуі жатыр. Тарихты Ұлы адамдар жасайды. Жас кезінде ол жаңалыққа құмар болса, есейе келе консерваторға айналады. Революциялық өзгерістерге жаны қас. Егер жасында батысшыл болса, кейін Бірінші Петр патшаны сынайды. Оның мыңдаған жылдар бойы артта қалған мешеу Ресейді Еуропаның алдыңғы қатарлы еліне айналдырды десе, «О древней и новой России» еңбегінде Петр «унижал россиян в собственном их серддце»,»захотел сделать Россию Голландиею»деп кіналайды.
Осыдан кейін ол әдеби шығармашылықты тастап біржола тарихи зерттеулермен айналыса бастады. 1811 жылы «Записка о древней и новой России в её политическом и гражданском отношениях»деп аталатын өзінің алғашқы тарихи еңбегін жариялады.Шығарма императордың либералды реформаларына наразы топтың ойынан шықты. Автордың негізгі идеясы ешқандай реформаның қажетсіздігі.Саяси көзқарасы жағынан ол шексіз монархияны қолдады.
1818 жылы кітапдүкендеріне оның «Истории государства российского» атты еңбегінің 8 томы сатылымға түсті.Үш мың данамен жарық көрген кітап бір айдың ішінде сатылып кетті. Келсі жылдарда ол тағы үш томын шығарды .Өздеріңізге белгілі орыс тарихына қалам тартқан алғашқы ғалым Карамзин емес. Оған дейін орыс оқырмандары В.Н.Татищевтің, М.М. Щербатов еңбектермен таныс болатын. Бірақ Кармзиннің «Тарихы» тартымдылығымен, түсініктілігімен,тілінің көркемдігімен оқырман қауымды өзіне тарта алды. Орыс ақыны А.С.Пушкин былай деп жазды «Все, даже светские женщины, бросились читать историю своего отечества, дотоле им неизвестную .Она была для них новым открытием. Древняя Россия, казалось, найдена Карамзиным, как Америка – Колумбом». Тарихи оқиғаларды баяндағанда Карамзинге оның жазушылығы үлкен көмек берді.Ол көркемдік шеберлікпен тарихшыға тән деректердегі дәйктерді ұтымды пайдалануға тырысты. Оның пайдаланған қолжазбалары бізге дейін сақталған жоқ. Сондықтан орыс тарихының кейбір деректері осы күнге дейін тек Карамзин арқылы жетіп отыр.
Әлбетте В.О.Карамзин шығармаларына көзқарас бірдей болған жоқ. Егер Ресейдің реакцияшыл, концерватор топтары қуана қарсы алса, революцияшыл қайраткерлер оны сынның астына алды.Ол дворяндық тарихнаманың соңғы өкілдерінің бірі. Самодержавиелік тәртіпті қорғаушы. Тіпті оның «история народа принадлежит царю» деген қанатты сөзі де бар.Декабрист Никита Муравьев Карамзин еңбгін талдап,оның тарихи концепциясынң методологиялық жағынан сын көтермейтіндігін, саяси тұрғыда тым зиянды екендігін дәлелдеді
 
 2. ХІХ ғасырдың екінші ширегіндегі дворян тарихнамасы.
Аталған кезеңде дворян тарихнамасы екі бағытқа бөлінді: ресми және славянофилдық. Екі бағытқа да сол кездегі Еуропадағы тарихи процесс өз әсерін тигізбей қойған жоқ. Ресіми бағыт Ресейдің дәстүрлі мелекеттік құрылысымен қоғамын барынша насихаттап , сақтап қалуға талпыныс жасаса, екінші бағыт герман романтизіміне еліктейді. Славянофилдік бағыт ХІХ ғасырдың 40-жылдарында қалыптасты. Ұлттық идея, «халықтың рухы» негізіне жасалған концепция орыс елінің Батвс Еуропадан өзгешілдігін дәлелдеуге тырысты.
Бұл концепцияның негізін қалаған әдебиетщі А. С. Хомяков, белсене жақтағандардың қатарына, И.С.Аксаков, Ю,Ф. Самарин, Ф. В. Чижов. сияқты орыс зиялыларын жатқызуға болады. Эван Романовский есімді поляк азаматы бұлардың идеяларын Еуропға таратты.
Орыс ресми тарихнамасының айтулы қайраткері Погодин Михаи́л Петро́вич ( 1800, – 1875, ) – орыс тарихшысы, жазушы, журналист. Москва университетінің профессоры, Россия академиясының мүшесі (1836). Өмірінің алғашқы кезеңінде тарих ғылымындағы прогрессивті теорялармен танысты. Бірақ ол кез декабристер қозғалысынан кейін фоедалдық-крепостнойлық топтардың өз меншігін сақтап қалу үшін аянбай күрескен шағы еді. Үстем тап мемлекеттің әкімшілік ресурсын пайдалана отырып «ресми халықшылдық» теорисын насихаттады. Бұл теорияны қолдағандардың ішішнде, өзі басыбайлы шаруаның баласы болса да, М.П.Погодинде болды.Олардың ықпалында ол 30 жыл болды. Сондықтан да оны консерваторлар қатарына жатқызады. Ресей мен Батыс Европа елдерінің даму жолдарының ерекшелігін дәлелдеді. Жаңа тарих ғылымынан ол деректерді талдау принциптерін үйренді. «О происхождении Руси» (1825) «О летописи Нестора» (1834)деп аталатын шығармаларында автор тамаша деректанушы екендігін көрсетті
Ресми бағыттың келес өкілі Устрялов Никола́й Гера́симович (1805–1870) орыс тарихшысы, археограф, Санкт-Петербург университетінің профессоры. Көз қарасы - ресми халықшылдық. «О системе прагматической русской истории». атты тақырыпта диссертация қорғады. 1837-1841 жылдары «Русская история» деп аталатын бес томдық лекция курсын жарыққа шығарды. 1847 жылы ғалым «Историческое обозрение царствования императора Николая I». оқулыққа қосымша ретінде шығарды. Ол орта оқу орынарына арналған оқулықтардың да авторы. Оның оқулықтары мен оқу құралдары көп жылдар бойы Ресей тарихын көне заманнан ХХ ғасырдың орта шеніне дейінгі уақиғаларды жүйелі баяндайтын бірден бір басылым еді.
Оның археографиялық еңбектерінің қатарына бес бөлімнен тұратын «Сказание современников о Дмитрие Самазванце»,Сказание князя Курбского» атты шығармалары кіреді.
Ресми тарихнама өкілдері әскери тарихқа да көңіл бөлді.1812 жылғы француздарға қарсы соғыс тарихы Александр Иванович Михайлевский - Данилевский (1789–1848) зерттеулеріне арқау болды. Оның 4 томнан тратын «Описание Отечественной войны в 1812 году» шығармасы орыс тарихнамасына қосылған сүбелі үлес болды. Өкініштісі бұл кітаптан автордың тарихи көзқарасын аңғару қиыншылыққа түседі. Себебі кітаптың редакциясын, Кутузовтың ролін жоғрылап кетуінен қорыққан, патша Бірінші Николайдың өзі жасаған.
1825 жылы сенат алаңына шыққан көтерілісшілер тарихын бұрмалап жазған тарихшылардың бірі, реми тарихнама өкілі Модест Андреевич Корф (1800-1876). «Историческое описание 14-го декабря и предшедших ему событий. СПБ., 1848. VI, 168 с – история восстания декабристов с враждебных им позиций» атты кітабында декабршілдерді барынша даттап, патша үкіметінің жаңашылдық саясатын насихаттайды.
Славянофилдардың тарихи-әлеуметтік концепциясы негізінен Константин Сергеевич Аксаковтың (1817–1860) шығармаларынан көрініс тапты. «Несколько слов о русской истории, возбужденных "Историей" г. Соловьева», «Орусской истории», «Об основных началах русской истории» атты шығармалары. Бірінші Петрдің Еуропа өміріне қызығушылығын сынайды. Оның негізгі ойы халық пен мемлекет бірлігі. Олардың функциялары жөнінде ол былай дейді «»Внешняяя правда-Государству, внутреняяя правда-Земле; неограниченная власть-царю, полная свободажизни и духа-народу;свобода действиии закона-царю, свобода мнения и слова-народу». Нәтижесінде саси өмір, яғни саяси тарих мемлекет.
Иван Васильевич Киреевский (1806–1856) славянофилдар концепциясының философиялық негіздерін одан әрі дамытқан ғалым. «О характере просвешения в Европе и о его отношениик просвещению России» деп аталатын мақаласында орыс рухани әлемін батыс мәдениетімен салыстырады. Ал оның інісі Петр Васильевич «О древней русской истории» кітабында Погодиннің норман теориясын одан әрі дамытуын сынайды.
3. ХІХ ғасырдың орта шеніндегі Ресей буржуазиялық тарихнамасы.
Ресейде буржуазиялық тарихнаманың дамуына әсер еткен неміс тарихшысы Иоганн-Филип-Густав Эверс (1781–1808). Ресейдегі ғылыми қызметін 1810 жылы Тарту университетінің профессорлығынан бастады. Оның тарихи көзқарасы ғылымдағы жаңашылдық пен консерватизмнің араласуы негізінде қалыптасты. Ол абсолютті монархияны мемлекеттің «табиғи түрі» деп есептеді.
Оның алғашқы еңбектері Ресейдің көне тарихына арналды. Рустардың тарихи отанын ол Қара теңіздің солтүстік жағалауы деп есептеді. Мұның өзі норман теориясын жоққа шығаруға талпыныс еді.1816 жылы оның неміс тілінде « История русов» деп аталатын еңбегі жарық көрді. Бұл кітап орыс тарихы жөнінде ХҮІІІ ғасырда жарық көрген еңбектердің жалғасы іспетті еді. Орыс тарихын езеңдеуде ол Шлецерден, Татищевтен және Щербатовтан аса алмады.
 Орыс тарихнамасына Эверстің кіргізген жаңалығы , ол халықтың ішкі өміріне қатты көңіл бөлді. Орыс мемлекетінің құрылымы, басқару жүесі,халықтың азаматтық жағыдайы мен күнделікті жұмысы,рухани табхғаты мен діни сенімдері,заң, көршілері мен қатынасы, өнері мен ғылымы кітаптың жартсынан артығын алып жатыр.
Орыс тарихын ол ,кейбір тарихшылар сияқты мемлекеттің пайда болуымен байланыстырмайды, славяндар жөнінде алғашқы деректерден бастайды.
Орыс мемлекетінің құрылуы тарихына арнап «Древнейшее русское право в историческом его раскрытии»атты еңбек жазды. Онда ол орыс қоғамының құрылу тарихын баяндайды. « Я намерен покозать на оснавании истории России постепенный ход права, возникавшего из так называемого патриархального состояния гражданского общества - деп жазды ол. Ол бұл процесстің «адамзат қауымының табиғи дамуы» екендігін түсінді.
Михаил Трофимович Каченовский (1775–1842) Москва университетінің профессоры, кафедра меңгерушісі, кейін «Вестник Европы» журналының редакторы. Ол Карамзиннің оппоненті.Оны деректерді сын тезіне салмағандығы үшін, тарихи уақиғаларды баяндағанда әдеби әдістерді пайдаланғандығы үшін өлтіре сынайды. «Историк не романист и не поэт эпический, он описывает истинные проишествия , представляет не вымышленные характеры, он не волен увеличивать мало важных случаев, и опятьне может оставить их без внимания, ежели входят в систему повествуемых событий» деп жазды. (Вестник Европы.1819, СІІІ, 198-199с.) Орыс тарихнамасында Каченовский «скептикалық мектептің» негізін қалаушы болып саналады.Кез келген деректі тек текстологиялық талдаудан өткізумен қатар оның объктивтілігін оның шындыққа сәйкестігін тексеру қажеттілігін ескертеді.
Полевой Николай Алексеевич (1796-1846) ірі саудагердін баласы. Кәсіби тарихи білімі жоқ «Московский Телеграф» журналының редакторы. Алдыңғы қатарлы Орыс романтизмінің өкілі. Тарихи көзқарасы Шеллингтін «Халық рухы» философиясымен француз романтизмінің негізінде қалыптасқан. Өз еңбектерінде, өз журналындағы мақалаларда Карамзиннің «История государства российского» еңбегін сынайды. Негізгі қоятын кінәсі онйың қарапайым халықтын тарихына, қоғамдық өмір тақырыбына, халықтын күнделікті тұрмысына көңіл аудармайды. Екіншіден Карамзин халықауыз әдебиетін тарихи дерек ретінде пайдаланбайды. 
Полевой орыс және батыс тарихнамасын терең білген, яғни ол алдынғы қатарлы тарихи ой-пікірлерді меңгерген, ол оларды меңгеріп қана қоймай журнал бетінде кеңінен насихаттаған. «Уроки истории, – деп жазды ол, – заключаются не в частных событиях, котором можем мы толковать и преображать по произволу, но в общности, целости истории, в созерцании народов и государств, как необходимых явлений каждого периода, каждого века». Дегенмен, оның жүйелі білімінің болмауына байланысты толық мақсатына жете алмады. Өзінің екі томдық «Исстория русского народа» деген еңбегінде ол көптеген жаңа ой-пікірлер айтады. Ауыз әдебиетін терең білген, автор Кием Русі тарихын жаңа көзқараспен баяндайды. Екінші томында феодалдық жер иелігімен, Х-ХІІІ ғасырлардағы Орыс мемлекетінің феодалдық құрылысына тоқталады. ХІХ ғасырдын 30-жылдары оның басына «қара бұлт» төнді, саяси жағдайларға байланысты «Московский Телеграф» журналы жабылды. Өмірінің соңғы уақытында жазған шығармаларын орыс тарихнамасына қосқан үлкен үлесі деп айтуға болмайды.

4. ХІХ ғасырдың екінші жартсындағы орыс тарихнамасы
Ресейде ХІХ ғасырдың екінші жартсында шаруаларға бостандық беру мәдениеттің одан әрі дамуына зор әсер етті.Товарлы-ақша қатынасына ерікті товар өндірушілердің жаңа тобының қосылуы халыққа білім беру концепциясын қайта қарау қару қажеттілігін туғызды. Селолық жердегі бастауыш білім ошақтарының саны көбейді. Сауданың , өнеркәсіптің және транспорттың дамуы орта және жоғары білімді мамандар дайындау ісін жеделдетті. Зиялы қауым тобы жаңа, заманауи мамандармен толықты. Осының барлығы халықтың рухани әлемінің сұраныстарын арттырды. Кітап басу, кітапхана желісін көбейту, газет-журналдардың тиражының ұлғайуы күн тәртібіне қойылды. 
Жоғарғы білім беретін оқу орындарының саны артты. 1862-1890 жылдар арасында студенттер саны үш есе өсіп, олардың саны17 мыңға жетті. Тіпті алыстағы Сібірде, Томск қаласында 1888 жылы университет ашылды. человек. ХІХ ғасырдың екінші жартысында Ресей империясының аймақтарында құрылған ситатистикалық комитеттер де мұрағат құжаттарын жинастыруға ат салысты. Сөйтіп аймақ тарихын зерттеу мәселесі күн тәртібіне қойылды.
Н.В.Калачовтың мұрындық болуымен губернияларда ғылыми мұрағат комиссиялары жұмыс істей бастады. Оның жұмысына жергілікті ғалымдар белсенді түрде ат салысты. Олар жойылуға аз ақ қалған мұрағат құжаттарын жинап, ретке келтіріп жария етуге дайындады. Олардың көмегінің арқасында жергілікті жерлерде этнографиялық, фольклорлық, археологиялық материалдар жиналып, мұрағаттар мен мұражайлар жабдықталды, кітапхана қорлары толықтырылды. Комиссия мүшелері сонымен қатар халықтың сана–сезімін оятатын ағартушылық жұмыстар да жүргізді.
1869 жылдан бастап Археология съездері өте бастады. Оның негізгі ұйымдастырушысы Москва археология Қоғамының төрағасы А.С.Уваров еді. Съезд 1911 жылға дейін тұрақты түрде өтіп тұрды. Негізгі мақсаты тек археология ғылымының күрделі мәселелерін шешіп қана қоймай, сонымен қатар ғалымдар арасындағы байланысты нығайтуға әсерін тигізді, тарих ғылымының теориялық және практикалық мәселелерін қарастыру істерін қарастырды.
Съезд өнертану, этнография, археология және деректану ғылымдарының дербес бағытқа айналуына ықпал жасады. Съезд Ресейдің әр қалаларында өтіп, ғалымдардың өзара байланыс орнатуына дәнекер болды.
 Ресейдің көптеген қалаларында тарихи Қоғамдар құрыла бастады. 1866 жылы Петербург университетінің жанынан құрылған «Орыс тарихи қоғамына» А.Ф.Бычков, В.О. Ключевский, Н.К. Бестужев–Рюмин, И.Е.Забелин сияқты ғалымдар мүше болды. Қоғам 1916 жылға дейін ХҮ–ХІХ ғасырлар арасындағы Ресей тарихының құжаттарын «Сборник Русского исторического общества» деп аталатын жинақтың 148 томын жариялады. 1872 жылдан бастап Киевте «Нестор жылнамасы тарихи қоғамы» Украина тарихы туралы құжаттар жинағының 124 томын жариялады. Ресейдің басқа да қалаларындағы тарихи қоғамдар жергілікті тарих бойынша көптеген материалдар жинап үлгірді.
 ХІХ ғасырдың орта шенінде мұрағаттар мен кітапхана мекемелерінің де жұмысы жандана түсті. Мұрағаттар жүйесін қайта құру нәтижесінде 1834 жылы Петербургте «Ресей империясының Мемлекеттік мұрағаты», 1852 жылы Мәскуде «Әділет министрлігінің мұрағаты» пайда болды. Сыртқы істер министрлігінің Петербург қаласындағы мұрағаты дербес статусқа ие болды. 50–жылдары Киеве, Вильно, Одесса, Харьков қалаларында мұрағаттар пайда болды. Ғылым академиясының, Эрмитаждың және әрбір губерниялардың өз мұрағаттары жұмыс істей бастады.
ХІХ ғасыр орыс журналистикасының гүлденген уақыты. «Сын Отечества» (1812–1852), «Московский телеграф» (1825–1834), «Библиотека для чтения» (1833–1865), «Современник» (1836–1866), «Отечественные записки» (1839–1884), «Русский вестник» (1836–1906)сияқты басылымдар орыс оқырмандарының қызыға оқитын журналдарына айналды. Тарихи құжаттар, ғылыми мақалалар жарияланды. П.И.Бартеневтың мұрындық болуымен, негізінен Ресейдің ХҮІІІ–ХІХ ғасырлардағы тарихының материалдарын жарииялаған, тарихшылардың алғашқы кәсіби журналы «Русский Архив» (1863–1917) шыға бастады. 1870 жылы М.И.Семевскийдің редакторлығымен «Русская старина» деп аталатын тарихи журналдың алғашқы саны оқырман қолына тиді. Бұл журнал Кеңес үкіметі орнағанға шейін шығып тұрды. Орыс тарихы сонымен қатар «Древняя и новая Россия», «Исторический вестник» (1880–1917), «Вестник Европы» сияқты басқада басылымдар бетінде жарияланып тұрды.
Тарихи материалдар осы кезде көптеп шыққан альманах, мақалалар жинақтары, әртүрлі ғылыми–ағарту мекемелері мен жеке тұлғалар бастырған «Запискаларда» көрініс тапты. Олардың саны жыл сайын көбейіп, сапасы артты, географиясы кеңейді.
ХІХ ғасырдың 30–жылдары «Губерния ведомостволары» жергілікті тарихқа байланысты материалдарды жариялап, өлкетану мәселелеріне көңіл аударды. Әртүрлі мекемелердің басылымдары да өз оқырмандарына тарихи ақпарат беретін. «Записки ученого комитета Морского штаба» (1825–1845), 1858 жылдан жарық көрген «Военный сборник», «Журнал Министерства внутренних дел», «Журнал министерства народного просвещения» сияқты мерзімді басылымдардың беттері ақпараттық мәліметтер мен қатар ел тарихының деректерін жариялаумен айналысты.
Мерзімді баспасөз тарих проблематикасының кеңеюіне өз септігін тигізді. Н.М.Карамзин, С.М.Соловьев еңбектерін талқылауға ат салысты. Славянофилдар мен батысшылдар арасындағы пікірталастар, жаңа жарық көрген тарихи шығармаға рецензиялар, конференция материалдары және шетелдік әріптестермен бйланыс сияқты мәселелер басылып тұрды. Яғни мерзімді баспасөз Ресей халқының тарихи санасын қалыптастырды.
 Бұл уақыттағы орыстың беделді тарихшыларының бірі Афана́сий Проко́пьевич Ща́пов ( 1831-1876) Бурят халқының жиені. Иркутск қаласында орта білім алып, 1857 жылы Қазан университетін бітірген. 1856 жылдан бастап Қазан діни академиясында орыс тарихынан лекция оқиды. 1860 жылы Қазан университетінің орыс тарихы кафедрасының профессоры болып сайланы. 
1860 жылдың 12 қарашасында оқыған алғашқы лекциясын мына төмендегі сөздермен бастапты: «Скажу на перёд: не с мыслью о государственности, не с идеей централизации, а с идеей народности и областности я вступаю на кафедру русской истории». А.Щапов саяси көзқарасы жағынан Ресейдің әрбір облыстарын өзін өзі басқаруға көшіру. Әрине сол кездегібилікке бұл жат көзқарас еді. Сондықтан ол университет басшылығы тарапынан қуғынға ұшырады. Кейін ол жұмыстан қуылып, тіпті тұтқынға алынып, Сібірге жер аударылды. А.Щапов Императорлық Орыс Географиялық қоғамының Сібір бөлімшесінің басқарма мүшелігіне сайланды. Этнограф ретінде 1866жылы Турухан өлкесіне ұымдастырған экспедицияға қатнасты. 1866 жылы Верхоленский және 1874 жылы Иркутск губерниясының Балаган округінде ғылыми-зерттеу жұмыстарын жүргізді. А.П.Щапов өмірінің соңғы жылдарын кедейшілікте өткізді. Оның негізгі еңбектері: Голос древней русской церкви об улучшении быта несвободных людей" 1859; Русский раскол старообрядства. Казань 1859; Смесь христианства с язычеством и ересями в древнерусских народных сказаниях о мире" 1861; Состояние русского духовенства в XVIII столетии" 1862; Земство и раскол. Бегуны 1862; Автобиография Иркутск 1884
Костомаров Николай Иванович (4.05.1817-7.04.1885), орыс тарихшысы, этнограф, жазушы. Тегі жағынан жартылай орыс жартылай украиндық. Харьков университетін бітірген. Жас уақытында революциялық-космополитік көзқараста болды, кейінен бұл идеядан бас тартты. Киев қаласында өзінің пікірлестерімен бірігіп құпия Кирил-Мефодий Қоғамын құрды. 1847 жылы бұл қоғам жария болып ,Костомаров тұтқынға алынып, Саратов қаласына жер аударылды. Костомаров орыс мемлекетін “екі бастаудың”қосындысы – (вечевого и единодержавного) деп есептеді.Негізгі тақырыбы- орыс халқының тұрмысы, психологиясы және рухы. 1844 жылы за диссертацию "Об историческом значении русской народной поэзии" атты диссертация қорғап Костомаров магистра дәрежесін алды. Содан кейін Харькова, Киева, қалаларындағ жеке меншікті пансиондарда орыс тарихынан сабақ берді. 1859 жылы Костомаров Петербург университетінің орыс тарихы кафедрасына қызметке шақырылды. Бұл жерда ол үлкен беделге ие болды. Өзінің еркін ой-пікірі, лекторлық шеберлігі студенттерге қатты әсер етті. Негізгі шығармасы – “Русская история в жизне описаниях ее главнейших деятелей;. повестері «Сорок лет» (1840),«Сын» (1865), «Холоп» (1878), «Черниговка» (1881). Әсіресе алғашқы шығармасы орыстың қоғамдық пікірінің қалыптасуына қатты әсер етті.
 Михайловский-Данилевский Алекса́ндр Ива́нович (1789–1848) генерал-лейтенант, сенатор,жазушы, тарихшы. 1812 жылғы Отан соғысы туралы 4-томдық кітап жазған(1839)
 Соловьёв Серге́й Миха́йлович (1820–1879) – орыс тарихшысы Москва университетінің профессоры (с 1848), ректоры (1871–1877).
1845 жылы Соловьёв «Об отношениях Новгорода к великим князьям» деген тақырыптамагистерлікдиссертациясын қорғады. Оның екінші жұмысы, «История отношений между русскими князьями Рюрикова дома» (Москва, 1847) оған орыс тарихының докторы атағын алуға мүмкіншілік берді. Жасында славянофилдарды қолдаса, кейін, есейе келе батысшылдар қатарынан табылды.
30 жыл бойы ол Ресей тарихымен айналысты.Оның бірінші томы 1851 ал соңғы 29-ыншы томы 1879 жылы жарық көрді.Орыс тарихының ықшамдалған схемасын жасады. Эверстің «рулық қауым» теориясын дамыта отыра, ол орыс тарихының негізгі мәнін ашты. Рулық басқарудан мемлекеттік басқаруға ұласу, тайпа-лардың княздікке, ал княздіктердің мемлекетке айналуы орыс тарихының негізгі схемасы. Рюриктен бастап осы күнге дейін орыстар бірыңғай тұтас организм екендігін дәлелдейді. «....не делить, не дробить русскую историю на отдельные части, периоды, но соединять их, следить преимущественно за связью явлений, за непосредственным преемством форм; не разделять начал, но рассматривать их во взаимодействии, стараться объяснять каждое явление из внутренних причин, прежде чем выделить его из общей связи событий и подчинить внешнему влиянию» деп жазды автор
Ключевский Василий Осипович (1841–1911) Орыс тарихшысы. Пенза губерниясындағы Вознесенское селосындағ ең төменгі дәрежедегі дін қызметкерінің отбасында дүниеге келген. Тегі жағынан шамасы орыстанған мокша ұлтының өкілі болуы мүмкін. Әкесі ерте қайтыс болып, жасында әрі кедейшілік, әрі жетімдікті көп көрген. Пензадағы діни училищені, діни семинарияны бітіргеннен кейін Москва университетінің тарих-филология факультетіне түседі. 1865 университетті аяқтап, "Сказания иностранцев о Московском государстве" атты тақырыпта кандидаттық диссертация қорғайды. 1871 жылы "Древнерусские жития святых как исторический источник"деп аталатын тақырыпта өзінің магистірлік диссертациясын қорғайды. Осыдан кейін оның әртүрлі оқу орындарында оқытушылық қызметі басталады.1871 жылы ол Москва діни академиясының орыс тарихы кафедрасына оқытушылыққа шақырылады,1872 жылы Александров әскери училищесінде, жоғарғы қыздар курсында сабақ береді. 1879 жылы Москва университетінің орыс тарихы кафедрасының доценті,1882 жылы экстраординарлы, ал 1885 - ординарлы профессор болып сайланады.
1882 жылы ол "Боярская дума Древней Руси" тақырыбында. Докторлық диссертация қорғайды. 1880 жылдары ол Москова археологиялық қоғамының, Ресей тілтану Қоғамының, және де басқа тарихи-мәдени ұйымдардың мүшесі болды. 1889 жылы Ключевский Петербург Ғылымдар Академиясының корреспондент – мүшесі. ал 1900 – академик болып сайланды. 1899 жылы "Краткое пособие по Русской истории" ", ал1904 жылы оның толық курсын жазуға кірісті. Барлығы төрт том болып шықты. Оның еңбектері орыс тарихнамасына қосылған сүбелі үлес болып есептеледі.
Рю́мин Константи́н Никола́евич – орыс тарихшысы, деректану ғылымының негізін қалаушы. 1829 жылы Нижегородской губерниясында дворян отбасында дүниеге келген. Бастауыш білімді Л. Ф. Камбек меншікті пансионында алады.1851жылы Москва универсситетінің заң факультетін бітіреді. Бірақ сол кездегі, Т. Н. Грановского К. Д. Кавелин, С. М. Соловьёва сиқты ірі орыс тарихшыларының әсерінен тарихи зерттеулерге әуестенеді. 1850 жылдардың орта шамасында. К. Н. Бестужев-Рюмин «Московские ведомости» газеті редакторының орынбасары қызыметіне шақырылды. Өзі де «Московское обозрение» журналын шығаруға талпыныс жасады.1859 жылдан «Отечественные записки» журналына өз мақалаларын жариялайды.
 1864 жылдан ол Археография комиссиисының және Орыс тарихшылар Қоғамының мүшесі болып сайланды.Осы кезден бастап ол император Үшінші Александру мен оның отбасына орыс тарихынан сабақ бере бастады. «О крещении Руси», «О Владимире Мономахе и его потомках», «О злых временах татарщины», «О том, как росло Московское государство» сияқты көпшілікке арналған еңбектер жазды.
 1865 жылы ол Санкт-Петербург университетініңдоценті болып сайланды, үш жылдан кейін «О составе русских летописей до конца XIV в.» атты диссертациясы үшін құрметті доктор дәрежесіне ие болды. 1867-1871жылдары ол в тарих-филология институтында лекция оқыды. Оның лекциясы ойдың тереңдігімен, айқыналған концепцисымен, деректердің молдығымен ерекшеленетін.
Оның алғашқы ірі шығармаларының бірі «О составе русских летописей до конца XIV века». Автор алдына қойған зерттеу міндеттерін толық орындаған. Хронологиялық шегі орыс жылнамаларын көне заманнан бастап ХІҮ ғасырға дейін әкеледі. Оларды талдай отыра ол бірнеше құрамдас бөлімдерге бөліп тастайды. Орыс тарихнамасында алғаш рет деректерді талдаудың үлгісін көрсеткен. Автордың бір ерекшелігі- жылнамалар жөнінде жарық көрген барлық әдебиеттерге талдау жасайды. Ол деректерді бір жүйеге келтіріп, оларды топтуға үлкен мән берген. Кейін ол өзінің «Русская история»кітабінің кіріспе бөлімінде деректерді талдаудың үлгісін береді. Өз шығармаларында ол халықтың күнделікті тұрмысына, материалдық жағыдайына, діни сеніміне,рухани әлеміне үлкен көңіл бөледі.
Ол ерлермен қатар әйелдердің білім алуын армандады.1871 жылдан бастап Владимир әйелдер курсында орыс тарихынан лекция оқыды. Ал1878 жылыЖоғары әйелдер курсының құрылтайшысы әрі директоры қызметін атқарды.Бұл курсты кейін «Бестужев курстары» деп атап кетті. 
Әлбетте, Бестужев-Рюминнің орыс ғылымынң алдындағы негізгі зор еңбегі-ол деректану ғылымының ірге тасын қалады. Оның оқушылары өте көп болды, Бірақ ол орыс деректанушылар мектебін қалыптастыра алмады. Мұның бірнеше себептері бар еді. Біріншіден, деректану ғылымы зертттеушіден жан-жақты білімді болуды талап етеді, екіншіден, «ғылыми объктивтілік» ұстанымындағы ғалымның айналасына талантты жастар топтаса қоймады. 
1884 жылы денсаулығына байланысты оқытушылық қызметтен бас тартуға мәжбүр болды. 1897 жылдың ақпан айында Константин Николаевич Бестужев-Рюмин ауыр науқастан қайтыс болды.
Александр Сергеевич Лаппо–Данилевский (1863–1919, ) – орыс тарихшысы, әдіснама ғылымының негізін қалаушы, Санкт–Петербург Академиясының толық мүшесі. 1882 жылы Симферополь гимназиясын алтын медалмен, 1886 жылы Санкт–Петербург университетінің тарих–филология факультетін бітірген. Жоғары оқу орындарында оқытушылық қызметтер атқарды. 1906 жылы өзі қызмет істеп жүрген университетте «Тарих әдіснамасы» пәнін кіргізді. 
Никола́й Ива́нович Каре́ев (1850, –1931) – орыс тарихшысы, әлеуметтанушы. 1910 жылдан – Петербург ғылым академиясының, корреспондент–мүшесі, 1917 жылдан КСРО ҒА мүшесі. 1873 жылы Москва университетінің тарих–филология факультетін бітіргеннен кейін жоғары оқу орындарында оқытушылық қызмет атқарды.

5 ХІХ ғасырдың екінші жартсындағы орыс революциялық-демократиялық тарихнамасы
ХІХ ғасырдын орта шенінде Ресей экономикасына капиталистік қатынастардын кіруіне байланысты тарихнамада революциялық-демократиялық бағыт қалыптасты. ХҮІІІ ғасырдағы А.Н.Радишевпен ХІХ ғасырдың басындағы декабристтердін революциялық идеяларын одан әрі дамытқан Белинский мен Герцен болды. Олардың тарихи көзқарасы ревлоюциялық ой-пікірлерінің негізі еді. Бұлардың екеуі де орыс және батыс европа тарихи әдебиетін өте жақсы білді. 
Виссарион Григорьевич Белинский (1811–1848) осы бағыттын белсенді қайраткері еді. Ол революцияның негізгі мақсаты самодержавиямен басыбайлық құрылысты жою еді. Осы мақсатқа бүкіл ғұмырын арнады. Кезкелген идеялық концепцияның негізінде тарих жатқандығын ол жақсы білді. Сондықтан да ол ресей тарихын терең игерді «Наш век»,- деп жазды ол -«век по преимуществу историчиский. Все думы, все вопросы наши и ответы на них, вся наша деятельность вырастает из исторической почвы и на исторической почве». Сондықтан да ол тарих ғылымының теориялық негіздеріне аса көңіл аударды. Ол тарихи заңдылықтын объективті сипатын жақсы түсінді. «...Отвергать возможность истории как науки, - деп жазды ол,- значит отвергать в развитии общественности неизменные законы и в судьбах человека ничего не видить, кроме бессмысленного произвола слепого случая». 
Тарихтың негізгі заңдылығы адамзаттын прогресивті дамуы деп түсінді ол. Бұл заңдылық әр халықтын өзіне тән болады. Адамзаттын дамуы бітпейтін, таусылмайтын, үнемі алға жылжитын процесс. Мұның объективті негізі қарақайшылықтар ,ескі мен жаңа арасындағы күресі. Адамзат тарихының күрделі бет-бұрыс жасайтын кезеңдерін зерттей отыра, ол тарихтын қозғаушы күші халық бұхарасының творчествалық әрекеті деген қорытындыға келді. 
Белинский соңғы жылдары жазған мақалаларымен сын-пікірлерінде қоғамның дамуындағы материалдық қажеттіліктін аса маңызды екенің дәлелдейді. «Историк должен показать, что исходный пункт нравственного совершенства есть прежде всего материалная потребность и что материалная нужда есть великий рычаг нравственной деятельности. Если б человек не нуждался в пище, в одежде, в жилище, в удобствах жизне, - он навсегда остался бы в животном состояни». Яғни Белинский тарихшылардан адамзат даму процесіндегі экономикалық факторларды терең зерттеуге кеңес береді. 
Ойшыл орыс тарихының кезеңдерін зерттеуге де өз үлесін қосты. Ол орыс тарихының көмескі зерттелуінің себебін дворян және буржуазиялық тарихшылардын көбіне ресейдін саяси тарихына көңіл аударатындығынан деп түсіндірді. Ресей тарихын кезеңдеуге көзқарасын ол А.Ишимованың «История России в рассказах для детей» және Н.Маеркеевичтін «История малороссии» деп аталатын кітаптарына сын-пікірінде білдірді.
Тарихшы ресей тарихының көне дәуіріне көңіл аудара отыра норман теориясына соққы берді. Әсіресе ол Ресейдін бір орталыққа бағынған мемлекет құру тарихына аса көңіл аударады.Қорыта келгенде В.Г.Белинский Ресей тарихының күрделі мәселелере көңіл бөліп, келешек тарихшыларға жөн сілтеді.
Революциялық бағыттағы орыстың келесі бір ойшылы Александр Иванович Герцен (1812-1870). ХІХ ғасырдын қырқыншы жылдары ол тарих ғылымының теориялық мәселелеріне көңіл аударды. Тарих ғылымының қоғамдық саяси маңызы бүгін күінімен Ресейдін келешегін анықтауға мүмкіндік беретіндігін көрсетті. Тарихшының негізгі міндеті қоғамның заңдылығының объективтілігін түсіндіру. Әсіресе негізгі заңдылық адамзат қоғамының прогресивті дамуы «Человесчество,- деді ол,- недовало подписки жить всегда, как теперь; у развивающейся жизни ничего нет заветного». 
Өкініштісі, ол тарихтын идеалистік түсініген арыла алмады. Оның мұндай көзқарасы адамзаттын дамуы оның рухани баю деп түсінді. Осыған сәйкес ол, адамзат тарихын мына төмендегідей кезеңдерге бөлді: классикалық, романтикалық және реалистік. Оның ойынша көне классикалық әлемнің Рим империясының құлауы нәтижесінде келесі романтикалық дәуірге өтуге жағдай жасады. 
Халық бұқарасының ролі жөнінде Белинскийді қолдады. Естеріңізде болса дворяндық-буржуазиялық тарихнама – тарихтын қозғаушы күші мемлекет деп түсінген болатын.Герцен Европадағы революциялық процеске, әсіресе 1848жылғы Француз революциясының сабақтарына қатты көңіл аударды. Ол Европада белең алған буржуазиялық қарым-қатынасқа соққы берді. Осының негізінде ол өзінің «Орыс социализмі» деп аталатын утопиялық теориясы негізін қалады.	Орыс тарихының мына төмендегі мәселелері бойынша өз пікірін білдірді: көне орыс мемлекеті, орыстың бір орталыққа бағынған мемлекеті, ХҮІІ Ресейдін халық бұқарасы, І Петрдін реформалары, 1812 жылғы Отан соғысы, декабристтер қозғалысы, 30-40 жылдардағы орыс қоғамы, орыс мәдениетінің тарихы.

Бекіту сұрақтары 
1. Ресей қоғамында тарихқа қызығушылықтың неге пайда болды?
2.Н.М.Карамзиннің ғылыми -саяси көзқарасы қалай өзгерді ?
3. Филосовтардың орыс тарихының схемасын қалай жасады?
4. Орыс скептикалық мектебінің тарихи көзқарасы?
5. Н.А.Полевойдың теориялық-методологиялық идеялары орыс тарихнамасына әсері?
6. «Официальная народность» концепциясы теориясына сипаттама бер ?
7.Н.Г.Устряловтың орыс тарихы концепциясы.
8.ХІХ ғасырдың екінші жартсындағы Ресейде тарих ғылымы қандай дәрежеде дамыды? 
9.Орыс тарихнамасының дамуындағы В.О.Ключевскийдің рөлі қандай болды?
10.Позитивизм және Ресейдің ресми тарихнамасы?
11.Орыс деректану ғылымының белді қайраткерін ата?

ІХ. ХІХ ҒАСЫРДАҒЫ ОРЫС ТАРИХНАМАСЫНДАҒЫ
ҚАЗАҚ ТАҚЫРЫБЫ

 Ресейдегі тарихи ізденіс қазақ елінің орыс бодандығына түсуімен сәйкес келді. Отарланған елді тиімді басқару үшін оны толық зерттеу қажеттілігі туындады. Сондықтан бұл шаруамен айналысу орыс отарлық әкімшілігінің чиновниктеріне тапсырылды. Соның бірі Василий Васильевич Григорьев (1816–1881) өз заманының ірі ориенталист ғалымдарының бірі С.Петербург университетінің профессоры. Лондон королдық азия қоғамының, Париж азия қоғамының және Лейпцигтегі Герман ориенталистер қоғамының мұшесі болып сайланды. Тарихи көзқарасы жағынан словянофилдерді қолдаған.
 С.Петербург университетінің филология факультететін бітіріп, шығыс тілдерінің маманы болып шығады. Студент шағында еңбекке араласады, 1844 жылы рухани іс департаментіне жұмысқа орналасады, 1851 жылы Орынборда шекара экспедиция бастығы ретінде қазақ хандарымен қарым–қатынаста болады.
 1871 жылы «О скифском народе Саках» атты еңбегін жариялады. Бұл кітапта сол кездегі батыс тарихшыларына беймәлім сақ қоғамы жөнінде сөз қозғайды. Геродот деректеріне сүйеніп олардың мекен еткен жерін дәл тапқанымен, қазіргі қазақ халқымен этногенетикалық байланысын білмеген. 
Алексей Ираклиевич Левшин (1799–1879) Орыс тарихшысы. Харьков универститетін бітірген (1818). Ол орыс география қоғамының негізін қалаушылардың бірі. Әртүрлі мемлекеттік қызметтер атқарған. 1820 жылы Орынбор шекара комиссиясының мұрағат қорын ретке келтіру жұмысына қатынасады. Соның нәтижесінде ол қазақ тарихы жөнінде алғаш монографиялық еңбек жазған ғалым. Оның «Описание киргиз–казачьих или киргиз–кайсацких орд и степей». Петербург, 1832 ж. атты еңбегі үш бөлімнен тұрады; бірінші бөлімінде қазақ жерінің географиялық сипаттамасы берілген, екіншісінде қазақ халқының тарихына, ал үшінші бөлім қазақ этнографиясына арнаған. Бұл еңбегінде Левшин “қазақ” деген этнонимге ғылыми анықтама беруге тырысты. 
Ресейдің Қазақ даласын отарлау саясатының бастауын өз көзімен көріп, оған ресми баға береді. Қазақ халқының Ресей әкімшілігіне күштеп өтуінен бастап, ХІХ ғасырдыдың басына дейінгі Орынбор әкімшілігінің және орыстармен арадағы сауда, ресми және саяси қарым–қатынастан көптеген мағлұматтар береді. Оның «Историческое и статистическое обозрение уральских казаков» (1823), «Свидание с ханом меньшой Киргиз–Кайсакской орды» // Вестник Европы, Часть 114. № 22. 1820, «Татарлардың ежелгі қаласы Сарайшық туралы хабар» (1824), “Қазақ халқының атауы және оның нағыз немесе жабайы қырғыздардан айырмашылықтары туралы” (1827), т.б. еңбектерібар.
Алғашқы Еуропалық білім алған қазақ оқымыстысы Шоқан Шыңғысұлы Уәлиханов (шын есімі Мұхаммед Қанафия; 1835–1865) Қазақтың ұлы ғалымы, XIX ғасырдың екінші жартысында Қазақстанда туған демократтық, шылық мәдениеттің тұңғыш өкілдерінің бірі, шығыстанушы, тарихшы, фольклортанушы, этнограф, географ, ағартушы. 
Шоқан 1835 жылдың қараша айында қазіргі Қостанай облысыСарыкөл ауданы территориясындағы Күнтимес қыстауында атақты аға сұлтан Шыңғыс Уәлиханов отбасында дүниеге келген. Әкесі сол кезде Аманқарағай дуанының (орталығы Қараоба мекені) аға сұлтаны болған. Округ орталығы 1844 жылы Құсмұрын қамалына ауысқаннан кейін дуан аты Құсмұрын болып өзгертілді.
Ол Күнтимес ауылындағы ауыл мектебінде хат таныған, ортағасырлық қыпшақ–шағатай тілін меңгереді, парсыша, арабша тіл сындырады. 1847 жылы сол кездегі ең таңдаулы оқу орны болып есептелген Сібір кадет корпусына оқуға түсті. Шоқанның бүкіл келешегі мен ғылым, өнер жолындағы талантын ашуда бұл оқу орнының маңызы ерекше болды. Мұнда жабық әскери оқу орны болғанымен, көптеген пәндер әскери сабақтарға қоса орыс, батыс әдебиеті, географиясы мен тарихы, философия, физика, математика негіздері, шетел тілдері оқытылып, орыстың озық ойлы интеллигенттерінің өкілдері сабақ берген. Оқытушылар құрамында білімді және прогресшіл ой-пікірлі адамдар көп болған.
Оның зерттеушілік қабілеті де осы корпуста оқып жүргенде біртіндеп қалыптасып, дами түсті. Ол, әсіресе, жазғы демалыс кездерінде ел ішіндегі халық жырлары мен дастандарын жазып алып, аңыз–әңгімелерді жинауға қызықты. Мысалы, «Қозы Көрпеш–Баян сұлу жыры» Шоқанның алғашқы жазып алған шығармаларының бірі болды. Шоқан жинаған қазақтың ауыз әдебиеті үлгілерінің нұсқаларын, "Қозы Көрпеш–Баян сұлу" жырын көрнекті шығыс зерттеушісі, Петербург университетінің профессоры И.И.Березин бұл зерттеулерге назар аударып, жазып алған. Шоқанның зерттеушілік қабілетін байқаған ғалым оны өз тарапынан ескі жазу ескерткіштерін зерттеу ісіне араластырды.
Шоқанның "Профессор И.Н.Березинге хат", "Профессор И.И.Березиннің "хан жарлықтары" кітабына рецензия" т.б. алғашқы ғылыми жұмыстарының өзінен–ақ, оның болашағы зор ғалым, зерттеуші болатындығы байқалды. Қырағы да, зейінді сурет салу өнерін де меңгерді. Шоқан кадет корпусында оқып жүргене–ақ, саяхатшылардың өмірі мен ісі туралы жазылған еңбектерді аса қызығушылықпен оқып шықты. Осы еңбектердің әсерінен ол саяхатшы болуды, Орта Азияны аралап жан–жақты танысуды армандады.
 Кадет корпусын 1853 жылы он жеті жасында бітірген Шоқан Батыс Сібір генерал губернаторының кеңсесінде қызметке қалдырылады. Бір жылдан кейін Батыс Сібір генерал губернаторы Гасфорттың адьютанты болып тағайындалады. Осы қызметті атқара жүріп, ол Орта Азия халықтарының тарихын, этнографиясы мен жағрафиясын зерттеуге белсене араласады. 
Ш. Уалиханов қазақ халқының шығу тегі мәселелесіне терең көңіл қойып зерттеді. XIX ғасырдың ортасына дейін әлем тарихнамасында Витзеннің «қазақтар енисей қырғыздарынан пайда болған» – деген пікірі үстем болып келді. П.И.Рычков болса, қазақтар «алатау қырғыздардан» бөлініп шықты, ал Н.Я.Бичурин болса, қазақтар ежелгі кангюйдің ізбасарлары деп санады. Қазақ халқы жөнінде іргелі еңбек жазған А.И.Левшиннің өзі қазақтар түркі тайпаларының бір бөлігін құраған «ежелгі халық» деп санады. А.Вамбери де, Фирдоусидің көрсеткенін негізге ала отырып, қазақ халқының «көнелілігі» туралы пікірді айтты. Бұл авторлар негізінен болжамдарға сүйенді, өйткені олар қажетті деректерге қол жеткізу мүмкіндігі болмады.
Шоқан Шыңғысұлы этногенетикалык мәселелерді дұрыс шешу үшін, ең алдымен ғалымда жан–жақты, толық деректер қажеттігін жақсы түсінді. Шоқан әртүрлі (батыс, шығыс, орыс, Еуропа т.б.) деректерді пайдаланды. Ол ғылымда алғаш рет халық ауыз әдебиетін дерек ретінде шебер колданды. Өзінің «Предания и легенды большой киргиз–кайсацкой орды» деген енбегінде қазақтардың шығу тегі туралы бірнеше аңыз–әңгімелерді келтірді. Шоқаннын халык ауыз әдебиеті шығармаларын манызды дерек ретінде қолданғанын шоқантану «мектебінің» негізін қалаған, басқарған Ә.Х.Марғұлан: «Ч.Валиханов одним из первых вводит в научный обиход новый пласт исторических источников – устное народное творчество казахов и киргизов. Он впервые ставит и пытается решить ряд узловых проблем истории тюркских гародов Азии, таких, как проблема этногенеза, роль ислама, социально–политическое устройство и др.», – деп көрсетті.
Ол қазақтың этногенезін басқа да түркі халықтарының тарихымен байланыстыра отырып зерттеді. Қырғыздар мен ұйғырлардың этногенезі туралы алғашқы болып дәлелді пікірлер айтқан ғалым. Оның ғылыми концепциясы бүгінгі күнге дейін өз маңызын жойған жоқ. XIX ғасырдың ортасына дейін Батыс Еуропа мен Ресей ғылымында (А.Гумбольдт, К.Риттер) XVIII ғасырдағы Ұлы жүз қазақтары мен қырғыздарды бір халық деген қате пікір қалыптаскан еді. Бұлардың екі халық екенін, олардың тек этнографиялық жағынан ғана емес, сондай–ақ тіл және антропологиялық жағынан да өзгеше екендігін ғылыми түрде дәлелдеді.
«Киргизские родословие» еңбегінде ол қазақ халқының құрамына енген әртүрлі рулардың шығуы мен мекен еткен жерлерін баяндады. Оның пікірінше қазақ құрамындағы алшын, арғын, найман, жалайыр, қыпшақ, ұзақ, каңлы, керей, маңғыт, қият, түрікмен, қырғыз т.б. да тайпалар осы күнгі түркі тектес басқа да халықтардың этногенезіне негіз болған.
Шоқан қазақ ғалымдарының ішінде алғаш рет шығыс деректеріне, атап айтар болсақ Мұхаммед Хайдардың «Тарихи–Рашиди» деген еңбегіне көңіл аударды. Ол қазақ этногенезінің қалыптасу кезеңі туралы ой қорытындылауға мүмкіндік берді. Сөйтіп ол қазақтар «ежелгі халық емес» деген қорытынды жасады. Ол осыған дейін ғылымда мойындалған қазақ халқы мұңғұлдарға дейін пайда болды деген концепцияға қарсы пікірге келді. Мұның дұрыс бұрыстығы осы күнге дейін дәлелденген жоқ.
 Қадырғали би еңбегін қазақ топырағында ғылыми тұрғыдан зерттеу Шоқан Уәлихановтан басталады. Оның еңбегін Шоқан кеңінен пайдаланды. Ол Қадырғали би еңбегінің кұндылығын терең түсіне отырып, оның қазак тарихына тікелей катысы бар тарауларын орыс тіліне аударды.
 Фольклорлық деректерді пайдалана отырып Шыңғысхан, Ақсақ Темір, Алтын орда дәуірінің бас қаһармандары – Тоқтамыс, Орақ мырза, Ер Көкше, Ер Қосайға қатысты жырларды, Жедек, Көшім Орыс хандар заманындағы қазақ елінің орта ғасырлардағы тарихы туралы да қомақты пікірлер айтты.
 Қорыта келгенде өз заманында Шоқан Шыңғысұлы қазақ халқының тарихын зерттеуге орасан үлес қосты. Оның еңбектері бүгінгі күнге дейін өзінің құндылығын жоймақ емес.
 Владимир Владимириович Зернов–Вельяминов (1830–1904) – орыс шығыстанушысы. 1850 жылы Александровский лицейін бітірген. Жас кезінен бастап шығыс тілдеріне қызығушылық білдіреді. Еврей, парсы, араб тілдерін оқиды. 1851 жылы Сыртқы істер министрлігінің Азия департаментіне жұмысқа кіреді. Орынбор губерниясында қызметте болды. Осы жерде ол түркі тілдерін толық меңгерді. Осының нәтижесінде «Исторические известия о киргиз–кайсаках в отношении России со Средней Азией со времен кончины Абдул–Хаир хана (1748–1765)» атты еңбегін жарыққа шығарды. Бұл еңбек алдымен жергілікті баспасөз беттерінде оқырмандарға таныстырылып, кейін, 1853–1855 жылдары Уфа қаласында жеке кітап болып шықты. Обылыстық мұрағат құжатары негізінде оның «Источников для изучения тарханства, жалованного башкирам русскими государями» («Записки Академии Наук». 1864, Т. V. Приложение) еңбегі оқырман қолына тиді. 1856 жылы Петерборға оралған ғалым азия департаментіндегі қызметін жалғастырды. 1859 жылы оның Бұхар және Хиуа монеталары және қолжазбалары жөніндегі еңбегі жарияланды. 1859 жылдың қаңтар айында ол орыс археологиялық қоғамы шығыс бөлімшесінің хатшылығына сайланды. 1861–1872 жылдары ол сол қоғамның хатшысы болады. 1861 жылы ол экстраординарлы академик болып сайланды. Ол орыс ғалымдарының ішіндегі алғашқы академик шығыстанушы еді.
 1888 В.В. Вельяминов–Зернов жылы Киев оқу округінің попечителі, ал 1889 жылы Киев, Волын және Подольск губернияларында көне құжаттарды жинастырып, ретке келтіру мақсатында құрылған комиссияның төрағасы болып сайланды.
1860 жылдан бастап ол Орталық Азия елдері тарихы бойынша 322 еңбек жариялады. Солардың ішіндегі біздер үшін ең құнды шығарма 1863–1887 жылдары жазылған «Исследования о касимовских царях и царевичах» деп аталатын еңбегі. Кітапта автор Алтын Орда, Қырым хандығы, Қазан, Астрахан және Орталық Азия тарихы жөнінде құнды мәліметтер берді. 
 1864 жылғы «Материалы для истории Крымского ханства» (СПб., 1864), 1868 жылғы «Словарь джагатайско–турецкий» академик Н.И. Веселовскийдің сөзімен айтқанда, «издание образцовое и в области ориентализма едва ли имеющее равное себе». Көп жылдар бойы ол 1854 жылы Орынборда қолына түскен парсы патшасы ІІ Абдуллаханның сарай тарихшысы Хафиз Таныштың «Абдулланаме» қолжазбасының мәтінін орыс тіліне аударумен айналысты. 
Радлов Василий Васильевич (Фридрих Вильгельм) (1837–1918, неміс шығыстанушысы, этнограф, археолог. Берлин университетін бітірген (1858). Ол араб, парсы, түрік, татар, моңғол, манчжур, қытай, т.б. тілдерді білді.
Ф.В.Радлов 1858 ж. Ресейге көшіп келіп, Алтай өлкесінде мұғалім болды. Кейіннен Қазан оқу бөлімінің татар, қазақ, башқұрт мектептерінің инспекторы (1871–84), Азия (1885–90), антропология және этнография (1894–1918) музейлерінің директоры, Орталық Азияны зерттеу жөніндегі Орыс комитетін құрушылардың бірі, және оның басшысы (1903–1918) болды.
Радловтың ғылыми өмірі үш кезеңге бөлінеді: Алтай, Қазан, Петербург. Алтай кезеңінде (1859–71) Батыс Сібір, қырғыз даласы, Хакасия, Жетісу аймақтарында тіл, фольклор, этнография материалдарын жинаумен айналысты. Қазан кезеңінде (1871–84) “Солтүстік түркі тілдерінің салыстырмалы грамматикасы” және “Сібірден” (екеуі де неміс тілінде) aтты екі еңбегі жарық көрді.
Петербург кезеңінде (1884–1918) “Түркі тілдері сөздігін жасау тәжірибесі” атты көп томдығы баспадан шыға бастады (әлі күнге дейін толық жарық көрмеген, 4 жинағы шыққан). 1891 ж. Ол Ресей ҒА экспедициясын басқарып, Моңғолия жеріндегі Орхон ескерткіштерін зерттеген. 10–нан астам әріп таңбаларын оқып, Кошо–Цайдам ескерткіштерінің фонетикалық, грамматикалық ерекшеліктері туралы жазды, мәтіндердің орыс тіліндегі транскрипциясын жасады. Әр жылдары “Құтты білік” (1891–1910), “Тоныкөк” (1899) ескерткіштерінің аудармасы мен транскрипциясын жариялады.
Ол түркі халықтарының, этнографиясы, тарихы мен археологиясына байланысты түбегейлі зерттеулер қалдырды. Оның тарих пен этнография саласындағы еңбектері: а) Сібір мен Орта Азия түркі тілдес халықтарының этнографиясын; ә) олардың көне тарихы; археологиясы, мәдени даму жолдарын; б) аңшылық пен көшпелі халықтардың даму ерекшеліктерін, әсіресе түркі халықтарының рулық құрамын анықтау мәселелерін қамтыды. 
 Радловты аса көрнекті фольклортанушы ретінде танытқан “Түркі тайпалары халық әдебиетінің үлгілері” aтты 10 томдық еңбегі болды. Оның 1–кітабы (1866) алтай, құманды татарлары, шор, саян, 2–кітабы (1868) шұлым, түрік, хакас, 3–кітабы (1870) қазақ, 4–кітабы (1872) барабы, тобыл, түмен татарларының фольклорына арналды.
 Қазақ фольклоры үшін аса қымбат қазына болып табылатын 3–томдағы ел аузынан дәлме–дәл жазып алынған шығармалар, ақын–жыршыларға берген мінездеме, халық ауыз әдебиетінің жанрлық құрамын белгілеуі, халық шығармаларының тіл және стиль ерекшеліктерін анықтауы күні бүгінге дейін маңызын жойған жоқ. Сонымен бірге ғашықтық, тарихи жырлар, аңыз, қисса–дастан, айтыс үлгілері мен ақын–жыраулар мұрасы да қамтылған.
Радловтың Сібір қазақтарының этнографиясы туралы құнды еңбегі “Сібірден” деген атпен шықты. Ол қырғыз эпосы “Манасты” жазып алып, бастырып шығарды. Радлов салыстырмалы тарихи зерттеудің нәтижесінде Орта Азия, Қазақстан және Сібірдегі түркі халықтары фольклорының төркіні ортақ екенін дәлелдеді. Радлов көптеген ғылыми еңбектерімен түркология ғылымының дамуына зор еңбек сіңірді, өзінің мектебін қалыптастырды. 
Бартольд Василий Владимирович (1869–1930,) – белгілі шығыстанушы ғалым, 1891 жылы Санкт–Петербург университетінің шығыс тілі факультетін бітіріп, сонда ғылыми және оқытушылық қызмет атқарды. Қазақ өлкесін мекендеген тайпалардың тарихын зерттеуге зор үлес қосты. Бұл еңбектерін жазуда ол араб, парсы және жергілікті авторлардың материалдарын пайдаланды. Олардың ішіндегі аса құндылары: «О христианстве в Туркестане в домонгольский период» («Записки Восточного Отдела Императорского Русского Археологического Общества», т. VIII (1893–94); «Образование империи Чингисхана» («Записки Восточного Отдела», т. X, 1896);«Отчет о поездке в Среднюю Азию в 1893–94 годах» (СПб., 1897,«Записки Академии Наук», историко–филологический отдел, 8–я серия, т. I, № 4); «Очерк истории Семиречья» («Памятная книжка Семиреченской области», т. II, Верный, 1898); «Отчет о командировке в Туркестан» («Записки Восточного отдела Археологического Общества», т. XV, 1902 – 03);«Сведения об Аральском море и низовьях Амударьи с древнейших времен до XVII века» (Ташкент, 1902); «О некоторых восточных рукописях в библиотеках Константинополя и Каира» («Записки Восточного Отдела», т. XVIII, 1908); «История изучения Востока в Европе и в России» (СПб., 1911, университетский курс); «История культурной жизни Туркестана». Л., 1927;«Киргизы: Исторический очерк». Фрунзе, 1927; Тюрки. Двенадцатьлекций по истории турецких народов Средней Азии; Культура мусульманства. Изд–во «Огни» Петроград, 1918. Орталық Азия мен Қазақстан халықтарының көне дәуірден бастап–ақ өзінің тарихы, мәдениеті болғанын ғылым түрде негіздеді. Шығыстану тарихына зор көңіл бөлді. «Еуропа мен Ресейде шығысты зерттеу тарихы»(1911), «Петербург университеті шығыс тілдері факультетінің 1855–1905 жылдардағы қызметіне шолу» (1909) атты еңбектер жариялады.Бартольттың көптеген еңбектері ағылшын, француз, неміс, түрік, араб, парсы, тағы басқа тілдерге аударылған.
Құрбанғали Халид–оғлы Аягози (1846 – 1913) – қазақ халқының тарихын, әдет–ғұрпын, ауыз әдебиеті мен мәдениетін зерттеуші. Әкесі Халид Ташкентте, Аягөзде, Қытай жерінде тұрған. Халиди жас кезінде Абдулхақ деген кісінің медресесінде оқып, тарих, география пәндерінен дәріс алады. Шәуешекке көшіп барған соң өзі де медресе ашып, татар, араб тілдерінен дәріс берген.1885 жылы Турфан қаласында ұйғырлардың өмірі туралы «Тарих и жарида–и жадида» деген кітап жазды. 1897 жылы Меккеге бара жатқанда Еуропаның көптеген қалаларында, араб мемлекеттерінде болған.
Құрбанғалидың тарихи еңбектерінің ішінен бізге белгілері 1889 жарияланған «Тарих–и джарида–йи джадида» (Жаңа тарихи жазбалар) және «Таварих–и хамсе–йи шархи» (Шығыстың бес елінің тарихы). Соңғысы 1910 жылы Қазандағы «Өрнек» баспасында жарық көрді. Бұл кітап 1992 жылы қазақ тіліне аударылды. Кітапта ұйғырлар, өзбектер, қазақтар, монғолдар, тағы да басқа халықтардың өмірі туралы жазады. Басым бөлігі қазақ халқының тарихы, этнографиясы, мәдениеті мен әдебиетіне арналған.
Кітапта қазақ тарихы көне, ортағасыр, жаңа дәуірлерге бөлініп қарастырылды. Көне және ерте ортағасырлар тарихын ол, жер бетінде адамзаттың пайда болуынан бастап тайпалар одағының қалыптасуына әкеледі. Деректердің әртүрлі топтарын пайдалана отырып Құрбанғали жер бетіндегі ұлыстардың шығуын, олардың жалпы белгілерін және ерекшеліктеріне тоқталады.
Ерте ортағасырлар тарихы «Тауарих хамсада» VІ–VІІІ ғғ. Аралығымен шектеліп, алғашқы түрік хандарының тарихына тоқталады. Кітапта этникалық этнонимдерге үлкен көңіл аударылған, «Монғол», «Татар», «Түрік», «Оғыз» атауларын түсінуге ұмтылыс жасалған. 
Орта ғасырлар тарихы Алтын Орда мемлекетінің құрылуы, өркендеуі және ыдырауы процестеріне арналған. Бұл уақытты автор он төрт кезеңге бөліп қарастырған. Он төртінші кезең қазақ хандығының құрылуымен аяқталып, жаңа заман тарихы қазақ хандығынан басталады. Алтын Орда және оның ыдырауы нәтижесінде пайда болған мемлекеттер жөнінде толық баяндалады. Бұл дәуір туралы құнды деректер келтірілген. Әсіресе, Қазан, Астрахан, Сібір және т.б. хандықтар туралы бізге бұрын белгісіз мәліметтер бар.
Қазақ–қалмақ қатынастары, екі арада болған қарулы қақтығыстар мен бейбіт–келісім шарттары деректер негізінде баяндалады. Кітапта Абылай хан туралы да деректер бар. Оның ел билеудегі ерекшеліктері, оның айналасындағы тұлғалар, арғын руымен болған келеңсіз жағдайлар, оның қайтыс болуы, Түркістанда жерленуі, патша үкіметінің хандық билікті жоюға әрекет жасауы, Ғұбайдолла төңірегіндгі мәселелері сөз болады.
Құрбанғали Халидт қазақ тарихының отаршылдық заманы туралы шындыққа сәйкес материалдар береді. Өйткені ол өзі сол уақиғалардың куәгері болды. Орыс бекіністерінің салынуы,қазақ жеріне басқа ұлттар мен ұлыстардың қоныс аударуы, осыған байланысты туындаған жерге орналастыру мәселесі автор тарапынан дұрыс бағаланған. Мысалы ХІХ ғасырдың аяғында Қазақстан жеріне Еділ бойы түркілері көптеп қоныс аудара бастайды. Осыған байланысты шала қазақ субэтносы пайда болады. Автордың пікірінше орыс әскеріне қызмет етуден бас тартқан татарлар қазақ қызына үйленіп, жұбайының тегін алуға тырысқан. Ол кезде орыс үкіметі қазақтан әскер алмайды екен. Сөйтіп олар және олардан туған балалар әскерге барудан құтылыпты. 
Басқа тарихшылардан Құрбанғали Халидтың бір ерекшелігі – қазақ халқының этнографиясын, тұрмыс тіршілігін жан–жақты талдай отырып, Орталық Азияны мекендеген тайпа, рулардың көне, заманнан келе жатқан тарихына үңіледі. Оның қазақ халқына қатысы бар жерлеріне ерекше көңіл аударады. Зерттеудің басты ерекшелігі қазақ ауыз әдебиеті, рулар шежіресі, мәдени мұралар, халықпен бірге жасасып келе жатқан әдет–ғұрыптар, діни нанымдарды аса ұқыптылықпен тарихи дерек ретінде пайдаланады. 
Құрбанғали Халид өз кітабында былай деп жазады: «Бұл халықтың тарихы жалпы ел аузында бар. Алайда, жекелеген жазба тарихтары мен естеліктері болмағандықтан, әркім әр түрлі пікір айтып, біреулер жаман ниет, арам оймен, енді біреулер тек мұқатуды мақсат еткен. Бағзылар тарихта анығырақ түсініктеме беруге білімдері жете тұра, оған мән бермеген. Нәтижесінде мағынасы анық ел тарихы баяндалмады. Осындай себептермен мен бар күшімді жұмсап, жиырма жылдан астам уақыт жиналған мәліметтердің қаймағын қалқып алып, осы кітапты жаздым» деп кесімді пікір білдірген.

Бекіту сұрақтары
1. Позитивизм идеялары орыс тарихнамасына қандай әсер жасады?
1. ХІХ ғасырдың екінші жартысындағы Ресейде тарих ғылымы қандай дәрежеде дамыды? 
1. Орыс тарихнамасының дамуындағы В.О.Ключевскийдің рөлі қандай болды?
1. Орыс деректану ғылымының белді қайраткерін ата?
5.Ресей ғалымдары қазақ тарихына не себепті қызықты? 
6.Алғашқы қазақ тарихына қалам тартқан авторларды ата?
7.А.И. Левшин қазақ тарихнамасына қандай үлес қосты? 
8.Шоқанды қызықтырған қазақ тарихының қандай мәселелері? 
 9.Қазақ тарихнамасына В.В.Радлов қандай үлес қосты?
10.В.В.Бартольдтың тарихи көзқарасы?

Х. XX ҒАСЫРДАҒЫ ЕУРОПА ТАРИХНАМАСЫ

1. Еуропа қоғамындағы рухани күйзеліс.
ХІХ ғасырдың басында Батыс Еуропа мемлекеттерінде рухани күйзеліс көрініс тапты. Индустрияның одан әрі дамуы капиталистік қатынастарды жаңа деңгейге көтерді. Мұның өзі қоғамдағы әлеуметтік жағдайды шиеленістіріп, жұмысшы табын революциялық қозғалысқа итермеледі. Еуропа қоғамында тұрақсыздық пайда болды. Осыған дейінгі ғылымда үстемдік еткен позитивистік ілім дағдарыстың алдында тұр еді. 
ХХ ғасыр тарих ғылымы үшін өте ауыр уақыт болды. Ғылымның пәні, оның мазмұны, тақырыптары және зерттеу әдістері қайта-қайта өзгерістерге ұшырап отырды. Мұның өзі тарих ғылымын дағдарысқа ұшыратты. Ғылымның эмпирикалық деңгейі мен теориялық постулаттары арасында пайда болған қарама–қайшылықтар жиі–жиі методологиялық пікірталастың тақырыбына айналды.Әлбетте тарих ғылымының дағдарысы өткен ХІХ ғасырдағы тарихи танымның жедел дамуының нәтижесі еді. Жинақталған эмпирикалық материал теориялық талдауды қажет етті.
ХІХ ғасырдағы тарих ғылымының парадигмалары ХХ ғасырдағы ғылымның қажеттілігін өтей алмайтындығын көрсетті. Ғасырдың алғашқы ширегінде тарих ғылымы философиядағы позитивизм бағытының ықпалынан шыға алмады. Екіші дүниежүзілік соғыс қарсаңында, әсіресе соғыс жылдары позитивизм бағыты қатты сынға ұшырады.
Тарихтың қоғам санасы екендігі баршамызға белгілі. Сондықтан оның дағдарысының әлеуметтік маңызы бар. Қоғамда пайда болған барлық проблеманың шешімін табатын батыс өркенитіне сенімсіздік туды. Тіпті тарих ғылым ретінде қоғамға қажет пе мәселе күн тәртібіне қойылды.
Тарихи танымның негізгі ұстанымдарын қайта қарау қажеттілігін тудырған ХІХ ғасырдың аяғы мен ХХ ғасырдың басындағы жаратылыстану ғылымдарының жетістіктері еді. Физика ғылымындағы А. Эйнштейннің арнайы салыстырмалылық теориясы әлемге жаңа көзқарас тұрғысынан қарауға мәжбүрледі. Ғалымдар кеңістік пен уақыттың арасындағы органикалық байланыс материя қозғалысының салыстырмалы екендігін түсінді.
Осы уақытқа дейін жинақталған тарихи материал әртүрлі мемлекеттер мен халықтардың даму жолы әрқилы екендігін көрсетті. Әр халықтың өз даму жолдары бар, оларды бір заңдылықтың аясына сиғызуға болмайды деген қорытынды жасалды.
Тарихи білім салыстырмалы. Тарихтағы ақиқат таным субъктісіне, тарихшының шығармашылық ерекшеліктеріне байланысты. Позитивистердің тарихи білім де жаратылыстану білімі сияқты нақты деген тезистері күмән туғыза бастады.

1. Методологиялық ізденіс. 
Позитивистік методологияны сын тезіне салғандардың ішінде Алманиядағы неокантшылдардың Баден мектебінің белсенді өкіліМ. Вебер,ағылшынДж. Тревельян және италяндық– Б. Крочеболды. 
Макс Вебер неміс әлеуметтанушысы, әлеуметтік философ, тарихшы 1864 жылы 21 сәуірде Эрфурт қаласында дүниеге келген. 1893–1896 жылдары Фрайбург университетінде, 1896–1898, 1902–1918 жылдары Гейдельберг университетінде, 1919–1920 жылдары Мюнхен университеттерінде лекция оқыған.
Вебер әлеуметтік теориясында себептілік пен «түсіну» біртұтас болу принципіне үлкен мән берген. Вебер алғаш рет капитализм тек батыста протеантизм және кальвинизмнің тарауымен байланысты пайда болды дейді. Оның ойынша идеалдық тип өмір шындығын бейнелейді. Бұл жалғыз жарымфактілерді жүзеге алу түсінудің құралы. Мазмұны жағынан Вебер идеялары Маркстың қоғамдық–экономиқалық формациялар туралы теориясына қарсы бағытталған.
Вебердің «идеалдық тип» теориясы, тарихи факторлардың «көптігі» концепциясы және «рационалдық» идеясы мемлекеттік институттар қызметінің негізі ретінде қазіргі әлеуметтану, саясаттану ғылымдарына зор ықпал етті. «Протестанттық этика және капитализмнің рухы» (1904–1905) еңбегінде ол өркендеп келе жатқан капитализм мен XVII ғасырдың протестанттық құндылықтары арасындағы байланысты нақтылы мысалдар арқылы анық көрсетеді. 
Протестанттық этика бойынша капиталист заводтың немесе фабриканың қожасы емес, ол тек оның басқарушысы болуы керек дейді. Ол байлыққа қызықпай, өмірде аскеттік салтты ұстауға шақырады. Вебер бір ғана факті бойынша қортынды жасауға болмайды дейді. Тарихи құбылыстардың бірнешеуін салыстыра отырып оқиғаға конструкция жасауға болатындығын ескертеді. Ол тарихи және жаратылыстану заңдылықтарының айырмашылығын көре білді.
Джордж Маколей Тревельян (1876 –1962) – ағылшын тарихшысы. 1897 жылы Кембридж унверситетін бітірген. Келешектегі мамандығын таңдауда отбасылық дәстүрдің әсері мол болды. Нағашы атасы Т.Б. Маколей және өз әкесі Джордж Отто сол замандағы Англияның белді тарихшылары болған. 
Бірінші дүниежүзілік соғысқа қатынасады. 1927–40 жылдары Кембридж университетінің профессоры қызметін атқарды. Үш томдық "История Англии в эпоху королевы Анны" 1930–34, "История Англии в ХІХ в.". 1782–1901", Л., 1922), "Социальная история Англии" Л., 1942) және де басқа еңбектердің авторы. Еңбектерінің бәрінде Англия тарихын мадақтайды.
 Тарих ғылымының міндеттері мен методологияға көзқарасын ол өзінің «Клио – муза истории, (Л., 1913)» кітабында айқын баяндайды. Ол тарихтың міндеті «воспитывать умы людей, заставляя их размышлять о прошлом" деп жазады. Тарих–өнер, өткен заман туралы білімнің уталитарлық мәні жоқ. Соңғы шығармаларында ол тарихты көркем әдебиеттің бір түрі деп жазады. Көне грек елінде тарихты жеті музаның бірі деп есептеген. Тарихтың ғылымға еш ғылымға қатынасы жоқ. МінеДж. Тревельянның тарихқа көзқарасы осындай. 
Бенедетто Кроче(1866–1952)– итальян ғалымы. Философиядан неогегельян ағымын қолдаған. Жоғары дәрежелі мемлекеттік қызмет атқарған. Тарих ғылымына жасы ұяғайғанда келді. Тарих пен тарихнаманы философиялық тұрғыдан қарастырады. 1917 жылы «Тарихнама теориясы және тарихы» атты еңбек жариялады. Гегель мен Маркстың тарихы ой–пікірін жоққа шығарды. Тарихшы тарихи уақиғаларды қалпына келтіре алмайды. Ол тек сол уақиғаның тарихшы шығармасынан көрініс табуы мүмкін. «Тарих өнердің бір түрі» деген көзқарасты дәлелдеген. Б. Кроче кейін тарих пен философияның арасында ешқандай айырмашылық жоқ деген қорытынды жасайды. 
Вильгельм Дильтей (1833–1911). Немістің атақты тарихшысы. Ғылымдағы Рух туралы теорияның авторы. Негізгі еңбегі 1880 жылы жарық көрген «Рух туралы ғылымдарға кіріспе» шығармасы. «Построение исторического метода в науках о духе» – деп аталатын екінші бір еңбегі де тарихтың методологиясына арналған.
В. Дильтей барлық ғылымды екіге бөледі. Бірінші рух туралы ғылымдар. Бұған ол қазіргі біз гуманитарлы ғылымдар деп жүрген қоғам және адам туралы пәндерді жатқызады. Екіншісі жаратылыстану ғылымдары. В. Дильтей ғылымдарың екі тобын бір–біріне қарсы қояды. Жаратылыстану ғылымдары эмпирикалық талдау әдістерін пайдаланады. Ал Рух туралы ғылымдардың өз әдістері бар. Рух туралы ғылымдар адамның психикалық әрекетімен көніл–күйі тікелей байланысты.
Рух туралы ғылымдар идея әлемін, адам рухын, өмір тәжірибесін және тағдырын зерттейді. Ал жаратылыстану ғылымдары материалдық әлемді зерттейді. Тарихшы заманның рухын өзінің түйсігімен (интуиция) түсінеді. Өмірлік тәжірибе дегеніміз тек ақыл–ой (разум) ғана емес. «Табиғатты түсіндіреміз, ал өмірді тек түсінеміз». Ал түсініктің өзі әртүрлі. 
Жаратылыстану мен гуманитарлы ғылымдардың айырмашылығын байқаған баден тарихшылар мектебінің өкілі В. Виндельбанд болатын. 1894 жылы Баден университетінде жасаған баяндамасында ол «Жаратылыстану ғылымдары жалпы заңдылықтарды, ол гуманитарлы ғылымдар жекеленген фактімді аңықтайды» деген болатын. Біріншісін ол номотетикалық, ал екіншісін идиограникалық (жекеленген, ерекшеленген) ғылымдар деп атады. Бірінші топтағы ғылымдар көбінесе абстрактілі әдістерді қолданады. Ал екінші топ өкілдері көрнекі (наглядный) әдістерді пайдаланады. Ол өзінің «ХІХ ғасырдағы неміс рухани өмірінің философиясы» атты еңбегінде тарихшы тек жеке бір тұлғаның өмірін зерттейді деп атап көрсетті. Әрбір адамның өз сыры өзінде, оны түгелдей тану мүмкін емес. Ол«Поэтому во всяком историческом знании кроется остаток непонятности, нечто, чего нельзя не высказать, не дефинировать» – деп жазды.
В.Виндельбандтың идеясын одан әрі дамытқан оның оқушысы Г.Риккерт. Ол озінің 1899 жылы жазылған «Науки о природе и культуре» жаратылыстану ғылымдарын болмысты түсінуде жинақталған, түйінделген материал береді. Ал гуманитарлы ғылымдар танымның жекеленген түрі. Тарихшы кейде ой–пікірін жинақтап бір түйін жасауға талпынуы мүмкін, бірақ оның бұл әрекеті «обходными путями для индивидуализирующего изображения исторического целого» – дейді ол. «Тарихи даму» және «заңдылық түсініктеріне теңдік белгісін қоюға болмайды. Екеуі екі басқа дүние. Заңдылықта бір оқиға қайта-қайта сол қалпында қайталануы мүмкін, ал тарихта ол оқиға мүлде басқа мағынада, басқа сапада қайталанады.
Оның теориялық–методологиялық концепциясында «құндылықтар» категориясына қатты көңіл бөледі. Тарихтағы кез келген құбылыс мәдениеттің бір элементі. Бірақ сол құбылыс адамға қаншалықты маңызды? Мемлекет, дін, өнер сияқты жалпыланған құндылықтар жекеленген құндылықтардың басын қосып, бір бүтін қылады. Бірақ олардың өзі қоғам дамуының әр кезеңінде абсолютті құндылық бола алмайды.
Прагматикалық философияның негізін қалаған американ ғалымы Ч.Пирс 1878 жылы өзінің «Как сделать наши идеи ясными» деп аталатын мақаласында тарих біздің күнделікті өмірімізге не береді немесе біздің бүгінгі әрекетімізді тарих қалай бағалайды деген мәселеге тоқталады.
Осы принципті ұстанған екінші бір философ әрі психолог У. Джемс өзінің «Прагматизм. Новое название для некоторых старых методов мышления» еңбегінде мынандай тұжырымдар жасайды: 
1. Біздің көзқарасымыз–әрекетіміздің тәртібі, ережесі;
2. Кез келген идея жарамдылығына, пайдалылығына қарай бағалануы қажет;
3. Әрбір құбылысты «көп себептілік теориясы» тұрғысынан түсіндіру қажет. Бірақ «қуатты тылсым күштің » бар екендігін ұмытпаған дұрыс;
4. Біздің идеямыздың дұрыстығын немесе бұрыстығын өмір көрсетеді.
Прагматизм ұстанымдары таным теориясындағы релятивизм болды. Яғни, күнделікті өмір тәжрибесінің теориялық түсініктен басым екендігін көрсетті.Релятивизм– дүниедегі барлық заттар мен құбылыстар өзара тек салыстырмалы қарым–қатынаста болады деген методологиялық қағиданы ұстанды. Релятивизм заттардың, құбылыстардың, ғылыми теорияның, адамгершілік құндылықтардың, моральдық нормалардың, т.б. баяндылығын, тұрақтылығын, абсалюттік мәнін жоққа шығарады.
Шпенглер Освальд (1880–1936) – неміс философы, тарих философиясы мен мәдениет философиясының негізін қалаушылардың бірі. Шпенглердің циклдік тұжырымдамасы «Закат Европы» атты кітабында тұжырымдалды.
Шпенглер зерттеулерінің негізгі тақырыбы «әлем тарихының морфологиясы». Ғылымда қалыптасқан әлем тарихын «ерте дүние», «орта ғасыр», «жаңа заман» сияқты шартты түрдегі кезеңдеу мәселесіне үзілді–кесілді қарсы шықты. Ол әлемдік тарих бір–бірінен тәуелсіз, тірі организм іспеттес, өзінің туу, өсуі және өлуі сияқты кезеңдері бар мәдениеттерден тұратындығын дәлелдеді. Әлемдік тарихи процесс идеясының орнына пайда болу, гүлдену және жойылу кезеңдерін басынан өткізетін мәдениеттер циклы концепциясын ұсынды.
Шпенглер өзінің тарих алдындағы негізгі мақсаттарын орындаған «ұлы мәдениеттер» қатарына мына төмендегілерді жатқызады: қытай, вавилон, египет, үнді, антика, византия–араб, батыс, мая және «ұйқыдан жаңа оянған» Сібір мәдениеттерін кіргізеді. Әрбір мәдениеттің өзіне тән «жаны» бар. Мәдениет дами келе өркениет болып қалыптасады. Мысалы көне Грекия мәдениеті Рим өркениеті болып қалыптасты.
 ІХ ғасырда пайда болған Батыс Еуропа мәдениеті ХҮ–ХҮІІІ ғасырларда гүлденді, ХІХ ғасырда өркениет дәрежесіне дейін көтерілді. Ал оның шөгу уақыты шамамен 2000 жылдары болуы керек деп болжайды Шпенглер. 
Әрбір мәдениет қайталанбайтын құбылыс. Бәрінің де тағдыры бір. Барлық мәдениет өз дамуында белгілері ортақ фазалардан өтеді. Өмір сүру уақыты шамамен бір мың жылға жақын. Өзінің ішкі творчестволық мүмкіндіктерін сарқа пайдаланғаннан кейін өлі затқа ауысып өркениет фазасына өтеді. Өркениет дегеніміз мәдениеттің дағдарысы. Атеизм және материализм, сыртқы күштердің агрессиялық экспанциясы, радикалды төңкерісшілдік, сциентизм мен техницизм және урбанизация – өркениеттің бет келбеті. «Халқы бұқараға айналған әлем үлкен бір қаланы көз алдыңа елестетеді» – деп жазды ол өзінің «Закат Европы» атты шығармасында. Сол кітаптың кіріспе бөлімінде "Для настоящего знатока людей не существует абсолютно правильных или ложных точек зрения", – дейді. Тағы да ол: "Нет никаких вечных истин. Каждая философия есть выражение своего, и только своего, времени". Ал сол шығарманың басқа бір жерінде: «Общечеловеческой морали не существует… Существует столько же моралей, сколько и культур», – деген қорытынды жасайды.
Арнольд Джозеф Тойнби (1889–1975) ағылшынның көрнекті тарихшыларының бірі. Оның 1934–1961 жылдары жазған 12 томнан тұратын «Постижениеистории» деп аталатын іргелі еңбегі Англия тарихнамасына қосылған сүбелі үлес болды. 
Ғылымда қалыптасқан тарихи процестің бір түзудің бойымен дамуы концепциясына қарсы өзінің өркениеттердің ауысуы теориясын ұсынды. Адамзат тарихы өз дамуында 21 өркениетті басынан өткізді. Өркениет ұғымын ол зерттеу объктісі деп есептейді. Әр өркениеттің өмір сүру шкаласы бар. Олар сыртқы ортаның тосын жағдайына (вызов) жауап ретінде пайда болады. Өркениет даму барысында екі топқа бөлінеді, бірі – басқарушы, екіншісі – пролетариат. Пролетариатты ол тағы екіге бөлді: ішкі (отчуждённые социальные группы) және сыртқы (окружающие варварские народы).
 Қоғамның гүлденуінен кейін «творчестволық азшылықтың» басқарушы элитаға айналуына байланысты оның «3,5 тактыдан» тұратын құлдырау кезеңі басталады. Басқарушы элита «универсалды мемлекет» құрады. Мұның өзі әрбір нақтылы өркениеттің құлдырауының бірінші кезеңін өткендігін көрсетеді. «Универсалды мемлекеттің» құлауы ішкі пролетариат арасында жаңа әлемдік діннің тарау көрінісімен қатар жүреді. Жаңа діни сенім жаңа өркениеттің негізіне айналады. Мысалы, эллиндер ортасында пайда болған христиан діні қазір Еуропа, Америка және Азияның кейбір елдерінде үстемдік етіп отыр. Бірақ Тойнби, өзіне дейінгі ғалымдарға қарағанда, тарихтағы адамзат прогресін мойындайды. Оның ойынша келешекте бүкіл адамзатты біріктіретін синкреттік дін (бахаизм) қалыптасатындығын жасырмайды.
Карр Эдвард Харлет ( 1892–1982) – ағылшын тарихшысы. Кембридж колледжін бітірген. 1916–1936 жылдары дипломатиялық қызметте болған. Алдымен либерал идеясымен әуестенеді, халықаралық қатынастарды зерттеуде саяси реализм концепциясын ұстанған. Марксизмге қарсы. Бірақ большевиктерді жек көрмеген, Лев Троцкийдің кейбір идеяларын жақтаған. 1936 жылы оқытушылық қызметке ауысады. 1940–1946 жылдары «Тайме» газетінің редактор орынбасары болды. Кеңес үкіметінің тарихымен айналысып, 14 томнан тұратын – «История Советской России» атты кітап жазды. Тарихнамадағы эмпиризм теориясын мойындамады. Аталмыш шығармада Ресейде 1917–1929 жылдар арасындағы оқиғаларға толық тоқталады. 
1961 жылы «Что такое история?» атты кітабын жарыққа шығарды. 1978 жылы «The New Left Review» газетіне берген сұбхатында капиталистік қатнастарға теріс баға беріп, оның келешегіне күмән келтіреді. 
 Леопольд Ранке (1795–1886) позитивист. Берлин университетінің профессоры. Тарихилық қағидаттың қалыптасуына еңбек сіңірді. Ол тарихи деректің мәнін көтеріп, деректі қатаң сыни тұрғыдан талдау қажеттігін түсініп, зерттеудің нақты статистикалық, салыстырмалы – тарихи әдістерін енгізді. Ол мұрағат деректерін тарих ғылымның негізгі дерегі деп есептеді. Ранке өз заманында Пруссия монархиясы тарихнамашысы ретінде тарихты сол замандағы қалпында қабылдады. Э. Карр, К. Маркс оның дерекке көзқарасын сынға алды.
Люсьен Февер (1878–1956) атақты француз тарихшысы. Филология профессоры отбасы тарихынан докторлық диссертация қорғады. 1911–1919 жылдары Дижона, 1919–1933 жылдары Страсбург университеттерінде профессор қызметін атқарды. Ал 1933 жылдан өмірдің соңына дейін Колледжде Франс университетінде сабақ берді.
1929 жылы Марк Блок екеуі «Эконимика және әлеуметтік тарих анналдары» деп аталатын журнал шығаруды жолға қойды. Журнал 1946 жылдан бастап жаңа «Анналы. Экономика. Қоғам. Өркениет.»,- деген атқа ие болды. Журналдың айналасында сол заманның белгілі тарихшылары топталды. Оларды кейде «Жаңа тарихшылар» немесе «Анналдар мектебі» деп те атайды. Марк Блок қайтыс болғаннан кейін Л.Февр журналды жалғыз басқарды.
Л.Февр энциклопедиялық білімі бар,сол замандағы Францияның белді тарихшыларының бірі болды. Ол 16 ғасыр тарихының әр түрлі тақырыптарына қалам тартқан ғалым. Ол әсіресе тарих ғылымының теориялық мәселелеріне, тарихи танымның жаңа ұстанымдарын қалыптастыруға көп күш жұмсады. Тарихты жаңаша жазуды ол «Тарих үшін күрес» – деп атады.
Люсьен Февр «Кітаптар тарихы» деп аталатын жаңа пәнді оқу жоспарына кіргізуге ат салысты. 1950 жылдары кітап басу тарихын кеңінен зерттеді. Оның қолдауымен жас тарихшы Анри Жан Мартен 1958 жылы «Кітаптың пайда болуы» деген еңбекті жарыққа әкелді.
 Қай тақырыпты зерттесе де Л.Февр ондағы адам тарихына қатты көңіл бөлді. Адамның ақыл ойы,оның пікірі,ментальдығы тарихи процесске әсер етеді. Әрбір өркениет өзіне тән әлемнің образын жасайды. Өркениет тарихын зерттеу барысында дүниенің образы,коллективизм және индивидуализм мәселелеріне бірінші кезекте көңіл аудару қажет. Қай қоғамда болмасын адам оның қозғаушы күші. Жасына, дәулетіне, қызметіне қарамай, өзі сияқты басқа тұлғалармен бірге тарихты жасайды. Міне Л.Февр мен М.Блоктың.
Фернанд Бродель (1902–1985). Белгілі француз тарихшысы Сарбон университетін бітірген. Ұлы француз революция тарихы бойынша диплом жұмысын қорғады. Алжирдін, Францияның жоғары оқу орнындарында қызмет істеді. Екінші дүние жүзілік соғыс жылдарында әскер қатарына шақырылды. 1940 жылы тұтқынға түсіп, бес жыл бойы неміс лагерінде болды. 1948 жылы Француз тарихи зертеулер орталығын басқарды. 1949 жылы Колледж де Франс оқу орнының профессорлығы қызметіне шақырылды. Тарихшы ретінде оның беделін көтерген 1979 жылы жазылған 3 томдық «Материальная цивилизация, экономика и капитализм: 15–18 вв.» атты еңбегі. Онда автор индустрияға дейінгі Еуропаның экономикалық жағдайын бөге тере шегесіне дейін талдаған. Әсіресе ол сауда мен ақша айналымына, экономиканың дамуына географиялық ортаның әсеріне қатты көңіл аударды.
Географиялық және экономикалық фактордың тарихи процеске әсер етуін дәлелдеді. Бұл тарих ғылымында үлкен жаңалық еді. Еуропада капиталистік қатынастардың пайда болуы зерттей отыра ол микрожүйелік теорияның негізін қалады.
Бродельдің тарих ғылымында екінші бір жаңалығы – тарихи уақыт теориясы. Тарихи уақытты ол бірнеше деңгейлерге бөледі. Бірінші деңгей–қысқаша уақыт, белгілі бір оқиғаның болған уақыты. Келесі деңгей – орташа уақыт. Адамдардың күнделікті өмірінде жиі кездесетін оқиғалар. Мысалы; өрт катастрофа, жасалған қылмыс немесе астықтын бағасы сияқты оқиғаларды сипаттайтын газет хроникалар. Уақиғалар жиынтығын уақыт аралығында қарастырылады.
Немесе оны циклдік уақыт деп те атайды. Бұл деңгейде маңызды әлеуметтік немесе мәдени процесс циклдарының өрлеуі мен құлдырауын қамтиды. Үшінші деңгей – ұзақ уақыт. Үлкен әлеуметтік мәдени бірлестіктердің (өркениет) өмір сүру уақытын қамтиды. Тарихты басқа да гуманитарлық ғылымдардан ерекшелігі сонда.
Фернанд Бродель «жүйелі жаһанды» (тоталды) тарих концепциясын негізін қалады. Ол экономика тарихы тек абстрактілі товарлы ақша қатынастарын ғана зерттеп қоймайды. Ол тарих теориясына «Геоистория» – адам мен оны қоршаған орта, жүйелі тарих, «Медленны изменений» – (экономиканың дамуы қоғам, мемлекет және өркениет) және оқиғалар тарихы (событейная история) деген ұғымдарды кіргізді.
Эрнест Бернгейм (1850–1942) неміс тарихшысы, деректанушы, теоретик, ұлты еврей. Саудагерлер отбасында дүниеге келген. 1868 жылы Берлин университетінің тарих бөліміне түсіп, кейін Гейдельберг университетіне ауысады. 1872 жылы Страссбург университетінде оқыды. 1873 жылы докторлық диссертация қорғады. Оған бірден философия және құқық докторы атақтары берілді. 1875 жылы ол тағы бір диссертация қорғап, Геттингель университетінің приват–доцент қызметіне алынды.1883 жылы Грайфсвальд университетінің экстроординарлы профессор қызметіне шақырылды, ал 1899 жылы осы университеттін ректор дәрежесіне дейін көтерілді. 1921 жылы отставкаға шықты. Германияда ұлтшылдар ықпалының күшеюіне байланысты Э.Бернгеймнің жағдайы қиындайды. 1933 жылы оған лекция оқуға тиым салынды. 1935 жылы ол Герман азаматтығынан шығарылды. 1939 жылдан бастап оның еңбектері ұлтшыл тарихшылар тарапынан сынға ұшырады. 1942 жылы Э.Бернгейм дүниеден озды. Ең белгілі еңбегі – 1979 жылы жарық көрген үш томдық «Материальная цивилизация, экономика и капитализм XV–XVIII вв.»
Жак Ле Гофф (1924–2014) – француз тарихшысы–медиевист «Анналдар мектебінің» ізбасары болған француз «Жаңа тарих ғылымының» көрнекті өкілі. «Тотальды тарих» концепциясын қолдаушы. ХҮІІ ғасыр тарихының белді маманы. Әулие ІХ Людовик жәнеАссиздік Францискнің өмірбаяндарын жазған. Орта ғасырды бөлек өркениет ретінде қарастырады. 
Карл Теодор Ясперс (1883–1969) – неміс ойшылы. Бала жасынан философиямен әуестенеді. Бірақ әкесінің жолын қуып, Гейдельберг университетінің заң факультетіне оқуға түседі, кейін Мюнхен университетіне ауысады. Дегенмен көңілі медицинаға кетіп, 1909 жылы Гейдельберг университетінің медицина факультетін бітіреді. 1909–1915 жылдары Гейдельберг психиатрия ауруханасында жұмыс істеді. 1913 жылы Ясперс «Жалпы психопатология» тақырыбында докторлық диссертация қорғады. Осыдан кейін ол қалған өмірін Гейдельберг университетінде оқытушылық қызметке арнайды.
Шығармашылығының шыңы неміс тарихының ең ауыр кезеңі ХХ ғасырдың 30–40 жылдарына сәйкес келді. Сол кездегі Алмания, Италия, Жапония, Испания және КССРО елдеріндегі тоталитарлық режим Еуропаның ғана емес бүкіл әлемдік тарихи даму процессінің дағдарысын көрсетті. Бүкіл әлемдік масштабтағы әлеуметтік катаклизма Ясперс көзқарасының негізгі бағыттарының қалыптасуына үлкен әсер етті. Оның шығармашылық ой қорытуының негізінде адам және оның тарихы жатты.
Ол өз шығармаларында әлемдік тарихтың бастауы мен оның мақсатының бірлігін дәлелдеді. Барлық өркениеттің пайда болуы дамуы және күйреу процессі бірзаңдылыққа бағынатындығын дәлелдеді. Адамзат тарихына талдау жасауда ол «уақыт», «заман», «әлем» сияқты негізгі түсініктерді пайдаланады. Батыс елдерінің ғылымдағы рационалды Шығысқа қарағанда басымдылығы уақытша деп түсіндіреді. Түбі ол елдер де мәдениеті жағынан Еуропа елдерімен теңеседі. Бұған қарағанда ол сол кездің өзінде «жаһандану» процесінің жақын екендігін түсінген. 
1949 жылы жазған «Смысл и назначение истории» атты еңбегінде «әлемдік тарихи процестің бірлігі концепциясын бірлігін» ұсынады. Адамзат қоғамы дами келе, ешқандай зорлықсыз, түбі бірігуге келеді. 
Тарихты ол төрт кезеңге бөледі; тарихқа дейінгі адамзат қоғамы, көне замандағы ұлы мәдениеттер, «білікті уақыт» және ғылыми–техникалық заман. Тарихқа дейінгі адамзат қоғамыдәуірінде адам отты пайдалануды үйренді, өз ара қатынас құралы–тіл пайда болады, құрал–жабдық жасалды. Адамдар топтары пайда болады. Дәл осы кезде аңыздар туады, бірақ тарих ұғымы әлі жоқ. Адам биологиялық жағынан әлі қалыптасу процесін басынан өткізеді.
Біздің түсінігіміздегі тарих тек «мәдениетті» қоғамда пайда болды. Б.э.д. Ү–ІІІ ғасырлар арасында вавилон, египет, эгей әлемі, Инд алқабындағы, Қытайдағы ариға дейінгі мәдениеттер қалыптасады. Тарихтың пайда болу себебі бір орталыққа бағынған мемлекеттердің дүниеге келуі. Жазу өнері пайда болды, жылқыны қолға үйретті, тілі, әдет–ғұрпы, аңыз–әңгімелері және мекені ортақ адамдардың қауымы пайда болды.
Келесі б.э.д. ҮІІІ–ІІ ғасырлар арасын қамтитын, «білікті уақыт» ұғымымен белгіленетін, кезеңде адамдар ортақ рух негізінде бірігеді. Адам экзистенция (әрбір адам болмысының ерекшелгін, басқаға ұқсамайтындығын білдіретін философиялық термин) негізінде өзін еркін сезінеді. Оның мифологиялық санасы бұзылады. Ол өзінің өмірі жайында ойлана бастайды. Өздерінің терең пікірлерімен Конфуций, Лао–Цзы, Будда, Заратустра, иудея пайғамбарлары, грек ойшылдары сияқты данышпандар тарих сахнасына көтерілді. «Человек осознает бытие в целом, самого себя и свои границы. Перед ним открывается ужас мира и собственная беспомощность. Стоя перед пропастью, он ставит радикальные вопросы,требует освобождения и спасения. Осознавая свои границы, он ставит перед собой высшие цели, познает абсолютность в глубинахсамосознания и в ясности трансцендентного» (Трансценде́нттік – философия термині, тәжрибелік жолмен жетуге болмайтын танымның формасы)– дейді Ясперс. «Білікті уақыт» іргелі ұғым, ол адамзат қоғамына ортақ. Тарихтың бұл кезеңінде тарих әлемдік мағынаға ие болады.
 Ғылыми–техникалық заман ХҮІІ–ХІІІ ғасырлар арасын қамтиды. Техника мен ғылым жаңалықтары адамзат қоғамы дамуының қуатты факторына айналды. Ғылымның пайда болуын Ясперс «құпия тарих» деп атайды. Библия ақиқатқа жету рухын тудырды. Дүниені тану күмәндану арқылы жүзеге асады. Адам өзінің мұраты мен ұстанымы үшін күреседі. Егер әрбір адам өз өмірінің мән–мағынасын айрылатын болса ол ғылыми–техникалық прогресстің дағдарысына, жеке адамның санасыз тобырдың бір мүшесіне айналуына әкеледі. Адам өз тарихымен байланыстан қол үзеді, рухынан айрылады. Ол техника мен ғылымның билігіне тәуелді болып, (‘демонизм техники’) өзін–өзі бақылау мүмкіншілігіне ие болудан қалады. Міне, Ясперстің тарих көзқарасы осындай. 
Марк Блок (1886–1944) француз тарихшысы. Зиялы отбасыңда дүниеге келген, әкесі тарих профессоры, ұлтты еврей. Француздың алдыңғы қатарлы оқу орындарында оқыған. Өзі де тарих және география пәндері бойынша Франция мектептерінде сабақ береді. 
Европа феодализмі, Франциядағы аграрлық қатынастары тақырыптарындағы бірнеше іргелі еңбектердің авторы. Тарих методологиясының жалпы мәсеелеріне байланысты зерттеулері тарих ғылымына қосылған үлкен үлес еді. Әріптесі әрі досы Льюсиен Февер екеуі «Анналдар мектебінің» негізін қалады.
Марк Блоктың тарих ғылымына кіргізген негізгі жаңалығы, ол ғылымның зерттеу әдістерін жетілдіруге өз үлесін қосты. Тарих ғылымына өткен заманда орын алған оқиғалардың арасындағы логикалық байлынысын зерттейтіндігін дәлелдеді. Өз еңбегінің негізгі мақсаты тарихи зерттеулердегі әдістерді қарыстыру екендігін ескертеді. 
Алдымен ол тарихи зерттеулердің пәніне тоқталады. Блоктың пікірінше оның пәні – «уақыт шеңберіндегі (аралығындағы) адам». Адамның санасы тарихи уақыттың әр деңгейінде бірдей» болып қала алмайды. Әр заман қоғамыңдағы әртүрлі факторларға байлынысты адамның санасы да өзгеріп тұрады. Өзінің «Апология истории, и ремесло историка» еңбегінде былай деп жазады: «Когда отблески... черно–белую окраску», өткен заман адамын түсіну зерттеушінің негізгі мақсаты. Ол үшін тарихшы өзінің «Менінен» бас тартуы қажет. Сонымен Блок зерттеу жұмысының субъекттісі мен объекті арасындағы байланысты «ғасырлар адамдарының кездесуі» деп түсіндірді. Зертеуші мақсаты өткен заман адамын түсіну. Осыған қарағанда Марк Блок тарих ғылымындағы феноменология бағытын қолдайтындығын көреміз.
Марк Блок «тарих уақыт» категориясына өз түсініген береді. «Время истории...». Өткенді түсіну үшін зерттеуші өзі өмір сүріп жатқан заманды түсінуі қажет. Тарихи уақыттың шекарасы болмайды. Тарихта болған уақиғаның ұзақтығы емес, сол оқиғаның белгілі бір уақыт аралығындағы маңызы мәнді – деп жазды М. Блок. Қазіргі заманда өтіп жатқан оқиғалардың түп тамыры тереңде жатыр. Сондықтан бүгінгі оқиғаны түсіну үшін өткен замаңдағы оқиғаларды білу қажет. М. Блоктың тарихи хронология мәселесіне өз қөзқарасы болды. Ол уақытты ай, жыл, ғасыр сияқты уақыт бірліктеріне бөлуді қолдамайды.
Шарль Сеньобос (1854 –1942) француз тарихшысы, тарих ғылымдарының докторы, профессор. 1890 жылдан бастап Сарбон униерситетінде қызмет істеген. Алғашқы еңбектері көне және орта ғасырлар тарихына арналды. Еңбектері позитивизм тұрғысында жазылған. Нақтылы тарихи материалдарға сүйене отырып ол саяси тарихқа баса көңіл аударады. Тарихи зерттеудің әдіснамасына арналған ұжымдық жұмыстың авторларының бірі. 1897 жылы «Политическая историю современной Европы», 1921 жылы – «Падение империи и установление третьей Республики», 1933 жылы жазылған «Искренняя история французской нации» атты еңбектері әлемдік тарихнамаға қосылған сүбелі үлес. 
Шарль–Викто́р Ланглуа́ (1863–1929 ) – француз тарихшысы және палеографы, Орта ғасырлар тарихының маманы. Париж университетінде сабақ берді.
1917 жылдан бастап Ұлттық мұрағат директоры. 1897 жылы «Введение в изучение истории» деген, бүгінгі күнге дейін өзінің құндылығын жоймаған шығарманың авторларының бірі. Орыс тіліндегі нұсқасы 1899 жылы, қазақ тілінде 2014 жылы жарыққа шықты. Бұл кітапты кейде «позитивистік тарихнаманың библиясы» деп те атайды.

2. Еуропа тарихнамасындағы эканомикалық және әлеуметтік бағыт.
Позитивизм бағытын ұстанған ғалымдардың эканомика және әлеуметтік тарихты зерттеулері ХХ ғасырда өз жалғасын тапты. Американ тарихнамасының эканомикалық бағытының негізін салған Фредерик Джексон Тёрнер (1861–1932). Оның ғылыми көзқарасы англо–саксон мектебінің дәстүрінде қалыптасты.Өзінің 1891 жылы жариялаған «Значение истории» мақаласында тарихи зерттеулерде пәнаралық байланыс негізінде тарихи процестегі әлеуметтік және эканомикалық факторларға көңіл аударуға шақырды. ХІХ ғасырдың 80 жылдарының соңында ол АҚШ эканомикасы дамуының негізгі детерминантын іздеуге талпыныс жасады.
1893 жылы Американ тарихи ассоциациясының конгрессінде Тёрнер «О значении границы в американской истории»деп аталатын тақырыпта баяндама жасады. Тёрнердің бұл баяндамасынАҚШ–тың ұлттық тарихнамасының «Тәуелсіздік декларациясы» деп атайды. Мұның өзі американ тарихнамасындағы прогресивтік бағыттың бастауы еді. Баяндамадағы негізгі ой – америка экономикасының қарыштап дамуының негізгі себебі оның батыста жүргізген отарлау саясаты. Осыған байланысты ол АҚШ–тың батыс шекарасының жылжымалылығы идеясын күн тәртібіне қойды. Тёрнер Батысты экспансиялау елдің дамуының негізгі заңдылығы. Америка тарихы Еуропа тарихының жалғасы концепциясына үзілді–кесілді қарсы шықты. 
Американың келесі бір тарихшысы Чарлз–Остин Бирд Тарихнамадағы эканомика мектебінің басшысы. Өзінің 1913 жылы жария еткен «Экономическое объяснение Конституции Соединенных Штатов» деп аталатын еңбегінде американ конституциясының дүниеге келуіне әсер еткен факторларға тоқталады. Оның ойынша негізгі заңды қабылдау барысында күрес тек меншік иелерінің арасында ғана жүрді. Кітаптың екі тарауының (Экономические интересы делегатов Конвента, Конституция как экономический документ)аты айтып тұрғандай конституция тек мүлік иелерінің мүддесін қорғайтын құжат ретінде қабылданды.
Әлеуметтік тарих жөніндегі сүбелі еңбектердің авторлары ерлі–зайыпты ағылшын ғалымдары Джон және Барбара Хэммонд. Олар өз еңбектерінде ағылшын жұмысшы табының ауыр жағдайын баяндайды, оның себептерін ашуға тырысады. 1910 жылы «Сельский рабочий в 1760–1832гг.», бірінші дүниежүзілік соғыс жылдары қала, ал 1919 жылы жоғары білікті жұмысшылар жөніндегі еңбектерін жариялады. Авторлар парламент пен оның комиссияларының материалдарын, арнаулы тексерулердің хаттамаларын және алғаш рет Ішкі істер министрлігінің мұрағат құжаттарын пайдаланды.
Жұмысшылар мен буржуазия арасындағы қарым–қатынасты зерттей отыра олар үстем таптың білімсіздігіне, саяси жүйенің келеңсіздіктеріне, билеушілердің өз қызметін асыра пайлалануына тоқталады.
 Әлеуметтік тарихтың институционалдық аспектісін зерттеу тақырыбына арқау еткен Фабиан қоғамының мүшелері ерлі–зайыпты ағылшын ғалымдары Вебб Сидней ижәне Беатриса. 1894 жылы«История тред–юнионизма» деп аталатын монография жазды. Авторлар ағылшын тред–юниондарының (жұмысшы кәсіп одақ ұйымы) мұрағат қорының құжаттарына сүйене отырып оның қызметіне тоқталған. Екінші бір 1897 жылы жазылған «Промышленная демократия» шығармасында кәсіподақ ұйымдарының капиталистік қоғамның ажырамас бір бөлігі екендігін дәлелдеген. Олар 1932 жылы Кеңес еліне келіп материал жинап 1935 жылы «Советский коммунизм – новая цивилизация?» деп аталатын кітап жазды.
Жұмысшы табы тарихын зерттеуде Америка тарихнамасында табысқа жеткен Висконсин университетінің профессроы Дж. Коммонс болды. Ол қоғамның экономикалық негізіне товарлы–ақша қатынасының даму деңгейінің жататындығын дәлелдейді. Капитал мен еңбек арасындағы қатынас рыноктық баға мен жалақы арасындағы қатынасқа байланысты дейді ол. Жұмысшы қозғалысы дегеніміз ішкі (арзан жұмыс күші) және сыртқы (импорттық товарлар) қысымнан қорғанатын өндірушілер тобының әрекеті. Кәсіподақ дегеніміз жалдамалы жұмысшылар арасындағы конкуренцияға байланысты пайда болған қоғамдық ұйым. АҚШ–тағы жұмысшы табы мен жұмысшы қозғалысының пайда болуына себепкер болған бос жатқан жер телімдерінің болуы, ішкі рыноктың динамикалы түрде дамуы, тұрақты түрде елге иммигранттардың келуі және жалпыға бірдей сайлау құқығының болуы. Коммонсовск–висконсин тарихшылар мектебі 1910–1911 жылдары 10–томдық «Документальная история американского индустриального общества» кітабын жарыққа шығарды.
ХХ ғасырдың басында Америка тарихнамасына әлеуметтанушылар мен көсем сөзшілердің радикалды–сыни бағытының өкілдері үлкен үлес қосты. Олар негізіен финанс–өнеркәсіп олигархтарының қолайсыз әрекеттерін, партия–саяси машинаның сатқындығын, мемлекеттік аппараттағы жымысқы саясатын сынға алды.
Конгресстің жылдық есептері, сот және басқа да мекемелердің құжаттары негізінде 1894 жылы жазылған Г. Ллойдтың «Богатство против общества» деген кітабы «Стандард Ойл» тресінің баюына негіз болған криминалды уақиғалардың бетін ашады. Сол сияқты В. Лаусонның «Объединенная медная компания», Г. Мейерстің «История крупных американских богатств» (1909–1910), Л. Стефенстің «Позор городов» (1904) шығармалары жұмысшыларды қанау, байлықтың бір қолға әділетсіз жиналуы, фабриканттар мен ірі капиталистердің мемлекеттік билікпен бірігіп кетуі сөз болады.
Сенатор Р. Петтигру «Торжествующая плутократия» кітабында АҚШ–тың экономикалық күші ат төбеліндей азғана топтың қолында екендігін, сол топтың бүкіл мемлекет билігін ұстап отырғандығын дәлелдейді.
Францияда социалист Ж. Жорес «Социалистическая история Франции» деп аталатын ірі масштабты жоба негізінде 1901–1904 жылдары төрт томдық «Социалистическая история Французской революции» атты еңбегін жазып шықты. Аты айтып тұрғандай еңбек шаруалар мен жұмысшылардың тарихына арналған. Кітап қоғамдағы қатынастарға марксистік тұрғыдан қарайды. Ж.Жорес: «Мен Маркс, Мишель және Плутархқа сүйендім»,– дейді. Шығарма француз революциясының әлеуметтік–экономикалық алғы шарттарына, меншік түрінің эволюциясына, өнеркәсіппен ауыл шаруашылығының дамуына, қоғамның эканомикалық құрылымының рухани өмір мен мемлекетті басқару ісіне әсері сияқты өзекті мәселелердің шешімін табуға арналған.

3. Саясат тарихы.
Академик Э. Лависс Үшінші француз республикасының ресми тарихшысы болды. Ол тарих ғылымының негізгі міндеті сол кездің моралдық-адамгершілік құнылықтарын ғылыми түрде негіздеу деп түсінді. Екінші бір А. Рамбо есімді тарихшымен бірлесіп «Жалпы тарих» деп аталатын ұжымдық еңбектің редакциясын басқарды. Оның басшылығымен «История Франции от ее истоков до революции» атты шығарма жарық көрді. Бірақ оның тарихшы ретінде атын шығарған,француз халқының ұлттыұ және тарихи санасын қалыптастырған Франция тарихының оқулығы еді. Оқулық негізінен оқушыларға арналды. Оның беделінің жоғары болғандығы сондай, оқулықтың бірінші басылымы 1884 жылы шықса, соңғы 50-іншісі 1950 жылы жарық көрді.Француз елінің ұзын-сонар тарихтағы әкімшілік, территориялық және моролдық бірлігі ел қамын ойлаған корольдардың арқасы. Жер шарын мекендеген қай халық болмасын француздармен байланыста болған дейді тарихшы. Франция үкіметіне қарсы келгендердің бәрі француз халқының жауы. Оның революцияға берген бағасы екі ұшты. Бір кезде революция қажеттілік болса,қазыр ондай өзгерістерге жол беруге болмайды деп қортындылайды. Лависстың тарихи көзқарасы-ұлтшылдық,француз дәстүріне адалдық,күнге,жерге,ата-баба рухына табыну. 
Француз тарихшысы А. Олар да Республика тарихына арнап бірнеше еңбектер жазды. 1901 жылы жарыққа шыққан оның «Политическая история Французской революции. Происхождение демократии и республики» деп аталатын монографиясында үшінші республика1792-1804 жылдардағы бірінші республиканың дәстүрін жалғастырушы деп есептеді. Революцияның мәні 1789 және 1793жылдардағы «Құқық декларациясында» көрсетілген деп дәлелдейді тарихшы-ғалым. Автор революция барысындағы саяси топтардың күресіне тоқталады. Бірақ, олардың көзқарасынан онша үлкен айырмашылықты көрмейді. Оның сүйікті тұлғасы Дантон. Оған«... Дантон - реальный политик, который «никогда не шел впереди общественного мнения». Он – пламенный трибун, «умиротворитель революции 10 августа 1792 г.», спаситель Франции от интервентов. Дантон хотел избежать любой ценой окончательного раскола между Горой и Жирондой» деп баға береді. Керісінше Олар Робеспьерге «самовлюбленный демагог», «беспредельно мстительный, безжалостный клеветник» депоған жағымсыз мінездеме береді.нның болашағының кепілі.
 Келесі бір француз тарихшысы Робеспьерді ақтап алуға тырысты. А. Матьез есімді тарихшы 1907 жылы «Робеспьерді зерттеу Қоғамын» құрып ,«Революционные анналы» журналын шығара бастады. Негізгі мақсаты оның революциялық қызметіне әділ баға беру. Революция тарихына әлеуметтік күрес ретінде қарастыра отыра, Робеспьерді асыра дәріптейді. Ол Дантон жөніндегі аңызды жоққа шығарып, оның пара алғыштығын, котреволюционерлермен байланысын әшкерлейді. .
Герман тарихнамасында саяси тарихққа қалам тартқан тарихшы Г. Дельбрюк. Ол көп томдық «Истории военного искусства в рамках политической истории» атты еңбегінде әскери уақиғалардың қоғамдық құрылыспен байланысын зерттейді. Оның тарихи концепциясының мәнібір біріне қарсы жақтардың күресі. Мысалы табиғат пен адам, жеке тұлға мен бұқара.жеке адам мен қоғам,рух пен күштің арасындағы күрес осының айғағы. Ал енді мұндай күрестің айқын көрінісі-соғыс дейді тарихшы. Қорғаныс соғыстары ұлттық мүддені сақтап қалу үшін болатын күрес.

Бекіту сұрақтары:
1. Позитивтік методология неге сыналды?
2.Макс Вебердің тарихи көзқарасы?
3. Джордж МаколейТревельян ағылшын тарихнамасына қандай жаңалықтар әкелді?
4. Вильгелм Дильтейдің және оның оқушыларының тарх ғылымына қосқан үлесі? 

ХІ. ХХ ҒАСЫРДЫҢ АЛҒАШҚЫ ЖАРТЫСЫНДАҒЫ 
КЕҢЕС ТАРИХНАМАСЫ

1. Ғылыми-зерттеу мекемелері мен оқу орындарының ашылуы.
1917 жылғы қазан төңкерісінің нәтижесінде Ресейде Кеңес үкіметі орнады. Бір елде социалистік қоғамдық құрылыс дүниеге келді. Жаңа қоғамның негізгі идеологиясы марксизм–ленинизм негізінде көрініс тапты. Коммунистік партияның ықпалындағы тарих ғылымы сол идеологияның пәрменді құралына айналды.
1922 жылы «Под знаменем марксизма» журналына В. И. Лениннің идеология саласындағы міндеттерді айқындайтын «О значении воинствующего материализма» атты мақаласы жарияланды. Қоғамдық ғылымдар саласында жүргізілетін ғылыми зерттеу жұмыстарын реттеп отыратын 1918 жылдың 25 маусымындағы Бүкіл Ресейлік Атқару комитетінің декреті негізінде Соцалистік (1923 жылдан бастап Коммунистік) академия құрылды. Оның құрамына белгілі ғалымдар мен қатар қоғам қайраткерлері де кірді. Жаңа құрылған ғылыми орталық К. Маркс, Ф. Энгельс, және В.И.Ленина еңбектерін жариалай бастады. 1922 жылдан бастап «Вестник Социалистической академии» (кейін «Вестник Коммунистической академии») журналын щығарды. 1929 жылы академия құрамында Тарих институты ашылды. 
1921 жылдың қаңтарында екінші бір ғылыми–зерттеу мекемесі – Маркс және Ф. Энгельс және В. И. Ленин институттары ашылды. Бұл мекемелер марксизм классиктердің хаттарын, қолжазбаларын, шығармаларының фотокөшірмесін жинап, оларды жариялай бастады. «Архив К. Маркса и Ф. Энгельса» (1924 г.) және «Летописи марксизма» (1926), В. И. Ленин институтында 1927 жылдан бастап «Записки Института Ленина» жинақтары жарық көрді.
1922 жылы қоғамдық ғылымдар ғылыми–зерттеу институттарының Ресейлік Ассоциациясы құрылды. Негізгі міндеттерінің бірі қоғамтану ғылымдары үшін кадр дайындау еді. Сонымен қатар жоғары оқу орындары мен жоғары білікті маман дайындау ісін де қайта құру жұмысы да жолға қойылды. 1921 жылы Коммунистік Академия жанынан марксизм курстары, «Қызыл профессура институты» жұмыс істей бастады. Ірі университеттерде қоғамтану факультеттері ашылды. 
Міне осындай шаралар Ресейде марксшіл тарихшыларды дереу дайындау қажеттілігін туғызды. Жаңа жағдайға байланысты Н. И. Кареев, Е.В. Тарле сияқты бұрынғы либералды бағыттағы буржуазиялық мамандардың кейбірі өздерінің көзқарастарын қайта қарады. 20 жылдардың аяғында Ресейде буржуазиялық тарихнама күйзеліске ұшырады. И.И. Скворцов–Степанов, Н. М. Лукин, Ф. А. Ротштейн, В. П. Волгин, В. А. Быстрянский сияқты тарихшылардың еңбектері тарихнамада маркстік позицияның қалыптасқандығының дәлелі еді.
1925 жылдан бастап марксшіл тарихшылардың Қоғамы құрылды. 1926 ж. «Историк–марксист» журналы шыға бастады. 1928 жылдың 28 желтоқсаны мен 1929 жылдың 4–қаңтары арасында марксшы тарихшылардың Бүкілодақтық бірінші конференциясы өтті. 30–жылдардың орта шенінде тарих орта және жоғары мектептерде арнайы пән ретінде оқытыла бастады. 1934 жылы жоғары оқу орындарының оқу жоспарына азаматтық тарих пәні кірді. Москва, Ленинград тағы да басқа университеттерде тарих факультеттері ашылып, жоғары білікті тарихшы мамандарды дайындай бастады.

2. М. Н. Покро́вскийдің тарихи көзқарасы
Кеңес үкіметінің алғашқыжылдарындағы тарих ғылымының дамуы белгілі тарихшы Михаи́л Никола́евич Покро́вскийдің (1868–1932) атымен тығыз байланысты. 1930 жылы Тарих институтының 8–желтоқсанда өткен партия жиналысындағы баяндамасында. “Борьба на историческом фронте есть борьба за генеральную линию партии. Положение “история –политика, обращенная в прошлое” означает собой, что всякая историческая схема есть звено, цепочка для нападения на генеральную линию партии. Существует самая тесная связь между борьбой за генеральную линию партии и борьбой на историческом фронте. Их нельзя разрывать. Трудно себе представить такую вероятность, что сторонник генеральной линии партии является ревизионистом в исторических работах. История ... не есть самодовлеющая задача, история –величайшее орудие политической борьбы; другого смысла история не имеет”, – деп келешектегі тарих ғылымының мақсаты мен міндеттерін айқындап берді. Ол тарихи зерттеулермен Қазан төңкерісіне дейін де айналысқан. 1907–1910 жылдары ол “История России в XIX веке” деп аталатын еңбектің авторларының бірі. 1910–1912 жылдары"Русская история с древнейших времен” (5 томдық), 1914–жылыекі томдық"Очерк истории русской культуры” сияқты кітаптарды шығарды. Алғашқы шығармасының соңғы томының жариялануына үкімет тиым салды. Жалпы төңкеріске дейін оның «Русская история...» шығармасы кітапханалардан алынып, оны пайдалану шектелді. 1920 жылы ол “Русская история в самом сжатом очерке” монографиясынжазды. В.И.Лениннің қолдауымен аталмыш кітап оқу орындарында оқулық ретінде пайдаланылды. “Очерки русского революционного движения XIX–XX вв.”, “Борьба классов и русская историческаялитература”лекция курсы, екі бөлімнен тұратын “Очерк истории русской культуры” (1923) еңбектерін атап өтуге болады. Жалпы оның мұрасын зерттеушілердің айтуына қарағанда ол қысқа ғұмырында 588 еңбек жазыпты.
М.Н. Покровскийдің ойынша тарих дегеніміз адамзат қоғамының өткені, бір қоғамдық құрылыстан екіншісіне ауысуы. Қоғамдық құрылыстың ауысуы прогресивті әрі заңды құбылыс. Тарихи қозғалыс тарихи процессті құрайтын толып жатқан элементтердің күрделі шиеленісуі. Оның жалпы және айрықша белгілерінің жиынтығы «даму типін» анықтайды. Процесстердің аяқталғаны және аяқталмағаны болады. Покровский тек аяқталғанын ғана тарих деп санайды. Қоғамдық процесс өте күрделі, диалектикалық қарама–қайшылықтарға толы, секірмелі. Өйткені даму эволюциялық жолмен де немесе революциялық тәсілмен де іске асырылуы мүмкін.
М.Н Покровский пікірінше қоғам өзінің ішкі резервтерінің есебінен дамиды. Қоғамдық қатынастар дамуының әрбір келесі кезеңінде адамзат географиялық ортаға тәуелділігініен арыла бастайды. Табиғи жағдай тек қоғамдық дамуды тежейді, бірақ тоқтата алмайды. Өндіріс пен сауданың дамуы адамдға келеңсіз табғаи жағдайларды жеңуге көмектеседі. 
Өткен тарихымызды талдауда М.Н. Покровский мына төмендегі схеманы ұсынады: “Прежде всего, конечно, выяснить условия географической среды. Показать, как отразилась она на развитии производительных сил. Показать далее, какие на основе этих последних возникали группировки людей, классовые отношения. Выяснить, как эти отношения отразились на политической надстройке... Наконец, из этой структуры вывести “психику общественного человека”, показать, как в данных условиях развития производительных сил развивалась в России “общественная мысль”.
М.Н. Покровский орыс тарихнамасының бұрынғы қайраткерлері ұсынған тарих жүйесінің негізгі ат байлар қазығы мемлекеттің қалыптасуы және нығаюы деген концепцияға үзілді–кесілді қарсы шығып, марксизмнің формациялар ауысуы идеясын тарихи дамудың бірден бір шарты екендігін дәлелдеуге тырысты. “Для нас стержнем являются развитие производительных сил и классовая борьба” – дейді.
М.Н. Покровский тарихтағы жеке адамның ролі жөнінде де өз пікірін айтқан ғалым. Тарихта жеке адамның, сословие мен таптардың мүдделері тоғысуы мүмкін. Тарихи процесстегі объктивті және субъктивті жағдайлардың арасында өткел бермейтін шыңырау жоқ. Олар арасындағы байланыс диалектикалық сипатта. Әрбір жеке тұлғаның портреті оның моралдық–этикалық, мәдени деңгейіне, діни және саяси көзқарастарына байланысты.

3. Алғашқы Кеңес тарихшылары.
Бахрушин Сергей Владимирович (1882–1950) – кеңес тарихшысы 1904 жылы Москва университетін бітірген. 1909 жылдан өмірінің соңына дейін осы университетте оқытушылық қызметте болды В. О. Ключевскийдің оқушысы. Сібір тарихының көрнекті маманы. Ол 1927 жылы «Очерки по истории колонизации Сибири в XVI – XVII вв.", 1959 жылы "Очерки по истории Красноярского уезда в XVII в.", "Ясак в Сибири в XVII в.", 1927 жылы "Остяцкие и вогульские княжества в XVI–XVII вв." сияқты іргелі ғылыми еңбектердің авторы. КСРО–ның ұлттық аймақтары тарихын зерттеуге ат салысты.
 Михаи́л Миха́йлович Богосло́вский (1867–1929) орыс тарихшысы. В. О. Ключевскийдің оқушысы. 1890 жылы Москва университетінің тарих – филология факультетін бітірген. 1891 жылы сол университетке жұмысқа шақырылды. Орыс тарихының магистрі (1902). 1909 жылы «Земское управление на русском Севере в XVII в.»деген тақырыпта докторлық диссертация қорғады. 90–ға жақын ғылыми еңбектердің авторы.
Роберт Юрьевич Виппер ( 1859–1954) орыс, кеңес тарихшысы. 1880 жылы Москва университетінің тарих–филология факультетін бітірген. В.И. Герье және В.О. Ключевский сияқты орыстың ірі тарихшыларының оқушысы. Университет бітіргеннен кейін әртүрлі оқу орындарында қызмет істеген.
1894 жылы «Церковь и государство в Женеве XVI в. в эпоху кальвинизма» тақырыбында докторлық диссертация қорғады. Осыдан кейін ол Новороссийск университетінң профессоры болып тағайындалды. 1897–1922 жылдар аралығында Москва университеттінің профессоры. 
Қазан төңкерісінен кейін Виппер В. И. Лениннің қаһарына ілігіп, қуғындалады. Тарихи көзқарасы жағынан алдымен позитивистерге еліктеді, содан кейін эмпирио–критицизма философиялық доктринасының ықпалында болып, өмірінің соңында марксшіл тарихшылардың тобына қосылды.
Ю́рий Влади́мирович Готье́ (1873 – 1943,) – орыс кеңес тарихшысы, академик.1895 жылы Москва университетінің тарих–филология факультетін бітірген. Әділет министірлігінің Москва мұрағатында Румянцев мұражайында қызмет істейді. 1900 жылы магистр дәрежесін алып, 1903 жылдан бастап Москва университетінің орыс тарих кафедрасына приват–доцент қызметіне орналасады. 1913 жылы «История областного управления в России от Петра I до Екатерины II» тақырыбында докторлық диссертация қорғайды. 1915 жылы сол университеттің профессоры. 1930 жылы Готье был арестован по «академиялық іс», бойынша тұтқындалып, Самара қаласына жер аударылды. 1933 жылы Москваға қайтуға рұқсат алып , оқытушылық қызмет атқарды.
Петруше́вский Дмитрий Моисеевич (1863–1942), орыс тарихшысы, медиевист 1886 жылы Киев университеттін бітірген. Москва, Варшава, Петербург, Иванов қалаларында оқытушылық қызметте болды. 1906–1911 жылдар аралығында Москва университеттінің профессоры. Орта ғасыр қоғамының әлеуметтік–эканомикалық қатынастар тарихының маманы. «Восстание Уота Тайлера» атты еңбегі тарихи материализм әсерімен жазылған. «Очерки из историисредневекового общества и государства» Батыс Еуропада феодалдық формацияның генезсіне арналған. «Очерки изистории английского государства и общества в средние века» сияқты тағы да басқа шығармалары бар. 
Платонов Сергей Федорович (1860 – 1933) орыс тарихшысы 1882 жылы Петербург университетін бітірген. Ал 1899 жылы сол университетің профессоры. 1918–1929 жылдар арасында Археографиялық комиссияның төрағасы болды. 1928 жылы А.С.Пушкин еңбектерін жарыққа шығару комиссиясының төрағасы, 1925–1929 жылдарда А.С.Пушкин үйінің, 1925–1928 жылдары КСРО ҒА кітапханасының директоры қызметтерін атқарды. Саяси көзқарасы бойынша монархист болатын. Қазан төңкерісінен кейін де сол көзқараста болды. Кейін тұтқындалып, Самара қаласына жер аударылды.
Александр Евгеньевич Пресняков (1870–1929) – Орыс тарихшысы, 1893 жылы Санкт–Петербург университетінің тарих–филология факультетін бітірген. 1909 жылы «Княжое право в Древней Руси», 1918 жылы «Образование Великорусского государства. Очерки по истории XIII–XV столетий») тақырыптарында магистірлік және докторлық диссертация қорғаған. Әртүрлі оқу орындарында орыс тарихынан сабақ берді. 1907 жылдан Санкт–Петербург университетінің орыс тарихы кафедрасының – приват–доценті, 1918 жылы сол оқу орнының – профессоры болып сайланды. 

4. Тарихшыларға қарсы репрессия
ХХ ғасырдың 30–жылдары ғылымдағы идеологиялық майдан шиеленісе түсті. Коммунистік партия кейбір тарихшыларға сенімсіздік білдіріп, оларға қарсы репрессия жасауды қолға алды. Оған сылтау да табыла кетті. 1929 жылы қаңтар айында Петербург қаласында орналасқан Ресей Ғылымдар Академиясына 42 жаңа мүше сайланды. Өкіншке қарай сайлау барысында үш коммунист қажетті дауыс жинай алмай қалды. Осыған байланысты газет беттерінде академиктерге қарсы, олардың «контрреволюциялық әрекеттерін» әшкерелейтін мақалала топтамалары пайда болды. Қайта сайлау өткізіліп, коммунистер академик атанды. 
Бірақ іс мұнымен бітпеді. 1929 жылдың тамызында Үкімет комиссиясы Академияны тексеріске алды. Нәтижесінде 1929 жылдың маусым–желтоқсан айлары арсында 960 штатағы 128,830 штаттан тыс қызметкерлердің 520 адамы қысқартылды. Әсіресе С. Ф. Платонов басқарған  Академияның кітапхана мен Пушкин үйінің қызметкерлері зардап шекті. 1929 жылы біраз академиктер істі болып, әртүрлі мерзімге сотталды. 1930 жылы С. Ф. Платонов және оның әріптесі Е.В.Тарле сотталды. 1929–1930 жылдары 100 адамнан артық ғалымдар істі болды.
Тіпті айдауда жүрген немесе түрмеде отырған бұрынғы академия қызметкелері қайта сотталды. Репрессия тек Ленинградта ғана емес, оның бөлімшелері бар қалаларда да жүрді. Ашық соттың орнына істі болғандар тағдырын ОГПУ комиссиясы шешті. Аталмыш органның шешімімен 1931 жылдың 8–тамызында 29 адам әртүрлі мерзімге сотталып немесе жер аударылды. Көпшілігі айдауда жүрген жерінде қайтыс болды. Академияның әртүрлі мекемелерінде қызметте жүрген бұрынғы патша офицерлеріату жазасына бұйырылды.
1930 жылдардың екінші жартысында кеңес тарихнамасы жаңа кезеңге аяқ басты. Ішкі және сыртқы саяси жағдайдың күрделенуіне байланысты тарих ғылымының алдына жаңа міндеттер қойылды. «Әлемдік революция» идеясының сәтсіздігіне көздері жеткен кеңес коммунистері басшылары енді «социализмнің жеке бір елде жеңуі мүмкін» концепциясын ұсынады. Мұның өзі идеологиялық мәселелерге түзету жасауды талап етті.
Тарих ғылымының алдына қойылған жаңа талаптар тарихи мекемелердің алдына жаңа міндеттер қойды. 1934 жылдың наурызында Халық ағарту комиссариаты тарихты пән ретінде оқыту жөнінде жиын өткізді. Нәтижесінде мектептерде КСРО тарихы мен жалпы тарихты оқыту, оқу құралдары мен оқулықтар жазу, оқытушы кадрлар дайынду мәселесі шешілді. Сол жылдың 15 мамырында «КСРО мектептерінде азаматтық тарихты оқыту туралы» ВКП(б) Орталық комитетінің және КСРО Халық Комиссарлар кеңесінің біріккен қаулысы бойынша мектеп ісі қайта құрылды. Көптеген жоғары оқу орындарында тарих факультеттері қайта ашылды. 1939 жылы олардың саны 15–ке жетті.
1936 жылғы 26–қаңтарындағы ВКП(б) ОК және КСРО Халық комиссарлар кеңесінің «Тарих оқулықтары туралы» біріккен қаулысы бойынша тарихи білім беру ісін жетілдіру үшін арнаулы комиссия құрылды. 
1938 жылдың басында «Правда» газетіне «История ВКП (б). Краткийкурс» оқулығының мәтіні жарияланды. 1938–1953 жылдар аралығында аталмыш оқулық 67 тілде, 42816 мың данамен 301 рет басылып шықты.

Бекіту сұрақтары:
1.Кеңес үкіметінің қоғамдық ғылымдарды идеолгиялы құралға айналдырудың алғашқы шаралары? 
2. Кеңес тарих ғылымының қалыптасу процессіндегі Покровскийдің ролі?
 3.Кеңес билігінің алғашқы кезеңіндегі тарихшыларды ата? 
4.Тарих пән ретінде оқу орындарында қашан оқытыла бастады ?
5.Тарихшыларға қарсы жүргізілген алғашқы репресиның себебін түсіндір?
6.Екінші дүние жүзілік соғыс жағдайындағы тарих ғылымы? 

ХІІ. ҚАЗАҚСТАН ЖЕРІНДЕ ҒЫЛЫМИ МЕКЕМЕЛЕРДІ 
ҚАЙТА ҰЙЫМДАСТЫРУ

Қазақстанда Кеңес үкіметі орнай сала бұрынғы қазақ жеріндегі ғылыми мекемелер қайта құрыла бастады. Гуманитарлы бағыттағы ғылыми мекемелердің негізгі мақсаты елде социалистік сананы қалыптастыру болды. Ол үшін осыған дейінгі буржуазиялық концепцияларға, идеяларға ғылыми тұжырымдарға соққы беретін кадрлар және ғылыми мекемелер қалыптастыру қажет еді.
Осылардың алғашқысы болып 1920 жылы 5 қазанда ұйымдастырылған Қазақстанды Зерттеу Қоғамы – (1920–1925) – қоғамдық–ғылыми мекеме ретінде қызметіне кірісті. Алдымен тарих–археология, этнография және жаратылыстану–география, кейін экономика, агрономия бөлімдері жұмыс істей бастады. Осы жылы Орыс географиялық қоғамының Батыс Сібір бөлімінің Семей бөлімшесі мен Алматыдағы Жетісу бөлімдері қалпына келтірілді. Бұдан кейін Қазақстанды зерттеу қоғамының бөлімдері Орал, Петропавл, Көкшетау қалаларында ұйымдастырылды.
1921 жылы 7 ақпандағы Қазақ Кеңестік социалистік республикасы Орталық Атқару Комитетінің декреті бойынша Қазақстандағы барлық ғылыми қоғамдар Халық ағарту комиссариатының ғылыми бөліміне бағындырылды. 1922 жылы жазда қоғам мүшелері комиссариаттың Академиялық Орталық алқасы мен Орталық өлкелік мұражай кеңесіне қосылды. Қазақстанды зерттеу қоғамы облыстық және губерниялық партия комитеттері жанындағы партия тарихы мекемелерімен бірігіп, қазақ халқының тарихын және этнографиясын жаңа маркстік тұрғыдан зерттей бастады.
 1921 жылы Архив бас басқармасы құрылып, тарихи деректерді жинау, өңдеу және ғылыми айналымға кіргізу мәселелерімен айналысып кетті. Сол жылы «Қырғыз (қазақ) өлкесін зерттеу қоғамының еңбектері» атты жинақтың алғашқы, келесі жылы екінші басылымы жарық көрді. 

1. Алғашқы қазақ-кеңес зерттеушілері.
Осы жылдары алғашқы кеңес этнографы А.А.Четыркин, көптеген қазақ әндерін, ертегі, жұмбақтарын, ұлттық ою–өрнек үлгілері суреттерін, ұлттық киім мен тұрмыстық заттарды мұражайға тапсырды. Қоғам мүшелері 1923 жылы Бүкілодақтық ауыл шаруашылығы көрмесіне, 1924 жылы қазақ халқы қолөнерінің бұйымдарын Парижде өткен әлемдік этнографиялық көрмеге апарылды.
Қазақстан зерттеу қоғамы халық ағарту жұмыстарына да белсене ат салысты. Әсіресе мектеп істерін ұйымдастыру, қазақ тілінде оқулықтар жазу, әдістемелік құралдар әзірлеу, археологиялық карта жасау сиқты жұмыстарды тиімді жүргізді. Қоғамның «Труды» деп аталатын ғылми еңбектер жинағында Орынбор өлкесіндегі, Оралдағы, Еділ бойындағы, Қазақстандағы ұлттық қозғалыстар туралы мақалалар мен монграфиялар, зерттеулер жарияланды. А.А.Диваев пен А.Л.Мелков, А.В.Затаевич жинастырған қазақ ауыз әдебиеті мен халықтық музыка үлгілері жарыққа шықты.Орыс географиялық қоғамының Семей бөлімшесінің жұмысына болашақ қазақтың ұлы жазушысы Мұқтар Әуезов және алғашқ қазақ кәсіби театр режиссеры Жұмат Шанин өз үлестерін қосты.
Алғашқылардың бірі болып өлкетану жұмыстарына белсене араласқан ағайынды, В.Н. Белослюдов және А.Н.Белослюдовтарды айтпай кетуге болмайды. Қоғам мүшелері Ресей кеңестік социалистік республикасының Жер халық комиссариаты мен Қазақ кеңестік социалистік республикасы Жер халық комиссариатының ұйымдастырған экспедицияларына белсене қатынасты. Мектептер мен техникумдарда өлкетану үйірмелерін құрды. Зерттеу нәтижелері Қоғам шығарып тұратын «Записки» деп аталатын ғылыми еңбектер жинағына жарияланып отырды.
Т.Шонановтың 1926 жылы Ташкентте жарық көрген «Қазақ жер мәселесінің тарихы» деген еңбегі қазақтың бұрынғы жер иелену тарихын, жерге деген көзқарасын, патшалық отарлау саясатының салдарынан жерден тапшылық көргендігін мол фактілік материалдар негізінде көрсеткен зерттеу болды.
Мәскеу, Ленинград, Омбы, Орынбор ғалымдары Бартольд, А.Ю.Якубовский, А.К.Самойлович, М.Е.Массон, т.б. Қазақстан тарихы мәселелерімен шұғылданды. ХХ ғасырың 20–жылдары республикада КСРО ҒА мен Географиялық қоғамның археологиялық–этнографиялық экспедициялары (Ә.А.Диваев, А.В.Затаевич, Ж.Т.Шанин, С.И.Руденко) жұмыс істеді.
Осы уақыттағы кейбір ғалымдар өлкедегі отарлаудың көлеңкелі тұстары, орыс езгісінің пәрменділігі, әскери–әкімшілік орындардың құрылымы мен қызметіне шолу жасап, әрекеттерін ащы шындықпен көрсетуге тырысты. Солардың бірі қоғам қайраткері Г. Сафаров өз еңбегіңде өлкедегі отарлау алғашқы кезде әскери басқыншылық түрінде болып, содан кейін барып Ресейден дайын күйінде әкімшілік – полицейлік құрылымының әкелгендігін ашық айтады. Мұндай қорытындыны екінші бір чиновник П.Г. Галузо да жасайды. Ол Ресей мен Қазақстанның бірінің отарлаушы, екіншісінің отар ел екендігін ашып көрсетті. П.Г. Галузо отарлық билікті «түзімдіктерді билейтін аппараты» және «орыстың әскери – шенеуіктік аппарат» деп екіге бөліп қарастырады. Ол орыс тарихнамасында кеңінен таралған Ресей отарлауының өркениеттілк концепциясына соққы берді. «Отарланған Түркістан» еңбегінде ол орыс отарлауының жергілікті халыққа әкелген қайғы–қасіретін бұлтартпас фактілермен дәлелдеп берді.
Қазақстан тарихы мен Қазақстан Компартиясының тарихы, ұлт–азаттық қозғалысының тарихы туралы еңбектер шығару жөнінде алғашқы шаралар жүзеге асырылды, тарихшы мамандарын даярлау басталды. ХҮІІ–ХІХ ғасырлардағы Қазақ тарихы, әсіресе, Қазақстанның Ресейге қосылу мәселелері Ә.Бөкейхановтың «Қазақ (Қырғыз) өлкесінің тарихи тағдыры және оның мәдени табыстары» деген еңбегінде жан–жақты қаралды. Досмұхамедов, Рысқұлов, Жандосов, П.Г.Галузо зерттеулерінде де Қазақстанның Ресей құрамына кіру мәселелері қарастырылды. 1932 жылы 8 наурызда республикадағы ғылыми–зерттеу жұмыстарын ұйымдастыруды жақсартып, үйлестіру үшін КСРО ҒА–ның Қазақстандық базасы құрылды. 

2. Қазақ тарихын зерттеу мекемелерінің құрылуы.
Алғашқы қоғамдық проблеммаларды арнайы зерттейтін ғылыми мекемелердің бірі Қазақ Ұлттық Мәдениеті Ғылыми–Зерттеу Институты 1933 жылы 10 қарашада Қазақ Орталық атқару комитетінің Ғылым комитеті жанында құрылды. Бастапқыда институттың құрамына Қазақтың Орталық архиві, өлкелік мұражай, мемлекеттік кітапхана, өлкетану бюросы, педагогикалық зертханалық институты, Қазақ мемлекеттік университетінің ғылыми қызметкерлері біріктірілді.Инситутта тарихи–археологияық, әдебиетжәне фольклор, тіл қатынастарын зерттеу, бейнелеу өнері және музыкалық–театр–хореографиялық секторлары жұмыс істеді. Институт тарихшыларыЖетісудың археологиялық ескерткіштерін зерттеп, Қазақстан тарихы бойынша деректерді жоспарлы түрде жинауға кірісті.
1934–1935 жылы институт ғалымдары қазақтың батырлар эпосының 100–ден астам нұсқасын, 230 ертегі, 4500 мақал–мәтел, т.б. халық шығармаларының үлгілерін жинап, баспаға әзірледі. Абайтану ісі қолға алынды. Арнаулы комиссия “Қазақ тілінің академиялық сөздігін” жасаумен шұғылданды. Бейнелеу секторы қазақтың 300–ден астам ұлттық өрнектерінің түрлерін жинап, зерттеуге кірісті. 
1935 жылы 15 қыркүйекте институтқа Қазақстанның Ұлттық көркем сурет галереясын ұйымдастыру жұмысы жүктелді. Осы жылдары институтта “Труды”, «Прошлое Казахстана в источниках и материалах» атты жинақ және бірнеше әдеби шығармалар жарық көрді. 
1936 жылы 25 тамызда КСРО ҒА Қазақстандық базасының тарих, қазақ тілі мен әдебиеті секторларына айналдырылды. Ұлттық мәдениет институтымен осы секторлардың негізінде 1942 жылы тіл және әдебиет институты ал 1945 жылы тарих, археология және этнография институты құрылды.
Дегенмен жоғарыдағы ғылыми мекемелер жаңа социалистік идеалогияны пәрменді насихаттауға дәрменсіз болып шықты. Сондықтан билік жаңа мекеме құруды жоспарлайды. 1920 жылғы 21 қыркүйегінде Ресей Кеңестік Федеративтік Социалистік Республикасы Халық Комиссарлары Кеңесінің қаулысымен Ағарту халық комиссариатының жанынан Қазан төңкерісі тарихы және Коммунистік партия тарихы жөнінгі материалдарды жинау мен зерттеуге арналған комиссия құрылды. Бұл бөлім қысқаша «Истпарт» деген атаумен белгілі. 
1921 жылдың желтоқсанынан бастап бұл комиссия Ресей коммунистік (большевиктер) партиясы Орталық комитетіне берілді. Оның бөлімшелері губерниялық қалаларда да ашыла бастады. Алғашқылардың бірі болып, 1921 жылдың 24 қарашасында құрылған Семей истпарты қызмет ете бастады. Ал 1924 жылға қарай губерниялық партия тарихы мекемелері Ақмола, Ақтөбе, Орал, Қостанай, Бөкей, Жетісу губернияларында іске қосылды. 
Дәл осы уақытта Түркістан АКСР–інің құрамына енген Қазақстан аудандары аумағындағы революцилық қозғалыс тарихын Түркістан партия тарихы мекемесі зерттеді. Сондай–ақ аталған мәселені зерттеу ісіне Сібір, Омбы және басқа да шекаралас аймақтардағы осы секілді комиссиялар өз үлестерін қосты. 
ХХ ғасырдың 20–жылдары ғылыми–зерттеу жұмыстарын Ғылым академиясының мекемелері де қарқынды жүргізді. Мұндай ғылыми мекемелердің ішінен қазақтардың саны мен орналасуын зерттеумен айналысатын Ресейдің ұлттық кұрылымын зерттеу комиссиясының Түркістан және Сібір бөлімдерін; КСРО ҒА–ның антропологиялық экспедициясының қазақстандық отрядын; Материалдық мәдениет тарихы мемлекеттік академиясын; Шығыс мәдениеті, антропология мен этнография мұражайларын ерекше атауға болады. Бұл кезде ең ірі бөлімі тарихи–этнографиялық бағытта жұмыс істеген Қазақстанды зерттеу қоғамының қызметі ауқымды болды. Қоғамтану бағытындағы жұмыстарды партия тарихы мекемелерімен бірге, ҚазКСР Халық ағарту комиссариатының ғылыми, ағарту және көркемдік саладағы қызметіне басшылық ететін академиялық орталығы да ат салысты. Сөйтіп XX ғасырдың 20–жылдары қазақ өлкесінің тарихын зерттеудің ғылыми және ғылыми–ұйымдық негізі қаланды.
Алғашқы тарихи жұмыстар Қазақстан аумағындағы революциялық проблемаларға, Азамат соғысы тарихына арналды. Бұл тақырыпқа қалам тартқан сол оқиғалардың басы–қасында болған, өздері қоян–қолтық араласқан партия және кеңес органдарының көрнекті қызметкерлері болды. Олардың қаламынан туған мемуарлық сипаттағы материалдардың объктивтілігі мен шынайылығы шек келтірмеуге тиісті.
Бұл авторлардың шығармаларында ХХ ғасырдың басындағы қазақ жеріндегі әлеуметтік–экономикалық және саяси жағдайы, әлеуметтік топтардың сол кездегі саяси ахуалға көзқарасын анық көруге болады. 
Азғана қазақ интелигенцисы барикаданның екі жағында болғаны белгілі. Кеңес билігін қолдаған топтың өзі бір бірімен саяси айтысқа түскен еді. Қазақ жерінде орнаған жаңа билік қандай мақсатты орындауы қажет деген сұрақ мазалады оларды.
Ал дәл осы орайдағы мәселені А.Байтұрсынов пен бірқатар Алашорда көсемдері басқаша пайымдады. Мәселен, А.Байтұрсынов өзінің РКФСР Халық Комиссариатының Ұлттар ісі жөніндегі органы «Жизнь национальностей» басылымында жарияланған (1919 жыл, 3 тамыз) «Революция және қазақтар» деген мақаласында: «Қырғыздарға (қазақтарға. – авт.) Ақпан революциясы қандай түсінікті болған болса, оларға Қазан революциясы соншалықты түсініксіз болып көрінді... Олар алғашқы революцияны қандай куанышпен қарсы алған болса, екіншісін сондайлық үрейлі қорқынышпен карсы алуларына тура келді», – деп жазды. Мұны ол Ақпан революциясы қазақтарды «патша үкіметінің езгісі мен зорлық–зомбылығынан азат етті, – деп түсіндіреді, – және олардың өздерін дербес баскару жөніндегі қасиетті арманын жүзеге асыруға деген үміттерін орнықтырды. Ал екінші революцияның қазаққа түсініксіз болатын себебі бар. Өйткені қазақта капитализм де, таптық жіктеліс те жоқ еді, тіпті оларда меншіктің өзі де басқа халықтардағыдай айқын анықталмаған, көптеген тұтыну бұйымдары қоғамдық меншік болып саналады.
Бірақ мұндай пікірлер мен көзқарастар марксистік идеалогияға сәйкес емес еді. 20-30–жылдар мақалаларының ғылыми деңгейі төмен болатын. Көпшілігі Қазақстанның жекелеген, жергілікті аудандарына немесе Азамат соғысы мен Кеңес өкіметінің қазақ жерінде орнығу үрдісінің жекелеген оқиғаларына ғана арналды. Деректер корпусының әлсіздігіне байланысты, фактілердін бүкіл жиынтығын есепке алынбай, асығыс жасалған қорытындылар ғылыми шындықтан тым алшақ еді.
Алаштың ірі қоғам және мемлекет қайраткері, тарихшы, ағартушы, тұңғыш темір жол инженері Мұхамеджан Тынышбаев 1879 жылы 12 мамырда Жетісу облысы Лепсі уезі Мақаншы–Садыр болысында 1900 жылы Верный ерлер гимназиясын, 1906 жылы император I Александр атындағы Петербор темір жол транспорты институтын бітірген.
М.Тынышбаев Жетісу темір жолын жобалау ісіне қатысады. 1907 жылы 28 жасында II Мемлекеттік Думаға Жетісу облысы атынан депутат болып сайланады. Сөйтіп, енді ол биік саясатқа көтеріледі. Алайда II Думаны да патша қуғындап таратады. Дума таратылған соң М.Тынышбаев қайта кәсіби қызметіне кіріседі. Енді ол Түркістан генерал–губернаторлығы қарамағындағы аймақтың теміржол құрылысына инженер ретінде атсалысады. 1907–1914 жылдар аралығында Әмудария үстіне салынған көпір құрылысына, Ұрсат (Урсатьевск) – Әндіжан теміржол құрылысына жетекші маман, бас инженер есебінде қатысады.1914 жылы қайраткер Жетісу темір жол құрылысына қайта ауысады. Бұл жолы ол Арыс – Әулие атаучаскесінің басшысы және бас инженері болып қызмет атқарды.
М.Тынышбаевтың саясат сахнасында аса күрескерлік танытқан уақыты – 1916–1917 жылдар. 1916 жыл оқиғасы тұсында ол «Қазақ» тобында болды. Сол себепті де Қытайға кетуге мәжбүр болған қандастарын елге қайтару жұмысының жуан ортасында жүрді. 1917 жылы сәуірде Уақытша үкімет М.Тынышбаев Жетісу облысындағы комиссары етіп тағайындайды. Түркістан автономиясы 1917 жылы қараша айының соңында Қоқан қаласында жарияланғанда, қайраткер осы автономия үкіметінің төрағасы болып сайланды. Алайда Қоқанда құрылған Түркістан автономиясы бірер ай ғана өмір сүріп, большевиктер тарапынан аяусыз жанышталды. Бірінші жалпы қазақ съезіне де, Алаш автономиясы жарияланатын екінші жалпықазақ съезіне де Жетісу облысы атынан қатынасты. Соңғысында ол Ұлт кеңесі (Алаш Орда) құрамына кірді.
Кеңес үкіметі орнағаннан кейін де оның жұмысына белсене ат салысты. 1921–1922 жылдары Түркістан кеңестік автономиясының Жер–су комиссариатында су шаруашылығын басқарды. Ал, 1925–1932 жылдар аралығында Қазақстан кеңестік автономиясында жаңа астананы (Қызылорда) жасақтау ісінің бас инженері. Түркістан–Сібір құрылысының жетекші маманы қызметін атқарды.
1922 жылы Ташкентте құрылған «Талап» атты мәдени–ағарту ұйымына басқарма мүшесі болып сайланады. Осы шақта ол бірнеше тарихи еңбек жазды. Оның ел алдындағы елеулі еңбегі – Түркістан–Сібір теміржол құрылысына маман ретінде қатынасуы еді. 1932 жылы сәуір айында тұтқындалып, Мәскеу–Донбасс теміржол құрылысына жұмысқа жіберілді. Бұдан қайтып елге келгенде, 1937 жылы қарашада қайта тұтқындалып, ату жазасына кесілді. 
М.Тынышпаев қазақ халқының рухани өміріне де белсенді араласқан қайраткер. Өз ұлтының алдыңғы қатарлы елдің қатарында болуы үшін бар күш–жігерін аямады. XX ғасырдың басында Орынборда шығып түрған «Қазақ» газеті төңірегінде топтасқан ұлт зиялыларымен араласып–хабарласып тұрады. Газет бетінде оның «Соғысушы патшалар әскері», «Сүңгуір қайық», «Темір жол һәм Еуропа соғысы», «Соғыс кемелері һәм мина», «Барлыбек Сыртанов», «Садуақас Шалымбеков» т.б. мақалалары жарық көреді. Ел тарихының қилы кезеңдерiн ғылыми тұрғыдан негiздейтiн, дерек көздерi бай, туған халқының тарихының күрделi тұстарын айқындайтын iргелi еңбектер жазды.
Fылыми еңбектерi арасында оның қазақ халқының рулық және тайпалық құрамын, тарихи бастауларын зерттеуге берiк негiздер жасайтын туындылары – “Қырғыз–қазақ руларының шежiресi”, “Қырғыз–қазақтардың шығу тегi”, “Қазақ хандығының құрылуы”, “Қырғыз–қазақтар ХҮІІ–ХҮІІІ ғасырларда” және т.б. маңызы зор. Кәсiби мамандығы басқаша бола тұра өз еңбектерiн сан алуан жазба, заттай деректердi, орта ғасырлық авторлардың шығармаларын, өзiне дейiнгi бүкiл тарихи әдебиеттердi және халқымыздың бай ауыз әдебиетiн деректiк тұрғыдан жан–жақты талдап, орынды пайдалана бiлетiндiгi, деректердi сыни көзқараспен қарап, салыстыра бiлетiндiгi, тарихшылардың бүгiнгi ұрпағын қайран қалдырады. Қазақтардың тарихы туралы негiзiнен отарлық көзқарас тұрғысынан бiржақты жазылған еңбектер басым кезде, халқының тарихи тамыры тереңде, оның шежiресiнен бастау алатындығын, қазақтардың құрама емес негiзi бiр екендiгiн ғылыми тұрғыдан дәлелдеп, Отанды, туған жердi сүюдiң, қадiрлеп–қастерлеудiң үлгiсiн осылай да көрсете бiлдi. Қазақ халқының бiртұтас тарихын жазып шыққан М.Тынышбаев қана десе қателеспеспiз. Ғалымның, халқымыздың жоңғар басқыншыларына қарсы азаттық жолындағы күресiне арналған “Ақтабан шұбырынды” деп аталатын көлемдi еңбегiнiң де зор тағылымдық, елдiк маңызын да айтпай кетуге болмайды. Бұл еңбектер бүгiнгi күнi егемендi елiмiздiң өткенiн зерттеу iсiне үлкен қызмет көрсетiп, қайта жазылып жатқан тарихымыздың мүддесiне жарауда.
Саяси қайраткер ретінде құқы аяққа тапталған ұлтының теңдігі жолында дәйекті іс атқарды;Күрделі кезеңде түрлі саяси–мемлекеттік жүйеде қилы жауапты іс жасаған қайраткердің ұлтқа болысқан еңбегі нәтижесіз емес еді. Мұхамеджанның орасан жұмысын былайша топтап–таразылауға болады. Біріншіден, маман–теміржол инженері ретінде төңкеріске дейін де, одан кейін де шойын жолды салуда ұлт мүддесін бірінші кезекке қойды. Екіншіден, публицист ретінде орыс тілінде шыққан мақалаларында Петербордың зиялы қауымына патша шенеуніктерінің әділетсіздігін жеткізсе, қазақ тіліндегі мақалаларында қандастарына теңдік алудың жөн–жобасын көрсетті. Үшіншіден, тарихшы ретінде қазақ елінің көне дәуірден бүгінге дейінгі шынайы тарихын жасаудың батыл бағыттарын іс жүзінде анықтап берді.
Санжар Асфендияров – 1889 жылы Ташкент қаласында орыс әскерінің генерал–майор отбасында дүниеге келген. Ол атақты Әбілхайыр ханның ұрпағы. Әкесі Жаппар Түркістан генерал губернатры кеңсесінде аудармашы қызметін атқарған. Ташкент реалды училищесін бітіргеннен кейін Петербург әскери–медицина академиясына түседі. Оны бітіргеннен соң 1912 жылы 23 жастағы жас офицер Кронштадқа әскери қызметке жолдама алады.
Академияда оқып жүрген кезде Санжар Смольныйдағы «Бестужев курсында оқып жүрген алты қазақ қыздарының ішіндеі ең көрікті Рабиға есімді қызбен көңіл қосады. Рабиға архитектура, түркология және заң ғылымдарымен айналысты. Оның әкесі де сол замандағы оқыған қазақтың бірі еді, Москва қаласында өзінің заңгерлік конторасы болып 1916 жылғы ұлт–азаттық қозғалысқа қатынасып, істі болған қазақтарды қорғаумен айналысқан.
Әскер қатарында жүріп ол бірінші дүнежүзілік соғысқа қатынасады. 1915 жылы Польша жерінде немістерге тұтқынға түседі, одан тек 1917 жылы ғана босайды. Полковник шеніне дейін өскен С.Асфендияров революциядан кейін Қызыл әскерлер қатарына қосылады. Ақпан революциясынан кейін ол Термездегі Бұхарада Кеңес қызметтеріне араласады. Ташкент обылыстық, округтік жұмысшы және солдат депутатарының кеңесі мүшесі болып сайланады. Ташкентте Бірінші мұсылман жұмысшыларының Кеңесін ұйымдастыруға ат салысты.
1917 ж. Бұхара, Ташкент Кеңесінің құрамында болған. 1919–1920 жж. Түркістан КСР Халықтық ДС комиссары, 1920 ж. Түркістан жер–су шаруашылығы комиссары, 1921–1924 жж. Түркістан Орталық Комитетінің мүшесі, 1923–1924 жж. Түркістан Орталық Комитетінің екінші хатшысы қызметтерін атқарған.
 Санжар Жапарұлы өз халқының мүддесін көздеген нағыз патриот еді. Партия–кеңес аппаратына мұндай адамдарды ұстау қауіпті екендігін түсінген Орталық басшылары оны шеттете бастайды. Сөйтіп ол ғылым және ағарту саласына ауысуына мәжбүр болады. 1927–1928 жылдары ол Н. Нариманов атындағы Шығыстану институтының басшысы, 1928–1931 жылдар аралығында Қазақ мемлекеттік педагогикалық университетінің ректоры, 1930 жылы Қазақ АКСР Өлкетану бюро орталығының төрағасы, 1931–1933 жылдары Қазақ медициналық университетінің ректоры, 1933–1937 жылдары Қазақ ғылыми–зерттеу институтының Тарих секторының меңгерушісі қызметтерін атқарды.
С.Ж Асфендияровтың білім және ғылым саласына қосқан үлесі орасан зор. Бүгінгі еліміздің жоғарғы қара шаңырағы санатындағы Абай атындағы ҚазҰПУ–нің 1928 жылы есігін айқара ашты. Оқу орнының ашылуында С.Ж. Асфендияровтың ұйымдастырушылық қызметі айрықша болғанын ұмытпағанымыз абзал. 1930 жылы Қазақ мемлекеттік медициналық университетінің ұйымдастырушысы, оның ректоры міндетін қоса атқарды.
С.Ж. Асфендияров кең ауқымды білімі мен тарихи–әдістемелік зерттеулерін ұштастыра отырып келесі еңбектерін жазды: ”История Казахстана с древнейших времен”. ”Прошлое Казахстана в источниках и материалах”, «Национально–освободительное восстание 1916 года в Казахстане» монография. 1935–1936 жылдары ол профессор П.А. Кунтемен бірлесіп «Прошлое Казахстана» атты екі томдық деректер жинағын жарыққа шығарды. Орта мектепке арналған «Қазақстан тарихының очерктері» жарық көрді.
Өз шығармаларында Қазақ жеріне орыс отаршыларының жасаған зорлық–зомбылығына кеңінен тоқталады. «Сауда капиталы Қазақстанға патша үкіметіне бағынудан бұрын кіре бастады. Бұл Орта Азия капиталы еді» деп атап көрсеткен болатын. Сол сияқты ол батыс және солтүстік Қазақстанда татар сауда капиталының ролінің зор болғандығын, кейінірек Ресей капиталы өзбек, татар капиталдарын бағындырып, оларды өзінің агенті етіп алды деген тұжырым жасады.
Қазақстанда сауда қатынастарының дамуына байланысты тұжырымдар жасап, өзінің пікірін көптеген архивтік деректер арқылы дәлелдейді. ХІХ ғасырдағы сауда қатынастарының ерекшелігі ретінде С.Ж. Асфендияров «Қырдағы сауда капиталының агенттері қазақтың шала феодалдық байлары бола бастады. Онан соң оларға делдал (алыпсатар С.А.) сияқты ұсақ саудагерлер келіп қосылды. Қазақ бұқарасы сауда капиталына кіріптар болды. Отарлау жолымен шикізаттарды елден сығып алу қазақ еңбекшілерін қанауға салды» деп жазған болатын. 
Профессор Ресей қазаққа тонау мен қанаудан басқа ештеңе берген жоқ. Сондықтан орыс отарлауын прогрессивті құбылыс деп санауға болмайды деп ойын түйіндеді. Орыс отарлауының негізгі сипаты оның Қазақстанға қара шекпенді шаруларды тоғытуы. Ғалымның негізгі концепцисы Қазақстан Ресейге өз еркімен бағынған жоқ, оны олар жаулап алды. Сөйтіп ол қазақ тарихын тәуелсіз және тәуелді деп екі кезеңге бөледі.
Оның география саласына қосқан үлесі де зор. Ұлы географияық ашылулар кезінде басқа әлеммен байлыныссыз болған Орта Азия жерлерінің Атлант мұхитына шығатын құрлық жолдарының ашылуына өз үлесін қосты. Географиялық зерттеулерді оқып біле отырып көшпенділер отырықшылыққа көшпейінше, басқа мемлекеттерге тәуелді болатындығын айтып кеткен болатын. 
1937 жылдың 27 қыркүйегінде Алматы қалалық партия комитетінің бюросы оны «ұлтшыл контрреволюционер» деп тауып партия қатарынан шығарды. Кеше ғана ұстазының еңбектерін іздеп жүріп оқитын шәкірттері М.Ақынжанов, С.Әбішев, К.Әбдірахманов, И.Сариев, З.Бұлақбаев, М.Мұхаметжановтар 1937 жылғы 29 қыркүйекте «Казахстанкая правда» газетіне «Японский шпион в роли историка» деген мақала жазады. Бұл мақалада олар профессор С.Асфендияровты қаралайды. Онда оны ұлтшыл, пантюркист деп кіналайды. Тіпті мақалада "фашистский наймит Асфендияров свою контрреволюционную пачкотню черпает из фашистских источников" деген сөздер де бар. 1937 жылы С.Ж Асфендияров атылып кетті. 
1989 жылы Қазақ ССР министрлер кеңесі С.Ж Асфендияровтың мемлекеттің, қоғамның, педогогика және денсаулық сақтау саласының дамуына қосқан үлесін ескере отырып оның ақталып шығуына атсалысып, өзі негізін қалаған Алматы мемлекеттік медицина университетіне атын беруді ұйғарды. Сонымен қатар, ұлы қоғам қайраткерінің құрметіне ескерткіш тас қойылды. 
Қазақ тарихының кейбір күрделі мәселерін зерттеуге сол кездегі билік басында жүрген қазақ зиялылары да ат салысты. Мысалы Ғаббас Тоғжановтоқталады. Қазақ феодализміндегі рулық қатынастарды талдай келіп ол патша үкіметінің орыс шаруаларын қазақ жеріне қоныс аудару саясатының кері әсерін әшкерелейді. 
Ресей Мемлекеттік Думасының депутаты, мемлекеттік қайраткер Бақытжан Қаратаев «Обзор материалов из истории колонизации казахского края в 1869 году и в начале 1870–х годах» деп аталатын еңбегінде Батыс Қазақстанда ХІХ ғасырдың 60–70 жылдарындағы оқиғаларға терең талдау жасайды. Б.Қаратаев архив материалдары негізінде және «Орал, Торғай, Ақмола және Семей облыстарын басқару туралы Ережеге» сүйене отырып, Батыс Қазақстандағы осы кезеңде қалыптасқан аграрлық, өндірістік, сауда қатынастары мен қазақтардың саяси құрылысын олық суреттейді. Б.Қаратаев Н.А.Середа және Юрко сияқты авторлардың пікірін салыстыра отырып, патша үкіметінің саясатын әшкерелеп, Уақытша Ереженің отарлық мәнін ашып көрсетеді. Б.Қаратаев осы еңбегінде қазақ даласында сауданың даму деңгейі өте төмен болды деген тұжырым жасай отырып, қазақтардың алғашқыда орыс жерінде ашылған жәрмеңкелерде өз малдарын және мал өнімдерін орыс, хиуа, бұхар товарларына алмастырып, көрші елдердің саудагерлерінің қатаң қанауына душар болғанын, қазақтардың ақша жинау, өсімқорлықпен айналысу туралы түсінігінің болмағанына назар аударады. Сөйтіп автор орыс капиталының отаршылық сипатын дәлелдеген болатын.
Ішкі Бөкей Ордасында сауда ісінің даму мәселесін 1917 жылғы Қазан революциясынан кейін алғашқылардың бірі болып Сейітқали Меңдешев өзінің «Бөкей қазақтарының 1916 жылғы көтерілісі» деген көлемді мақаласында көтерген болатын. Осы мақалада Бөкей және Жәңгір хандар тұсында Ішкі Бөкей Ордасында сауда қатынастарының дамуына өз ықпалын тигізген жағдайларға тоқталып, Хан ордасы, Жаңа қала, Талөкпе, Азғыр сияқты поселкелердің Ресейге жақын болғандығы Ішкі Бөкей Ордасында сауда қатынастарының дамуына зор әсерін тигізді деген тұжырым жасайды. Қазақтардың алғаш сауда ісімен айналысуы туралы мәліметтер бере отырып, С.Меңдешев қазақтар әуелі орыс пен татар саудагерлеріне тері–терсек, жүн–жұрқа жинап беруші, солардың саудасын елге таратушы агент болып істегендіктерін атап көрсеткен болатын. Қазақтардың ішінде жаңа әлеуметтік топтың пайда болуына байланысты автор: «Қазақтар одан соң сауданы өз ақшасымен жасай бастады. Бұлардың ісі көбіне араға жүру (делдал) болды. Байлар да сауда істеді, үлкен алушыларға көп–көптен мал және мал шаруашылығының өнімдерін жеткізіп тұрды», – деп жазды. (Мендешев С. Бөкей қазақтарының 1916 жылғы көтерілісі. // Екпінді құрылыс. 15 маусым. 1936 ж. 50).
Қазақ тарихын зерттеуге ат салысқан халқымыздың зиялы тұлғаларының бірі Шәкәрім Құдайбердіұлы (1858–1931). Өзі өмір сүрген ортаның қоғамдық–саяси және әлеуметтік сыр–сипатын зерделеуде, қоғам мен адам табиғатындағы кемшіліктерді көрсетуде, ол Абай бағытын ұстанды. Жасында ауыл молдасынан білім алды. Шәкәрімнің негізгі шығармалары «Үш анық»,«Мұсылмандық шарты», «Түрік, қырғыз, қазақ һәм хандар шежіресі». Осы еңбектері оны философ, тарихшы, ойшыл ретінде елге танылуына себепкер болды. Олардың жазылуына Абайдың ықпалы аз болмаған. Шәкәрімге ол қазақтың шежіресін жинауды тапсырады. Шәкәрім ел ішіндегі түрлі әңгіме – аңыздарды жинаумен қатар, Батыс пен Шығыстың әйгілі ғалымдары Әбілғазының, Жүсіп Баласағұнның, Радловтың, Березиннің, Аристовтың, Левшиннің, басқада қытай, араб, парсы зерттеушілерінің еңбектерімен танысады. Оларда айтылатын тұрлі топшылаулар мен тұжырымдарды сараптай отырып, шежіре еңбек жазып шығады.
Мәшһүр–Жүсіп Көпейұлы (1858–1931) қазақтың ұлы ойшыл, фольклортанушы, этнограф, тарихшы, философ, қазақ мәдениеті мен әдебиетінің белгілі тұлғасы. Ол араб және парсы тілдерін жетік білген. Ол өлең жазумен қатар, ауыз әдебиеті үлгілерін жинап бастырумен де айналысты. Шежірелер мен айтыстарды, көптеген тарихи жырларды хатқа түсіріп, бүгінгі күнге жетуіне ат салысты. 
1887 жылы Мәшһүр Жүсіп Бұхара, Ташкент, Түркістан, т.б. шаһарларға сапарға шығады. Мәшһүр Жүсіп бір жыл Бұхарада тұрып оқып, білімін толықтырады. Араб, парсы, шағатай, түркі тілдерін үйренеді. Өзбек, тәжік, және т.б. тілдерді де біледі, әдет–ғұрпын түсінеді. Көптеген ғылыми кітаптарды оқып, танысады. 
Мәшһүр Жүсіптің үш кітабы: “Сарыарқаның кімдікі екендігі”, “Хал–ахуал”, “Тіршілікте көп жасағандықтан көрген бір тамашамыз” атты туындылары 1907 жарық көреді. Мәшһүр Жүсіп жинаған фольклор үлгілерінің басым көпшілігі – аңыз бен әңгімелер. Мұндағы аңыздар: жер–су аттары.
Мәшһүр Жүсіп Көпейұлының аңыз–әңгімелерді, тарихи әңгімелерді, шешендік сөздерді қағазға түсірумен ғана шектелмей, фольклордың басқа да жанрлық түрлерін, атап айтқанда, тұрмыс–салт жырларын, эпос, ертегі, мақал–мәтел, ақындар айтысын, т.б. жинағаны белгілі. Мәшһүр Жүсіп Көпейұлы жинаған фольклорлық үлгілерге жанрлық жағынан келетін болсақ, ел аузынан тұрмыс–салт жырларының 30–40 шақтысы топталған. 
Павлодарда Мәшһүр Жүсіп Көпеевтің шығармашылығы мен өмірі жайлы жаңа кітап жарыққа шықты. Өз заманында озық туған көрнекті тұлға ақындығымен қатар тарих, әдебиеттану, өлкетану, шежіре жинақтау салалары бойынша мол мұра қалдырды. Бірақ қолжаз баларының көбі түрлі себептермен сақталмаған. Әсіресе, Кеңес заманында көптеген шығармалары қасақана құртылды. Аңызға бергісіз мұндай деректер мен шығармалары қазір 20 том болып басылып шықты. 
Ахмет Байтұрсынұлы (1873–1937)ХІХ ғасырдың аяғы мен ХХ ғасырдың бірінші жартысында өмір сүрген қазақ зиялыларының ішінде шоқтығы биік тұрған тұлға.Ахмет – қазақтың ақыны, әдебиет зерттеуші ғалым, түркітанушы, публицист, педагог, аудармашы, қоғам қайраткері. Қазақ халқының ХХ ғасырдың басындағы ұлт–азаттық қозғалысы жетекшілерінің бірі, мемлекет қайраткері, қазақ тіл білімі мен әдебиеттану ғылымдарының негізін салушы ғалым. Ол қалдырған мұраны саралай, таразылай, сараптай, талдай келе айтарымыз Ахмет айналыспаған саясаттың да ғылымның да саласы жоқ. Білім беру ісін бұхара халықтың саяси сауаттылығын ашу, қазақ тілін ғылым тұрғыдан зерттеу, әдебиет саласындағы пайымдауы, мемлекеттік құрылыс жөніндегі пікірлері осы күнге дейін өзінің өзектілігін жойған жоқ.
Ахмет Байтұрсынұлы тарих ғылымына арнап шығарма жазбаса да көсемсөздік мақалаларының бірінде «Сөздің ең ұлысы, ең сипаттысы тарих» – деп, оған үлкен баға береді. (Байтұрсынов А. Ақ жол: Өлеңдер мен тәржімелер, Публ. мақалалар және әдеби зерттеу / құраст. Р.Нұрғалиев. – Алматы: Жалын, 1991. 399 бет.) Осы күнгі ғалымдар арасында үлкен көңіл бөлініп, талдауға ие болып жатқан әдіснамалық мәселе – тарих ғылымының пәнін анықтау. Ұлы ғалым қара сөздің түрлерін талдай келе оны үшке: әуезе, әліптеме, пайымдама(397 б.) деп бөледі. Сүйте тұра әрқайсысына анықтама беруге тырысқан. «Болған уақиғадан бастан–аяқ болған түрінде, ретінше мезгілін, мекенін көрсете мазмұндап, мағлұмат беру әуезе болады» (397 б. ) – деп жазады ол. Яғни кез келген тарихи уақиға белгілі бір кеңістікте белгілі бір уақыт аралығыңда өрбиді. Бұл категория тек қана тарих ғылымына меншікті екендігі белгілі (397б.). Одан әрі Ахмет Байтұрсынұлы әуезені үш деңгейге бөледі. Алдымен сол уақиға жөнінде мәлімдеу, одан кейін мазмұндау соның нәтижесінде қорытынды жасау. Автордың білімділігіне, шыңшылдығына, тағы да басқа адами қасиеттеріне байланысты әуезенің сапасы да әртүрлі болады. Кейбіреулер тек мәлімдеумен шектелсе, керісінше екіншілері «уақиғаны бастан–аяқ мазмұндайды» (397 б.) – дейді ол. 
Ахмет Байтұрсынұлы әуезе әңгімесінің түрлерін талдайды, оны бірнеше тарауларға бөледі: шежіре, заман хат, өмірбаян, мінездеме, тарих және тарихи әңгіме (398 б.). «Шежіре – өткеннен дерек беретін сөздің бір түрі» (398 б.) – деп аңықтама бере келіп, оған өз ойын айтады. Шежіре мен шежірешілердің айтқандары мен жазғандарына талдау жасай келе олардың кемшіліктеріне тоқталады. Шежіреде көбіне ата, туыс қуып, тарихи уақиғалар баяндалмайды, болған тарихи фактілер «өтірік–шынды әңгімелерге айналып кетеді» (398 б.) – деп жазады. Әлбетте, оның шежіре жөніндегі пайымдауларына қосыла отырып, қазақта жазбаша шежірелердің болғандығын да айтуымыз керек. А. Байтұрсынұлы есіне алған Шәкәрім қажының «Қазақ һәм хандар шежіресі» бізге жазба түрінде жеткен жоқ па? Шежіре – қазақтың көне тарих жазу дәстүрі дегіміз келеді. Шежіредегі жеті атаға дейінгі фактілер шындықтан алшақ емес. Оның арғы жағындағылар көмескі болуы мүмкін.
Тарихты жасайтын адамдар, ал шежіре адам тарихы. Сондықтан шежіреге тарихи дерек ретінде қарауымыз қажет. Әрине шежіре деректерін басқа да тарих құжаттарда келтірілген фактілермен, немесе ауыз әдебиет нұсқаларында кездесетін уақиғалармен байланыстыра зерттеу тарихшының мәртебелі міндеті. Қазақ сияқты мұрағаты мен мұражайы жоқ халық үшін шежіренің берері мол.
Әуезе әңгіменің екінші тобы заман хат. «Біреудің заманында болған тарихи уақиғадан, яғни өз ішінде болған істерден дерек беруі заман хат деп аталады». Қоғамдағы кейбір білімді, жоғары мәдениетті, саналы да сындарлы азамат өз заманында болып жатқан саяси–әлеуметтік, мәдени процестерден тыс тұра алмайды. Ол қолына қалам алып, өзі көріп–білгенін, жүрегімен сезгенін, естігенін қағазға түсіруге тырысады. «Заман хатта уақиға уақыт сарынымен жазылмайды, іс сарыңымен жазылады», – дейді А.Байтұрсынұлы. Заман хатты жекелеген адам жазады, сондықтан да ол кемшіліксіз болмайды. Заман хаттың авторы жеке адам. Ол сол дәуірдің туындысы, белгілі бір топқа, белгілі бір тапқа тәуелді. Сол хатты жазған кезде оның көңіл–күйі, сол уақиғадан алған әсері баяндап отырған көрінісінің шындығына, ақиқатына не алыс, не тым жақын болуы әбден мүмкін. Сандықтан да біз әрбір заман хатқа күдікпен қарауымыз қажет. Ондағы фактілерді деректердің басқа да түрлерімен салыстыра отырып, шынайылығына көз жеткіземіз.
Әуезе әңгіменің үшінші тобына Ахмет Байтұрсынұлы өмірбаянды жатқызады. «Біреудің туғанынан бастап, өлгенге шейінгі өмірін жазу иә айту өмірбаян болады. Өмірбаян жазудағы мақсат белгілі болған адамның өмірі қалай басталып, қандай күйде өткенін көрсету» – деп жазады автор. Өмірбаян екі түрлі болады, бірін адамның өзі жазады, екіншісін ол жөнінде басқа адам баяндайды. Адамның ғұмыры қысқа болғандықтан, оның өмірі басқа жұрттың көз алдында өтіп жатқандықтан өмірбаяндағы деректер шыңдыққа сәйкес. Оның өтірігі болса да, онсы көп емес. Өз өмірбаянын адам өзі жазса «адам өз ісіне өзі қазы, өзі сыншы бола алмайтындығынан, жай өмірбаяннан өз өмірбаянның инабаты кемірек болады» – дейді автор. 
Мінездемені А.Байтұрсынұлы – әуезе әңгіменің төртінші тобына жатқызады. «Адамның, елдің, жұрттың, таптың, ұлттың сырын, мінезін танып көрсету мінездеме болады». Мінездеме жеке шығарма ретінде кездеспейді. Ол көбінесе, өмірбаянның, заман хатының немесе тарихи шығарманың бір бөлігі болып есептеледі. Мінездеме тек жеке бір адамға ғана берілмейді. Кейде бүкіл бір қоғамға, елге, не бір заманға да мінездеме берілуі мүмкін. Мінездеме беру үшін автордан сол өзі айтып отырған мәселені терең білуді, сараптама, талдау тәсілдерін толық меңгеруді талап етеді. 
А.Байтұрсынұлы тарихқа зор баға береді. Оны әуезе әңгіменің ең бір «Ұлысы әрі сипаттысы» деп бағалайды. «Тарихты қазақша ұлы дерек деуге, әуезе тобына жатқанмен, айғақты әуезе болады» деп жазды. Тарих ғылымының мақсаты бүкіл адамзат баласының өткені мен бүгінгісін ақиқаттап көрсету екендігін баса айтады. «Тарихтың мақсаты – бүтін адам баласының өмірі нендей табиғат заңымен өзгеретінін білу. Тарихшылар халық басынан кешкен түрлі уақиғалардың мағлұматын, сымға тартқандай, сынға салып, мінсіз етіп, дұрыстап өткізеді». Ахмет Байтұрсынұлы «тарихшылар құр істегенімен қанағаттанбай, рас, өтірігін тексеріп, расын ғана алады» – дей келе олардың биік мәртебесін ашып көрсетеді. Тарихтың тарих жазудағы әрекетін ғалымның еңбегімен салыстырады. Оның тарихтың әр салаларынан хабардар екенін көреміз.
Ойшыл бабамыз Ахмет тарихи әңгімелерді әуезенің соңғы тобына жатқызады. Оны әңгімелердің басқа түрлерімен салыстыра келе «жұрт аңыз қылып айтып жүрген әңгімелердің өтірігі көп болады. Тарихи әңгіме тарих асасына сүйенетін шын әңгіме болады» – деп тұжырымдайды. 
Қорыта айтқанда, халық көсемі дәрежесіне жеткен Алаш көсемдерінің бірі Ахмет Байтұрсынұлы тарих ғылымының биік мәртебесін ұға білген, оның халықтың ұлттық санасын оятудағы қасиетті құрал екендігін түсіне білген ғұлама. Оның жоғарыда айтқан пайымдаулары мен тұжырымдары тарихтану теориясына қосылған үлкен үлес. Өкінішке орай, маркстік–лениндік әдіснама ғылымының кейбір ұстанымдарына қайшы келетін ұлы ойшылдың тарихи ілімдері іске аспай, сынға ұшырады. Тәуелсіздіктің туы астында жазылып жатқан ата тарихымызды жазу барысында осы айтылған ойларымызды жүзеге асырсақ нұр үстіне нұр болары анық. 
Диваев Әбубәкір Ахметжанұлы (1856 –1932) – фольклортанушы, этнограф. Орынбор кадеткорпусының Азия бөлімін бітірген (1876). Алғашында Түркістан өлкесіне әскери қызметпен келіп, кейін Ташкент қаласында Әскери–халықтық басқармада қызмет еткен. А.Диваев өзбек, тәжік, парсы тілдерін меңгерген. Кадет корпусында оқып жүріп қазақ тілін үйреніп, қазақ халқының тұрмыс–салты, әдет–ғұрпына қатысты құнды материалдар, ауыз әдебиеті үлгілерін жинаумен шұғылданған. Диваевтың қатысуымен 1895 жылы Қожа Ахмет Иасауи мешітінен табылған көне жазулар Түркістан өлкесі тарихын зерттеуге қосылған елеулі үлес болды. Ол тапқан көне мөрдің ортасындағы шеңберде Қожа Ахмет Иасауи есімі жазылып, «хижраның 1212 жылы» деген белгі бар, ал шеңбердің шетінде мөрді жасаушы шебердің есімі (Қожа хан) көрсетілген. 
Халық аузынан Асан Қайғы, Алаша хан, Әмір Темір, Қараш батыр, т.б. туралы деректер мен қазақ халқының бесік жырын, беташарын, құдалық салтын, мақал–мәтел, толғауларын, бақсы сарынын жазып алып жариялады. Диваев жинаған нұсқалардың тағы бірі – ежелгі күнтізбе, астрономия туралы халық ұғымдары. Ол Сырдария қазақтарының өмірінен көлемді этнографиялық материалдар жинады. Қорқыт Ата бейітінің су шайып, жоғалып кету алдында тұрғанын айтып, жергілікті әкімшіліктен адамзат мәдениеті тарихындағы қымбат ескерткішті қорғауға алуды сұраған. 
Диваев Шу мен Талас өңіріндегі сәулет өнері ескерткіштерін зерттеуге де зор үлес қосты. Ол «Көк кесене мавзолейі» атты еңбегінде баяндалған аңызда Ақ кесене мен Көк кесене өңірін бұдан 300 жылдай бұрын Ұса мен Зеринг бастаған қалмақтар билеп–төстегені, ал Ақ Кесене мен Көк кесене ескерткіштері қалмақтардың билігінен де бұрын болғаны, оның әскери қарауылшылар тұрақ-жай ретінде пайдаланғаны жайында аңыз–әңгімелер барлығы жайында жазады. Сондай–ақ Саңырық батыр жайында да мәліметтер келтіреді. Диваевтың ғылымға сіңірген еңбегін П.М. Мелиоранский, В.А. Гордлевский, В.В. Бартольд, т.б. ғалымдар жоғары бағалады. Оның кітаптарының біразын Қазан университеті бастырып шығарған.

3. 1941-1945 жылдардағы кеңес тарихнамасы.
 Екінші дүние жүзілік соғыс бүкіл кеңес елін мекендеген халықтар өмірін астан–кестенін шығарды. Тарих ғылымында да түбегейлі өзгерістер болды. Жас тарихшылардың басым көпшілгі әскер қатарына шақырылды. Орталық қалалардағы ғылыми зерттеу мекемелері мен оқу орындары елдің шығыс аударына көшірілді. Москва университетінің тарих факультеті алдымен Ашхабад қаласына, кейін Свердловскіге, КСРО ҒА тарих институты Алматы, Киев және Харьков университеттері Қызылорда қалаларына көшірілді. Бұл оқу орындары жергілкті жерлердегі ғылыми жұмыстың жандануына септігін тигізді. 
Соғыс ғылыми–зертту тақырыбына да өз түзетулерін еңгізді. Енді олар кеңес халқының отаншылдық сезіміне әсер ететін тақырыптарға көңіл аударды. ВКП(б) ОК тапсырмасымен тарихшылар ғылыми–көпшілік сипатындағы кітапшалар жариялай бастады. 1941 жылы КСРО ҒА жанынан белгілі тарихшылар Греков, Бахрушин, Тарле, Готье, Минц, Хвостов, Рубинштейн сияқты ғалымдаран тұратын Ғылыми насихат Бюросын құрды. Бюро мүшелері «Ұлы отан соғысы жағдайында тарихты оқыту» деген жалпы атаумен бірнеше оқу құралдарын дайындады. Орыс тарихындағы батырлар, орыс әскерінің тарихтың әр кезеңдеріндегі жеңістері насихаттайтын мақала, кітапша жене монографиялар жазылды. Тіпті белді тарихшылар майдангерлер арасында осындай тақырыптарда лекция оқып, олардың әскери рухын көтеруге ат салысты.
Патриоттық пафос көптеген тарихи концепцияларды қайта қарауға мүмкіндік туғызды. Мұз қырғыны, Грюнвальд шайқасы, Ливон соғысы, Жеті жылдық соғыс, Севастополь қорғанысы сиқты тақырыптарға аса көңіл бөлінді. Дмитрий Донской, Пожарский, Минин, Румянцев, Кутузов сияқты тарихи есімдер газет–журнал беттерінде негізгі тақырыпқа айналды. Орыс еліне татар–монгол шапқыншылығы еске түсті. Киев Русінің әскери искусствосы, 1812 жылғы Отан соғысы туралы кітаптар жарық көрді. 1919 жылғы Петроградты қорғау, 1918 жылғы немістермен соғыс, 1918 жалғы Царицинді қорғау туралы құжаттар жарияланды. Академик М.Н. Дружинин «Фащистер және славяндар» атты кітапша жазды. 1941 жылдың 11–желтоқсанында А.С.Щербаковтың бастамасымен «Москва қорғанысы тарихы» бойынша комиссия құрылды. Мұндай комиссиялар әр жерде құрылып, соғыс тақырыбында материал жинай бастады. Жиналған материалдар кейін мемлекеттік мұрағат қорларына тапсырыды. Соғыс жылдарында кадр дайындау жұмысы тоқтаған жоқ. Жеті ірі гуманитарлық орталықтарда 220 диссертация қорғалған (олардың 116, яғни 52,7% Москва университетінде, 48 немесе 21,8% – Ленинград университетінде).
Қазақ тарихының дамуына жанашырлық жасаған Ресей ғалымдарының бірі де бірегейі Анна Михайловна Панкратова (1897– 1957). 1944 жылдан РКФСР Педагогикалық Ғылым Академиясының академигі, 1943 РКФСР мен Қазақ КСР–інің еңбек сіңірген ғылыми қайраткері, 1953 КСРО Ғылым Академиясының академигі. 1917 Одесса университетін бітірген. А.М.Панкратова Ресей жұмысшы қозғалысы мен кеңестік қоғам тарихын зерттеді. Екінші дүниежүзілік соғыс жылдарында (1941–1945) Алматы қаласында тұрып, КСРО Ғылым Академиясының Қазақ бөлімшесінде жұмыс істеді. Қазақстанда тарих ғылымының дамуына үлкен үлес қосты. Қазақстанның алғашқы тарих оқулығын жазу ісін басқарды. Мәскеу, Ленинград және жергілікті тарихшылардың басын біріктіріп қазақ халқы үшін өте қажетті шығарманы жазуға қол жеткізді. Авторлар ұжымына А.Баевский, Е. Бекмаханов, А. Бернштам, М. Вяткин, Б. Греков, Н. Дружинин, Н. Тимофеев, А. Якунин, М. Әуэзов, Е. Исмаилов, С. Мұқанов сияқты белгілі ғалымдар кірді. Соғыс жылдарындағы ауыр материалдық және моральдық жағдайға қарамастан, одақтас республикалардың ішінде алғаш рет, осындай іргелі еңбек жарық көрді. Кітап көптеген ғылыми бастамаларға себеп болды, тарихи деректер жинақталды, ғылыми да ғылыми емес пікірталастардың тақырыбы айқындалды. Бұл еңбек жарыққа шыққаннан кейін Сталиндік сыйлыққа ұсынылғанымен, бәйгеден келмеді. «Кенесары Қасымов бастаған ұлт–азаттық көтеріліс» деп аталатын тарауы тарихшы Бекмахановтың үлесіне тиген кітап осылайша алғаш рет талқыға түсті. Алайда бұл жиында жеңгендер де, жеңілгендер де болған жоқ. Тарле, Яковлев, Бушуев сынды ғалымдар «Қазақ ССР–інің тарихы» Ресейге қарсы ұлттық көтерілістерді дәріптеген, орысқа қарсы жазылған кітап». А.М.Панкратова Мәскеуге қайта оралғаннан кейін де Қазақстанмен байланысын үзген жоқ. Ол Е. Бекмаханов пен оның пікірлестерін жазалауға батыл қарсы шықты және кейіннен олардың қызметке орналасуларына көмектесті. Шоқан Уәлихановты ақтап алуға да көп еңбегін сіңірді.
Вяткин Михаил Порфирьевич (1895–1967), кеңес тарихшысы, профессор. 1921 жылы Томск университеттін бітірген. Көшпелі халықтардың тарихы мен Ресейдің экономикалық тарихына арналған іргелі еңбектердің авторы. 1935 жылдан бастап КСРО, Қазақстан мен Қырғызстанның тарихын зерттеумен шұғылданды. 70–тен аса ғылыми еңбектерінің көбі Қазақстан тарихына арналған. 1941 жылы Алматыға қоныс аударды. Бұл жерде ол Қазақ КСР тарихы 1–томының очеркін жазды. 1943–49 жж. Жарық көрген Қазақ КСР тарихының бірнеше тарауының авторы және редакциялық алқа мүшесі болды. Оның басшылығымен "Материалы по истории Казахской ССР" атты екі томдық кітап дайындалып, басылып шықты. Көптеген мұрағат құжаттары ғылыми айналымға кірді. Осы жылдары оның Қазақстанның революцияға дейінгі тарихына арналған "Очерки по истории Казахской ССР с древнейших времен до 1870 г."деп аталатын кітабы жарық көрді. 1948 жылы "Батыр Срым" монографиясы үшін КСРО мемлекеттік сыйлығын алды. Онда ол Сырым Датұлы бастаған қазақ халқының ұлт–азаттық көтерілісіне жан–жақты талдау жасайды. Ол Сырымның қайраткерлігіне жоғары баға берген.

Бекіту сұрақтары:
1. ХХ ғасырдың басында тарихи еңбек жазған қазақ зиялыларын ата?
2. Шәкәрім қажы қазақтану ғылымына қандай үлес қосты?
3.М.–Ж. Көпейұлы қазақ деректануына қандай үлес қосты?
4. А. Байтұрсынұлының тарих ғылымына берген бағасы?
5.Ә. А. Диваевтың қазақ этнографиясына қызығу себептері?
6. Қ.Халидтің қазақ тарихнамасына қосқан үлесі?
5.Тарихшыларға қарсы жүргізілген алғашқы репрессияның себебін түсіндір?
6. Екінші дүние жүзілік соғыс жағдайындағы тарих ғылымы?

ХІІІ. ХХ ҒАСЫРДЫҢ ЕКІНШІ ЖАРТЫСЫНДАҒЫ
КЕҢЕС ТАРИХНАМАСЫ

1.Тарихи мекемелер жұмысын қайта ұымдастыру.
Екінші дүниежүзілік соғыс біткенен кейін тарихшылар сапына бір топ майдангерлер келіп қосылды. Олар ғылымға прагматикалық көзқараспен қарап, маркстік қиялға негізделген тарихтың схемалық формасынан бас тартты. Билік майдангер-тарихшылардың жаңа идеяларына екі жақты көзқараста болды. Бір жағынан ескі концепциядан бас тартуын қолдаса, екінші жағынан ғылымды бақылаудан айырылып қалудан қорықты.
 Партия-кеңес органдары соғыс уақытында қоғамдық ғылымдарға берілген біраз «жеңілдіктерді» қайтарып алуға талпыныс жасады. Идеологиялық қысым қайта жолға қойылды. 1946 жылы ВКП(б) ОК органы ретінде «Культура и жизнь» газеті шыға бастады. 1946 жылдың 30 қарашасындағы номерін тарих ғылымының өзекті мәселелеріне арналды. Мақалада тарихшыларға «теориялық мәселелерді» қарастыру, «ірі тақырыптарды» зерттеуге кеңес берілді.
1945-1950 жылдары барлық одақтас республикаларда тарих және тіл ғылыми-зерттеу институттары ашылды. Республикаларда жергілікті халықтардың тарихы бойынша Ғылым академиясының біріккен сессиялары өтті.
1956 жылы партия тарихы институттары қайта құрылды. Енді олар «СОКП ОК жанындағы Марксизм-Ленинизм институттары» деп аталатын болды. 1960 жылдардың басында институттың одақтас республикаларда 16 бөлімшесінде 400 денаса қызметкер жұмыс істеді. 1960 жылдың 17 шілдесінде СОКП ОК «О мерах по улучшению работы института Марксизма – Ленинизма при ЦК КПСС» қаулысына сәкес марксизм-ленинизм классиктерінің еңбектерін, СОКП және әлемдік коммунистік қозғалыс құжаттарын баспаға дайындау тапсырылды. 
1957 жылдан бастап «История СССР» и «Вопросы истории КПСС» журналдары шыға бастады. Бұл басылымдарда ел және партия тарихы тақырыптарында өзекті материалдар жарияланды.1953 жылы И.В.Сталин қайтыс болғаннан соң тарихшылар арсында қоғамдағы саяси-эканомикалық жағдай туралы қарама-қайшы пікірлер туындады. 1956 жылы өткен партияның ХХ съезі қоғамды елең еткізді. Оның тарихи шешімі қоғамдық ғылымдардың, оның ішінде тарих ғылымының алдына жаңа мақст пен міндеттер қойды.
Дегенмен соғыстан кейінгі, әсіресе, 50-жылдарда ғалымдардың көзқарасында өзгерістер байқалды. Олардың бір бөлігі Еуропа елдерінде болып, ондағы халықтың тұрмыс-тіршілігімен танысып, күнделікті өмірдің құндылықтарына басқаша қараушы еді. Оның үстіне КСРО елінде орыс ұлтшылдығы күшейе түсті. Сталиннің «соғысты орыс халқының арқасында жеңіспен аяқтадық» деген тезисі шовонистік пиғылдағы ғалымдар мен партия қайраткерлерінің мерейін үстем етті. Осындай жағдайда идеялогиялық ахуал шиеленісе түсті. Партия органдары өзінің ұйымдастыру ресурсын кеңінен пайдалануға тырысты. Мұның мысалы ретінде « ленинград ісін» келтіруге болады.«Звезда» және «Ленинград» журналдары жіберген «идеалогиялық қателіктерді» әшкерлей отыра, коммунистік партия «псевдоним», «космополитизм» қылықтарына қарсы күресті.
1961 жылы партияның үшінші бағдарламасын қабылдаған СОКП-ның ХХІІ съезі өтті. Съезде «Ұлы Октябрь социалистік революциясына» баға берілді, социализм орнату концепциясының жаңа трактовкасы жасалды, «тапсыз қоғам» жөнінде ұзақ айтылды, «жаңа адам» қалыптастыру теориясы туралы сөз болды. Бәрінен бұрын КСРО-да 20 жылдан кейін коммунистік қоғам орнайды деген тұжырым бүкіл әлемді таң қалдырды.
Міне, осындай миға қонбайтын конйепциялардан кейін қоғамдық ғылымдар дағдарысқа кезікті. Оның үстіне гуманитарлы ғылымдар жаратылыстану ғылымдарының табысты жетістіктерінің көлеңкесінде қалды. Тарихи зерттеулерге қоғам сенімсіздікпен қарады. Кейбіреулер тарихпен айналысу абырой әпермейтін іс, сондықтан оны ғылым ретінде есептеудің өзі қажетсіз деген сөздерге дейін барды.
 1962 жылдың желтоқсан айында 2 мың адам қатынасқан Бүкілодақтық тарихшылар жиыны болды. Онда «Тарих саласындағы негізгі міндеттер және ғылыми-педагогикалық кадрлар дайындау» тақырыбында баяндама жасаған Б.Н.Пономарев жеке басқа табынушылықтың жағымсыз әсерінен арылу жағдайында тарихшылар алдында төмендегідей міндеттер тұрғандығын атап көрсетті. Біріншіден, барлық тарихи кезеңдер материалдары негізінде тарихи процесстердің жалпы заңдылықтарын анықтау міндеті. Екіншіден, КСРО тарихын зерттуші ғалымдар кеңес заманының тарихына аса көңіл аударуы керек. Үшіншіден, тарихтың әлеуметтік және методологиялық жағын күшейту мәселесін қарастыру қажеттілгі туындайды. Жиын тарих ғылымының одан әрі дамуына позитивті ықпал жасады. Кейбір мұрағат қорлары ашылды, кеңес тарихшылары өздерінің шетелдік әріптестерімен байланыс орнатуға қол жеткізді.
 1962 жылы СОКП ОК-інің «Вопросы истории КПСС» журналы туралы қаулысы шықты. Қоғамтану кафедралары меңгерушілерінің Бүкілодақтық жиынында сөйлеген, сол кездегі партияның басты идеологі, М.А.Суслов академик М.Н.Покровскийдің еңбектерін қайта бастыруға рұқсат берді.
 1964 жылы КСРО ҒА қоғамдық ғылымдар секцисы мәжілісінде «Тарихтың1961 жылы партияның үшінші бағдарламасын қабылдаған СОКП-ның ХХІІ съезі өтті. Съезде «Ұлы Октябрь социалистік революциясына» баға берілді, социализм орнату концепциясының жаңа трактовкасы жасалды, «тапсыз қоғам» жөнінде ұзақ айтылды, «жаңа адам» қалыптастыру теориясы туралы сөз болды. Бәрінен бұрын КСРО-да 20 жылдан кейін коммунистік қоғам орнайды деген тұжырым бүкіл әлемді таң қалдырды.
Міне, осындай миға қонбайтын конйепциялардан кейін қоғамдық ғылымдар дағдарысқа кезікті. Оның үстіне гуманитарлы ғылымдар жаратылыстану ғылымдарының табысты жетістіктерінің көлеңкесінде қалды. Тарихи зерттеулерге қоғам сенімсіздікпен қарады. Кейбіреулер тарихпен айналысу абырой әпермейтін іс, сондықтан оны ғылым ретінде есептеудің өзі қажетсіз деген сөздерге дейін барды.
1962 жылдың желтоқсан айында 2 мың адам қатынасқан Бүкілодақтық тарихшылар жиыны болды. Онда «Тарих саласындағы негізгі міндеттер және ғылыми-педагогикалық кадрлар дайындау» тақырыбында баяндама жасаған Б.Н.Пономарев жеке басқа табынушылықтың жағымсыз әсерінен арылу жағдайында тарихшылар алдында төмендегідей міндеттер тұрғандығын атап көрсетті. Біріншіден, барлық тарихи кезеңдер материалдары негізінде тарихи процесстердің жалпы заңдылықтарын анықтау міндеті. Екіншіден, КСРО тарихын зерттуші ғалымдар кеңес заманының тарихына аса көңіл аударуы керек. Үшіншіден, тарихтың әлеуметтік және методологиялық жағын күшейту мәселесін қарастыру қажеттілгі туындайды. Жиын тарих ғылымының одан әрі дамуына позитивті ықпал жасады. Кейбір мұрағат қорлары ашылды, кеңес тарихшылары өздерінің шетелдік әріптестерімен байланыс орнатуға қол жеткізді.
 1962 жылы СОКП ОК-інің «Вопросы истории КПСС» журналы туралы қаулысы шықты. Қоғамтану кафедралары меңгерушілерінің Бүкілодақтық жиынында сөйлеген, сол кездегі партияның басты идеологі, М.А.Суслов академик М.Н.Покровскийдің еңбектерін қайта бастыруға рұқсат берді.
 1964 жылы КСРО ҒА қоғамдық ғылымдар секцисы мәжілісінде «Тарихтың методологиялық мәселелерін зерттеу» тақырыбында П.Н.Федосеев және В.А.Францев есімі ғалымдар баяндама жасады. Осының нәтижесінде академия президиумының қарары шықты. Бұл құжатта тарихшыларға мынандай ұсыныстар берілді: тарих пен әлеуметтану арасындағы байланысты күшейту; әлемдік тарихи процесстегі әрбір елдің даму заңдылықтарын бөліп қарастыру; формация, заман, кезеңдер негізінде ғылыми кезеңдеу мәселесін шешу; тарихтағы саналылық пен стихиялықтың, жеке тұлға мен бұхара халықтың арақатынасын, тап күресінің ролін анықтау.
60-80-жылдары Кеңес тарихнамасында дағдарыс байқалды. Бейклассикалық және постбейклассикалық методологияның тарих танымның дамуына әсерінен салалық методологиядан жалпығылми методологияға ауысу проблемасы туындады. Осы жылдары Б.Д. Греков, П.А. Зайончковскидің ғылыми мектебі қалыптасты. 
А.В.Арциховский, С.Н.Валк, Е.М.Жуков, И.И.Минц, Б.Ф.Поршнев, Т.Пашуто, Р.Г.Скрынников, В.Б.Кобрин, А.Н.Сахаров, Ю.А.Поляков, Н.И. Павленко, И.Я.Фроянов, Я.Н.Эйдельман сияқты тарихшылардың еңбектері кеңес тарихнамасына қосылған үлкен үлес болды.
Осы жылдары жеке басқа байланысты әдебиеттер тек қана мамандарды ғана емес, сонымен қатар көшілік оқырмандардың қызығушылығын туғызды. Кеңес генералдарының естеліктері. Г.К. Жуков, А.М. Василевский, И.Х. Баграмян естеліктеріндегі бесцелерге айналып, жұрт іздеп жүріп оқитын шығармаға айналды. 
90-жылдар мен ХХI ғасырдың басында Кеңес үкіметінің ыдырауы тарих ғылымына қызығушылықты туғызды. Тарихтың идеологиялық функциясынан арылуы, мұрағат қорындағы және кітапханадағы тиым салу әрекетін тоқтатылуы тарих ғылымына үлкен өзгерістер әкелді. Кеңестік ғылыми жүйенің ыдрауы, оның дамуына мелекеттің көңіл бөлмеуі ғылымда жағымсыз әрекеттердің пайда болуна әкеліп соқты. Ұлттық тарих ғылымының тәуелсіздікке қол жеткізуі ғылымда жаңа бағыттардың және ағымдардың пайда болуына жағдай жасады.
Коммунистік идеологияның тарих сахынасынан кетуіне байланысты ғалымдар алдында қандай методологияны таңдау мәселесі тұрды. «Формация немесе өркениет?», «Қоғам немесе мемлекет?,» «Реформа немесе революция?» сияқты концепциялар күн тәртібіне көтерілді. Методологиялық, проблемалық және историософиялық плюрализм мәселелері туындады. Марксизмге көзқарас өзгеріп, ғылымдағы тарихшылар зерттеу барысында догматизм мен ескірген стереотиперден бас тартты. Тарихи зерттеулерге Еуропа методологиясының әсері көрініс тапты. Эмиграцияда жазылған орыс ғалымдары шығармалары қайта басылды. Ресей тарихнамасы «буржуазиялық тарихнаманың дағдарысы» түсінігінен арылды.
Әлбетте соңғы жылдары тарих ғылымының дамуы үлкен қиндықтарға кездесті. Кітап бастыру және оны тарату, кітапхананы қамтамасыз ету ісіндегі кемшіліктер тарихи сананың қалыптасуына кері әсерін тигізді. Ғылымдағы делитантардың көбеюі, тарихты аңызға айналдырушылармен күрес, өткен заман құндылықтарынан себепсіз бас тарту немесе белгісіз тұлғаларды батырға айналдыру сиқты мәселелер күн тәртібіне қойылды.
 Москвалық математик ғалымдар Носовский Г. В., Фоменко А. Т.( «Новая хронология и концепция древней истории Руси, Англии и Рима. (Факты.Статистика. Гипотезы). Том 1-2», -М.: МГУ, 1995) әлем тарихына арналған псевдоғылыми шығармалары тарихшылар арасында дүрлігу туғызды. Осылардың концепцисын жақтап 800 мың данамен 100-ге жақын еңбектер жарияланды.

2. Кадр дайындау.
Тарих ғылымын өз уысында ұстау үшін, ондағы партиялық ықпалды ету мақсатында Қоғамтанумен айналысатын мамандарды қайта дайындау науқаны басталды. 1946 жылдың 1-тамызында ОК «О подготовке и переподготовке руководящих партийных и советских работников» деп аталатын қаулысы жария болды. Осы құжат бойынша ВКП (б) ОК жанынан партия қызметкерлері арасынан қоғамтанушы мамандар дайындау мақсатында Қоғамдық ғылымдар академиясы ашылды. Академияда «КСРО тарихы» кафедрасы ашылып, оған Е.Н.Городецкий, И.И.Минц, М.В.Нечкина, А.М.Панкратова сияқты ірі тарихшылар шақырылды. 
1947 жылы Акадеияда аспирантура ашылды. Одақтас барлық республикаларда партия тарихы институты пайда болды. Мұның барлығы қоғамдық ғылымдарға партиялық бақылауды күшейудің амалы еді. Осымен қатар барлық жоғары оқу орындарында марксизм-ленинизм негіздері кафедралары жұмыс істей бастады. Оытушылық қызметке тек партия мүшелері қабылданды. Оларға жоғары жалақы төленді. 
1947 жылы 700 жоғары оқу орындарында осындай кафедра жұмыс істеді. 1967 жылы КСРО-да 41 университет, 100 педагогикалық институтарда 100 мыңнан артық студенттер тарихи білім алды. 1960 жылы мектеп 113000 мұғалімдерінің 69 % жоғары білімді, ал 1967 жылы олардың пайыздық мөлшері 82 дейін өсті.
 1949 жылдан бастап Москва, Ленинград, Киев университтерінде марксизм-ленинизм пәндері оқытушыларының біліктілігін көтеретін институттар жұмыс істеді. Ғылым кандидаттарын дайындау жолға қойылды. Соғыстан кейінгі 10 жылда 5108 адам тарих ғылымдары кандидаты атанды.
1960-1970 жылдар арасында СОКП тарихы жоғары оқу орнындағы негізгі пәнге айналды, оның оқу бағдарламасы мен оқулықтары Орталық комитетте мақұлданып, бекітіліп отыратын. Оқытушылары міндетті түрде партия мүшесі болып олардың кандидатуралары партия органдарынд қаралатын.
 1960 – 1970 жылдары тарих ғылымы саласында жаңа оқулықтар, хрестоматиялар, құжаттар жинағы жарық көрді. Тарих ғылымының қосалқы және арнаулы пәндері одан әрі дамыды, монографиялық зерттеулердің саны артты. Тарихшылар ғылымдағы догматикалық трактовкалардан арылып, жаңа концептулды мәселерді шешуге талпынды. Өкініштісі оларға партияның саяси-идеологилық шеңберінен шығу оңайға түскен жоқ. 
1966 жылы өткен партияның ХХІІІ съезінде жасалған ОК есепті баяндамасында қоғамдық ғылымдардың техникалық ғылымдармен қатар келешекке жол ашатындығы айтылды. Ілі-шала, келесі жылы, СОКП ОК-нің «О мерах по дальнейшему развитию общественных наук и повышению их роли в коммунистическом строительстве»деп аталатын қаулысында қоғамдық ғылымдарға ауыр міндет жүктелді.
Кадр дайындау мәселесі қайта көтерілді. Тарихи білім беру ісі қайта құрылды. Бұрынғы «СОКП тарихы» пәні орнына тәуелсіз республика тарихтары оқытыла бастады. Баламалы оқулықтар жазылды және олар жөнінде пікір-таластар орын алды. Мектеп пен жоғарғы оқу орындарында тарихты оқыту мәселесі қайта қаралды.

3. Ғылыми дискуссиялардың ұйымдастырылуы.
1951 жылы тіл білімі жөнінде дискуссия болды. Онда базис пен қондырма жөніндегі академик Н.Я.Мардың концепциясы сынға ұшырады. Грузияда өмірге келген шотландтық бағбан мен грузин қызынан туған Николай Яковұлы Кеңес заманы алғашқы дәуірінің бетке ұстар атақты ғалымдарының бірі болды. Оның тіл тек қана таптық қоғамда пайда болады деген концеп циясы ғылымның дамуына көп кедергі жасады. Таптық қоғамға дейін адамдар тек қолдың қимылымен немесе бір бірімен ымдап қана түсініскен.Тіл, ойлау қабілеті және сана бір уақытта пайда болған деп дәләлдеді ғалым. Олай болатын болса алғашқы қауым мүшелерінде не ойлау қабілеті,немесе сана болмағаны ма? Н.Я.Маррдың концепциясына Сталин өзінің «Марксизм и языко знание» еңбегінде күйрете соққы береді.
Экономика теорисы туралы да дискусся болды. Саяси экономия оқулығы жарыққа шықты. 1952 жылы И.В.Сталин өзінің «Экономические проблемы социализма в СССР» мақаласымен пікір-таласты қорытындылады.
1968-71 жылдар аралығында ғылыми мекемелер мен жоғары оқу орындарында феодализма генезисі мен абсолютизм тақырыбында дискуссиялар өтті. Кеңес ғалымдары Л.В. Черепниннің феодализм концепциясы, Н.М. Дружинин, В.К. Яцунский, Е.И. Индов еңбектеріндегі капитализм генезисі талқыға түсті. Капитализм дәуіріндегі Ресейдің аграрлық құрылымын зерттеген А.М. Анфимов, С.М. Дубровский, И.Д. Ковальченко және басқалар өз еңбектерін жарыққа шығарды.

4. Кеңес тарихғылымының көрнекті тұлғалары. 
Борис Дмитриевич Гре́ков (1882–1953). Кеңес тарихшысы, 1901 жылы Варшава университетіне түсіп 1905 жылы москва университетіне ауысады. Жоғары білім алғаннан кейін бірнеше гимназиларда оқытушылықпен айналысты. 1910-1913 жылдары Михайловск селосындағы Шереметьв кітапханасының директры болып тағайындалды. 1913 жылы Б.Д.Греков Императорлық Археографиялық комиссия мүшесі болып сайланды. 1916–1918 жылдары Пермь университетінде орыс тарихы кафедрасын және тарих-филология факультетінің негізін қалаушы. 1936 жылы Ленинград қаласындағы Тарих институтының, 1938 жылы Москва Тарих институтының, 1947 жылы Материалдық мәдениет институтының директоры, 1946-1953 жылдары КСРО ҒА-ның тарих және философия бөлімшесінің академик-хатшысы қызметтерін атқарған атқарған. Киев Русі тарихының маманы. 1930-1950 жылдар арасында осы тақырыпқа арнап бірнеше монография жазды. 1937 жылы А.Ю. Якубовский екеуі қосылып жазған «Алтын Орда» шығармасы осы күнге дейін маңызын жойған жоқ.
Пётр Андре́евич Зайончко́вский (1904-1983, ) - Орыс, кеңес тарихшысы, деректанушы, археограф және библиограф. 1937 жылы Москва тарих, философияжәне әдебиет институтын бітірген.1940 жылы кандидаттық, 1950 жылы докторлық диссертация қорғаған.
1944-1952 В. И. Ленин атындағы кітапхананың қолжазба бөлімінің меңгерушісі, 1940 жылдан Москва облыстық педагогикалық институтында, 1948 жылдан Москва мемлекеттік университетінде оқытушылық қызметте, ал 1951-1983 жылдары тарих факультетінің профессоры. Өзінің ғылыми мектебін қалыптастырды. Оның басшылығымен 12 докторлық және 50 кандидаттық диссертация қорғалды. Америка тарихнамасындағы орыс тарихы туралы мектептің дамуына үлкен үлес қосты. АҚШ-тың орыс тарихын зерттеп жүрген ірі тарихшылары Теренс Эммонс, Альфред Рибер, Даниэл Филд, Ричард Уортман сияқты ғалымдар тәлімгерлік дайындаудан өткен. 1860-70 жылдардағы Ресейдегі реформалар тарихы бойынша 8 монографияның авторы.
Аты аталған ғалымдардың ішінде тарих методологиясының дамуына айтарлықтай үлес қосқан Иван Дмитриевич Ковальченко (1923 – 1995). Кеңес тарихшысы, тарих ғылымдарының докторы, профессор. Екінші дүние соғысына қатынасқан, майдандағы ерлігі үшін Кеңес одағының батыры атағына ұсынылған. Бірақ оның құжаттары белгісіз себептермен Москваға жетпей қалған. 1952 жылы Москва мемлекеттік университетін бітірген. 1955 жылы кандидаттық, 1966 жылы докторлық диссертацияларын қорғаған. 1969-1988жылдары «История СССР» журналының бас редакторы болып қызмет істеген. Одан кейінгі өмірі Москва университетімен тығыз байланысты. «Тарихнама және деректану» кафедрасын ашып өмірінің соңына дейін меңгеруші қызметін атқарды.
Тарих ғылымындағы «клиометрия мектебінің» негізін қалаушы. КСРО ҒА тарих институты жанындағы математикалық әдістерді тарихи зерттеулерде пайдалану коммисиясының негізін қалап, соған басшылық жасады. 1978-1990 жылдары Халықаралық эканомикалық тарих Ассоциасының атқару комитетінің мүшесі, 1982 жылдан тең төрағасы, 1982 жылдан Халықаралық квантитативті тарих комиссиясының тең төрағасы, 1972 жылы КСРО ҒА корреспондент-мүшесі, 1987 жылдан сол академияның толық мүшесі болып сайланды.
 Томск университетінде Борис Георгиевич Могильницкий (1929-2014) тарихшылардың Сбірдегі мектебінің негізі қалады. Өзі де сол Томск мемлекеттік университетін 1951 жылы бітірген. 1967 жылы докторлық диссертациясын қорғайды. 1955 жылы оқытушы ретінде университетке қайта оралады. 1962 жылдан доцент, профессор, Көне дәуір және орта ғасырлар тарих кафедрасының меңгерушісі, 1969-1981 жылдар арасында тарих-филология факультетінің деканы қызметтерін атқарады. Орыс медиевистикасының тарихнамасымен айналысты. 60-жылдардың аяғында ағылшын-американ, неміс тарихнамасының идеялық-теориалық мәселерін зерттеді. Методология саласында тарихи танымның категориялары мен принциптерінің табиғатын зерттеумен айналысты. Осы тақырыптағы монография авторы
А.С. Ахиезердің «Россия. Критика исторического опыта» монографиясындағы Ресейдің өткенін историософиялық тұрғыдан тұжырымдалды. А.Я. Гуревичтің адамзат қоғамын тарихи антропологиялық тұрғыда зерттеуі Ресей тарихының көптеген проблемаларына жаңа көзқарастың қалыптасуына өз әсерін тигізді. Көп томдық «История человечества» кітабында ғалымдардың Ресей тарихын жаңаша пайымдауға талпыныс жасағандығының көрінісі еді. Ғылыми зерттеулерде тарихи процесті айқындаудың көп нұсқалылығы орын алды. Аймақтық тарихты зерттеуде айтарлықтай бетбұрыс жасалды. Өлкетану, жаңа зерттеу проблемалары, тарихтағы жеке тұлғаның ролі сияқты тақырыптар зерттеу объктісіне айналды. Тарихшылар зерттеудің негізгі объктісі адам екендігіне көз жеткізді.



Бақылау сұрақтары
1. Соғыстан кейінгі жылдары Кеңес қоғамында қандай идеологиялық өзгерістер болды?
2. Бұл өзгерістер тарих ғылымының дамуына қалай әсер етті?
3. Тарихшы–кадрлар дайындау мәселесі қалай шешілді?
4. Осы кезеңдегі кеңес тарихнамасының белді өкілдерін ата?

XIV. ХХ ҒАСЫРДЫҢ ЕКІНШІ ЖАРТСЫНДАҒЫ 
ҚАЗАҚ ТАРИХ ҒЫЛЫМЫ

 Соғыстан кейінгі жылдардағы қазақ тарихнамасында көтерілген мәселелер Орталықтың ғылым жөніндегі шешімдеріне сәйкес еді. Қазақ тарихшыларының алдына қойылған талаптар капитализмді аттап өткен шет аймақтарда социализм құру тәжрибесін зерттеу болатын. Сондықтан тарихшылар алдында осы тәжрибені терең зерттеп, көпшілік арасында пәрменді насихаттау қажеттілігі тұрды.
40–50 жылдардағы қазақ тарихнамасы.
Ермұхан Бекмаханұлы Бекмаханов (1915–1966) – қазақ кеңес тарихшысы, тарих ғылымдарының докторы (1946 жылы), профессор, Қазақ КСР ғылым академиясының корреспондент мүшесі (1962 жыл).
1933 жылы Семейдегі жұмысшылар факультетін бітірді. Тамбов педагогикалық институтының тарих факультетіне түсіп, ол жабылған соң Воронеж педагогикалық институның ауыстырылады. 1937 жылы Воронеж қаласындағы педагогикалық институтын бітіргеннен кейін Қазақ КСР халық ағарту комиссариатының жанындағы ғылыми зерттеу институтында еңбек еткен. Отан соғысы жылдарында Республиканың халық ағарту комиссариатының басқарма бастығы қызыметін атқарды. Сонымен қатар Алматының жоғарғы оқу орындарында ұстаздық қызмет атқарған.
1946–1947 жылдарда Қазақ КСР Ғылым академиясында жаңадан құрылған Тарих, археология және этнография институтыдиректорының ғылыми жұмыс жөніндегі орынбасары, 1947 жылдан бастап, өмірінің соңына дейін Қазақ мемлекеттік университетінде өзі ұйымдастырған Қазақстан тарихы кафедрасын басқарды.
Е.Бекмаханов талантты тарихшы. Қазақтан шыққан алғашқы тарих ғылымдарының докторы. Оның негізгі шығармасы 1947 жылы Алматыда орыс тілінде жарық көрген "XIX ғасырдың 20–40 жылдарындағы Қазақстан" атты монографиясы. Осы тақырыпта 1946 жылы Мәскеуде тарих мамандығы бойынша докторлық диссертация қорғаған. Өкініштісі сол тұста ғалымның концепциясы сынға ұшырады. Пікірталас академиялық форматтан идеологиялыққа ұласты. 1951 жылы «Правда» газетіне Т. Ж. Шойынбаев, Х. Г. Айдарова және А.Ф. Якунинің қол қойған мақаласы жарық көрді. Бекмахановтың еңбегінде Кенесары Қасымұлы бастаған қозғалыстың «феодалдық–монархиялық қозғалыс» деп аталмай, қазақ халқының ұлт–азаттық көтерілісі ретінде қарастырылуынан шыққан даудың соңы қазақ ғалымдарының осылайша тағы да жаппай қуғын-сүргінге ұшырауына әкеліп соқты. Қазақ ғылымын үрей биледі. 1951 жылы университеттегі жұмысынан қуылып, партия қатарынан шығарылды. 1952 жылы 5 қыркүйекте тұтқындалды. Екі айға жуық тергеу жұмыстары жүргізіліп, 1952 жылдың 3 қарашасында № 699 іс бойынша Е.Бекмахановты айыптау қорытындысы дайын болды. 1952 жылы 2 желтоқсан күні Қазақ КСР Жоғарғы Сотының Қылмыстық істер жөніндегі коллегиясының үкімімен Е. Бекмаханов 25 жыл мерзімге бас бостандығынан айырылып, ГУЛАГ–тың алыстағы лагерінің біріне айдалды.
Е.Бекмахановтың тиісті органдарға жазған көптеген арыздарының нәтижесінде, академик, қоғам қайраткері Анна Михайловна Панкратова сияқты қайырымды адамдардың көмегінің арқасында Берия атылғаннан кейін оның ісі қайта қаралып, 1954 жылы 16 ақпанда ақталып шықты.
Айдаудан оралғаннан кейін ол өз концепциясын қайта қарауға мәжбүр болды. 1957 жылы Мәскеуде көлемі 30 баспа табақ "Қазақстанның Ресейге қосылуы" атты монографиясы жарық көрді. Қазақстан тәуелсіздік алғаннан кейін Е. Бекмахановтың басты еңбегі – "XIX ғасырдың 20–40 жылдарындағы Қазақстан" ақталып, орыс және қазақ тілдеріндегі нұсқалары қайта басылды.
Е.Бекмаханов өзінің жемісті еңбегіне сай ғылым мен қоғамдағы орнын қайтадан алды. Оған университеттегі өзі ұйымдастырған кафедрасы қайтарылды. Өмірінің соңғы он жылында өнімді еңбек етіп, терең мазмұнды ғылыми шығармалар жазды, қызы Найля екеуі бірлесіп орта мектептер үшін Қазақ КСР тарихының оқулығын жазды. Аспиранттарға жетекшілік жасап, өзінен кейін бірнеше ғылым кандидаттары мен докторларды дайындады. 
Осы жылдары белгілі ғалым Нығымет Сәбитовтың зерттеушілік қызметіне тоқтала кетуді жөн көрдік. Ол қазақтың материалдық мәдениеті, тұрмысы, ою–өрнек өнері жөнінде этнографиялық материалдар жинады. Ол әсіресе, шығыстану ғылымында қазақ тілінің тарихи лексикасын, деректеме мен библиография саласында айтарлықтай еңбек сіңірді. Сонымен бірге қазақ ағартушылары Ш. Уәлиханов және Ы. Алтынсариннің өмірі мен қызметі, еңбектері бойынша библиографиялық көрсеткіш құрастырған. 
 40–жылдардың соңынан бастап археологиялық экспедициялық зерттеулер Қазақстан жерін түгел дерлік қамтыды. Оңтүстікте үйсін, қаңлы, Батыс Түрік қағандығы ескерткіштерін, Шығыста қола дәуірі мен ежелгі көшпелі тайпалар мәдениетін, Орталықта көне заман мәдениетінің жұрнағын қазу жүзеге асырылды Әсіресе Ә.Марғұлан, А.Н.Бернштам, С.С.Черников сияқты ғалымдардың еңбегі ерекше. КСРО ҒА–ның С.П.Толстов бастаған Хорезм археологиялық–этнографиялық экспедициясы Жетіасар және Алтыасар қалаларының орнына зерттеу жүргізіп, көшпелі және отырықшы мәдениеттердің қарым–қатынасы мен өзара байланысы жөніндегі аса іргелі мәселе аса бай жаңа археологиялық материал негізінде баяндалды.
 Алғашқылардың бірі академик С. Бәйішев 1961 жылы «Қазақстандағы социализм жеңісі: мәселенің теориясы мен тарихы жөніндегі очерктер» кітабы жарық көрді. Осыдан кейін «Қазақстан Компартиясы тарихының очерктері» (1963), «Қазақ КСР тарихы. Социализм дәуірі» (1963, 1967) кітаптарында, «Қазақ КСР тарихының» 4 және 5-томдарында, сондай-ақ үш томдық «Кеңестік Қазақстанның мемлекет және құқық тарихы», Қазақстан сияқты артта қалған өңірде социалистік құрлыстың жеңуі жан жақты дәлелденді. Кейбір авторлар Қазастанда өнеркәсіптің, ауыл щаруашылығының, транспорттың дамуы сиқты тақырыптарға қалам тартты.
1960-1980 жылдары «КСРО-дағы және одақтас республикалардағы мәдениет төңкерісінің тарихы» бойынша ғылыми-зерттеу жұмыстары жүргізілді. Бұл ізденістер мәдениет тарихын зерттеудегі басты тақырып етіп алынды. Қазақстанда да 1950 жылдардың екінші жартысы мен 1960 жылдардың ортасында бірнеше монографиялар, кітапшалар мен мақалалар жарық көрді.
Мәдениет дамуының тарихы «Қазақстан Компартиясы тарихының очерктері» (1963), «Қазақ КСР тарихы. Социализм дәуірі» (1963, 1967) кітаптарында, «Қазақ КСР тарихының» 4 және 5-томдарында, сондай-ақ үш томдық «Кеңестік Қазақстанның мемлекет және құқық тарихында», көптомдық КСРО тарихында (7-т., М., 1967) зерделенді. 
Тарихшылардың Бүкілодақтық Кеңесінің (Мәскеу, 18-21 желтоқсан, 1962жыл) шешімдері, сондай-ақ тарихи деректердің жариялануы тиімді ғылыми ізденістерге кең жол ашты. 1960 жылдардың орта тұсында «Қазақстандағы мәдениет кұрылысы» (1918-1932) және «Қазақстан Кеңес Одағының Ұлы Отан соғысы жылдары кезеңінде» (1941-1945) жинақтарының бірінші томдары жарық көрді. 1965 жылдың мамыр-маусым айларында Мәскеуде өткен кеңестік мәдениет тарихының проблемалары жөніндегі мәжіліс «КСРО-дағы мәдениет құрылысы» тарихы және Қазақстандағы мәдени-тарихи үрдістер туралы жалпы тұжырымдар жасалған еңбектердің жарық көруіне колайлы жағдай жасады.
 Ұзақ уақыттар бойы Қазақстанның мәдениет тарихын көрнекті ғалым, академик Р.Б. Сүлейменов зерттеді. Ол өз ізденістері нәтижесінде көптеген іргелі монографиялар мен мақалалар жазды. Бұлардың ішінен Х.И. Бисеновпен бірігіп жазған «Артта қалған халықтардың мәдени дамуының социалистік жолы (Қазақстан кеңестік мәдениетінің қалыптасу тарихы. 1917-1965)» еңбегін айрықша атап өтуге болады. Сондай-ақ «Мәдени төңкерістің лениндік идеялары және оның Қазақстанда жүзеге асырылуы» іргелі монографиясы да мәдениет тарихын зерттеудегі құнды еңбек саналады.
Ұлы Отан соғысы жылдарындағы Қазақстан мәдениетінің тарихы кең ауқымдық құжаттық негізде академик М.К. Қозыбаевтың іргелі енбектернде қарастырылды. Бұл еңбектерде автор Қазақстан мәдениеті, қоғамдық өмірдің осы саласына партиялық басшылық мәселелерімен ғана шектеліп қалмай, еңбекшілердің майдан мен тылға көмегі, соғыс жылдарындағы мәдени өмір жақтарын да терең қамтыған.
 1970-1980 жылдары жарық көрген А.К. Қанапин мен А.Д. Яндаровтың, Н. Жанділдиннің, К. Бейсембиевтің, М. Бурабаев пен В. Черняктің монографиялық еңбектері және Р.Б. Сұлейменовтің «Қазақстандағы мәдени төңкерістің зерттелу кезеңдері» атты мақаласы халқымыздың рухани өміріндегі өзгерістер туралы кең әрі терең түсініктер тұрғысында жазылған. Қазақстан тарихшылары, сондай-ақ зиялы қауымның, оның ішінде ұлт зиялыларының да қалыптасу тарихы жөнінде, бұл ретте олардың өздерінің ойынша, бұл үрдістің ерекше жақтарын аша отырып, зерттеулер жүргізді.
 Осы жылдары тағдырлары еліміздің тарихымен біте қайнасқан бірқатар ғалымдар мен жазушылар, артист, әншілер қазақстандықтардың жаңа ұрпағына өткен өмір жолдары туралы естеліктерін арнады. Қазақстан зиялылары аға буын өкілдерінің шығармашылық жолы мен тағдыры мәдени дамудың тарихын және осы заманғы мәдениет түрлерінің қалыптасу ерекшеліктерін ашып берді. Сонымен қатар олар өнердің дербес жанрларының, тұтастай алғанда мәдениеттің дамуына қосқан әрқайсысының жеке үлестерін де бейнелеп көрсетеді. 
Ұлы Отан соғысы жылдары Қазақстанда қоныс тепкен кеңестік белгілі мәдениет қайраткерлерінің әр жылдары жариялаған естеліктерінде сол жылдары тізе қосып, бірге еткен еңбек пен рухани өмір жайлы айтылады. Авторлардың өздеріне тән жеке әсерлерінің көптүрлілігі соғыс сынағының ауыр жылдарындағы республиканың мәдени өмірінің жалпы кескін-келбеті туралы түсінігімізді кеңейтуімізге және байытуымызға мүмкіндік береді..
 50-жылдары республика тарих ғылымының алдына қойған мәселелерінің бірі – жазбаша деректемелер базасын кеңейту, шығыстанушы мамандар даярлау болды. Қазақстан ҒА-да шығыстану секторы құрылды. Түркі дәуірі, қыпшақ, қаңлы, қарлұқтар туралы еңбектерінде М.Ақынжанов, Б.Е.Көмеков, А.Ш.Қадырбаев, С.М.Сыздықов, т.б. араб, түркі деректері негізінде зерттеулер жүргізді. Қазақстанның соңғы орта ғасырлардағы тарихына қатысты шығыс деректерін аударып, осы кезеңді зерттеуде С.Ибрагимов, Н.Мингулов, К.А.Пищулина, В.П.Юдин көп еңбек сіңірді. 
ХҮІ ғасырдың екінші жартысындағы Қазақ хандығының саяси тарихын парсы деректері негізінде М.Қ.Әбусейітова, ал ХҮІІІ-ХІХ ғасырлардағы қытай-қазақ байланыстарын қытай деректері негізінде К.Ш.Хафизова зерттеді. Сонымен бірге ХҮІІ ғасырдағы қазақ тарихының мәселелері В.Я.Басин, В.А.Моисеев пен И.Я.Златкиннің еңбектерінде қарастырылды. 
 Кеңес өкіметі дәуіріндегі қазақ ауылдарында жүргізген ұлттық мемлекеттік құрылыс пен ұлт мәселесін шешу тарихы зерттелді. Ә.Қанапин, Р.Б.Сүлейменов, Қ.Бержанов еңбектерінде қазақ мәдениетін өркендету жолындағы табыстар баяндалды.
 Ежелгі заман мен орта ғасырдағы Қазақстан тарихы жөніндегі шығыс деректерін тауып, орыс және қазақ тілдеріне аудару ісі едәуір кеңейді. Қазақ халқының шыққан тегі зерттелді. Қазақ жерлерінің Ресейге қосылуы, ХҮІІІ-ХІХ ғасырларда қазақ қауымында болған әлеуметтік-экономикалық өзгерістер, Ресей капитализмінің «кеңейе» келіп, Қазақстанға да таралуы және ауылдағы рулық қатынастардың ыдырауы, ХІХ ғасырдың 2-жартысы мен ХХ ғасырдың басындағы қоныс аудару, жұмысшы және агр. қозғалыс, 1916 жылғы ұлт-азаттық көтерілісі, Ақпан төңкерісі жөнінде монографиялық зерттеулер жасалды. 
Ш.Уәлиханов шығармаларының 5 томдық жинағы мен Ы.Алтынсариннің таңдамалы және 3 томдық шығармалары жарық көрді. Ә.Марғұлан, Б.Сүлейменов, Т.Тәжібаев, Қ.Бейсембиев, Ә.Қанапин, Х.Әбжанов, Қ.Ахметов қазақ ағартушыларының өмірі мен шығармашылықтары, қоғамдық ой-пікір мен ағарту саласындағы идеялық ағымдар туралы, жалпымәдениет тарихына арналған еңбектер жариялады. Әл-Фараби шығармаларының түсіндірме мәтіні шықты. 
Этнографиялық зерттеулер көлемі ұлғайды. Сол кездегі қазақ ауылының мәдениеті мен тұрмысына ғылми талдау жұмыстары жарияланды. Қазақстанның археологиялық картасы жасалды. Оңтүстік және Шығыс Қазақстан мен Балқаштың солтүстік жағалауында, Қаратау аймағында палеолит заманының ескерткіштері табылды. Ертедегі көшпелі тайпалар, сақ, үйсін мекендері мен «патша» қорғандарын зерттеу жалғастырылды. «Орталық Қазақстанның ежелгі мәдениеті» атты күрделі еңбек (1966), Ортағасырлық Тараз туралы кітаптар шықты. Ежелгі Отырар мен оның төңірегінде, Орталық Қазақстанда кең көлемді қазба жұмыстары өріс алды. 
 ХХ ғасырдың 50-жылдарынан бастап Қазақстан қоғамы шетелдік ғылыми-зерттеу орталықтарының назарына ілікті. Қазіргі кезде ондай орталықтар Еуропа, АҚШ, Жапония, Қытай, кейбір мұылман елдерінде орналасқан. Олар, әсіресе, КСРО тұсында көбінесе бір жақты еңбектер жазды. Дегенмен, олар өз еңбектерінде Кеңес Одағында пайдалануға тыйым салынған авторлар мен олардың шығармаларын кеңінен қолданды әрі Қазақстанды Ресейдің отарлауы, Азамат соғысының шындығы, 1930–32 жылдары ашаршылық, 1937–38 жылдары қуғын-сүргін, ұжымдастыру, фашизмге қарсы соғыс, тың игеру, т.б. тақырыптарда неғұрлым өнімді еңбек етті. Р.Конквест, Э.Бэкон, Л.Крадер, А.Хадсон, М.Олкотт, Р.Пирс, Э.Саркисянц, А.Боджер, А.Беннигсен, т.б. шет ел ғалымдары Қазақстан және қазақтар тақырыбында қалам тартты. Бұған қоса шет елдегі қазақ тарихшылары көптеген еңбектер жазды.































XV. ТӘУЕЛСІЗДІК ЖЫЛДАРЫНДАҒЫ 
ҚАЗАҚ ТАРИХЫН ЗЕРТТЕУ ПРОБЛЕМАЛАРЫ

1. «Қазақстан тарихын» оқыту проблеммасының туындауы.
90 жылдары біз тәуелсіздігіміздің тізгінін қолымызға алып, өзімізді тарихи тұрғыдан тани бастағанда тарихтың «ақтаңдақ» беттерін жаңа көзқараспен саралап, бұрын тиым салынған деректерімізді зерттеуге мүмкіндік алдық. 80-жылдардың аяғында тарихшылар ортасында ел тарихы, жер тарихына баса көңіл аудару керек деген пікір етек алды. Атақ -дәрежесі бар тарихшылар қазақтың көне тарихына қалам тарта бастады. Бұған түрткі болған алдымен 1986 жылғы Алматы оқиғасы. Кеудесінде отаншылдық рухы бар азаматтар өз тарихын, мәдениетін білуге құмартты. Осы арада әсіресе қазақ тілді баспасөз беттерінде журналист ағайындардың тарихқа байланысты материалдары жарық көре бастады. Олардың ішінде сын көтермейтін, ертегіге ұқсастары да баршылық еді. Осындай жағдай тарихшылар алдына үлкен міндеттер қойды.
1986 жылғы Алматы оқиғасынан кейін жастар арасында саяси белсенділік артқаны жасырын емес. Әсіресе, газет-журнал беттерінде қазақ тарихына арналған мақалалар басыла бастады. Әр жерлерде ұлттық қоғамдық ұйымдар да құрыла бастады. 
1980-жылдардың соңы мен 1990-жылдардың бас кезінде ұлттық сана-сезімнің күшеюі, кеңестік мемлекеттік жүйе мен коммунистік идеологияның күйреуі және тәуелсіз Қазақстан мемлекетінің жариялануы мен қалыптасуы тарих ғылымының қоғамдағы орнына түбегейлі өзгеріс еңгізгені аян. Жоғары оқу орындарының студенттерінің СОКП тарихын, марксистік-лениндік философия сияқты қоғамдық ғылымдарды оқуға ынталары төмендей бастады. Өйткені, шетелдің оқу орындарында саясаттану, әлеуметтану, мәдениеттану сияқты пәндердің оқытылатыны белгілі бола бастады. СОКП тарихының орнына Қазақстан тарихы оқытылсын деген тілек-өтініштер туындай бастады. Оның атын «ХХ ғасырдың саяси тарихы» деп өзгерткеннен ештеңе шықпады.
Қазақстан тарихы ол кезде орта мектепте 50 сағаттық бағдарламамен 7, 8, 9, 10 сыныптарда КСРО тарихына қосымша пән ретінде оқытылатын. Егер бүкіл тарихқа 485 сағат бөлінсе, Қазақстан тарихына бөлінген сағаттың тым аз екендігі белгілі. Оның өзін бір мұғалім өткізсе, екіншісі өткізбейтін. Жалпы, мектеп мұғалімдерінің ішінде Қазақ тарихын білетіндердің үлес салмағы тым мардымсыз болатын. Өйткені, олардың көпшілігі Ресей немесе КСРО-ның басқа республикаларының жоғары оқу орындарын бітіргендер еді.
Қазақстан жоғары оқу орындарында Қазақстан тарихы оқытыла бермейтін. Қазақ, Қарағанды мемлекеттік университеттері мен Абай атындағы педагогика институтында ғана Қазақстан тарихы кафедрасы бар еді. Бұл үш кафедра, бүкіл ка мектепттері үшін Қазақстан тарихы мұғалімдерін дайындап үлгіре алмайтындығы белгілі.
Осы күні қазақ тарихын оқу тәуелсіздікпен бірге келді деген жаңсақ түсінік бар. Мұның басында сол кездегі қисық-қыңыр ұлт саясатының қыспағында жүрген Ө. Жәнібек, Ш. Шаяхмет сияқты іс басында жүргендердің азаматтық ерлігі екендігін біреу білсе, біреу білмейді. Қазақ ССР халық ағарту министрлігінің 1989 жылғы 14 шілдесіндегі нөмірі 547 бұйрығына сәйкес Қазақстан тарихы бойынша орта жалпы білім беретін мектептер үшін оқу бағдарламасын жасау тапсырылды. Арада көп уақыт өтпей, Х.Әбжанов, Қ.Алдажұманов дайындаған бірінші нұсқа, М.Қозыбаев, Т.Тұрлығұлов дайындаған екінші нұсқа, А.Әбілев, М.Омаров дайындаған үшінші нұсқаны Министірліктің алқа мәжілісінің 1990 жылдың 4-інші қыркүйегіндегі нөмірі 12 шешімімен бекітті. 1991 жылдың 14-інші ақпанында Министрліктің келесі бір, нөмірі 76 бұйрығы жарық көрді. Онда қоғамтанушылардың республикалық мәжілісінің қорытындылары мен ескерпелерін жүзеге асыру үшін біраз шаралардың орындалуы қарастырылған. Соның бірі ретінде барлық жоғары оқу орындарында саяси тарихпен қатар, жеке пән ретінде, міндетті түрде, отыз алты – жетпіс екі сағат көлемінде «Қазақстан тарихы» жүргізілсін деген міндет жүктелді.

2. Өзекті зерттеу аспектлері
1991 жылдан Алаш пен Алашорда тарихын зерттеудің жаңа кезеңі басталды. Бұл ретте қазірге дейін үстем болып келе жатқан әдіснамалық императивтердің ғылыми негізінің жоқтығын сезіну мен жаңа теориялық аппараттарды және неғұрлым жетілген тұғырнамалық құралдарды меңгеру қажеттілігі өзінен-өзі түсінікті. Зерттеушілік ойдың жандануы мен деректемелік негіздердің кеңеюі жарияланған жұмыстардың сапасына оң ықпал етті.
 Проблемалық мақалалар, ғылыми конференция мен семинар және «Дөңгелек үстелдегі» пікірталасты материалдармен бірге, жалпы тұрғыдан зерттеуші, монографиялық сипаттағы еңбектер, энциклопедиялық сөздіктер, оқулықтар, оқу құралдары, құжаттық-деректі басылымдар, қозғалыс көсемдерінің шығармалар жинақтары жарық көре бастады. Олардың едәуір бөлігі қазақ тілінде шықты. 
Көптеген шығармалар жекелеген тұлғаларға арналды. Ә.Бокейхановтың, А.Байтұрсыновтың, М.Дулатовтың, Ж.Ақбаевтың, А.Ермековтің, М.Тынышбаевтың, М.Шоқайдың және басқа да көптеген қайраткерлердің өмірі мен қызметін жаңаша айқындайтын кітаптар жарық көрді. Аталған басылымдар Алаш қозғалысының әлеуметтік табиғатын танып білуге, оның саяси бағдары мен мақсатын жаңа көзқарас тұрғысынан түсінуге мүмкіндік туды. Іс жүзінде өткен ғасырдың 90-жылдарынан бастап, мемлекеттік кұрылыс тарихын зерттеуде, Қазақстанның егемендік алуына орай, түбегейлі өзгерістер жүзеге асты.
А.И. Солженициннің «Ресейді қалай көркейтеміз: қол жетерлік пайымдаулар» мақаласы, сондай-ақ Л. Васильевтің, Г. Поповтың және басқалардың Алтайдың қазақстандық бөлігін, Қазақстанның солтүстік облыстары мен батыс аудандарын қайтаруды талап еткен пікірлері ұлы державалық шовинизмнің ашық көрінісі болды. Осыған байланысты тарихшылар еліміздің тұтастығы, оның тарихи даму зандылықтарының ғылыми негізделген тұғырнамасын жасады. «Қазақ өлкесін басқару жөніндегі революциялық комитеттің хаттамалары (1919–1920). Құжаттар жинағы» (А., 1993); М.П. Малышевтің «Сібір мен Қазақстанның ұлттық-аумақтық межелік бөлінісі (1919–1922)» (Семей, 1999); Т. Рыскұловтың «Үш томдық шығармалар жинағы» (А., 1996,1998) сияқты библиографиялық сирек кездесетін еңбектер қайта басылды. Сондай-ақ халықаралық құқық жөніндегі «Халықаралық құқық бойынша құжаттар жинағы», 1 том// (А., 1998) және басқа да жұмысардың жарық көруі аталған проблеманы теориялық тұрғыдан түсінуге септігін тигізді.

3. Қазақ тарихнамасының көрнекті өкілдері.
Осындай игі істердің басы-қасында болған тарих және этнология институты болды. 1988 жылы маусым айында институт директоры болып М.Қ. Қозыбаев сайланды. Міне осыдан бастап институттың қоғамдағы беделі артты. Манаш Қабашұлы Қозыбаев (1931–2001), 1953 жылы Қазақ мемлекеттік университеінің тарих факультетін үздік бітіріп, Қостанай педагогикалық институтында ғылыми-педагогикалық жұмысымен айналысады.
1958 жылы ҚК ОК жанындағы Партия тарихы институтына қызметке шақырылып, онда аға ғылыми қызметкерден тарих ғылымының докторы (1969), профессор (1970), танымал ғалым дәрежесіне дейінгі жолдан өтті. 1961–1970 ж. осы институттың ғылыми хатшысы, онан соң Қазақстандағы партия құрылысы тарихы бөлімінің меңгерушісі болып қызмет етті. 1974–1980 жылдары ол Алматы малдәрігерлік институтында, кейіннен ҚазМУ-дың жанындағы Қоғамдық ғылымдар пәндері оқытушыларының біліктілігін жетілдіру институтында кафедра меңгерушісі болды.1980 жылдан Қазақ совет энциклопедиясының редакциясын басқарды. 
1989 жылы Ұлттық Ғылым Академиясының толық мүшесі болып сайланды. 800-ден астам ғылыми және ғылыми-көпшілік еңбектердің, соның ішінде 30 монографияның, 50-ден астам ұжымдық еңбектердің, оқулықтар мен оқу құралдарының авторы. Оның еңбектері басым көпшілігі Қазақстанның тәуелсіздігі жылдарында жарық көргенін атап айтқан жөн. 
90-жылдары осындай күрделі де аса қиын ізденістер мен зерттеулердің барысында ол «История и современность», «Ақтандақтар ақиқаты», «Жауға шаптым ту байлап», «Тарих зердесі» (2 томдық), «Проблемы отечественнойистории: методология, историография, и источники» (2 томдық), «Труд во имя победы» және тағы да басқа еңбектері дүниеге келді.
 Академиялық ғылымының білім саласымен дәстүрлі байланыстарын дамыта отырып, ол орта мектептер мен жоғары оқу орындарына арналған оқулықтар мен оқу құралдарын шығарды. («Қазақстан тарихы» IX сынып оқулығы. А., 1991-2001; «Қазақстан тарихының хрестоматиясы». А., 1994). Оның басшылығымен Ұлы Отан соғысында қаза тапқандар туралы 60 томнан асатын «Зерде кітабы», саяси қуғын-сүргін құрбандары туралы 5 томдық «Азалы кітап», мектеп оқушылары мен көпшілік қауымға арналған «Иллюстрированная история Казахстана» басылып шықты. Оның көптеген еңбектері әлем халықтарының тілдеріне аударылған. 
1995 жылы оның басшылығымен тарихи сананы қалыптастыру тұжырымдамасы әзірленіп, оны ҚР Президенті жанындағы Мемлекеттік саясат туралы Ұлттық кеңес бекіткен болатын. Осылайша тәуелсіздік жылдарында М.Қ.Қозыбаев елімізде тарихи сананы қалыпастыруға, рухани өмірдің жаңғыруы мен дамуына ұлтаралық жарасым мен халықтар бірлігін нығайтуға зор үлес қосты. Ол қазақ мемлекеттілігі тарихының, отаршылдық және кеңестік тоталитаризм жағдайындағы Қазақстан тарихының жаңа концептуалдық бағыттарын қалыптастырудың, саяси қуғын-сүргін құрбандарын ақтаудың бастау көзінде тұрды
Ә.Х.Марғұлан атындағы Археология институты. Қазақ КСР Министрлер Кабинетінің 1991 жылы 28 тамыздағы № 496 «Ә.Х.Марғұлан атындағы Археология институтының құрылуы туралы» қаулысы бойынша Тарих, археология және этнография институтынан бөлініп шықты. Еліміздегі археология ғылымының басты үйлестіруші әрі ұйымдастырушысы ретінде институт өз жұмысын абыроймен орындап келеді.
 Кемел Ақышев – (1924) – археолог, тарих ғылымдарының докторы, қазақ археология ғылымының негізін қалаушылардың бірі. 1950 жылы Қазақ университетінің тарих факультетін бітіреді. КСРО ҒА Археология институтына аспирантураға түсіп, 1953 жылы кандидаттық диссертациясын қорғайды. 1955 жылы Қазақ КСРО ҒА Тарих, археология, этнография институтының археология бөлімінің меңгерушісі, содан кейін ҚР ҰҒА Археология институтының бас (негізгі) ғылыми қызметкері болады. 2000 жылы, Еуразия Ұлттық университетінде археологиялық реконструкцияның лабораториясын ұйымдастырды.
 1950 жылдардың соңында К.Ақышевтің қазба жұмыстары кезінде табылған сақ дәуіріне жататын Бесшатыр қорымы оның ғылыми өмірбаянынан ерекше орын алады. Көне және орта ғасырлардағы Қазақстан ескерткіштерің әлемдік маңызы зор Есік обасынан табылған «Алтын адам» (б.з.б. V–IV ғасырлар), Бесшатыр (б.з.б. VІ–V ғасырлар), Отырар жәдігерлерін ашып зерттеді. Қола, ерте темір дәуірлерінің мәдениеттерін кезеңдеу және мерзімдеу мәселелерін анықтады. Қазақстан тарихының негізгі тұжырымдарын жасауа белсене қатысты. Орталық Азия өркениеті жүйесінде ежелгі Қазақстанның орнын айқындауға елеулі үлес қосты. 1998 жылдың күзінде Кемел Ақышев басқарған археологиялық экспедиция Астана қаласынан 5 шақырым жердегі Бұзықты көлінің жағалауынан байырғы мекен – Бозоқ қаласының жұртын тапты.
Смағұлов Оразақ (1930) – белгілі қазақ ғалымы. Алғашқы антрополог, тарих ғылымдарының докторы (1984), ҰҒА толық мүшесі (1994). Қазақ мемлекеттік университетінің тарих факультетін бітірген (1955). 1957 жылдан бастап ҚР ҰҒА тарих және этнология институтында лаборант, кіші ғылыми қызметкер, аға ғылыми қызметкер, бөлім басшысы, лаборотория басшысы қызметтерін атқарды. 1956–1957 жылдары Алматы мемлекеттік медицина институтында, 1958 жылы Москва университетінің биология факультеті жанындағы антропология ғылыми-зерттеу институтында стажерлық іс-тәжрибеден өтті. 1958–1961 жылдары КСРО ҒА этнология және антропология институтында аспирантурада оқыды.
 Адамның антропологиялық ерекшеліктерін тарихи дерек ретінде қарастырып қазақ халқының шығу тегін анықтауда ғылымға үлкен үлес қосты. Тарихи зерттеулерде жаратылыстану ғылымдарың материалдарын пайдалана отырып ол қазақ халқының автотондығын,қазақтың биологиялық тұрғыдан жүз, руға қатысты еш айырмашылығы жоқ екендігін, антропологиялық тұрғыдан 4 мың жыл жасап келе жатқан біртұтас бөлуге келмейтін антропогиялық ұжым, гомогендік популяция, яғни қазақ этносының биологиялық, генетикалық ұлттық бірлігін дәлелдеді.
 ХХ ғасырдың 60-жылдарынан бастап республика өңірлеріне экспедиция ұйымдастырып, зерттеу жұмыстарын жүргізді. Үнді-Кеңес (1974–1975), Қазақ-Моңғол (1991–1993), Қазақ-Италия (1993–1994) бірлескен антропологиялық экспедиция жұмыстарына қатынасты. 1993–1994 жылдарда таулы аймақтардағы тұрып жатқан қазақ, қырғыз халықтарын зерттеп, әлемдік деңгейдегі конгрестерде 20-дан артық баяндама жасады. Бұл Орталық Азиядағы тау өңіріндегі халықтардың морфофизиологиялық қалыптасуы туралы алғашқы жүргізілген экспедициялық зерттеулер еді. Бұл зерттеулер Италиядағы Болон университетінің антропология институтымен бірігіп өткізілді.
100 ден артық ғылыми еңбектердің авторы. Оның ішінде 9 шығарма шет ел тілдерінде жариияланған. Ғалымның негізгі жетістігі Қазақстан жерінің көне замандағы және осы күнгі тұрғындарының генетикалық сабақтастығы,тарихи процестің тұтастығы, қазақ генеқорының бірлігі, халқымыздың тарихи кезеңдерінің реті, жергілікті және кірме популяциялардың қазақ этносының қалыптасуына әсері жөнінде ғылыми негізделген, антропологиялық материалдармен дәләлденген қорытынды жасауы.
 О.Смағұловтың ғылымдағы жолы оңай болған жоқ. Академия және институт басшылары оның ғылыми-зерттеу жұмыстарының нәтижесін кейде түсіне бермеді. Әрбір экспедицияны ұйымдастыру оңайға түспеді. Оның үстіне кейбір әріптестері оның жұмысына кедергі жасауға тырысты. 1977 жылы «Этническая геногеография Казахстана» (серологические исследовании) деген 10 баспа табақ еңбегі жарық көрді. Адамның қан жүйелерін зерттейтін ғылымды серология деп атайды. Сол еңбекте қазақтың айтып жүрген үш жүзінің антропологиялық, генетикалық, популяциялық тұрғыдан айырмашылығы анықталды. Дегенмен Қазақстан Орталық партия комитетіне «домалақ» арыз түсіп, еш дәлелсіз кітап өртелді. Оған қан жүйелеріне қарап қазақтарды руға, жүзге бөліп жатыр деген айып тағылды
Қазақ археология ғылымына елеулі үлес қосқан тұлғалардың бірі Карл Молдахметұлы Байпақов (1940) – тарих ғылымдарының докторы (1991), профессор (1995), Қазақстан Ұлттық Ғылым Академиясының академигі (2003) Қазақстанның еңбек сіңірген ғылым және техника қайраткері (1998). Ленинград (1964, қазіргі Санкт-Петербург) мемлекеттік университетін бітірген. Қазақстан ҒА Тарих, археологиялық және этнологиялық институтында кіші (1966–1971), аға ғылым қызметкер (1971–1973), бөлім меңгерушісі (1973–1988), археологиялық ортаның жетекшісі (1988–1991), институт директорының орынбасары (1991) қызметтерін атқарды. 1991 жылдан Археология институтының директоры. «Оңтүстік Қазақстан мен Жетісудың ортағасырлық қала мәдениеті (VІ–ХVІІІ ғасырлар)» деген тақырыпта докторлық диссертация қорғады. Қазақстанның ортағасырлық қалалары тарихын, қала мен дала арасындағы өзара байланысты зерттеп, ғылымда жаңа бағытты дамытты. ЮНЕСКО ұйымдастырған «Жібек жолы»халықаралық экспедициясына Қазақстан тарапынан жетекшілік етті (1991). ЮНЕСКО-ның Орт. Азия тарихымен айналысатын Халықаралық ғылыми комитетті мен «Ұлы Жібек жолы» Қазақстан ұлттық комитетінің мүшесі. К.Байпақов 22 монография, 200-ден астам ғылыми мақаланың авторы. Ш.Ш.Уәлихановатындағы сыйлық лауреаты (1986). 
Зейнолла Самашев – (1947) қазақтың белгілі ғалымы, архолог, тарих ғылымдарының докторы, екінщі «алтын адамды» тапқан. 1970 жылы Өскемен педагогикалық институтының тарих факультетін бітірген. 1970–1980 жылдары ұстаздық қызметте болған. 1980 жылдан осы күнге дейін Ә.Х.Марғұлан атындағы Археология институтында ғылыммен щұғылданады. 
 Ғалымның зерттеу тақырыбы – Қазақстанның ерте және орта ғасырларындағы монументальды өнері және тарихы. 10-нан астам монография мен 100-ден астам ғылыми мақалалардың авторы. 1998 жылы 25-шілде мен 6-қазан аралығында Шығыс Қазақстан облысы Қатонқарағай ауданының Берел қорымында қазақ-француз біріккен археологиялық қазба жұмыстары басқарды. Ежелгі Берелдіктердің ғажайып мәдениетін зерттеу – төл тарихымыз үшін маңыздылығы күн санап арта түсуде.
З. Самашевтің басшылығымен Батыс Қазақстан археологиялық экспедициясы Сарайшық қаласының ортағасырлық ірі қолөнер, сауда орталықтарының бірі екендігін дәлелдеді. Тарихи-археологялық ескерткіштердің бірі – «петроглифтер» (тастағы жазу). Жартас суреттері, бір жағынан, адамзат ұрпақтарының рухани өмірін көрсететін өзінше бір өнер туындысы, яғни «ашық аспан астындағы галерея» болса, ал екінші жағынан, өткен дәуірлер мен қоғамдар тарихы үшін бірден-бір дерек көзі болып табылады. Қазақстанда 150-ден астам жартас суреттерінің жиынтық орындары белгілі болып отырғанын З. Самашевтің ғылыми еңбектерінен білеміз.
Дәл бүгінгі таңда тарих саласы ғана емес, толайым ғылым түбегейлі өзгерістерді бастан өткеруде. Бұл – қоғамдағы құбылыстарды қайта зерделеу күн тәртібіндегі көкейкесті мәселелер қатарына көтеріліп жатқанда, жаңа тарихи пайымдарды қалыптастырудағы әлеуметтік-саяси модельдердің түпкілікті ауысуы екендігі белгілі. 
 Ғылыми ізденістерді жаңа жолға салған қазіргі тарих ғылымы сапалы сипатқа ие болды. Тарихты зерттеуде еркін шығармашылық ізденіс, сондай-ақ, этногенез, мемлекеттілік, көшпенділертану, дінтану, халықаралық қатынастар мен жалпы тарихи мұралардың мәселелеріне қатысты қызығушылық күшейді.
«Мәдени мұра» бағдарламасының тарихи зерттеулерге игі әсері
Қазір «Мәдени мұра» сияқты бағдарламалардың арқасында тарихымыз бен байланысты көптеген жаңа, тың деректер мәлім болып жатыр. Сонымен қатар бұрын біз көптеген мәліметтерді орыс тіліндегі деректер негізінде ашсақ, қазір Мәдени мұра» бағдарламасының арқасында Қытай, араб деректерін де көп пайдаланудамыз. Батыс деректерін де назардан тыс қалдырмаймыз. Бұрындары Қасым хан кезінде қазақ елінің Иран мемлекетімен қарым-қатынаста болғандығы туралы айтыла бермейтін. Қазақтар мен қытайлықтар арасындағы қарым-қатынастар да беймәлім болып келген. Қазір солардың барлығы бізге айқын..
Бағдарламаның аясында көп шаруа атқарылды. Ресей, Қытай, Моңғолия, Қырғызстан, Түркия, Армения, Венгрия, Швейцария елдерінде археографиялық жұмыстары жүргізілді. Мұндай экспедициялардың нақты нәтижелері осы бағдарлама аясында жарық көрген кітаптарға кірді. Бұлар ұлтымыздың ежелгі және орта ғасырлардағы тарихын зерделеуге тамаша база жасап берді. Осы экспедициялардың нәтижесінде 26 томдық кітап құрастырылды. Оның ішінде «Қазақстан тарихы араб, парсы, түрік, қытай, моңғол, армян дереккөздерінде», «Қазақстан тарихы Шығыс миниатюраларында» кітаптары да бар. Ғылыми экспедициялардың арқасында қолға түскен деректердің халқымыздың әлемдік тарихпен қабысатын тұстары мен рөлін бекемдеудегі орны өлшеусіз.
Біздің тарихымызға қатысты жазба естеліктердің барлығы қазақтардың әлемдік қауымдастықтағы әлмисақтан келе жатқан саяси рөлін көрсетеді. Және жаңа деректер түркі халықтарында жазу мәдениеті, қалалардың дамуы, дипломатиялық қарым-қатынастардың болғанын, сол сияқты көрші елдермен сауда-экономикалық байланыстар орнатқанын айғақтайды. Мәселен, Р.Сүлейменов атындағы Шығыстану институтының қызметкерлері Қытайдан шағатай, ойрат тіліндегі 300, мәнжүр және қытай тіліндегі 3 мыңнан астам ғажайып мұрағаттық құжаттарды тапты. Бұлар қазақ хандары мен сұлтандарының көрші мемлекеттермен ресми хаттасулары, қазақ-қытай сауда-саттығы, дипломатиялық байланыстар жайлы мәліметтер. Қытайдың Бірінші тарихи мұрағатынан табылған осынау архивтік құжаттар Қазақ хандарының кеңсесі және дипломатиялық хаттасулары болғанын және елші алмастырып отырғанын тарихи тұрғыда дәйектейді.
Орталық Азия мен Қазақстан географиялық жағдайына байланысты, батыс-еуропалық саяхатшылардың назарынан тыс қалып көрмеген. Сондықтан, қазіргі таңда Еуропа мен Американың музейлері мен мұрағаттық қорларында сақталған батыс саяхатшыларының мәдени артефактілерінің бай коллекциясы, мемуарлары тарихымызды зерделеуге зор мүмкіндік береді. Мәселен, Будапештегі Этнография музейінің қорында ХІХ ғасырдағы венгр саяхатшысы Джордж Алмашидің жинағандары сақталған. Сол қазақ экспонаттарының ішінде зергерлік, теріден, ағаштан жасалған бұйымдар, ат әбзелдері, кестелі дүниелер бар. Ең бастысы, біздің ғылым үшін белгісіз болып келген экспонаттар да табылады. Әсіресе, қыпшақ мәдениетіне қатысты жәдігерлердің құны өлшеусіз.
 Швейцарлық саяхатшы Анри Мозердің (1844–1923 жылдар) мұрағаттық қорындағы шығыс жазбалары, фотосуреттер, этнографиялық және нумизматикалық артефактілер қазақ халқының тарихы мен мәдениетін зерттеуге ғана емес, Қазақстанның шығыс елдерімен өзара қарым-қатынасы болғанын нақты деректермен дәйектей алатындығымен құнды. Ол өмір бойы өз саяхаттарында коллекцияларын толықтырып қана қоймай, Орталық Азияның да тарихы мен мәдениетін зерттеген. 1914 жылы ол бар жиып-терген жеке байлығын Берн қаласындағы Тарихи музейге тапсырады және ол қазірге дейін сақтаулы тұр. Бұл тарихи жәдігерлердің әрқайсысы жеке зерттеуге, суреттеуге, ғылыми қорытындылар жасауға тұрарлық.
Соңғы жылдары бұрын жарияланбаған талай мұрағаттық материалдар, шығыс қолжазбалары табылды. Шетелдік кітапханалар мен музейлерде, мұрағаттарда сақталған жазба деректерге кешенді зерттеулер жүргізілді, ғылыми аудармалар мен сараптамалар жасалды. 
М. Тәжин ұлттық тарихты зерделеу бойынша ведомствоаралық жұмыс тобының кеңейтілген мәжілісінде Қазақстан тарихын зерттеудің басым бағыттарын белгілеп, тарих ғылымының алдына маңызды міндеттер қойды. Ол пәнаралық және объективтік тәсілдің негізін қалауда мемлекеттілік, ұлттық идея және ұлттық ұқсастық проблемалары назардан тыс қалмауы керек екеніне тоқталып, аймақтық интеграция мен мәдени мұраны сақтау мәселесіне мән берді. 
Тарихнамалық зерттеулердің сипаты, мазмұны мен мәні әрбір тарихшыдан тарихи әдебиетті тегіс қамти алумен қатар, тарихнамалық зерттеулердің қазіргі методологиялары мен әдістемелерін толық меңгеруді талап етеді.
 Тарихи зерттеулердің методологиялары мен әдістерін дайындамай, тарих ғылымының жемісті өркендеуі мүмкін емес. Мәселен, біз тарихты зерделеуде ұзақ жылдар бойы формациялық тәсілге иек артсақ, дүниежүзілік ғылым оның өркениеттік, ментальдық, логикалық, реконструктивтік әдістерін қолданып келді. Ғалымдар ертеректе мемлекеттілік пен мәдениет тарихына зер салғанымен, формациялық методологиялар мен кеңес идеологиясының аясынан шыға алмады. Бұл ретте қазақ халқының тарихы, ұлттық мәдениет байлығының жергілікті ерекшеліктері жоғалып, жалпылама әмбебап тарих түрінде түсіндірілді. Қазақ мемлекеттілігі генезиссіз, эволюциясыз, мемлекеттік құрылымдар типологиясының дамуынсыз, жанамалай сипатталды.



Бекіту сұрақтары: 
1.Тәуелсіздіктің алғашқы жылдардағы тарихққа қызығушылқтың себебі неде?
2.90-жылдардағы кәсіби тарихшылардың дәрменсіздігінің себептерін ата?
3»Қазақстан тарихы» пән ретінде мектептерде қай уақыттан бастап оқытыла бастады?
4.Қазақ тарихнамасындағы академик М.Қ.Қозыбаевтің орны?
5.Қазақ анторопологисының негізін салушы ғалым?
6.Қазақ археология ғылымының биік дәрежеге жетуіне ат салысқан ғалымдарды ата?
7.Қазақ тарихнамасының алдында тұрған қандай келелі мәселелер бар?

Тарихнамалық деректер:
Байпаков К.М.Средневековая городская культура Южного Казахстана и Семиречья. А.-А., 1986; По следам древних городов Казахстана (Отрарский оазис). А.-А., 1990;Ұлы Жібек жолы және ортағасырлық Қазақстан. А., 1992.
Самашев З.Археологические памятники в зоне затопления Шульбинской ГЭС. Алма-Ата, 1987.; Археологические памятники на Великом Шелковом пути. Алматы.

























ҚОРЫТЫНДЫ

Қазақ тарихнамасы қазір жаңа кезеңді басынан өткізуде. Ғалым– тарихшылар ізденіс үстінде. Өкінішке қарай әлемдік тарих ғылымы ХХ ғасырдың басында кірген дағдарыстан әлі шыға алмай келеді. «Айтпаса сөздің атасы өледі» дейді қазақ. Қазақ тарихнамасы әлі қалың ұйқыда, тарих ғылымын ұйымдастыратын мекемелердің әрекеті самырқау, кадр дайындау ісі тұмшаланған күйінде, үкімет әзір той–томалақ пен ешкімге не пайда бермейтін, не аброй әпермейтін конференция, симпозиум, семинар өткізуден жалықпауда.
«Қазақтың тарихын қазақтың өздері қазақша жазуы керек», – дейді белгілі тарихшы Т.Омарбеков. «Қазір де мынау 20 кітаптан тұратын 10 томдық орысша жазылмақ. Осының бәріне қарап отырып, ойлайтыным, қоғам түзелмей, бізде мықты тарихшылар қалыптаспайды. Ал, мықты тарихшы дейтін біздердің сиқымыз, міне, осындай. Тарихшылардың жаңа ұрпағы қазақтың тарихын жазуы үшін оларға жағдай жасау керек», деп ойын одан әрі өрбітеді ол («Заң» газетінен, 17–қазан, 2012 ж).
Тарихи зерттеулерді ұйымдастыратын Шоқан атындағы тарих және этнология, Р. Сүлейменов атындағы шығыстану, Мемлекет тарихы институттары археографиялық жұмыстар мен өткен жылдары жарық көрген тарихи шығармаларды қайта бастырумен шектеліп отыр. Шет елдерден әкелінген бай деректемелік материалдар ғылыми сараптамамен талдаудан өткізілген жоқ. Ә.Марғұлан атындағы археология институты «Мәдени мұра» бағдарламасы бойынша бөлінген қаржыны игеруден аса алмай отыр.
Тарихи зерттеулер жүргізуге сөз жүзінде қомақты қаржы бөлінеді. Іске келгенде ол талан–таражға түсіп, іскер, талапты, ғылыми жұмыстың әдістерін игерген зерттеушіге мардымды ештеңе тимейді. Жарияланған конкурстың сарапшылары сол жоғарыда аталған институт қызметкерлері. Жеңетін де солар. Ал оның қортындысы айтпасада түсінікті.
Тәуелсіздіктің алғашқы жылдары тез арада халықтың тарихи санасын қалыптастыру қажет болды. Халықтың да тарихи шығармаларға сұранысы өте жоғары еді. Не жасыратыны бар кәсіби тарихшылар, тарих ғылымындағы ақсақал ғалымдар жол таппай абдырап қалған жағдайда жас ғалымдар, жазушы, журналист әріптестеріміз қызықты–қызықты шығармаларды дүниеге әкелді. Бұл заңды құбылыс еді. Өйткені ғылым ваккумды қажетсінбейді. Осы күнгі кейбір ғалымдар оларды тарихты аңызға айналдырды деп сынайды. Олар ол кезде халықтың, әсіресе, жастардың тарихқа деген зор сұранысын өтеуге тырысты.
Тарихтың білім ретінде, ғылым ретінде алдында толып жатқан мәртебелі міндеттері бар. Ұлттық идеяның да негізінде тарих жатыр. Үкімет тарихи сана қалыптастыру үшін көптеген іс–шараларды жүзеге асырды. Лайым оның пайдалы әсер коэффиценті жоғары болғай. Келешекте тарих ғылымы алдындағы мақсатын толық орындау үшін мыны төмендегі талаптарға сай болуы қажет:
Біріншіден, тарихи шығармаларға жоғары талап қойылуы қажет. Кез келген қолжазба қатаң сараптамадан өтіп, тек Ғылыми кеңестің ұсынысымен, білікті маманның рұқсатымен баспаға ұсынылуы керек. Сын–пікір жазған маман да, ұсыныс енгізген Кеңес те, қолжазбаның сапасына жауапты болуы қажет.
Екіншіден, шет мемлекеттердің мұрағаттары мен кітапханаларында сақталып қалған жазба архив деректерін тауып, қолға түсіруде перманентті жұмыстарды тоқтатпау керек. Өйткені, уақыт өте келе мұнан да айырылып қалуымыз мүмкін.
Үшіншіден, отандық тарих ғылымын дамыту шараларының қатарында іргелі және қолданбалы зерттеулерді қаржыландыра түсу қажет. Ғылыми экспедициялар, монографиялар мен ғылыми жинақтар, журналдар бастыру қосымша қаражатты қажетсінуде. 
Төртіншіден, Тарихшылар Конгресі жанынан тарих ғылымы бойынша тұрақты әрекет ететін Кеңес құру қажет. Бұл Кеңес отандық ғылымның стратегиялық міндеттерін жасауда академиялық ғылымды профанациядан, дилетанттық пен кездейсоқ, кәсіпқой емес адамдардан қорғауы тиіс. 
Бесіншіден, бұл Кеңестің қызметіне Қазақстан тарихының Тұжырымдамасын жасау кіреді. Оның аясында мемлекеттік субсидиялар жүйесі бойынша отандық тарихты зерттеу дамытылып, Қазақстанның жоғары оқу орындары мен мектептері үшін оқулықтар, оқу құралдары мен ғылыми басылымдар дайындалатын болады.

